
ಪ್ರಸ್ತಾವನೆ

ಇಂದು ಪ್ರಪಂಚದ ಹಲವಾರು ದೇಶಗಳು ಎದುರಿಸುತ್ತಿರುವ ನಾನಾ ಸಮಸ್ಯೆಗಳಲ್ಲಿ ಜನಸಂಖ್ಯೆಯ ಬೆಳವಣಿಗೆಯು. ಒಂದು. ಅದರಲ್ಲಿಯೂ, ಭಾರತದಂತಹ ಅಭಿವೃದ್ದಿ ಹೊಂದುತ್ತಿರುವ ರಾಷ್ಟ್ರಗಳಲ್ಲಿ ಇದು ಒಂದು ತೊಡಕಾದ ಸಮಸ್ಯೆಯಾಗಿದೆ ಎಂದರೆ ಯಾರೂ ಶಂಕಿಸಲಾರರು. ಈ ಸಮಸ್ಯೆಯ ಒಗ್ಗೆ ಸಾಕಷ್ಟು ಚಿಂತನೆ ನಡೆದಿರುವುದಲ್ಲದೆ. ಪರಿಹಾರೋಪಾಯವಾಗಿ ನಾನಾ ರೀತಿಯ ಕಾರ್ಯಕ್ರಮಗಳ ಜೋಡಣೆ ಹಾಗೂ ನೀತಿ ನಿರೂಪಣೆಗಳನ್ನು ಮಾಡಲಾಗಿದೆ. ಇಷ್ಟಾದರೂ ಈ ಸಮಸ್ಯೆಯ ಬಗ್ಗೆ ಸರಿಯಾದ ಅರಿವು ಆಥವಾ ತಿಳುವಳಿಕೆ ಕಡಿಮೆ ಎಂದು ಹೇಳಿದರೆ ಬಹುಶಃ ತಪ್ಪಾಗಲಾರದು. ಇದಕ್ಕೆ ಕಾರಣವೆಂದರೆ ಇದೊಂದು ಜಠಿಲವಾದ ಸಮಸ್ಯೆಯಾಗಿದ್ದು ಇದರ ರೂಪುರೇಷೆಗಳು ಕಾಲದಿಂದ ಕಾಲಕ್ಕೆ, ದೇಶದಿಂದ ದೇಶಕ್ಕೆ ವೃತ್ಯಾಸ ಹೊಂದಿರುವುದು. ಅಲ್ಲದೇ                     ಈ ಸಮಸ್ಯೆಯು ಒಂದೇ ದೇಶದಲ್ಲಿ ಒಂದು ಪ್ರಾಂತ್ಯದಿಂದ ಮತ್ತೊಂದು ಪ್ರಾಂತ್ಯಕ್ಕೆ, ಒಂದು ಜಿಲ್ಲೆಯಿಂದ ಮತ್ತೊಂದು ಜಿಲ್ಲೆಗೂ ವಿಭಿನ್ನತೆಯಿಂದ ಕೊಡಿದೆ. ಈ ಸಮಸ್ಯೆಯಿಂದ
ದೇಶದ ಅಭಿವೃದ್ಧಿ ಕಾರ್ಯದಲ್ಲಿ ಉಂಟಾಗುವ ತೊಂದರೆಗಳು ಹಲವಾರು. ಅದರಲ್ಲಿಯೂ ಅಭಿವೃದ್ಧಿಯ ಪಥದಲ್ಲಿರುವ ರಾಷ್ಟ್ರಗಳು ಈ ಸಮಸ್ಯೆಯಿಂದಾಗಿ ಪೂರ್ಣ ಅಭಿವೃದ್ಧಿಯನ್ನು ಸಾಧಿಸಲು ಸಾಧ್ಯವಾಗದೇ ದಿಕ್ಕು ತೋಚದ ಸ್ಥಿತಿಯಲ್ಲಿವೆ. ಪಾಶ್ಚಿಮಾತ್ಯ ದೇಶಗಳಲ್ಲಿ ವೃದ್ಧರ ಸಮಸ್ಯೆಯು ಪ್ರಮುಖವಾದರೆ ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳಲ್ಲಿ ಮಕ್ಕಳ ಸಮಸ್ಯೆ ಎದ್ದು ಕಾಣುತ್ತಿದೆ. ಇಂತಹ ಕ್ಲಿಷ್ಟ ಸಮಸ್ಯೆಯ ಬಗ್ಗೆ ಅರ್ಥಪೂರ್ಣವಾಗಿ ಬರೆಯುವುದು ಅಷ್ಟು ಸುಲಭ ಸಾಧ್ಯವಲ್ಲ. ಈ ಸಮಸ್ಯೆಯ ವಿಶ್ಲೇಷಣೆಗೆ ಗಂಭೀರವಾದ ಚಿಂತನೆ ಹಾಗೂ ಆಳವಾದ ಅಧ್ಯಯನ ಅಗತ್ಯ.

ನನಗೆ ಇಂತಹ ಸಮಸ್ಯೆಯ ಬಗ್ಗೆ ಅಧ್ಯಯನ ಮಾಡುವ ಸದವಕಾಶ ನನ್ನ ವಿದ್ಯಾಭ್ಯಾಸದ ನಂತರ ದೊರೆಯಿತು. ಅಂದರೆ ಕಳೆದ 35 ವರ್ಷಗಳಿಂದ ಇದರ ಅಧ್ಯಯನ ಮಾಡುವ  ಹಾಗೂ ಸಮಸ್ಯೆಯ ಒಳಹೊಕ್ಕು ನೋಡುವ ಅವಕಾಶ ಲಭಿಸಿತು. ಈ ಸಮಸ್ಯೆಯ ಬಗ್ಗೆ ಸಾಕಷ್ಟು ಬರೆದಿದ್ದರೂ ಸಹ ಕನ್ನಡ ಭಾಷೆಯಲ್ಲಿ ಬರೆಯುವ ಅವಕಾಶ ದೊರೆತಿರಲಿಲ್ಲ. ಕಾರಣ ಕೆಲವು ಕಾಲ ಕರ್ನಾಟಕದಿಂದ ಹೊರಗಡೆ ಇರಬೇಕಾದ ಸಂದರ್ಭ ಬಂದಿದ್ದರಿಂದ
ಕನ್ನಡ ಭಾಷೆಯಲ್ಲಿ ಓದುವ ಮತ್ತು ಬರೆಯುವ ಅವಕಾಶ ಲಭಿಸಿರಲಿಲ್ಲ. 1976 ರಲ್ಲಿ ಬೆಂಗಳೂರಿನಲ್ಲಿರುವ ಸಾಮಾಜಿಕ ಮತ್ತು ಆರ್ಥಿಕ ಬದಲಾವಣೆಯ ಅಧ್ಯಯನ ಸಂಸ್ಥೆಯನ್ನು ಸೇರಿದ ನಂತರ ಹಲವಾರು ಕಡೆ ಜನಸಂಖ್ಯಾ ಸಮಸ್ಯೆಯ ಬಗ್ಗೆ ಚರ್ಚಿಸಲು ಹಾಗೂ ಭಾಷಣ ಮಾಡಲು ಅವಕಾಶ ದೊರೆಯಿತು. ಬೆಂಗಳೂರಿನ ಆಕಾಶವಾಣಿ ಕೇಂದ್ರದವರು ಈ ವಿಷಯದ ಬಗ್ಗೆ ಭಾಷಣ ಮಾಡಲು ನನ್ನನ್ನು ಆಗಾಗ್ಗೆ ಆಮಂತ್ರಿಸುತ್ತಿದ್ದರು. ಅವರು ಹೆಚ್ಚಾಗಿ ಜನಸಂಖ್ಯಾ ಬೆಳವಣಿಗೆ, ಕುಟುಂಬ ಕಲ್ಯಾಣ ಮತ್ತು ಅದಕ್ಕೆ ಸಂಬಂಧಪಟ್ಟ ವಿಷಯಗಳ ಬಗ್ಗೆ ಕನ್ನಡದಲ್ಲಿ ಪ್ರಸಾರ ಭಾಷಣ ಮಾಡುವಂತೆ ಸೂಚಿಸುತ್ತಿದ್ದರು. ಈ ಆಹ್ವಾನದ ನಿಮಿತ್ತವಾಗಿ ಕನ್ನಡ ಭಾಷೆಯಲ್ಲಿ ಓದುವ ಮತ್ತು ಬರೆಯುವುದಕ್ಕೆ ಚೇತನ ಬಂದಂತಾಯಿತು. ಆಲ್ಲದೇ ಸುಮಾರು 25 ರಿಂದ 30 ಬಾರಿ           ಈ ವಿಷಯದ ಬಗ್ಗೆ ವಿವಿಧ ರೀತಿಯಲ್ಲಿ ವಿಶ್ಲೇಷಣೆಗಳನ್ನು ಮಾಡುವ ಅವಕಾಶ ದೊರೆಯಿತು. ಈ ಪ್ರಸಾರ ಭಾಷಣಗಳನ್ನು ಒಟ್ಟಾರೆ ಕ್ರೂಡೀಕರಿಸಿ ಒಂದು ಪುಸ್ತಕ ರೂಪದಲ್ಲಿ ಹೊರತರಬೇಕೆಂಬ ಅಭಿಲಾಷೆ ಇದ್ದರೂ ಸಹ ಅದನ್ನು ಪೂರ್ತಿ ಮಾಡಲು ವಿರಾಮ ದೊರತಿರಲಿಲ್ಲ. ನನ್ನ ಹಿತೈಷಿಗಳು ಹಾಗೂ ಇತರರು ಈ ಕಾರ್ಯವನ್ನು ಕೈಗೆತ್ತಿಕೊಳ್ಳುವಂತೆ ಹಲವಾರು ಬಾರಿ ಪ್ರೇರೇಪಿಸುತ್ತಿದ್ದರು. ಈಗ ಈ ಅವಕಾಶವನ್ನು ಸದುಪಯೋಗಪಡಿಸಿಕೊಳ್ಳುವ ಕಾಲ ಕೂಡಿ ಬಂದಿದೆ. ಈ ಎಲ್ಲಾ ಪ್ರಯತ್ನಗಳ ಫಲ ಇದಾಗಿದ್ದು ಇದು 'ಜನಂಸಂಖ್ಯೆಯ ಬೆಳವಣಿಗೆಯ ವಿವಿಧ ಮುಖಗಳು' ಎಂಬ ಶೀರ್ಷಿಕೆಯಡಿಯಲ್ಲಿ ಹೊರಬರುತ್ತಿದೆ.

ಈ ಕೃತಿ ಜನಸಂಖ್ಯಾ ಸಮಸ್ಯೆಯ ವಿಶ್ಲೇಷಣೆಯ ಕಾರ್ಯದಲ್ಲಿ ಮೊದಲನೆಯದಾಗಿ ರದಿದ್ದರೂ ನನಗೆ ತಿಳಿದಂತೆ ಓಂದು ವಿಸ್ತಾರವಾದ 'ಕಾರ್ಯ ಈ ಬಗೆಯ ಕೃತಿ ಭಾಷೆಯಲ್ಲಿ ಬಂದಿಲ್ಲ. ಈ ಸಮಸ್ಯೆಯ ವಿಶ್ಲೇಷಣೆ: ಎಂದರೆ ಜನಸಂಖ್ಯಾ ಬೆಳವಣಿಗೆ, ಕುಟುಂಬ ಕಲ್ಯಾಣ, ಮಡುವೆಯ ವಯಸ್ಸು, ಆಹಾರದ ಪೂರೈಕೆ, ನಿರುದ್ಕೋಗ ಸಮಸ್ಯೆ, ಸಾಮಾಜಿಕ-ಆರ್ಥಿಕ ಪ್ರಗತಿ; ಜನಸಂಖ್ಯಾ ಶಿಕ್ಷಣ ಮುಂತಾದ ವಿಷಯಗಳನ್ನೊಳ ಗೊಂಡಿದ್ದು ಆದರ ವಿವಿಧ ಮುಖಗಳನ್ನು ವಿಶ್ಲೇಷಣೆ ಮಾಡುವುದಾಗಿದೆ. ಆಕಾಶವಾಣಿಯ ಪ್ರಸಾರ ಭಾಷಣಗಳಲ್ಲಿ ಕೆಲವನ್ನಾದರಿಸಿ. ಈ ಪುಸ್ತಕವನ್ನು ಹೊರತರಲಾಗಿದೆ.             ಈ ಕಿರುಹೊತ್ತಿಗೆ ಸಾಮಾನ್ಯ ಜನರಿಗೆ, ಅದರಲ್ಲಿಯೂ ಹೆಚ್ಚಾಗಿ ವಿದ್ಯಾರ್ಥಿಗಳಿಗೆ, ಅದ್ಯಾಪಕರುಗಳಿಗೆ, ಅಧಿಕಾರಿಗಳಿಗೆ, ರಾಜ್ಯದ ಹಾಗೂ ದೇಶದ ರಾಜಕೀಯ ನಾಯಕರುಗಳಿಗೆ ಈ ಕ್ಲಿಷ್ಟ ಸಮಸ್ಯೆಯ ಬಗ್ಗೆ ಅರಿವು ಮೂಡಿಸುವ ಸಲುವಾಗಿ ನಡೆಸಿದ ಒಂದು ಪ್ರಯತ್ನವಾಗಿದೆ. ಈ ಪ್ರಯತ್ನ ಸಫಲವಾಗಿ ಸಾಮಾಜಿಕ ಪ್ರಜ್ಞೆ ಹೆಚ್ಚಾದಲ್ಲಿ ನನ್ನ ಶ್ರಮ ಸಾರ್ಥಕವೆಂದು ಭಾವಿಸುವೆ.

ಬೆಂಗಳೂರು 								ಪಿ. ಹನುಮಂತರಾಯಪ್ಪ
ಮೇ, 2000


ಕೃತಜ್ಞತೆಗಳು

ಈ ಪುಸ್ತಕದಲ್ಲಿ ರೂಪಗೊಂಡಿರುವ ಬರಹಗಳನ್ನು ಬರೆಯಲು ನನಗೆ ಅವಕಾಶ ಕಲ್ಪಿಸಿದವರು ಬೆಂಗಳೂರಿನ ಆಕಾಶವಾಣಿ ಕೇಂದ್ರದವರು. ನಾನು 1976 ರಲ್ಲಿ ಸಾಮಾಜಿಕ ಮತ್ತು ಆರ್ಥಿಕ ಬದಲಾವಣೆಯ ಅಧ್ಯಯನ ಸಂಸ್ಥೆಗೆ ಸೇರಿದ ನಂತರ ಆಕಾಶವಾಣಿಯಲ್ಲಿ ಜನಸಂಖ್ಯಾ ಬೆಳವಣಿಗೆಯ ಹಲವು ಸಮಸ್ಯೆಗಳ ಬಗ್ಗೆ ಲೇಖನಗಳನ್ನು ಪ್ರಸಾರ ಭಾಷಣ ಮಾಡಲು ಆಹ್ವಾನ ದೊರೆಯಿತು. ಬೆಂಗಳೂರಿನ ಆಕಾಶವಾಣಿ: ಕೇಂದ್ರದ ಕುಟುಂಬ ಕಲ್ಯಾಣ ವಿಭಾಗದವರು ಆಯ್ದ ವಿಷಯಗಳ ಬಗ್ಗೆ ಪ್ರಸಾರ ಭಾಷಣ ಮಾಡುವಂತೆ ಆಗಾಗ್ಗೆ ಕರೆ ನೀಡುತ್ತಿದ್ದರು. ಇದಲ್ಲದೇ ಇನ್ನಿತರ ವಿಭಾಗಗಳಿಂದಲೂ ಸಹ ಅಂದರೆ ಆಂಗ್ಲ ಭಾಷೆಯಲ್ಲಿ ಹಾಗೂ ಇತರ ವಿಭಾಗಗಳಿಂದಲೂ ಪ್ರಸಾರ ಭಾಷಣ ಮಾಡುವಂತೆ ಕರೆಗಳು ಬಂದವು. ಈ ರೀತಿ ನೀಡಿದ ವಿವಿದ ಭಾಷಣಗಳ ಫಲವೇ               ಈ ಪುಸ್ತಕಕ್ಕೆ ನಾಂದಿಯಾಯ್ತು. ಇವುಗಳಲ್ಲಿ ಕೆಲವು ಆಯ್ದ ಭಾಷಣಗಳನ್ನು ಸ್ವಲ್ಪ ಮಾರ್ಪಾಡು ಮಾಡಿ ಈ ಪುಸ್ತಕದ ರೂಪದಲ್ಲಿ ಹೊರ ತರಲಾಗಿದೆ. ಈ ದಿಸೆಯಲ್ಲಿ ಸಹಾಯಕರಾದ ಬೆಂಗಳೂರು ಆಕಾಶವಾಣಿ ಕೇಂದ್ರದ ನಿರ್ದೇಶಕರು ಹಾಗೂ ಹಿಂದೆ ಕುಟುಂಬ ಕಲ್ಯಾಣ ವಿಭಾಗದ ಕಾರ್ಯಕ್ರಮ ನಿರೂಪಕರಾಗಿದ್ದ ಶ್ರೀಯುತರಾದ ದಾಸ್‌, ನಾರಾಯಣ ಮೂರ್ತಿ, ಆಂಗ್ಲ ಭಾಷಾ ಪ್ರಸಾರ ಕಾರ್ಯಕ್ರಮದ ಮುಖ್ಯಸ್ಥರಾದ ಶ್ರೀಮತಿ ಸುಮಿತ್ರವರ್ಮ ಅಲ್ಲದೇ ಡಾ. ಬಸವರಾಜ ಸಾದರ ಇವರುಗಳಿಗೆ ನನ್ನ ಕೃತಜ್ಞತೆಗಳನ್ನು ಹೇಳಬಯಸುತ್ತೇನೆ.

ನನಗೆ ಕನ್ನಡದಲ್ಲಿ ಬರೆಯುವ ಅಭ್ಯಾಸ ಸ್ವಲ್ಪ ಕಾಲದವರೆಗೆ ನಿಂತು ಹೋಗಿದ್ದರಿಂದ ಪ್ರಾರಂಭದಲ್ಲಿ ಪ್ರಸಾರ ಭಾಷಣಗಳನ್ನು ಬರೆಯಲು ಸ್ವಲ್ಪ ಕಷ್ಟವೆನಿಸುತ್ತಿತ್ತು. ಆಂಗ್ಲ ಮಾಧ್ಯಮದಲ್ಲಿಯೇ ಬರೆದು ಒಂದೆರಡು ಬಾರಿ ಕನ್ನಡಕ್ಕೆ ತರ್ಜುಮೆ ಮಾಡಿದ್ದುಂಟು. ಕ್ರಮೇಣ ಕನ್ನಡದಲ್ಲಿಯೇ ಬರೆಯಲು ಪ್ರಾರಂಭಿಸಿದೆ. ಆ ಸಂದರ್ಭಗಳಲ್ಲಿ ನಾನು ಬರೆದ. ಲೇಖನಗಳನ್ನು ಓದಿ, ತಿದ್ದಿ ಸಹಾಯ ನೀಡಿದ ಜನಸಂಖ್ಯಾ ಸಂಶೋಧನಾ ಕೇಂದ್ರದಲ್ಲಿ ಕಾರ್ಯನಿರ್ವಹಿಸುತ್ತಿರುವ ಶ್ರೀಯುತರುಗಳಾದ ಎಂ. ಲಿಂಗರಾಜು, ಟಿ.ಎನ್‌. ಭಟ್‌ ಹಾಗೂ ಶ್ರೀಮತಿ ಉಮಾಮಣಿಯವರಿಗೆ ನನ್ನ ಕೃತಜ್ಞತೆಗಳು.

ಈ ಬರಹಗಳನ್ನು ಒಂದು ಪುಸ್ತಕ ರೂಪದಲ್ಲಿ ಬರೆದು ಹೊರತರಲು ಬಹಳ ದಿನಗಳಿಂದ ಇಚ್ಚೆ ಪಡುತ್ತಿದ್ದೆ. ಇದನ್ನು ಕಾರ್ಯ ರೂಪಕ್ಕೆ ತರುವಲ್ಲಿ ಸಹಕರಿಸಿದವರು ಜನಸಂಖ್ಯಾ ಸಂಶೋಧನಾ ಕೇಂದ್ರದಲ್ಲಿ ಕಾರ್ಯ ನಿರ್ವಹಿಸುತ್ತಿರುವ ಶ್ರೀ ಪಿ. ಪ್ರಭುಸ್ವಾಮಿಯವರು. ನನ್ನ ಹಲವಾರು ಪ್ರಸಾರ ಭಾಷಣಗಳ ಲೇಖನಗಳನ್ನು ಓದಿ ಅವುಗಳಲ್ಲಿ ಕೆಲವನ್ನು ಆರಿಸಿ ಒಂದೆಡೆ ಜೋಡಿಸಿದ್ದಾರೆ. ಅಲ್ಲದೇ ಆಂಗ್ಲ ಭಾಷೆಯಲ್ಲಿದ್ದ 3-4 ಲೇಖನಗಳನ್ನು ಕನ್ನಡಕ್ಕೆ ತರ್ಜಮೆ ಮಾಡಿ ಅವಶ್ಯಕತೆ ಇದ್ದ ಕಡೆ ಮಾರ್ಪಾಡು ಮಾಡಿ ಪೂರ್ಣ ಅರ್ಥ ಬರುವಂತೆ ನಿಯೋಜಿಸಿದರು. ಈ ಪುಸ್ತಕ ಹೊರ ತರುವಲ್ಲಿ ಅವರ ಸಹಕಾರ ಅತಿ ಪ್ರಮುಖವಾದುದು.

ಈ ಬರಹಗಳು ತಯಾರಾಗುವ ಸಂದರ್ಭದಲ್ಲಿ ಅವುಗಳನ್ನು ಗಣಕಯಂತ್ರ: ಬಳಸಿ ಟೈಪ್‌
ಮಾಡಿ ಸಹಕರಿಸಿದವರು ಶ್ರೀ ಮೋಹನ್‌ ಕುಮಾರ್‌, ಅಲ್ಲದೇ ಈ ಪುಸ್ತಕದ ಮೊದಲ ಪ್ರತಿಯಿಂದ ಗಣಕಯಂತ್ರ: ಬಳಸಿ' ಇದನ್ನು ಹೊರಗೆ ತರಲು ಸಹಾಯ ಮಾಡಿದವರು ಶ್ರೀ ಕೃಷ್ಟೇಗೌಡ ಮತ್ತು ಶ್ರೀ ಸಿ. ಯೋಗಾನಂದ ಇವರಿಗೂ ನನ್ನ ಧನ್ಯವಾದಗಳು.

ಈ ಹೊತ್ತಿಗೆಯ ಕರಡು ಪ್ರತಿ ತಯಾರಾದ ನಂತರ ಅದನ್ನು ಸಂಪೂರ್ಣವಾಗಿ ಓದಿ ತಿದ್ದಿ ಕೆಲವು- ಮಾರ್ಪಾಡುಗಳನ್ನು ಮಾಡಲು ಸಹಕರಿಸಿದವರು ಶ್ರೀ ಜಯಕುಮಾರ್‌ ಅನಗೋಳ್‌ ಅವರು ನನ್ನ ವಿನಂತಿಯನ್ನು ಮನ್ನಿಸಿ ಪ್ರತಿಯೊಂದು ವಾಕ್ಕವನ್ನು ಓದಿ ಅವಶ್ಯಕವಾದ ಸಲಹೆಗಳನ್ನು ನೀಡಿದರು. ನಾನು ಈ ಸಂದರ್ಭದಲ್ಲಿ ಅವರ ಸಹಾಯವನ್ನು ಮನ್ನಿಸಬೇಕಾಗಿದೆ.

ಡಾ. ಚಂದಕಾವಟೆ, ಪ್ರಾಧ್ಯಾಪಕರು, ಅರ್ಥಶಾಸ್ತ್ರ ವಿಭಾಗ, ಪೊರವಲ್‌ ಕಾಲೇಜು, ಸಿಂದಗಿ, ಬಿಜಾಪುರ ಜಿಲ್ಲೆಯ ಇವರು ನನ್ನ ಮನವಿಯನ್ನು ಮನ್ನಿಸಿ ಈ ಹೊತ್ತಿಗೆಯ ಬಗ್ಗೆ ಹಲವು ಸಲಹೆ ಸೂಚನೆಗಳನ್ನು ಕೊಟ್ಟಿರುತ್ತಾರೆ. ಅವರಿಗೆ ನನ್ನ ಕೃತಜ್ಞತೆಗಳು. ಡಾ.'ಎಂ.ರಾಮಕೃಷ್ಣರೆಡ್ಡಿ, ಸರ್ಜನ್ ಅಲ್ಲದೇ ಜನಸಂಖ್ಯೆ ವಿಚಾರಗಳ ಬಗ್ಗೆ ಸಾಕಷ್ಟು ಪರಿಜ್ಞಾನವುಳ್ಳವರು. ಇವರು ಪ್ರತಿಯನ್ನು ಓದಿ ಕನ್ನಡದ ಬಗ್ಗೆ ಹಾಗೂ ಹಲವಾರು ವಿಷಯಗಳನ್ನು ಸರಿಯಾದ ಜಾಗದಲ್ಲಿ ಜೋಡಿಸಿ ಹೆಚ್ಚು ಅರ್ಥ ಬರುವಂತೆ ಮಾಡಿರುತ್ತಾರೆ. ಇವರಿಗೆ ನನ್ನ ಧನ್ಯವಾದಗಳು. ಮುಖ್ಯವಾಗಿ ಕನ್ನಡ ಪುಸ್ತಕ ಪ್ರಾಧಿಕಾರದ ಅಧ್ಯಕ್ಷರಾದ ಡಾ.ಎಚ್‌.ಜೆ. ಲಕ್ಕಪ್ಪಗೌಡರು ಮತ್ತು ಅವರ ಸಿಬ್ಬಂದಿ ವರ್ಗದವರು ಈ ಕಿರುಹೊತ್ತಿಗೆ ಹೊರಬರಲು ಸಹಕರಿಸಿರುತ್ತಾರೆ. ಅವರಿಗೆ ನಾನು ಆಭಾರಿಯಾಗಿದ್ದೇನೆ.

ಪ್ರೊ. ನಾಗೇಶ್‌ರವರು, ಈ ಪ್ರತಿಯನ್ನು ಹೊರಗೆ ತರುವಲ್ಲಿ ಹಲವು ಸಲಹೆ ಸೂಚನೆಗಳನ್ನು ಕೊಟ್ಟಿರುತ್ತಾರೆ ಅವರಿಗೆ ನನ್ನ ಕೃತಜ್ಞತೆಗಳು. ಕೊನೆಯದಾಗಿ ಈ ಪುಸ್ತಕವನ್ನು ಅಂದವಾಗಿ ಮುದ್ರಿಸಿ ಕೊಟ್ಟ  ಮೆ. ಸ್ಮ್ಯಾನ್‌ಡಾಟ್‌ನ ಶ್ರೀ: ಬಿ.ಎಲ್‌. ನರಸಿಂಹಮೂರ್ತಿ ಮತ್ತು ಶ್ರೀ ಬಿ.ಎ. ರವಿಕುಮಾರ್‌ರವರಿಗೆ ನನ್ನ ಕೃತಜ್ಞತೆಗಳು.



ಮುನ್ನುಡಿ
ಜ್ಞಾನ ಸಂಪಾದನೆ ಮತ್ತು ಜ್ಞಾನ ಪ್ರಸಾರಗಳೆ ಅತ್ಯಂತ ಪ್ರಬಲ ಮತ್ತು ಪರಿಣಾಮಕಾರೀ ಮಾಧ್ಯಮ ಅಕ್ಷರ ಮಾಧ್ಯಮ. ಈ ಮಾಧ್ಯಮದಲ್ಲಿ ಆಹ್ಲಾದಕಾರಿಯೂ ಅತ್ಯಾಕರ್ಷವೂ ಜೀವನ ಸೌಂದರ್ಯದಾಯಕವೂ ಸಂಸ್ಕೃತಿ ಸಂಪನ್ನವೂ ಬುದ್ದಿಮನಸ್ಸುಗಳ ವರ್ಧಕವೊ ಆದ ಅಪೂರ್ವ ಮಾಧ್ಯಮವೇ ಸಾಹಿತ್ಯ. ನಿತ್ಯ ಪರಿವರ್ತನಶೀಲವಾದ ಜಗತ್ತಿನ ಜ್ಞಾನ ತಲೆಮಾರಿನಿಂದ ತಲೆಮಾರಿಗೆ ಪ್ರವಹಣ ಮಾಡುತ್ತ ಮನುಷ್ಯನ ಜೀವನ ಪುಷ್ಟಿಗೊಳಿಸುತ್ತ, ತುಪ್ಪಿಗೊಳಿಸುತ್ತ, ವಿಕಾಸಗೊಳಿಸುತ್ತ, ಪೊರ್ಣತೆಯ ಕಡೆಗೆ ಅವನನ್ನು ಕರೆದೊಯ್ಯುವುದೇ ಇದರ ಪರಮಗುರಿ. ಇಂಥ ಜೀವನೋತ್ಥಾನಕಾರಿಯಾದ ಉತ್ತಮ ಜ್ಞಾನ ಸಂಪತ್ತನ್ನು ವಿಶಿಷ್ಟ ಹಾಗೂ ಅರ್ಥಪೂರ್ಣ ಗ್ರಂಥಗಳ ಮೂಲಕ ಕನ್ನಡ ಓದುಗರಿಗೆ ಒದಗಿಸುವ ಗುರುತರ ಜವಾಬ್ದಾರಿಯನ್ನು ಕನ್ನಡ ಪುಸ್ತಕ ಪ್ರಾಧಿಕಾರ ಹೊತ್ತುಕೊಂಡು ನಿರ್ವಹಿಸುತ್ತಿದೆ.

ಜ್ಞಾನ, ಸಂಸ್ಕೃತಿ ಮತ್ತು ಸಾಹಿತ್ಯ ಪ್ರಸಾರ ಕಾರ್ಯಕ್ಕೆ ಕರ್ನಾಟಕ ಸರ್ಕಾರ ಬಹು ಹಿಂದಿನಿಂದ ಒತ್ತಾಸೆ ನೀಡುತ್ತ ಬಂದಿದೆ. ಈ ಮೌಲಿಕ ಪರಂಪರೆಯನ್ನು ಆರಂಭಿಸಿದ ಕೀರ್ತಿ ಕರ್ನಾಟಕ ಕಂಡ ಅತ್ಯಂತ ದಕ್ಷ ಹಾಗೂ ದೂರದೃಷ್ಟಿಯ ಮುಖ್ಯಮಂತ್ರಿಗಳಲ್ಲಿ ಒಬ್ಬರಾದ ಶ್ರೀ ಕೆಂಗಲ್‌ ಹನುಮಂತಯ್ಯ ಅವರಿಗೆ ಸಲ್ಲಬೇಕು. ಕನ್ನಡದ ಶ್ರೀಮಂತ ಸಾಂಸ್ಕೃತಿಕ ಪರಂಪರೆಯ ಶ್ರೇಷ್ಠ ಗ್ರಂಥಗಳನ್ನು ಸುಲಭ ಜೆಲೆಯಲ್ಲಿ ಓದುಗರಿಗೆ ತಲುಪಿಸುವ ಸ್ತುತ್ಯ ಕಾರ್ಯವನ್ನು ಅಂದಿನಿಂದ ನಿರ್ವಹಿಸುತ್ತ ಬಹುಬೇಡಿಕೆಯ ನೂರಾರು ಕೃತಿಗಳನ್ನು ಸರ್ಕಾರ ಪ್ರಕಟಿಸಿ ಜನಮನ್ನಣೆಯನ್ನು ಗಳಿಸಿದೆ.
ಇದುವರೆಗೆ ಕನ್ನಡ ಮತ್ತು ಸಂಸ್ಕೃತಿ ನಿರ್ದೇಶನಾಲಯ ಪ್ರಕಟಿಸುತ್ತಿದ್ದ ಇಂಥ ಪ್ರಾಚೀನ
ಹಾಗೂ ಆಧುನಿಕ ಜನಪ್ರಿಯ ಪುಸ್ತಕಗಳನ್ನು. ಈಗ ಕನ್ನಡ ಪುಸ್ತಕ ಪ್ರಾಧಿಕಾರ 'ಪ್ರಕಟಿಸುತ್ತಿದೆ. ಅಲಭ್ಯವಾಗಿರುವ ಹಾಗೂ ಬಹುಬೇಡಿಕೆಯ ಸಾಹಿತ್ಯ ಮೌಲ್ಯ ಮತ್ತು ವೈಚಾರಿಕ ಮೌಲ್ಯಗಳನ್ನು ಒಳಗೊಂಡಿರುವ ಕೃತಿಗಳನ್ನು ಅತ್ಯಂತ ಕಡಿಮೆ ಬೆಲೆಯಲ್ಲಿ ಕನ್ನಡ ಸಹೃದಯರಿಗೆ ನೀಡುವುದೇ ಈ 'ಜನಪ್ರಿಯ ಪುಸ್ತಕ, ಮಾಲೆಯ' ಮುಖ್ಯೋದ್ದೇಶ.

ಈ ಮಾಲೆಯಲ್ಲಿ ಇದೀಗ ಪ್ರೊ. ಪಿ. ಹನುಮಂತರಾಯಪ್ಪ ಅವರ' ಜನಸಂಖ್ಯೆಯ ಬೆಳವಣಿಗೆ' ಎಂಬ ಕೃತಿಯನ್ನು ಪ್ರಕಟಿಸಲಾಗುತ್ತಿದೆ. ಜನಸಂಖ್ಯೆಯ ಸಮಸ್ಯೆ ಪ್ರಪಂಚದ ಬಹುಪಾಲು ರಾಷ್ಟ್ರಗಳ ಜಲ್ವಂತ ಸಮಸ್ಯೆಯಾಗಿದೆ. ಮತ ಧರ್ಮಗಳ ಅಂಧ ಸಂಪ್ರದಾಯಗಳ ಕುರುಡು ಪಾಲನೆ, ಸಂತಾನ ದೇವರು ಕರುಣಿಸುವ ವರ ಎಂಬ ಮೌಢ್ಯ, ತಮ್ಮ ಆರ್ಥಿಕ ಸಾಮಾಜಿಕ ಸಾಮರ್ಥ್ಯಗಳನ್ನು ಸರಿಯಾಗಿ ನಿರ್ಧರಿಸಿಕೊಳ್ಳದಿರುವ ಮತ್ತು ಆ ಮೂಲಕ ತಮ್ಮ ಮತ್ತು ತಮ್ಮ ಮಕ್ಕಳ ಭವಿಷ್ಯತ್ತಿನ ಬಗೆಗೆ ಖಚಿತವಾದ ಚಿತ್ರವನ್ನು ಕಲ್ಪಿಸಿಕೊಳ್ಳದಿರುವ ಅಜ್ಞಾನ ಮುಂತಾದವುಗಳಿಂದಾಗಿ ಜಗತ್ತಿನ ಜನಸಂಖ್ಯೆ ತೀವ್ರಗತಿಯಲ್ಲಿ. ಏರುತ್ತಿದೆ. ಭಾರತ ಮತ್ತು ಕರ್ನಾಟಕದ ಪರಿಸ್ಥಿತಿ ಇದ್ದಕ್ಕಿಂತ ಭಿನ್ನವಾಗಿಲ್ಲ. ಭಾರತ ಇಂದು ಶತಕೋಟಿ ಜನಸಂಖ್ಯೆಯ ಗೆರೆಯನ್ನು ದಾಟಿಬಿಟ್ಟಿದೆ. ನಮ್ಮ ದೇಶದಲ್ಲಿ ಆಗುತ್ತಿರುವ ಬೇಸಾಯಕ್ರಾಂತಿ, ಕೈಗಾರಿಕಾಕ್ರಾಂತಿ, ಆರ್ಥಿಕ ಕ್ರಾಂತಿ ಹಾಗೂ ಅವುಗಳಿಗೆ ಸಂಬಂಧಪಟ್ಟ ವಿವಿಧ ಯೋಜನೆಗಳು ನಮ್ಮ ಜನತೆಗೆ ಆಗತ್ಯವಾದ ಮೂಲಭೂತ ಸೌಲಭ್ಯಗಳನ್ನು ಕಲ್ಪಿಸಲು ಧೃಡ ಪ್ರಯತ್ನ ಮಾಡುತ್ತಿದ್ದರೂ ಸಹ ವಿವಿಧ ಮುಖ ಪ್ರಗತಿಗಿಂತ ದುಪ್ಪಟ್ಟು ಮುಪ್ಪಟ್ಟು ಆಗಿ ಜನಸಂಖ್ಯೆ ತೀವ್ರವೇಗದಲ್ಲಿ ವೃದ್ಧಿಯಾಗುತ್ತಿರುವುದರಿಂದ ನಮ್ಮ ಜನಸಂಖ್ಯೆಗೆ ಅನುಗುಣವಾದ. ಮೂಲಭೂತ ಸೌಲಭ್ಯಗಳನ್ನು ದೊರಕಿಸುವಲ್ಲಿ ನಾವು ವಿಫಲರಾಗಿದ್ದೇವೆ. ನಮ್ಮ ಎಲ್ಲಾ ಅಭಿವೃದ್ಧಿ ಕಾರ್ಯಗಳು' ರಾವಣನ ಹೊಟ್ಟೆಗೆ ಅರೆಕಾಸಿನ ಮಜ್ಜಿಗೆ ಎಂಬಂತೆ ನಿಷ್ಪರಿಣಾಮಕಾರಿಯಾಗುತ್ತಿವೆ. ನಮ್ಮ ಜನತೆಯಲ್ಲಿ ತಮ್ಮ ವೈಯಕ್ತಿಕ ಬದುಕಿನ ಬಗೆಗಿನ
ಅರ್ಥಪೂರ್ಣ ಕಾಳಜಿ, ತಮ್ಮ ಬದುಕನ್ನು ಸಮೃದ್ಧವೂ ಸ್ವಯಂಪೂರ್ಣವೂ. ಆಗಿ ಪರಿವರ್ತಿಸಿಕೊಳ್ಳುವಲ್ಲಿನ ನಮ್ಮ ಜಡತ್ವ, ಖಚಿತ ಮತ್ತು ಉಚಿತ ಸಂಕಲ್ಪದ ಕೊರತೆ, ತಮ್ಮ ಜೀವನದ ಅಸಫಲತೆಗಳಿಗೆ ಹಾಗೂ ಕಷ್ಟಕಾರ್ಪಣ್ಯಗಳಿಗೆ ಕಾರಣವಾಗುವ ಅಂಶಗಳನ್ನು ಗಂಭೀರವಾಗಿ ಪರಿಗಣಿಸಿ ಅವುಗಳನ್ನು ನಿವಾರಿಸಿಕೊಳ್ಳುವಂತಹ ಧೃಡ ನಿಶ್ಚಿಲತೆಯ ಅಭಾವ ಇವುಗಳಿಂದಾಗಿ ನಮ್ಮ ಪ್ರಗತಿ ಕುಂಠಿತವಾಗಿದೆ. ಈ ಪ್ರಗತಿಯ ನಿಧಾನಗತಿಗೆ ಒಂದು ಮುಖ್ಯ ಕಾರಣವಾದ ಜನಸಂಖ್ಯೆಯ ಸ್ಫೋಟದ ಬಗೆಗೆ ಅವಿದ್ಯಾವಂತರಲ್ಲಿ ಮತ್ತು ವಿದ್ಯಾವಂತರಲ್ಲಿಯೂ ಸಹ ತೀವ್ರವಾದ ಅರಿವನ್ನು ಸಮಸ್ಯೆಯ ವಿವರವಾದ ವಿಶ್ಲೇಷಣೆಯ ಮೂಲಕ ಮಾಡಿಕೊಡಬೇಕಾಗಿದೆ. ಈ ದಿಸೆಯಲ್ಲಿ ಅರ್ಥಶಾಸ್ತ್ರಜ್ಞರೂ ಸಮಾಜಶಾಸ್ತ್ರಜ್ಞರೂ ಈ ಬೃಹತ್‌ ಸಮಸ್ಯೆಯ ಬಗೆಗಿನ ವಿವಿಧ ಮುಖಗಳನ್ನು ಸಂಶೋಧನೆ ಮಾಡುತ್ತಿದ್ದಾರೆ. ಕರ್ನಾಟಕದಲ್ಲಿಯೂ ಸಹ ಈ ಜನಸಂಖ್ಯಾ ಬೆಳವಣಿಗೆಯ ವಿಶ್ಲೇಷಣೆ ಮತ್ತು ನಿವಾರಣೆಯ ಬಗೆಗೆ ಸಾಕಷ್ಟು ಚಿಂತನೆ ಮತ್ತು ಪ್ರಯೋಗಗಳು ನಡೆದಿವೆ ಮತ್ತು ನಡೆಯುತ್ತಿವೆ. ಈ ಸಮಸ್ಯೆಯ ಗಂಭೀರತೆಯನ್ನು ವಿಶ್ಲೇಷಿಸುವ ಹಲವು ಬರವಣಿಗೆಗಳೂ ಪ್ರಕಟವಾಗಿವೆ. ಈ ದಿಸೆಯಲ್ಲಿ ಇದೀಗ ಖ್ಯಾತ ಅರ್ಥಶಾಸ್ತ್ರಜ್ಞರಾದ ಪ್ರೊ ಪಿ. ಹನುಮಂತರಾಯಪ್ಪ ಅವರು ಬರೆದಿರುವ ಈ ಗ್ರಂಥ ಹಲವು ಹೊಸ ಹೊಳಹುಗಳನ್ನು ನಮಗೆ ನೀಡುವಲ್ಲಿ ಸಫಲವಾಗಿದೆ.
ಈ ಕೃತಿಯಲ್ಲಿ ಸೇರ್ಪಡೆಗೊಂಡಿರುವ ಹದಿಮೂರು ಲೇಖನಗಳು ಜನಸಂಖ್ಯೆ ಬೆಳವಣಿಗೆಯ ವೈವಿಧ್ಯತೆಯ ಅವಲೋಕನದಿಂದ ಹಿಡಿದು ರಾಷ್ಟ್ರ ನಿರ್ಮಾಣ ಮತ್ತು ಕುಟುಂಬ ಕಲ್ಯಾಣ ಇವೆರಡೂ ಒಂದಕ್ಕೊಂದು ಹೇಗೆ ಪೂರಕವಾಗಿವೆ ಎಂಬಲ್ಲಿಯವರೆಗೆ ಅದರ ವಿವಿಧ ಆಯಾಮಗಳನ್ನು ಸಾಮಾಜಕವಾಗಿ, ಆರ್ಥಿಕವಾಗಿ ಮತ್ತು ವೈಜ್ಞಾನಿಕವಾಗಿ ವಿಶ್ಲೇಷಣೆಗೆ ಒಳಗುಮಾಡಿವೆ. ಸ್ತ್ರೀ ಸಾಕ್ಷರತೆ, ವಿವಾಹ ವಯಸ್ಸು, ನಿರುದ್ಯೋಗ, ಉದ್ಯೋಗಾವಕಾಶ, ಬಡತನ ನಿರ್ಮೂಲನ, ಆಹಾರ ಪೂರೈಕೆ, ಕೂಲಿಕಾರ ಸಮಸ್ಯೆಗಳು, ಜನಸಂಖ್ಯಾ ನಿಯಂತ್ರಣದಲ್ಲಿ ಶಿಕ್ಷಣದ ಪಾತ್ರ ಮುಂತಾದ ಹಲವು ಹತ್ತು ಮುಖಗಳ ಬಗ್ಗೆ ಇಲ್ಲಿ ಗಂಭೀರ ವಿವೇಚನೆ ನಡೆದಿದೆ. ಜನಸಂಖ್ಯೆಯ ರಾಕ್ಷಸ ಸಮಸ್ಯೆಯ ಮೂಲ ಮತ್ತು ಪರಿಹಾರೋಪಾಯಗಳನ್ನು ಕುರಿತು ಈ ಕೃತಿ ನಮಗೆ ವಿಶೇಷ ಮಾಹಿತಿಯನ್ನು ಒದಗಿಸುವ ಮೂಲಕ ಅತ್ಯಂತ ಉಪಯುಕ್ತವಾಗಿದೆ. ಇಂತಹ ಒಂದು ಕೃತಿಯನ್ನು ಪ್ರಕಟಿಸಲು ಅನುವು ಮಾಡಿಕೊಟ್ಟ ಪ್ರೊ. ಪಿ. ಹನುಮಂತರಾಯಪ್ಪ ಅವರಿಗೆ ಮತ್ತು ಈ ಕೃತಿಗೆ ಸಹಾಯಕರಾಗಿ ನೆರವಾದ ಶ್ರೀ ಪಿ. ಪ್ರಭುಸ್ವಾಮಿ ಅವರಿಗೆ ವೈಯಕ್ತಿಕವಾಗಿ ಮತ್ತು ಪ್ರಾಧಿಕಾರದ ಪರವಾಗಿ ವಿಶೇಷ ಕೃತಜ್ಞತೆಗಳು. ಈ ಗ್ರಂಥವನ್ನು ಪ್ರಕಟಿಸಲು ಸಮ್ಮತಿಸಿದ ಕನ್ನಡ ಪುಸ್ತಕ ಪ್ರಾಧಿಕಾರದ ಗೌರವಾನ್ವಿತ ಸದಸ್ಯರಿಗೆ ಮತ್ತು ಇದನ್ನು ಸುಂದರವಾಗಿ ಮುದ್ರಿಸಿಕೊಟ್ಟ ಮೆ. ಸ್ಕ್ಯಾನ್‌ಡಾಟ್‌ನ ಮಾಲೀಕರು ಹಾಗೂ ಸಿಬ್ಬಂದಿ ವರ್ಗಕ್ಕೆ ಧನ್ಯವಾದಗಳು.

1. ಜನಸಂಖ್ಯಾ ಬೆಳವಣಿಗೆಯಲ್ಲಿ ವೈವಿಧ್ಯತೆ

ಆರ್ಥಿಕಾಭಿವೃದ್ದಿ ಮತ್ತು ಜನಸಂಖ್ಯಾ ಬೆಳವಣಿಗೆ
ಪ್ರಪಂಚದಲ್ಲಿನ ಜನಸಂಖ್ಯಾ ಬೆಳವಣಿಗೆಯ ಚಿತ್ರವು ಬಹಳ ವೈವಿಧ್ಯತೆಯಿಂದ ಕೂಡಿದೆ. ಇತಿಹಾಸದ ಪುಟಗಳನ್ನು ತಿರುವಿ ಹಾಕಿದಾಗ ನಮಗೆ ಗೋಚರಿಸುವ ಅಂಶವೆಂದರೆ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣ ಮತ್ತು ಜನಸಂಖ್ಯಾ ಬೆಳವಣಿಗೆಯ ನಿಯಂತ್ರಕಗಳಾದ ಜನನ ಪ್ರಮಾಣ, ಮರಣ ಪ್ರಮಾಣ, ವಲಸೆಯ ಪ್ರಮಾಣ ಇವುಗಳು ಯಾವಾಗಲೂ ವೃತ್ಯಾಸಗಳಿಂದ ಕೂಡಿರುತ್ತವೆ. ಸಮಕಾಲೀನ ಪರಿಸ್ಥಿತಿ ಈ ಹಿಂದಿನ ಸ್ಥಿತಿಗೆ ಭಿನ್ನವಾಗಿಲ್ಲ. ಅದೇ ರೀತಿ, ಸಾಮಾಜಿಕ ಹಾಗೂ ಆರ್ಥಿಕ ಬೆಳವಣಿಗೆಯ ಅಂಶಗಳು ಜನಸಂಖ್ಯಾ ಬೆಳವಣಿಗೆಯ ನಿಯಂತ್ರಕಗಳ ಮೇಲೆ ವಿವಿಧ ರೀತಿಯ ಪರಿಣಾಮವನ್ನುಂಟುಮಾಡುತ್ತವೆಂದು ಹೇಳಬಹುದು. ಹಿಂದಿನ ಮತ್ತು ಈಗಿನ ಬೆಳವಣಿಗೆಗಳನ್ನು ಅವಲೋಕಿಸಿದಾಗ ಜನಸಂಖ್ಯಾ ಬೆಳವಣಿಗೆಯ ಗತಿ, ವಿಧಾನ ಹಾಗೂ ಪರಿಣಾಮ ಇವು ದೇಶದಿಂದ ದೇಶಕ್ಕೆ ಮತ್ತು ಕಾಲದಿಂದ ಕಾಲಕ್ಕೆ ಬದಲಾಗುತ್ತಿರುತ್ತವೆ ಎಂದು ಹೇಳಬಹುದು.

ಎರಡನೇ ಮಹಾಯುದ್ಧದ (1939-45) ನಂತರ ಅಭಿವೃದ್ದಿ ಮತ್ತು ಅಭಿವೃದ್ದಿ ಹೊಂದುತ್ತಿರುವ ದೇಶಗಳ ಆದಾಯದ ಅಂತರ ಹೆಚ್ಚಿರುವುದು ಕಂಡುಬರುತ್ತದೆ. ಆದರೆ ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳಲ್ಲಿ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣ ಹೆಚ್ಚಿನ ಪ್ರಮಾಣದಲ್ಲಿರುವುದರಿಂದ ರಾಷ್ಟ್ರೀಯ ಆದಾಯದ ಬೆಳೆವಣಿಗೆಯು ಮಂದಗತಿಯಲ್ಲಿದ್ದು ತಲಾ ಆದಾಯ ಅಥವಾ ತಲಾ ಉತ್ಪನ್ನಗಳು ಗಣನೀಯ ಪ್ರಮಾಣದಲ್ಲಿ ಅಭಿವೃದ್ದಿ ಹೊಂದಲು ಸಾಧ್ಯವಾಗುತ್ತಿಲ್ಲ. ಆದರೆ ಅಭಿವೃದ್ದಿ ಹೊಂದಿರುವ ರಾಷ್ಟ್ರಗಳಲ್ಲಿ ಇದಕ್ಕೆ ವಿರುದ್ಧವಾದ ಪರಿಸ್ಥಿತಿ ಇದೆ. ಈ ರಾಷ್ಟ್ರಗಳಲ್ಲಿ ಜನಸಂಖ್ಯಾ ಬೆಳವಣಿಗೆಯು ಕಡಿಮೆಯಾಗಿದ್ದು ಮತ್ತು ಆರ್ಥಿಕ ಪ್ರಗತಿಯು (ತೀವ್ರಗತಿಯಲ್ಲಿ) ಜೊತೆ ಜೊತೆಯಾಗಿಯೇ ಸಾಗುತ್ತಿರುವುದನ್ನು ನೋಡಬಹುದಾಗಿದೆ. ಆದ್ದರಿಂದ ಸಾಮಾಜಿಕ ಹಾಗೂ ಆರ್ಥಿಕ ಬೆಳವಣಿಗೆ ಮತ್ತು ಜನಸಂಖ್ಯಾ ಬೆಳವಣಿಗೆಗಳ ನಡುವೆ ಇರುವ ಸಂಬಂಧವು ದೇಶದಿಂದ ದೇಶಕ್ಕೆ ಹಾಗೂ ಕಾಲದಿಂದ ಕಾಲಕ್ಕೆ ವ್ಯತ್ಯಾಸ ಮತ್ತು ವೈವಿಧ್ಯತೆಯಿಂದ ಕೂಡಿರುತ್ತದೆಂದು ಹೇಳಬಹುದು.

ಪ್ರಪಂಚದ ಅಭವೃದ್ಧಿ ಹೊಂದಿದ ದೇಶಗಳಲ್ಲಿ ಮರಣ ಪ್ರಮಾಣ ಅತ್ಯಂತ ಕನಿಷ್ಠ ಮಟ್ಟವನ್ನು ತಲುಪಿದೆ. 'ಪುರುಷ' ಮತ್ತು ಸ್ತ್ರೀ ಇಬ್ಬರಲ್ಲಿಯೂ ಜೀವನಾವದಿ 70 ವರ್ಷಗಳಿಗಿಂತ ಹೆಚ್ಚಾಗಿರುತ್ತದೆ. ಶಿಶು ಮರಣದ ಪ್ರಮಾಣವು (ಒಂದು ಸಾವಿರ ಜನನಗಳಿಗೆ) 5 ರಿಂದ 25 ರಷ್ಟಿದೆ. ಆದರೆ ಅಭಿವೃದ್ದಿ ಹೊಂದುತ್ತಿರುವ ರಾಷ್ಟ್ರಗಳಲ್ಲಿ ಮರಣ ಪ್ರಮಾಣದ ಇಳಿಕೆ ಸಾಧಾರಣ ಮಟ್ಟದಲ್ಲಿದೆ. ಏಕೆಂದರೆ, ಇಂತಹ ದೇಶಗಳಲ್ಲಿ ಜನಜೀವನದ ಮಟ್ಟವನ್ನು ಅಭಿವೃದ್ದಿ ಪಡಿಸದ ಹೊರತು ಮರಣಪ್ರಮಾಣ ಮತ್ತಷ್ಟು ಇಳಿಸುವುದು: ಕಷ್ಟದ ಕೆಲಸವಾಗಿದೆ. ಒಂದು ವಿಚಾರಧಾರೆಯ ಪ್ರಕಾರ, ಮುಂದುವರಿಯುತ್ತಿರುವ ರಾಷ್ಟ್ರಗಳಲ್ಲಿ ಸಾಮಾಜಿಕ ಹಾಗೂ ಆರ್ಥಿಕ ಪರಿಸ್ಥಿತಿಗಳು ಉತ್ತಮಗೊಂಡಾಗ ತಾನೇ ತಾನಾಗಿ ದೇಶದ ಆರೋಗ್ಯ ಪರಿಸ್ಥಿತಿಯು ಅಭಿವೃದ್ದಿ ಹೊಂದುತ್ತದೆ ಎಂದು ಹೇಳಲಾಗಿದೆ. ಆದರೆ ಜೇವನ ಮಟ್ಟದಲ್ಲಿ ಸುಧಾರಣೆ ಇಲ್ಲದೆ (ಅಂದರೆ, ಆಹಾರ, ಪೌಷ್ಟಿಕತೆ, ಸಾರ್ವಜನಿಕ ಆರೋಗ್ಯ, ನೈರ್ಮಲ್ಯ, ಇನ್ನಿತರ ಮೂಲಭೂತ ಸೌಲಭ್ಯಗಳಾದ ಕುಡಿಯುವ ನೀರು, ವಸತಿ ಹಾಗೂ ಇವೆಲ್ಲವುಗಳಿಗಿಂತ ಹೆಚ್ಚಾಗಿ ಶಿಕ್ಷಣ ಇವುಗಳಲ್ಲಿ ಸುಧಾರಣೆ ತರದೇ) ಜನರ ಆರೋಗ್ಯದ ಮಟ್ಟದಲ್ಲಿ ಸುಧಾರಣೆ ಹಾಗೂ ಮರಣ ಪ್ರಮಾಣವನ್ನು ಇಳಿಸುವುದು ಕಷ್ಟವಾಗಬಹುದು (5, 25).

ಜನಸಂಖ್ಯೆ ಅಥವಾ ಸಂತಾನೋತ್ಪತ್ತಿಯ ಪ್ರಭಾವವನ್ನು ಕಡಿಮೆ ಮಾಡಲು ಮರಣ ಪ್ರಮಾಣ (ಸ್ಹಿತಿಯು) ತುಂಬಾ ಅವಶ್ಯಕವೆಂದು ಪರಿಗಣಿಸಲಾಗಿದೆ. ಆದರೆ ಇದು ಇಷ್ಟೇ ಸಾಲದೆಂದೂ. ವಾದಿಸಲಾಗಿದೆ. ಸಂತಾನೋತ್ಪತ್ತಿಯ ಪ್ರವರ್ತನೆ ಮತ್ತು ನಿರ್ಧಾರಗಳು ಹೆಚ್ಚು ಸಂಕೀರ್ಣತೆಯಿಂದ ಕೂಡಿವೆ. ಈ ಕಾರಣದಿಂದ ಸಂತಾನೋತ್ಪತ್ತಿಯು ತಾನೇ ತಾನಾಗಿ ಕಡಿಮೆಯಾಗುವುದಿಲ್ಲ. ಇದು ಸಾಮಾನ್ಯವಾಗಿ ಮರಣ ಪ್ರಮಾಣವು ಇಳಿದ ನಂತರ ಬಹು ನಿಧಾನವಾಗಿ ಆ ಪ್ರಮಾಣವನ್ನು ಅನುಸರಿಸಿಕೊಂಡು ಬರುತ್ತದೆ. ಅದೇ ರೀತಿ, ಪ್ರಪಂಚದ ಮುಂದುವರಿದ ರಾಷ್ಟ್ರಗಳ ಅಭವೃದ್ಧಿ ಮಾದರಿಯನ್ನು ಅಭಿವೃದ್ಧಿಶೀಲ ರಾಷ್ಟ್ರಗಳಿಗೆ ಅನ್ವಯಿಸಲು ಸಾಧ್ಯವಿಲ್ಲ. ಏಕೆಂದರೆ ಪ್ರತಿಯೊಂದು ರಾಷ್ಟ್ರವು ತನ್ನದೇ ಆದ ಮತ್ತು ವೈವಿಧ್ಯತೆಯಿಂದ ಕೂಡಿದ ಸಾಂಸ್ಕೃತಿಕ ಹಿನ್ನೆಲೆಯನ್ನು ಹೊಂದಿದೆ. ಅಲ್ಲದೇ ಅಭಿವೃದ್ದಿಯ ಮಟ್ಟ, ಕಾಲ ಮತ್ತು ಅಭಿವೃದ್ಧಿಯ ಪ್ರಕ್ರಿಯೆಗಳು ಈ ರಾಷ್ಟ್ರಗಳಲ್ಲಿ ಒಂದೇ
ತೆರನಾಗಿರದೇ ವೈವಿಧ್ಯತೆಯಿಂದ ಕೂಡಿದೆ (25).
ಈಗ ನಮ್ಮ ಮುಂದಿರುವ ಪ್ರಶ್ನೆ ಎಂದರೆ ಸಾಮಾಜಿಕವಾಗಿ ಮತ್ತು ಆರ್ಥಿಕವಾಗಿ. ಹಿಂದುಳಿದಿರುವ ಬಡ ರಾಷ್ಟ್ರಗಳಲ್ಲಿ ಸಂತಾನೋತ್ಪತ್ತಿ ಸಾಮರ್ಥ್ಯದ ವರ್ತನೆಯು ಯಾವ ರೀತಿ ಸಾಗಿದೆ. ಎಂಬುದನ್ನು ಲೆಕ್ಕ ಮಾಡಿ ವಿಂಗಡಿಸಿ ಹೇಳುವುದು ತುಂಬ ಕಷ್ಟದ ಕೆಲಸ. ಮಿತ ಕುಟುಂಬದ ಅರಿವು ಈಗ ಎಲ್ಲಾ ದೇಶಗಳಲ್ಲಿಯೂ ವ್ಯಾಪಿಸಿದೆ. ಅಲ್ಲದೇ ಪ್ರತಿಯೊಂದು ದೇಶದ ಎಲ್ಲಾ ಸಾಮಾಜಿಕ ಆರ್ಥಿಕ ಗುಂಪುಗಳಿಗೂ ಇದರ ಅರಿವು ಹರಡಿದೆ. ಆದರೆ ಕುಟುಂಬ ನಿಯಂತ್ರಣದ ವಿವಿಧ ಪದ್ಧತಿಗಳ ಬಳಕೆಯಲ್ಲಿ ಸಾಕಷ್ಟು ವ್ಯತ್ಯಾಸಗಳಿವೆ. ಇತ್ತೀಚಿನ ವರ್ಷಗಳಲ್ಲಿ ಸಂತಾನೋತ್ಪತ್ತಿಯಲ್ಲಿ ಇಳಿಕೆ ಕಂಡು ಬರುತ್ತಿದೆ. ಆದಾಗ್ಯೂ ಅಭಿವೃದ್ಧಿಯು ಸಂತಾನೋತ್ಪತ್ತಿಯನ್ನು ಕಡಿಮೆ ಮಾಡುತ್ತದೆ ಎಂದು ನಿರೀಕ್ಷಿಸುವುದಾದರೆ ಖಂಡಿತವಾಗಿಯೂ ನಾವು ಹೆಚ್ಚು ಕಾಲ ಕಾಯಬೇಕಾಗುತ್ತದೆ.

ಅಭಿವೃದ್ಧಿ ಮತ್ತು ನಗರೀಕರಣ
ಅಭಿವೃದ್ಧಿಯು ವ್ಯಕ್ತಿಗಳ, ಕುಟುಂಬಗಳ ಮತ್ತು ಗುಂಪುಗಳ ವಲಸೆಗೆ ಪ್ರೇರಣೆ ನೀಡುತ್ತದೆ. ಅದೇ ಸಂದರ್ಭದಲ್ಲಿ ವಲಸೆಯೂ ಸಹ ಅಭಿವೃದ್ದಿಗೆ ತನ್ನ ಕಾಣಿಕೆಯನ್ನು ನೀಡುತ್ತದೆ. ಅಂತರರಾಷ್ಟ್ರೀಯ ವಲಸೆಯನ್ನು ಅಂತರರಾಜ್ಯ, ದೇಶಿಯ ವಲಸೆಗೆ ಹೋಲಿಸಿದಾಗ ಅದು ವಿವಿಧ ರೂಪಗಳನ್ನು ತಾಳುತ್ತದೆ. ಇದರ ಜೊತೆಗೆ ವಲಸೆಯ ಮತ್ತೊಂದು ರೂಪವಾದ ನಗರದ ಬೆಳವಣಿಗೆಯು ವಲಸೆಯ ಸ್ವಭಾವವನ್ನು ಮತ್ತಷ್ಟು ಜಟಿಲಗೊಳಿಸಿದೆ. ಅಭಿವೃದ್ದಿ ಹೊಂದುತ್ತಿರುವ ರಾಷ್ಟ್ರಗಳಲ್ಲಿ ನಗರಗಳ ಬೆಳವಣಿಗೆಯ ಸೂಚಕಗಳಾದ ಉದ್ಯೋಗಾವಕಾಶಗಳು ಅಥವಾ ಜನಜೀವನದಮಟ್ಟ ಇವುಗಳು ಒಂದಕ್ಕೊಂದು ಪೂರಕವಾಗಿ ಕಂಡುಬರುತ್ತಿಲ್ಲ. ಅಭಿವೃದ್ಧಿ ಹೊಂದಿರುವ ರಾಷ್ಟ್ರಗಳ ನಗರೀಕರಣದ ವಿಧಾನವು ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳಿಗೆ ಒಂದು ಮಾದರಿ ಎಂದು ಈ ಹಿಂದೆ ಪರಿಗಣಿಸಲಾಗಿತ್ತು. ಕೆಲವು ದಶಕಗಳಿಂದ ಈ ಮಾದರಿಯನ್ನು ಅಳವಡಿಸಿಕೊಂಡಿದ್ದರೂ ಸಹ ಇಂದು ನಗರೀಕರಣವು ಹೆಚ್ಚು ಗಮನ ಸೆಳೆಯುತ್ತಿಲ್ಲ. ಅಭಿವೃದ್ದಿ ಹೊಂದುತ್ತಿರುವ ರಾಷ್ಟ್ರಗಳಲ್ಲಿ, ಒಟ್ಟು ಕಾರ್ಮಿಕರ ಪೈಕಿ ಸುಮಾರು ಅರ್ಧದಷ್ಟು ಕಾರ್ಮಿಕರು ಸಾಂಪ್ರದಾಯಿಕ' ವೃತ್ತಿಗಳಲ್ಲಿ ಅಥವ ನಗರಗಳಲ್ಲಿನ ಅನೌಪಚಾರಿಕ ವೃತ್ತಿಗಳಲ್ಲಿ ನಿರತರಾಗಿರುವುದರಿಂದ ನಗರ ಪ್ರದೇಶಗಳಲ್ಲಿನ ಅಭಿವೃದ್ಧಿಯ ರೀತಿಯನ್ನು 'ಆಧುನಿಕತೆ' ಎಂದು ಪರಿಗಣಿಸಲು ಸಾಧ್ಯವಿಲ್ಲ. 'ಅತಿಯಾದ ನಗರೀಕರಣ'ವು. ಆರೋಗ್ಯಕರ ನಗರ ಬೆಳವಣಿಗೆಯ ಮೇಲೆ ದುಷ್ಪರಿಣಾಮಗಳನ್ನುಂಟು ಮಾಡುತ್ತದೆ.

ಭಾರತದಲ್ಲಿ ಜನಸಂಖ್ಯೆಯ ಬೆಳವಣಿಗೆ
ನಮ್ಮ ದೇಶದ ಪರಿಸ್ಥಿ, ತಿಯನ್ನು ಅವಲೋಕಿಸಿದಾಗ, ಸ್ವಾತಂತ್ರ್ಯಾನಂತರ ಜನಸಂಖ್ಯಾ ಬೆಳವಣಿಗೆಯಲ್ಲಿ ಹಲವು ರೀತಿಯ–ಬದಲಾವಣೆಗಳಾಗಿರುವುದನ್ನು ನೋಡಬಹುದಾಗಿದೆ. 1991 ರ ಜನಗಣತಿಯ ಮೇರೆಗೆ ಜನಸಂಖ್ಯಾ ಬೆಳವಣಿಗೆಯ ವೇಗ ಹಿಂದಿನ ದಶಕಕ್ಕಿಂತ ಕಡಿಮೆಯಾಗಿದೆ. ಇದಕ್ಕೆ ರಾಷ್ಟ್ರಮಟ್ಟದಲ್ಲಿ ಜನನ ಪ್ರಮಾಣದಲ್ಲಿ ಇಳಿಮುಖ ಕಂಡು ಬಂದಿರುವುದೇ ಪ್ರಮುಖ ಕಾರಣವಾಗಿದೆ. ಈಗಿನ ಜನನ ಪ್ರಮಾಣ ಸುಮಾರು 26 ಹಾಗೂ ಮರಣ ಪ್ರಮಾಣ 9 ರ ಒಳಗಿದೆ. ಮರಣ ಪ್ರಮಾಣದಲ್ಲಿ ಬೇರೆ ಬೇರೆ ರಾಜ್ಯಗಳ ನಡುವೆ ಅಂತಹ ವ್ಯತ್ಯಾಸವೇನು ಕಂಡುಬರುವುದಿಲ್ಲ. ಜೊತೆಗೆ ಕುಟುಂಬ ಯೋಜನಾ ಸಂದೇಶವು ದೇಶದ ಎಲ್ಲಾ ಮೂಲೆ-ಮೂಲೆಗಳನ್ನು ತಲುಪಿದೆ. ಸುಮಾರು ಅರ್ಧದಷ್ಟು ಅರ್ಹ ದಂಪತಿಗಳು ತಮ್ಮ ಕುಟುಂಬಗಳ ಗಾತ್ರವನ್ನು ನಿಯಂತ್ರಿಸಲು ಗರ್ಭನಿರೋಧಕಗಳನ್ನು ಉಪಯೋಗಿಸುತ್ತಿದ್ದಾರೆ. ಈ ದಿಸೆಯಲ್ಲಿ ಸುಧಾರಣೆಗೆ ವಿಪುಲ ಅವಕಾಶವಿದೆ. ಆದರೂ ಶಿಶು ಮತ್ತು ಮಕ್ಕಳ ಮರಣ ಪ್ರಮಾಣಗಳು ಅನುಕ್ರಮವಾಗಿ 72 ಮತ್ತು 30 ರಷ್ಟಿದೆ. ಈ ಎಲ್ಲಾ ಸುಧಾರಣೆಗಳಿದ್ದರೂ ಸಹ ಕೆಲವು ವಲಯಗಳಲ್ಲಿ ತೀವ್ರವಾದ ಗಮನ ನೀಡಬೇಕಾದ ಅವಶ್ಯಕತೆ ಇದೆ. ನಮ್ಮ ದೇಶದ ನಿವ್ವಳ ಸಂತಾನೋತ್ಪತ್ತಿ ದರದ ಸಂಖ್ಯೆ 'ಒಂದರ' ಗುರಿಯನ್ನು ಸಾಧಿಸಲು ಸಾಧ್ಯಾವಾಗಿಲ್ಲ.             ಈ ಗುರಿಯನ್ನು ಪ್ರಸಕ್ತ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣದಲ್ಲಿ ಸಾಧಿಸಲು ಸುಮಾರು 37 ವರ್ಷಗಳು ಬೇಕಾಗಬಹುದೆಂದು ಅಂದಾಜು ಮಾಡಲಾಗಿದೆ. ಈ ದೃಷ್ಟಿಯಿಂದ ಗರ್ಭ ನಿರೋಧಕಗಳನ್ನು ಹೆಚ್ಚಿನ ಪ್ರಮಾಣದಲ್ಲಿ ಉಪಯೋಗಿಸಬೇಕಾದ ಅವಶ್ಯಕತೆ: ಇದೆ ಅದರಲ್ಲಿಯೂ ಪ್ರಮುಖವಾಗಿ ತಾತ್ಕಾಲಿಕ ವಿಧಾನಗಳ ಬಳಕೆ ಹೆಚ್ಚಿನ ಪ್ರಮಾಣದಲ್ಲಿ ಆಗಬೇಕಾಗಿದೆ. ದೇಶದ ಹಲವು ಭಾಗಗಳಲ್ಲಿ ಮಹಿಳೆಯರ ಮದುವೆಯ ವಯಸ್ಸು ಕಾನೂನಿನಿಂದ ನಿಗದಿತವಾದ (18 ವರ್ಷಗಳು) ಕನಿಷ್ಠ ವಯಸ್ಸಿಗಿಂತ ಕಡಿಮೆ ಇರುವುದಾಗಿ ಕಂಡುಬಂದಿದೆ. ಇದರ ಜೊತೆಗೆ ಕನಿಷ್ಠ ವಯಸ್ಸಿನ ಅಗತ್ಯದ ಅರಿವು ಸಹ ಬಹಳ ಕಡಿಮೆ ಇದೆ. ಈ ಎಲ್ಲಾ ವಿಚಾರಗಳಲ್ಲಿಯೂ ದೇಶದ ವಿವಿಧ ರಾಜ್ಯಗಳ ನಡುವೆ ವ್ಯತ್ಯಾಸ ಕಂಡುಬರುತ್ತದೆ. ರಾಜ್ಯದೊಳಗೆ ವಿವಿಧ ಪ್ರದೇಶಗಳ ಜನಸಂಖ್ಯೆಯ ಎಲ್ಲಾ ನಿಯಂತ್ರಕಗಳಲ್ಲಿ ಬಹಳಷ್ಟು ವ್ಯತ್ಯಾಸ ಮತ್ತು ವೈವಿಧ್ಯತೆಗಳು ಇರುವುದರಿಂದ ಒಟ್ಟಾರೆ ಚಿತ್ರಣದಲ್ಲಿ ಈ ವೈವಿಧ್ಯತೆಯನ್ನು ಕಾಣಲು ಸಾಧ್ಯವಿಲ್ಲ.

ರಾಜ್ಯ - ರಾಜ್ಯಗಳ ನಡುವೆ ವ್ಯತ್ಯಾಸ
ರಾಜ್ಯಗಳ ಪರಿಸ್ಥಿತಿಯನ್ನು ನೋಡಿದಾಗ ಎಲ್ಲಾ ಸೂಚಕಾಂಶಗಳಲ್ಲಿಯೂ ವ್ಯತ್ಯಾಸ ವಿರುವುದನ್ನು ಕಾಣಬಹುದು. ಕಳೆದ ದಶಕಗಳಲ್ಲಿ ನಡೆದ ಜನಗಣತಿಯ ಪ್ರಕಾರ ಜನಸಂಖ್ಯಾ ಬೆಳವಣಿಗೆಯು ಶೇಕಡ 1.3 ರಿಂದ 2.4 ರ ವರೆಗೆ ವೃತ್ಕಾಸ ಹೊಂದುವುದನ್ನು ತೋರಿಸುತ್ತದೆ. ದೇಶದ ದಕ್ಷಿಣ ಮತ್ತು ಪಶ್ಚಿಮ ಭಾಗದ ರಾಜ್ಯಗಳಲ್ಲಿ ಜನಸಂಖ್ಯಾ ಬೆಳವಣಿಗೆಯು. ದೇಶದ ಸರಾಸರಿಗಿಂತ ಕಡಿಮೆ ಇದೆ. ಗೋವಾ ಮತ್ತು ಕೇರಳ ರಾಜ್ಯಗಳು ಜನಸಂಖ್ಯಾ ನಿಯಂತ್ರಣದಲ್ಲಿ ತುಂಬಾ ಯಶಸ್ಸಿಯಾಗಿವೆ. ಜೊತೆಗೆ ಇದೇ ರೀತಿಯ ವ್ಯತ್ಯಾಸಗಳನ್ನು ಗರ್ಭನಿರೋಧಕಗಳ ಉಪಯೋಗದಲ್ಲಿಯೂ ನೋಡಬಹುದಾಗಿದೆ. ಉದಾ: ಕುಟುಂಬ ಯೋಜನೆಯಿಂದ ರಕ್ಷಣೆಗೊಳಪಟ್ಟ ಜನಸಂಖ್ಯೆಯ ಪ್ರಮಾಣವು ರಾಜ್ಯದಿಂದ ರಾಜ್ಯಕ್ಕೆ ವ್ಯತ್ಯಾಸ ಹೊಂದುತ್ತದೆ. ಇದು ಕೇರಳದಲ್ಲಿ 70 ಇದ್ದರೆ ಉತರ ಪ್ರದೇಶದಲ್ಲಿ 33 ರಷ್ಟಿದೆ. ಅತ್ಯಂತ ಹೆಚ್ಚಿನ ಮಹಿಳೆಯರ ಮದುವೆಯ ವಯಸ್ಸು (22 ವರ್ಷಗಳು) ಕೇರಳದಲ್ಲಿದ್ದರೆ ಅತ್ಯಂತ ಕಡಿಮೆ ವಯಸ್ಸು            (16 ವರ್ಷಗಳು) ರಾಜಸ್ಥಾನದಲ್ಲಿದೆ. ಇದೇ ರೀತಿ, ಮಿಜೋರಾಂನಲ್ಲಿ ಶಿಶು ಮರಣ ಪ್ರಮಾಣವು 15 ಇದ್ದರೆ ಒರಿಸ್ಸಾದಲ್ಲಿ 100 ಇದೆ. ದೇಶದ ಪ್ರತಿಯೊಂದು ರಾಜ್ಯದಲ್ಲಿಯೂ ಇದೇ ರೀತಿಯ ವ್ಯತ್ಯಾಸವನ್ನು ನೋಡಬಹುದು. ರಾಜ್ಯದ ಬೇರೆ ಬೇರೆ ಜಿಲ್ಲೆಗಳಲ್ಲಿ ಇದೇ ವ್ಯತ್ಯಾಸಗಳು ಕಂಡುಬರುತ್ತವೆ. ಆದ್ದರಿಂದ ಸೂಕ್ಷ್ಮ ಪರಿಶೀಲನೆ ಮತ್ತು ಪರಿಸ್ಥಿತಿಗೆ ತಕ್ಕಂತೆ ಕ್ರಮ ಕೈಗೊಳ್ಳಬೇಕಾದ ಅವಶ್ಶಕತೆ ಇದೆ.

ಜನಸಂಖ್ಯೆಯ ಬೆಳವಣಿಗೆಯನ್ನಾದರಿಸಿ ರಾಷ್ಟ್ರಗಳ ವಿಂಗಡಣೆ
ಇಂದು ಪ್ರಪಂಚದ ದೇಶಗಳಲ್ಲಿ ಜನಸಂಖ್ಯಾ ಬೆಳವಣಿಗೆ ಮೂರು ವಿಧವಾಗಿದೆ. ಎಲ್ಲಿ ಜನಸಂಖ್ಯಾ ಬೆಳವಣಿಗೆಯು ಅತ್ಯಂತ ಕಡಿಮೆ ಪ್ರಮಾಣದಲ್ಲಿದೆಯೋ ಅಂತಹ ದೇಶಗಳಲ್ಲಿ ಜನಸಂಖ್ಯೆಯು ತುಂಬಾ ಕಡಿಮೆ ಇದೆ. ಇಂತಹ ಹಲವು ದೇಶಗಳಲ್ಲಿ ಜನಸಂಖ್ಯೆ ಕಡಿಮೆಯಾಗುತ್ತಿದೆ. ಈ ದೇಶಗಳಲ್ಲಿ ಜನಸಂಖ್ಯಾ ಬೆಳವಣಿಗೆಯನ್ನು ಪ್ರೋತ್ಸಾಹಿಸಬೇಕಾಗುವಂತಹ ಪರಿಸ್ಥಿತಿ ಇದೆ. ಉದಾಹರಣೆಗೆ, ಜರ್ಮನಿ, ಹಂಗೇರಿ, ಡೆನ್ಮಾರ್ಕ ಇಂತಹ ದೇಶಗಳನ್ನು ಮೊದಲನೇ ಮಾದರಿಯ ಗುಂಪಿಗೆ ಸೇರಿಸಬಹುದಾಗಿದೆ. ಯಾವಯಾವ ದೇಶಗಳಲ್ಲಿ ಜನಸಂಖ್ಯಾ ಬೆಳವಣಿಗೆಯು ತೀವ್ರ ಸಮಸ್ಯೆ ಎಂದು ಪರಿಗಣಿಸಲ್ಪಟ್ಟಿಲ್ಲವೋ ಮತ್ತು ಆ ದೇಶಗಳು. ತಮ್ಮ ಅವಶ್ಯಕತೆಗೆ ತಕ್ಕಂತೆ ಜನಸಂಖ್ಯಾ ಬೆಳವಣಿಗೆಯನ್ನು ನಿಯಂತ್ರಿಸಿಕೊಳ್ಳುವ ಪರಿಸ್ಥಿತಿಯಲ್ಲಿವೆಯೋ ಅಂತಹ ದೇಶಗಳನ್ನು ಎರಡನೆಯ ಗುಂಪಿಗೆ ಸೇರಿಸಬಹುದಾಗಿದೆ. ಉದಾಹರಣೆಗೆ, ಅಮೇರಿಕಾ, ಸ್ವಿಟ್ಜರ‍್ಲೆಂಡ್‌, ಸಿಂಗಪುರ್‌. ಸಾಮಾನ್ಯವಾಗಿ ಈ ಎರಡು ಗುಂಪಿನ ದೇಶಗಳೂ
ಅಭಿವೃದ್ಧಿಹೊಂದಿದ ದೇಶಗಳಾಗಿವೆ. ಆದರೆ ಕೆಲವು ದೇಶಗಳಲ್ಲಿ ಜನಸಂಖ್ಯಾ  ಬೆಳವಣಿಗೆಯು ಅವಶ್ಯಕತೆಗಿಂತ ಹೆಚ್ಚಿನ ಪ್ರಮಾಣದಲ್ಲಿದ್ದು ಮತ್ತು ಸಂಪನ್ಮೂಲಗಳ ಕೊರತೆಯಿಂದ ಬಡತನದಲ್ಲಿ ಬಳಲುತ್ತಿರುವ ದೇಶಗಳನ್ನು ಮೂರನೇ ಗುಂಪಿಗೆ ಸೇರಿಸಬಹುದು. ಪ್ರಪಂಚದ ಅನೇಕ ರಾಷ್ಟ್ರಗಳು ನಿಜವಾಗಿಯೂ ಇಂತಹ ಸಮಸ್ಯೆಗಳನ್ನು ಎದುರಿಸುತ್ತಿವೆ. ಉದಾಹರಣೆಗೆ, ಪಾಕೀಸ್ತಾನ, ನೇಪಾಳ, ಭಾರತ ಇವೆಲ್ಲ ಈ ತೃತೀಯ ಜಗತ್ತಿನ ರಾಷ್ಟ್ರಗಳು.

ಅಭಿವೃದ್ಧಿ ಮತ್ತು ಜನಸಂಖ್ಯಾ ಬೆಳವಣಿಗೆಯ ನಿಯಂತ್ರಣ
ಬಡತನದ ಪರಿಸ್ಥಿತಿ ಇದ್ದರೂ ಕೂಡಾ ಸಂತಾನೋತ್ಪತ್ತಿ ಮತ್ತು ಮರಣ ಪ್ರಮಾಣಗಳಲ್ಲಿ ಇಳಿಮುಖವನ್ನು (16,30) ಸಾಧಿಸಬಹುದೆಂದು ಕರ್ನಾಟಕ ಮತ್ತು ಕೇರಳದ ಅಧ್ಯಯನಗಳಿಂದ ತಿಳಿದುಬಂದಿದೆ. ಆದ್ದರಿಂದ ಕುಟುಂಬ ಯೋಜನಾ ಕಾರ್ಯಕ್ರಮಗಳನ್ನು ಯಾವುದೇ ಅಡೆ ತಡೆ ಇಲ್ಲದೇ ಮತ್ತಷ್ಟು ಹೆಚ್ಚಿನ ಉತ್ಸಾಹದಿಂದ ಜನರಿಗೆ ತಲುಪಿಸುವುದರ ಮೂಲಕ ಈ ಸಾಧನೆಯನ್ನು ಮಾಡಬಹುದಾಗಿದೆ. ಯಾವುದೇ: ದೇಶ ಸಂಪೂರ್ಣವಾಗಿ ಅಭಿವೃದ್ದಿ ಹೊಂದಬೇಕಾದರೆ ಹೆಚ್ಚು ಕಾಲಾವಕಾಶದ ಅವಶ್ಯಕತೆ ಇರುತ್ತದೆ. ಆದ್ದರಿಂದ ಈ ಒಂದು ಪರಿಸ್ಥಿತಿಗೋಸ್ಕರ ಕಾಯದೆ ಜನಸಂಖ್ಯಾ ಬೆಳವಣಿಗೆಯಲ್ಲಿ ಇಳಿಮುಖ ಸಾಧ್ಯವಾಗಬಹುದು. ಮತ್ತೊಂದು ದಿಸೆಯಲ್ಲಿ ಯೋಚಿಸಿದರೆ, ದೇಶದ ಅಭಿವೃದ್ದಿಯನ್ನು ಕಡೆಗಾಣಿಸುವುದರಿಂದ ಅನರ್ಥ ಉಂಟಾಗಲಿದ್ದು ಸಮಾಜಕ್ಕೆ ಹೆಚ್ಚಿನ ರೀತಿಯಲ್ಲಿ ನಷ್ಟವಾಗುತ್ತದೆ. ವಾಸ್ತವವಾಗಿ ಯೋಚಿಸಿದರೆ, ಜನಸಂಖ್ಯಾ ಬೆಳವಣಿಗೆಯಲ್ಲಿ ಇಳಿಮುಖ ಮತ್ತು ಆರ್ಥಿಕಾಭಿವೃದ್ಧಿಯನ್ನು ಕಡಿಮೆ ಅವಧಿಯಲ್ಲಿ ಸಾಧಿಸುವುದು ಕಷ್ಟವಾದ ಕೆಲಸ. ಆದರೂ, ಈ ಎರಡರ ಮಹತ್ವವನ್ನು ಪರಿಶೀಲಿಸಿದಾಗ ಅಭಿವೃದ್ದಿ ಮತ್ತು ಜನಸಂಖ್ಯಾ ಬೆಳವಣಿಗೆಯ ಇಳಿಮುಖಗಳೆರಡನ್ನೂ ಏಕಕಾಲಕ್ಕೆ ಸಾಧಿಸುವ ಪ್ರಯತ್ನಗಳು ನಡೆಯಬೇಕಾಗಿವೆ.











2. ಕರ್ನಾಟಕದ ಜನಸಂಖ್ಯಾ ಚಿತ್ರಣ

ಈ ಶತಮಾನದ ಪ್ರಾರಂಭದಿಂದಲೂ ಕರ್ನಾಟಕದ ಜನಸಂಖ್ಯಾ ಬೆಳವಣಿಗೆಯು ದೇಶದ ಸರಾಸರಿ ಬೆಳವಣಿಗೆಗೆ ಸರಿಸಮವಾಗಿರುವುದು ಕಂಡುಬರುತ್ತದೆ. ಆದರೂ, ಕರ್ನಾಟಕದಲ್ಲಿ ಕಳೆದ ದಶಕದಲ್ಲಿ (1981-91) ಜನಸಂಖ್ಯಾ ಬೆಳವಣಿಗೆಯಲ್ಲಿ ಆದ ಇಳಿಮುಖ ಆಶಾದಾಯಕವಾಗಿದೆ. 1971-81ರ ಅವಧಿಯಲ್ಲಿ ಶೇಕಡ 2.4 ರಷ್ಟಿದ್ದ ಜನಸಂಖ್ಯೆಯ ಬೆಳವಣಿಗೆಯು 1981-91ರ ಅವಧಿಯಲ್ಲಿ ಸುಮಾರು ಶೇಕಡ 19ಕ್ಕೆ ಇಳಿಯಿತು. ಮತ್ತೊಂದು ಸಂಗತಿ ಎಂದರೆ, ಈ ಅವಧಿಯಲ್ಲಿ ಗಣತಿಯಾದ ಜನಸಂಖ್ಯೆಯು ಪೂರ್ವ ಅಂದಾಜಿನ ಸಂಖ್ಯೆಗಿಂತ ಕಡಿಮೆಯಾಗಿರುವುದು ಇದೇ ಮೊದಲ ಬಾರಿ. 48.6 ಲಕ್ಷ ಪೂರ್ವ ಅಂದಾಜಿನ ಜನಸಂಖ್ಯೆಗೆ ವಿರುದ್ದವಾಗಿ ಜನಗಣತಿಯ ಜನಸಂಖ್ಯೆ 449 ಲಕ್ಷ ಇತ್ತು. ಅಲ್ಲದೇ ಇದೇ ಅವಧಿಯಲ್ಲಿ ಜನಸಂಖ್ಯೆಯ ಬೆಳವಣಿಗೆ ಕಳೆದ ದಶಕಕ್ಕಿಂತ ಸ್ವಲ್ಪ ಕಡಿಮೆಯಾಗಿದೆ. ಅದೇ ರೀತಿ, 1971-81 ರ ಅವಧಿಯಲ್ಲಿ ಶೇಕಡ 41 ರಷ್ಟಿದ್ದ ನಗರ ಪ್ರದೇಶಗಳ ಜನಸಂಖ್ಯೆಯ ಬೆಳವಣಿಗೆ 1981-91ರ ಅವಧಿಯಲ್ಲಿ ಶೇಕಡ 26ಕ್ಕೆ ಇಳಿದಿದೆ. ಆದರೂ ಸಹ ಪ್ರಮುಖವಾಗಿ ಗಮನ ಹರಿಸಬೇಕಾದ ಅಂಶವೆಂದರೆ ರಾಜ್ಯದಲ್ಲಿ ಇರುವ ವಿಭಾಗೀಯ ಅಥವ ಪ್ರಾದೇಶಿಕ ವ್ಯತ್ಯಾಸಗಳು.

ಜಿಲ್ಲಾವಾರು ವ್ಯತ್ಯಾಸ

1991 ರ ಜನಗಣತಿಯ ಅಂಕಿ ಅಂಶಗಳನ್ನು ಪರಿಶೀಲಿಸಿದರೆ, ರಾಜ್ಯದ  ನಾಲ್ಕು ಜಿಲ್ಲೆಗಳಾದ ಗುಲ್ಬರ್ಗಾ, ಬೀದರ್‌, ರಾಯಚೂರು ಮತ್ತು ಬಿಜಾಪುರ ಜಿಲ್ಲೆಗಳಲ್ಲಿ ಮಿತಿ ಮೀರಿದ ಜನಸಂಖ್ಕಾ ಬೆಳವಣಿಗೆಯು ಕಂಡುಬಂದಿದೆ. ಈ ಬೆಳವಣಿಗೆಯನ್ನು 1971-81 ರ ಅವಧಿಗೆ ಹೋಲಿಸಿದಾಗ ತುಂಬಾ ಹೆಚ್ಚೆನಿಸುತ್ತದೆ. ಆದರೆ ದಕ್ಷಿಣ ಮೈದಾನದ ಜಿಲ್ಲೆಗಳಲ್ಲಿ,
ತೀರಪ್ರದೇಶ ಮತ್ತು ಮಲೆನಾಡಿನ ಜಿಲ್ಲೆಗಳಲ್ಲಿ ಜನಸಂಖ್ಶೆಯ ಬೆಳವಣಿಗೆಯಲ್ಲಿ ಸಾಕಷ್ಟು ಇಳಿಮುಖ ಕಂಡು ಬಂದಿದೆ. ಇದರ ಜೊತೆಗೆ, ಕೊಡಗು ಜಿಲ್ಲೆಯಲ್ಲಿ ನಂಬಲಸಾಧ್ಯವಾದ ಕಡಿಮೆ ಬೆಳವಣಿಗೆಯ ಪ್ರಮಾಣವನ್ನು ಕಾಣಬಹುದು. ಇಲ್ಲಿ ವಾರ್ಷಿಕ ಶೇಕಡ 0.5. ರಷ್ಟು ಜನಸಂಖ್ಯೆಯ ಬೆಳವಣಿಗೆ ಇದೆ. ಆದ್ದರಿಂದ ಜಿಲ್ಲೆಯಿಂದ ಜಿಲ್ಲೆಗೆ ಮತ್ತು ನಗರಗಳಲ್ಲಿನ  ಜನಸಂಖ್ಯೆಯ ಬೆಳವಣಿಗೆಯಲ್ಲಿ ವೃತ್ಯಾಸವಿದೆಯೆಂದು ಹೇಳಬಹುದು. ಹಿಂದೆ ಕರ್ನಾಟಕ ರಾಜ್ಯವು ಹೊರಗಿನಿಂದ ಬರುವವರ ವಲಸೆಗೆ ಹೆಸರಾಗಿತ್ತು ಆದರೆ ಇತ್ತೀಚಿನ ವರ್ಷಗಳಲ್ಲಿ ಅದು ವಲಸೆಗಾರರನ್ನು ಹೆಚ್ಚು ಆಕರ್ಷಿಸುತ್ತಿಲ್ಲ ಎನ್ನಬಹುದು ಒಂದು ವರದಿಯ ಪ್ರಕಾರ ಅಂತರ-ರಾಜ್ಯ ವಲಸೆಯ ಪ್ರಮಾಣ ಕಡಿಮೆಯಾಗಿದೆ. ಆದರೆ ಇತ್ತೀಚಿನ ದಿನಗಳಲ್ಲಿ ರಾಜ್ಯದೊಳಗಿನ (ಅಂತರ-ಜಿಲ್ಲಾ) ವಲಸೆಯು ಹೆಚ್ಚು ಪ್ರಾಮುಖ್ಯತೆಯನ್ನು ಪಡೆದುಕೊಂಡಿದೆ (26).
ಕುಟುಂಬ ಕಲ್ಯಾಣ ಯೋಜನೆ
ಕರ್ನಾಟಕ ರಾಜ್ಯವು ಕುಟುಂಬ ಕಲ್ಯಾಣ ಕಾರ್ಯಕ್ರಮವನ್ನು ಜಾರಿಮಾಡುವಲ್ಲಿ ಪ್ರಥಮವಾಗಿದೆ. ರಾಜ್ಯವು ಪ್ರಾರಂಭದ ದಿನಗಳಲ್ಲಿ ಕುಟುಂಬ ಯೋಜನಾ ಕಾರ್ಯಕ್ರಮದ ಜಾರಿಯಲ್ಲಿ ಸಾಧಾರಣ ಪ್ರಗತಿಯನ್ನು ಗಳಿಸಿತ್ತು; ಆದರೆ ಇಂದು ಅದು                             ಈ ಕಾರ್ಯಕ್ರಮದ ಜಾರಿಯಲ್ಲಿ ಹೆಚ್ಚು ವೇಗದಿಂದ ಮುನ್ನಡೆಯುತ್ತಿದೆ. ಈಗ ಗರ್ಭ ನಿರೋಧಕಗಳ ಬಗ್ಗೆ ರಾಜ್ಯದಲ್ಲಿನ ವಿವಾಹಿತರಾದ ದಂಪತಿಗಳಿಗೆ ಸಾಕಷ್ಟು ಅರಿವು ಇದೆ. ವಿವಾಹವಾದ ಎಲ್ಲಾ ಸ್ತ್ರೀಯರು ಒಂದಲ್ಲ ಒಂದು ಆಧುನಿಕ  ಗರ್ಭನಿರೋಧಕ ಪದ್ಧತಿಯನ್ನು ತಿಳಿದುಕೊಂಡಿದ್ದಾರೆ. ಈ ಹೆಚ್ಚಿನ ಅರಿವು ಸಂತಾನಹರಣ ಶಸ್ತ್ರಚಿಕಿತ್ಸೆಗೆ ಅದರಲ್ಲಿಯೂ ಪ್ರಮುಖವಾಗಿ ಸ್ತ್ರೀ ಸಂತಾನಹರಣ ಶಸ್ತ್ರಚಿಕಿತ್ಸೆಗೆ ಮಾತ್ರ ಸೀಮಿತವಾಗಿದೆ. ಆದರೆ ಲಭ್ಯವಿರುವ ವಿವಿಧ ತಾತ್ಕಾಲಿಕ ವಿಧಾನಗಳ ಬಗ್ಗೆ ಅರಿವು ಕಡಿಮೆ ಇದ್ದು ಈ ವಿಧಾನಗಳ ಬಳಕೆಯೂ ಸಹ ಕಡಿಮೆ ಪ್ರಮಾಣದಲ್ಲಿದೆ. ರಾಜ್ಯದಲ್ಲಿನ ಸುಮಾರು ಅರ್ಥದಷ್ಟು. ಅರ್ಹ ದಂಪತಿಗಳು ಕುಟುಂಬ ಯೋಜನೆಯನ್ನು ಅನುಸರಿಸುತ್ತಿದ್ದಾರೆ. ಇದರಲ್ಲಿ ಸಂತಾನಹರಣ ಶಸ್ತ್ರಚಿಕಿತ್ಸೆಯು ಸಿಂಹ ಪಾಲನ್ನು ಹೊಂದಿದೆ. ಈ ರೀತಿ, 70 ರ ದಶಕದಲ್ಲಿ ಸಂತಾನೋತ್ಪತ್ತಿಯಲ್ಲಿ ಇಳಿಮುಖ ಪ್ರಾರಂಭವಾಯಿತು ಮತ್ತು ಇತ್ತೀಚಿನ ದಿನಗಳಲ್ಲಿ ನಡೆದ ಸಾಮೂಹಿಕ ಮತ್ತು ಸತತ ಪ್ರಯತ್ನಗಳ ಫಲವಾಗಿ, ಸಂತಾನೋತ್ಪತ್ತಿಯ ಇಳಿಮುಖ ಮತ್ತಷ್ಟು ಹೆಚ್ಚಾಗಿದೆ.

ಲಭ್ಭವಿರುವ ಅಂಕಿ ಅಂಶಗಳ ಆಧಾರದ ಮೇಲೆ ಹೇಳುವುದಾದರೆ, 50ರ ದಶಕದಲ್ಲಿ ರಾಜ್ಯದಲ್ಲಿನ ಜನನ ಪ್ರಮಾಣವು ಒಂದು ಸಾವಿರ ಜನಸಂಖ್ಯೆಗೆ ಸುಮಾರು 40 ರಷ್ಟಿತ್ತು ಆದರೆ 90 ರ ದಶಕದಲ್ಲಿ ಇದು ಒಂದು ಸಾವಿರ ಜನಸಂಖ್ಯೆಗೆ ಸುಮಾರು 26 ರಷ್ಟಕ್ಕಿಳಿಯಿತು. 15-44 ವಯಸ್ಸಿನ ಸ್ತ್ರೀಯರಲ್ಲಿ ಸರಾಸರಿ ಸಂತಾನೋತ್ಪತ್ತಿಯ ಪ್ರಮಾಣವು (TFR) 2.9 ಎಂದು ತಿಳಿದು ಬಂದಿದೆ. 1950 ರ ದಶಕದಲ್ಲಿ ಸರಾಸರಿ ವಿವಾಹದ ವಯಸ್ಸು 15 ವರ್ಷಗಳಾಗಿತ್ತು; ಆದರೆ ಈಗ ಈ ವಯಸ್ಸು ಸುಮಾರು 20 ವರ್ಷಗಳಿಗೆ ಏರಿದೆ. ಆದರೂ, ಸ್ತ್ರೀಯರ ವೈವಾಹಿಕ ವಯಸ್ಸಿನಲ್ಲಿ ಗ್ರಾಮಗಳ ಹಾಗೂ  ನಗರಗಳ ನಡುವೆ ಮತ್ತು ರಾಜ್ಯದ ಬೇರೆ ಬೇರೆ ವಿಭಾಗಗಳ ಮಧ್ಯೆ ಬಹಳ ವ್ಯತ್ಯಾಸವಿದೆ.

ಅದಲ್ಲದೇ ಬೇರೆ ಬೇರೆ ಸಾಮಾಜಿಕ ಆರ್ಥಿಕ ಗುಂಪುಗಳಲ್ಲಿ ವೈವಿಧ್ಯತೆ ಎದ್ದು ಕಾಣುತ್ತಿದ್ದು ಕಾಲಾಂತರದಿಂದ ನಿರಂತರವಾಗಿ ಮುಂದುವರಿಯುತ್ತಿದೆ. ಆಶ್ಚರ್ಯದ ಸಂಗತಿ ಎಂದರೆ, ಕುಟುಂಬ ಯೋಜನಾ ವಲಯದಲ್ಲಿ ಸಾರ್ವತ್ರಿಕ ಪ್ರಯತ್ನಗಳು ನಡೆಯುತ್ತಿದ್ದರೂ ಸಹ ರಾಜ್ಯದಲ್ಲಿ ಪೂರೈಸಲಾಗದೇ ಇರುವ ಬೇಡಿಕೆಯು ಸುಮಾರು ಶೇಕಡ 12 ರಿಂದ 16 ರಷ್ಟಿದೆ. ಈ ಪೂರೈಸಲಾಗದೇ ಇರುವ ಬೇಡಿಕೆಯನ್ನು ಬರುವ ವರ್ಷಗಳಲ್ಲಿ ಪೂರೈಸಿದ್ದೇ ಆದರೆ ಕಾರ್ಯಕ್ರಮದ ನಿಗದಿತ ಗುರಿಯನ್ನು ತಲುಪಬಹುದಾಗಿದೆ. ಅಂದರೆ ಸುಮಾರು ಶೇಕಡ 65-70 ರಷ್ಟು ಅರ್ಹ ದಂಪತಿಗಳನ್ನು ಈ ಕಾರ್ಯಕ್ರಮಕ್ಕೆ ಒಳಪಡಿಸಿದಂತಾಗುತ್ತದೆ.

ತಾಯಿ ಮಕ್ಕಳ ಆರೋಗ್ಯ
ಆರೋಗ್ಯಕ್ಕೆ ಸಂಬಂಧಿಸಿದಂತೆ ಅದರಲ್ಲಿಯೂ ಮುಖ್ಯವಾಗಿ ತಾಯಿ ಮಕ್ಕಳ ಆರೋಗ್ಯದಲ್ಲಿ ಗಣನೀಯ ಬೆಳವಣಿಗೆಗಳನ್ನು ಸಾಧಿಸಿದ್ದೇವೆ. ಮರಣಪ್ರಮಾಣವು ಒಂದು ಸಾವಿರ ಜನಸಂಖ್ಯೆಗೆ ಸುಮಾರು 7 ರಷ್ಟಿದೆ, ಅದೇ ರೀತಿ ಶಿಶು ಮರಣಪ್ರಮಾಣದ ಇಳಿಮುಖದಲ್ಲಿ ನಾವು ಹೆಚ್ಚಿನ ಸಾಧನೆಯನ್ನು ಮಾಡಿದ್ದೇವೆ. 1970ರಲ್ಲಿ ಸುಮಾರು 90 ರಷ್ಟಿದ್ದ ಶಿಶು ಮರಣಪ್ರಮಾಣ 1990 ರ ವೇಳೆಗೆ ಸುಮಾರು 70 ರಷ್ಟಕ್ಕಿಳಿದಿದೆ. ಜೊತೆಗೆ ಜನನ ಪೂರ್ವ ಮತ್ತು ಜನನ ನಂತರದ ಮರಣಪ್ರಮಾಣದಲ್ಲಿ ಇಳಿಕೆ ಕಂಡು ಬಂದಿರುವುದರಿಂದ ಇತ್ತೀಚಿನ ವರ್ಷಗಳಲ್ಲಿ ಶಿಶು ಮರಣಪ್ರಮಾಣ ಬಹಳವಾಗಿ ಕಡಿಮೆಯಾಗಿದೆ. ಶಿಶು ಮರಣದರವು ಗ್ರಾಮ ನಗರಗಳಲ್ಲಿ, ವಿವಿಧ ಧರ್ಮನಿಷ್ಠರ ಮತ್ತು ಪ್ರಾಂತ್ಯಗಳ ನಡುವೆ ವ್ಯತ್ಯಾಸಗಳಿಂದ ಕೂಡಿದೆ. ಈ ವೈವಿಧ್ಯತೆಗಳ ನಡುವೆಯೂ ಸಹ ರಾಜ್ಯದಲ್ಲಿ, ಶಿಶು ಮರಣಪ್ರಮಾಣವನ್ನು ಮತ್ತಷ್ಟು ಇಳಿಸಲು ಖಂಡಿತವಾಗಿಯೂ ಅವಕಾಶವಿದೆ.

ತಾಯಿ ಮತ್ತು ಮಕ್ಕಳ ಕಲ್ಯಾಣ

ತಾಯಿ ಮತ್ತು ಮಕ್ಕಳ ಕಲ್ಯಾಣ ಸೇವೆಗಳಲ್ಲಿ ಗಣನೀಯವಾದ ಪ್ರಗತಿ  ಸಾಧಿಸಿದ್ದೇವೆ. ಆರೋಗ್ಯ ಕಾರ್ಯಕರ್ತರು ನೀಡುವ ಮನೆ ಮನೆಯ ಭೇಟಿಯ ಮೂಲಕವಲ್ಲದೆ ಮನೆಯಲ್ಲಿಯೇ ಗರ್ಭಿಣಿ ಸ್ತ್ರೀಯರಿಗೆ ಸೇವೆಗಳನ್ನು ಒದಗಿಸುವ ಕಾಳಜಿ ಹೆಚ್ಚಾಗುತ್ತಿದೆ. ಜೊತೆಗೆ ಆಸ್ಪತ್ರೆಗಳಲ್ಲಿ ನಡೆಯುವ ಹೆರಿಗೆಗಳ ಸಂಖ್ಯೆ ಹೆಚ್ಚಾಗುತ್ತಿದೆ. ಸುರಕ್ಷಿತವಾದ ಹೆರಿಗೆಗಳ (ಆಸ್ಪತ್ರೆಗಳಲ್ಲಿ ನಡೆಯುವ ಹೆರಿಗೆಗಳ ಮತ್ತು ವೈದ್ಯಕೀಯ ಆರೋಗ್ಯಕಾರ್ಯಕರ್ತರ ಹಾಗೂ ತರಬೇತಿ ಪಡೆದ ದಾಯಿಗಳ ನೆರವಿನಿಂದ ನಡೆಯುವ ಹೆರಿಗೆಗಳು) ಸಂಖ್ಯೆಯು ಸಹ ಹೆಚ್ಚಾಗುತ್ತಿದೆ. ಕಬ್ಬಿಣಾಂಶ ಮತ್ತು ಪೋಲಿಕ್‌ ಆಸಿಡ್‌ ಮಾತ್ರೆಗಳ ಹಂಚಿಕೆ, ಧನುರ್ವಾಯು ವಿರುದ್ದ ಲಸಿಕೆ ಮುಂತಾದ ಕಾರ್ಯಕ್ರಮಗಳು ಸುಮಾರು 3/4 ಭಾಗದಷ್ಟು ಗರ್ಭಿಣಿ ಸ್ತ್ರೀಯರನ್ನು ತಲುಪಿವೆ. ಆದರೆ ಇಲ್ಲಿ ಮತ್ತೊಂದು ಗಮನಿಸಬೇಕಾದ ಅಂಶವೆಂದರೆ, ವಿತರಣೆಯಾದ ಕಬ್ಬಿಣಾಂಶ ಮತ್ತು ಪೋಲಿಕ್‌ ಆಸಿಡ್‌ ಮಾತ್ರೆಗಳನ್ನು ಎಲ್ಲಾ ಗರ್ಭಿಣಿ ಸ್ತ್ರೀಯರು ಉಪಯೋಗಿಸದೇ ಇರುವುದು.

ಮಾರಕ ರೋಗಗಳ ನಿಯಂತ್ರಣ
ಆರು ಮಾರಕ ರೋಗಗಳಾದ ಕ್ಷಯ, ಗಂಟಲುಮಾರಿ, ನಾಯಿ ಕೆಮ್ಮು, ಧನುರ್ವಾಯು, ಪೋಲಿಯೋ ಮತ್ತು ದಢಾರ ರೋಗಗಳ ವಿರುದ್ದ ಸಾರ್ವತ್ರಿಕ ಲಸಿಕಾ ಕಾರ್ಯಕ್ರಮದ ಮೂಲಕ ಮಕ್ಕಳನ್ನು ರಕ್ಷಿಸಲಾಗಿದೆ. ದಢಾರ ಚುಚ್ಚು ಮದ್ದನ್ನು ಹೊರತುಪಡಿಸಿ ಉಳಿದ ಚುಚ್ಚು ಮದ್ದುಗಳ ಬಳಕೆಯು ಶೇಕಡ 70 ರಿಂದ 80 ರಷ್ಟು ಶಿಶುಗಳಿಗೆ ಲಭ್ಯವಾಗುತ್ತಿವೆ. ಕಡಿಮೆ ಪ್ರಮಾಣದಲ್ಲಿ ಮೀಸಲ್‌ ಲಸಿಕೆಯ ಬಳಕೆಯಿಂದಾಗಿ ಸಂಪೂರ್ಣ ಚುಚ್ಚು ಮದ್ದು ಪಡೆದ ಮಕ್ಕಳ ಸಂಖ್ಯೆಯು ನಿರೀಕ್ಷಿತ ಮಟ್ಟಕ್ಕಿಂತ ಕಡಿಮೆ ಇದೆ. ಎರಡು ಪ್ರಮುಖ ಶಿಶು ಮರಣಾಂತಕ ರೋಗಗಳಾದ ಅತಿಸಾರಭೇದಿ (Diarrhoea) ಮತ್ತು ತೀವ್ರ ಶ್ವಾಸಕೋಶದ (ARI) ಸೋಂಕು ರೋಗಗಳ ಹತೋಟಿಗೆ ಹಲವಾರು ಕಾರ್ಯಕ್ರಮಗಳಿವೆ. ಆದರೂ ಸಹ ಪ್ರಗತಿಯು ತುಂಬಾ ಮಂದಗತಿಯಿಂದ ಸಾಗಿದೆ ಮತ್ತು ಈ ಪ್ರಗತಿಯನ್ನು ತೀವ್ರಗೊಳಿಸಬೇಕಾದ ಅವಶ್ಯಕತೆ ಇದೆ. ಮತ್ತೊಂದು ಮುಖ್ಯವಾದ ಮತ್ತು ಕಡೆಗಣಿಸಲ್ಪಟ್ಟಿರುವ ವಿಚಾರವೆಂದರೆ ಸಾರ್ವಜನಿಕ ನೈರ್ಮಲ್ಯ. ಸಾರ್ವಜನಿಕ ನೈರ್ಮಲ್ಯದ ಅಸಮರ್ಷಕ ನಿರ್ವಹಣೆಯಿಂದ ಗ್ರಾಮ ಮತ್ತು ನಗರ ಪ್ರದೇಶ ಎರಡರಲ್ಲಿಯೂ ಪರಿಸರ ಹಾನಿಯಾಗಿದೆ. ಆದ್ದರಿಂದ ರಾಜ್ಯದಲ್ಲಿ ಸಾರ್ವಜನಿಕ ಆರೋಗ್ಯಕ್ಕೆ ಸಂಬಂಧಪಟ್ಟಂತೆ ಹಲವಾರು ರೀತಿಯ ಶಿಕ್ಷಣವನ್ನು ಮತ್ತು ಕಾರ್ಯಕ್ರಮಗಳನ್ನು ವ್ಯವಸ್ಥಿತವಾಗಿ ನಿಯೋಚಿಸಬೇಕಾದ ಅವಶ್ಯಕತೆ ಇದೆ.

ನೆರೆ ರಾಜ್ಯಗಳೊಂದಿಗೆ ಹೋಲಿಕೆ

ಜನಸಂಖ್ಯಾ ಬೆಳವಣಿಗೆಯ ಪ್ರಕ್ರಿಯೆಯಲ್ಲಿ ಕರ್ನಾಟಕ ರಾಜ್ಯವು ನೆರೆ ರಾಜ್ಯಗಳಾದ ಕೇರಳ, ಮತ್ತು ತಮಿಳುನಾಡು ರಾಜ್ಯಗಳಿಗಿಂತ ಹಿಂದುಳಿದಿದೆ. ಕಳೆದ ದಶಕದಲ್ಲಿ ಕರ್ನಾಟಕ ರಾಜ್ಯವು ಹೆಚ್ಚಿನ ಬೆಳವಣಿಗೆಯ ಪ್ರಮಾಣವನ್ನು ತೋರಿಸಿದೆ. ಆದರೆ ತಮಿಳುನಾಡು ಮತ್ತು ಕೇರಳ ರಾಜ್ಯಗಳು ಕ್ರಮವಾಗಿ ಶೇಕಡ 1.4 ಮತ್ತು ಶೇಕಡ 1.3 ರಷ್ಟು ಬೆಳವಣಿಗೆ ದರವನ್ನು ತೋರಿಸಿವೆ. ಇಲ್ಲಿ ಒಂದು ಪ್ರಮುಖ ವಿಚಾರವನ್ನು ಚರ್ಚಿಸಬೇಕಾಗುತ್ತದೆ. ಅದು ಯಾವುದೆಂದರೆ, ಆರೋಗ್ಯ, ಶಿಕ್ಷಣ (ಸಾಮಾಜಿಕ ಸಂಪನ್ಮೂಲಗಳ ಅಭಿವೃದ್ಧಿ) ಮತ್ತು ಸಂಪರ್ಕ ಮುಂತಾದ ರಂಗಗಳಲ್ಲಿ ಆದ ಅಭಿವೃದ್ಧಿಯ ಅಂಶಗಳು. ಇವು ಕೇರಳದ ಜನಸಂಖ್ಯಾ ಬೆಳವಣಿಗೆಯಲ್ಲಿ ಪ್ರಮುಖವಾದ ಪಾತ್ರ: ವಹಿಸಿವೆ. ಮತ್ತೊಂದು ಕಡೆ ತಮಿಳುನಾಡಿನಲ್ಲಿ, ಹಲವಾರು ಪೌಷ್ಠಿಕ ಆಹಾರ: ಕಾರ್ಯಕ್ರಮಗಳ ಜಾರಿಯಲ್ಲಿ ಆದ ಪ್ರಗತಿ, ಗ್ರಾಮೀಣ ಕೈಗಾರಿಕರಣ ಮತ್ತು ಸಾರಿಗೆ ವ್ಯವಸ್ಥೆಯ ವಿಸ್ತರಣೆ ಮುಂತಾದವುಗಳು ಜನಸಂಖ್ಯಾ ಬೆಳವಣಿಗೆಯಲ್ಲಿ ಪ್ರಮುಖವಾದ ಪಾತ್ರ ವಹಿಸಿವೆ. ಆದೇ ರೀತಿ ಕರ್ನಾಟಕದ ಪರಿಸ್ಥಿತಿಗೆ ಸೂಕ್ತವಾದುದೆಂದರೆ ಆರೋಗ್ಯ ಮತ್ತು ಕುಟುಂಬ ಕಲ್ಯಾಣ ಕಾರ್ಯಕ್ರಮಗಳ ಜೊತೆಗೆ ತಾಯಿ ಮತ್ತು ಮಕ್ಕಳ ಆರೋಗ್ಯ ಕಾರ್ಯಕ್ರಮಗಳು. ಈ ವಿಚಾರಗಳಲ್ಲಿ, ಅಭಿವೃದ್ಧಿಯ-ದಿಕ್ಕಿನಲ್ಲಿ ಸಾಧನೆ ಮಾಡಬೇಕಾಗಿದೆ. ಈ ದೃಷ್ಠಿಯಿಂದ ಅಸ್ತಿತ್ವದಲ್ಲಿರುವ ತಾಯಿ ಮತ್ತು ಮಕ್ಕಳ ಆರೋಗ್ಯ  ಕಾರ್ಯಕ್ರಮದ ಗುರಿಯನ್ನು ಬಲಪಡಿಸಬೇಕಾದ ಅವಶ್ಯಕತೆ ಇದೆ. ಅಲ್ಲದೇ ನಾವು ಸರಿಯಾದ ರೀತಿಯಲ್ಲಿ ಯೋಜನೆಗಳನ್ನು ಜಾರಿಗೊಳಿಸಿದ್ದೇ ಆದರೆ  ಜನಸಂಖ್ಯಾ ಬೆಳವಣಿಗೆಯ ಪ್ರಕ್ರಿಯೆಯಲ್ಲಿ ತಮಿಳು ನಾಡು ಮತ್ತು ಕೇರಳ ರಾಜ್ಯಗಳಿಗಿಂತ ಹಿಂದೆ ಬೀಳಬೇಕಾಗಿಲ್ಲವೆಂದು ಸಾರಿ ಹೇಳಬಹುದು. 
ಭವಿಷ್ಯತ್ತಿನಲ್ಲಿ ಕೈಗೊಳ್ಳಬೇಕಾದ ಕಾರ್ಯಗಳು
ಆರೋಗ್ಯ ಮತ್ತು ಕುಟುಂಬ ಕಲ್ಯಾಣ ಕಾರ್ಯಕ್ರಮಗಳ ಜೊತೆಗೆ ಪ್ರಾಥ'ಮಿಕ ಶಿಕ್ಷಣದ ಅದರಲ್ಲೂ ಹೆಣ್ಣು ಮಕ್ಕಳ ಶಿಕ್ಷಣ ಸಾರ್ವತ್ರಿಕರಣಗೊಳಿಸಬೇಕಾಗಿದೆ. ಹಾಗೆಯೇ ಗ್ರಾಮಾಂತರ ಪ್ರದೇಶಗಳಲ್ಲಿ ಮಹಿಳೆಯರ ಹಾಗೂ ಮಕ್ಕಳ ಅಭಿವೃದ್ಧಿ ಕಾರ್ಯಕ್ರಮ (DWCRA), ಮಕ್ಕಳ ಸಮಗ್ರ ಅಭಿವೃದ್ಧಿ ಯೋಜನೆ (ICDS) ಮತ್ತಿತರ ಬಡತನ ನಿರ್ಮೂಲನಾ ಕಾರ್ಯಕ್ರಮಗಳು ಒಟ್ಟಾಗಿ ಸೇರಿ ಕಾರ್ಯನಿರ್ವಹಿಸಬೇಕಾಗಿದೆ. ಅದೇ ರೀತಿ ಸರ್ಕಾರಿ ಇಲಾಖೆಗಳು ಮತ್ತು ಸರ್ಕಾರೇತರ ಸಂಸ್ಥೆಗಳ ನಡುವೆ ಕಾರ್ಯಕ್ರಮಗಳ ನಿರೂಪಣೆ ಮತ್ತು ಜಾರಿಯಲ್ಲಿ ಹೊಂದಾಣಿಕೆ ತರಬೇಕಾದ ಅವಶ್ಯಕತೆಯ ಕಡೆಗೆ ಒತ್ತುಕೊಡಬೇಕಾಗಿದೆ. ಬದಲಾದ ಇಂದಿನ ಪರಿಸ್ಥಿತಿಯಲ್ಲಿ ಆರೋಗ್ಯ ಸಂಸ್ಥೆಗಳ ಜಾಲವನ್ನು ತೀವ್ರವಾಗಿ ವಿಸ್ತರಣೆ ಮಾಡಬೇಕಾದ ಅವಶ್ಯಕತೆ ಇದೆ (ಪ್ರಾಥಮಿಕ ಆರೋಗ್ಯ ಕೇಂದ್ರಗಳು, ಪ್ರಾಥಮಿಕ ಆರೋಗ್ಯ ಘಟಕಗಳು ಮತ್ತು ಉಪಕೇಂದ್ರಗಳು). ಈ ಸಂಸ್ಥೆಗಳನ್ನು ಪರಿಣಾಮಕಾರಿಯಾಗಿ ಉಪಯೋಗಿಸಿಕೊಳ್ಳಬೇಕಾದರೆ ಅಲ್ಲಿ ಗುಣಾತ್ಮಕ ಸೇವೆಗಳು ಹೆಚ್ಚು ಹೆಚ್ಚಾಗಿ ದೊರೆಯಬೇಕು. 

ಜನರಿಗೆ ಕುಟುಂಬ ಕಲ್ಯಾಣ ಸೇವೆಗಳನ್ನು ಒದಗಿಸುವಾಗ ಎಲ್ಲಾ ಪ್ರದೇಶಗಳಿಗೂ ಒಂದೇ ರೀತಿಯ ಧೋರಣೆಗಳನ್ನು ಅಳವಡಸಿಕೊಳ್ಳಲು ಸಾಧ್ಯವಿಲ್ಲ. ಬದಲಾಗಿ ಪ್ರತಿಯೊಂದು ಭಾಗಕ್ಕೂ ತನ್ನದೇ ಆದ ವಿಧಾನಗಳನ್ನು ಅನುಸರಿಸುವುದರಿಂದ ಕಾರ್ಯಕ್ರಮವು ಹೆಚ್ಚು ಉಪಯುಕ್ತ ಮತ್ತು ಪರಿಣಾಮಕಾರಿಯಾಗಿರುತ್ತದೆ. ನಮ್ಮಂತಹ ದೇಶಗಳಲ್ಲಿ ರಾಜ್ಯ, ಜಿಲ್ಲೆ ಮತ್ತು ಸ್ಥಳೀಯ ಪರಿಸ್ಥಿತಿಗಳ ನೈಜ ಸ್ಥಿತಿಗಳನ್ನು ದೃಷ್ಟಿಯಲ್ಲಿಟ್ಟುಕೊಂಡು ಕಾರ್ಯಕ್ರಮಗಳನ್ನು ರೂಪಿಸಬೇಕಾಗಿದೆ. ಆಯಾ ಸ್ಥಳಗಳಲ್ಲಿ ಒದಗಿ ಬರುವ ಅಡೆತಡೆ ಮತ್ತು ಅನುಕೂಲತೆಗಳನ್ನು ಗುರುತಿಸಬೇಕಾದ ಅವಶ್ಯಕತೆ ಇದೆ. ಈ ನಿಟ್ಟಿನಲ್ಲಿ ನಿರ್ದಿಷ್ಟವಾದ ಕಾರ್ಯ ತಂತ್ರಗಳು ಪರಿಣಾಮಕಾರಿಯಾಗಿ ಕೆಲಸ ಮಾಡಬಹುದು.
3. ಬೆಂಗಳೂರಿನ ಜನಸಂಖ್ಯಾ ಬೆಳವಣಿಗೆ : ಒಳವಲಸೆ
ಅಥವಾ ಒಳ ಹರಿವು ಮತ್ತು ಅದರ ಪರಿಣಾಮ

ಬೆಂಗಳೂರು ನಗರ ಕರ್ನಾಟಕ ರಾಜ್ಯದ ಅತಿ ಮುಖ್ಯ ನಗರ ಹಾಗೂ ರಾಜಧಾನಿ ಕೇಂದ್ರವಾಗಿದೆ. ಅಲ್ಲದೇ ಇದು ದೇಶದಲ್ಲಿಯೇ 6ನೇ ದೊಡ್ಡ ನಗರವಾಗಿದೆ. ಹೈದರಾಬಾದ್‌ ಮತ್ತು ಚೆನ್ನೈ ನಗರಗಳನ್ನು ಬಿಟ್ಟರೆ ದಕ್ಷಿಣ ಭಾರತದಲ್ಲಿಯೇ ಇದು ದೊಡ್ಡ ನಗರವಾಗಿದೆ. ಬೆಂಗಳೂರು ನಗರದ ಜನಸಂಖ್ಯೆಯ ಬೆಳವಣಿಗೆ ಮತ್ತು ಗಾತ್ರವು ಇಂದಿನ ಉಚ್ಚ ಮಟ್ಟಕ್ಕೆ ಬರಬೇಕಾದರೆ ಹಲವಾರು ಐತಿಹಾಸಿಕ, ರಾಜಕೀಯ, ಭಾಷೀಯ, ಪರಿಸರ ಮತ್ತು ಸಾಮಾಜಿಕ ಆರ್ಥಿಕ ಅಂಶಗಳು ಕಾರಣಗಳಾಗಿವೆ.

ಬೆಂಗಳೂರಿನ ಜನಸಂಖ್ಯೆಯು, 1881 ರ ಪ್ರಥಮ ಗಣತಿಯ ಪ್ರಕಾರ ಸುಮಾರು 80,000 ಇತ್ತು. ಈ ಶತಮಾನದ ಪ್ರಾರಂಭಕ್ಕೆ ಇದು ಎರಡರಷ್ಟಾಗಿ ಸುಮಾರು 16 ಲಕ್ಷಗಳಿಗೆ ತಲುಪಿತು. ಅಂದಿನಿಂದಲೂ ಬೆಂಗಳೂರು ನಗರದ ಜನ ಸಂಖ್ಯೆಯ ಜೆಳವಣಿಗೆಯು ರಾಜ್ಯದ ಜನಸಂಖ್ಯೆಯ ಬೆಳವಣಿಗೆಗಿಂತಲೂ ಹೆಚ್ಚಾಗಿರುವುದು ಕಂಡು ಬಂದಿದೆ: ಅದಲ್ಲದೇ ರಾಜ್ಯದ ಇನ್ನಿತರ ದೊಡ್ಡ ನಗರಗಳಿಗಿಂತಲೂ ಹೆಚ್ಚಿನ ಜನಸಂಖ್ಯೆಯ ಬೆಳವಣಿಗೆ ಬೆಂಗಳೂರಿನಲ್ಲಿದೆ. ಈ ಬೆಳವಣಿಗೆಯು ಪ್ರಾರಂಭದ ಅವಧಿಯಲ್ಲಿ ವಾರ್ಷಿಕ ಸುಮಾರು ಶೇಕಡ 2.5 ರಷ್ಟಿತ್ತು. 1931 ರಿಂದ ಅದರಲ್ಲಿಯೂ ಪ್ರಮುಖವಾಗಿ 1940ರ ದಶಕದ ನಂತರ ಬೆಳವಣಿಗೆಯು ಹೆಚ್ಚಾಗಿದೆ. ಅಲ್ಲದೇ 1941ರ ಹೊತ್ತಿಗೆ ನಗರದ ಜನಸಂಖ್ಯೆಯು 4 ಲಕ್ಷಕ್ಕೆ ಮುಟ್ಟಿತ್ತು. ನಂತರದ 50 ವರ್ಷಗಳಲ್ಲಿ ಇದು 40 ಲಕ್ಷಕ್ಕೆ ಏರಿತು. ತುಂಬಾ ಹೆಚ್ಚಿನ ಪ್ರಮಾಣದ ಬೆಳವಣಿಗೆಯನ್ನು ಎರಡು ಮೂರು ಅವಧಿಗಳಾಗಿ ವಿಂಗಡಿಸಬಹುದು. ಈ ಅವಧಿಗಳಾವುವೆಂದರೆ 1941-51 ರ ಅವಧಿ, 1971-81ರ ಅವಧಿ, ಮತ್ತು ಸ್ವಲ್ಪ ಮಟ್ಟಿಗೆ 1951-61ರ ಅವಧಿ. ಆದ್ದರಿಂದ 1941ರ ಹಿಂದಿನ ಜನಸಂಖ್ಯಾ ಬೆಳವಣಿಗೆಯ ಹೆಚ್ಚಳವು ಸಾಧಾರಣವಾಗಿದೆ ಎಂದು ಹೇಳಬಹುದು ಮತ್ತು ಅನಂತರದ ಅವಧಿಯಲ್ಲಿ ಬೆಳವಣಿಗೆಯು ತುಂಬಾ ಹೆಚ್ಚಾಗಿದೆ. ಇಂದಿನ ಬೆಳವಣಿಗೆಯ ದರದಲ್ಲಿ ನಗರದ ಜನಸಂಖ್ಯೆಯನ್ನು ಲೆಕ್ಕಾಚಾರ ಮಾಡಿದರೆ, ಈ ಶತಮಾನದ ಕೊನೆಯ ವೇಳೆಗೆ ಸುಮಾರು 60 ಲಕ್ಷಗಳಾಗಬಹುದೆಂದು ಅಂದಾಜು ಮಾಡಲಾಗಿದೆ.

ಇತರ ಮಹಾನಗರಗಳೊಂದಿಗೆ ಹೋಲಿಕೆ

ದೇಶದ ಇನ್ನಿತರ ರಾಜಧಾನಿ ನಗರಗಳಿಗೆ ಹೋಲಿಸಿದರೆ, ಬೆಂಗಳೂರು ನಗರದ ಜನಸಂಖ್ಯೆಯ ಬೆಳವಣಿಗೆಯನ್ನು ಹೆಚ್ಚಿನ. ಬೆಳವಣಿಗೆಯ ಪ್ರಮಾಣದ ಪಟ್ಟಿಯಲ್ಲಿ ಸೇರಿಸಬಹುದು. ಉದಾಹರಣೆಗೆ, 1951-91ರ ಅವಧಿಯಲ್ಲಿ ಇನ್ನಿತರ ನಗರಗಳ ಜನಸಂಖ್ಯಾ ಬೆಳವಣಿಗೆಯನ್ನು ಗಣನೆಗೆ ತೆಗೆದುಕೊಂಡರೆ ಬೆಂಗಳೂರಿನ ಬೆಳವಣಿಗೆ ತುಂಬಾ ಹೆಚ್ಚಿರುವುದು ಕಂಡುಬರುತ್ತದೆ. ಇದು ಚನ್ನೈನಲ್ಲಿ ಶೇಕಡ 348, ಮುಂಬೈನಲ್ಲಿ ಶೇಕಡ 424 ರಷ್ಟು ಮತ್ತು ದೆಹಲಿಯಲ್ಲಿ ಶೇಕಡ 584 ರಷ್ಟು ಬೆಳವಣಿಗೆ ಕಂಡುಬಂದಿದೆ. ಆದರೆ ಬೆಂಗಳೂರು ನಗರದ ಬೆಳವಣಿಗೆಯು ಶೇಕಡ 520 ರಷ್ಟು ಈಗ ದೇಶದ ಒಳನಾಡಿನ ನಗರಗಳಾದ ದೆಹಲಿ ಮತ್ತು ಬೆಂಗಳೂರು ನಗರಗಳು ಇನ್ನಿತರ ನಗರಗಳಿಗಿಂತ ಹೆಚ್ಚಿನ ಪ್ರಮಾಣದಲ್ಲಿ ಬೆಳೆಯುತ್ತಿವೆ. ಅದೇ ರೀತಿ, ರಾಜ್ಯದಲ್ಲಿನ ಇನ್ನಿತರ ಎರಡನೇ ಮತ್ತು ಮೂರನೇ ದೊಡ್ಡ ನಗರಗಳಿಗೆ ಹೋಲಿಸಿದರೆ ಬೆಂಗಳೂರು ನಗರದ ಜನಸಂಖ್ಯೆಯ ಬೆಳವಣಿಗೆಯು ತುಂಬಾ ಹೆಚ್ಚಿನ ಪ್ರಮಾಣದಲ್ಲಿದೆ. 

1941 ರಲ್ಲಿ, ರಾಜ್ಯದ ಶೇಕಡ 3 ರಷ್ಟು ಜನಸಂಖ್ಯೆಯು ಬೆಂಗಳೂರಿನಲ್ಲಿ ವಾಸವಾಗಿತ್ತು. ಅದೇ 1991 ರ ವೇಳೆಗೆ ಇದು ರಾಜ್ಯದ ಜನಸಂಖ್ಯೆಯ ಶೇಕಡ 10 ರಷ್ಟಾಯಿತು. 1991 ರಲ್ಲಿ ಬೆಂಗಳೂರು ನಗರದ ಗಾತ್ರ 40 ಲಕ್ಷಗಳಿಗೆ ಹೋಲಿಸಿದರೆ ರಾಜ್ಯದ ಜನಸಂಖ್ಯೆಯು 448 ಲಕ್ಷಗಳಷ್ಟಾಯಿತು. ರಾಜ್ಯದ ಒಟ್ಟು ನಗರಗಳ ಜನಸಂಖ್ಯೆಯ ಶೇಕಡ 31 ರಷ್ಟು ಜನರು ಬೆಂಗಳೂರಿನ ನಗರ ವಾಸಿಗಳಾಗಿದ್ದಾರೆ. 1941 ರಲ್ಲಿ ಸುಮಾರು 70 ಚ. ಕಿ. ಇದ್ದ ಬೆಂಗಳೂರಿನ ವಿಸ್ತೀರ್ಣವು 1981 ರ ವೇಳೆಗೆ ಸುಮಾರ 366 ಚ.ಕಿ.ಗಳಿಗೆ ಏರಿತು. ಆದ್ದರಿಂದ ಬೆಂಗಳೊರಿನ ಗಡಿಯ ಎಲ್ಲೆಯೂ 1981ರ ಮಟ್ಟಕ್ಕೆ ಸ್ಥಿರವಾಗಿದ್ದಿದ್ದರೆ, 1941 ರಲ್ಲಿ ಜನಸಂಖ್ಯೆಯು 4.0 ಲಕ್ಷಗಳಿಗೆ ಬದಲಾಗಿ 49 ಲಕ್ಷಗಳಾಗಿರುತ್ತಿತ್ತು. ಹೀಗೆ ಅಕ್ಕಪಕ್ಕದ ಸ್ಥಳಗಳು ನಗರಕ್ಕೆ ಸೇರಿಕೊಳ್ಳುವುದರ ಜೊತೆಗೆ ಜನಸಂಖ್ಯೆಯ ಸ್ವಾಭಾವಿಕ ಹೆಚ್ಚಳ ಮತ್ತು ವಲಸೆ ಇವು ಬೆಂಗಳೂರಿನ ಬೆಳವಣಿಗೆಗೆ ಪೂರಕವಾಗಿ ಕೆಲಸ ಮಾಡಿವೆ. ಹೊಸ ಪ್ರದೇಶಗಳು ನಗರಕ್ಕೆ ಸೇರಿಕೊಳ್ಳುವುದರಿಂದ. ಶೇಕಡ 20 ರಷ್ಟು ಹೆಚ್ಚಳ ಕಂಡು ಬಂದರೆ ಸ್ವಾಭಾವಿಕ ಹೆಚ್ಚಳವೂ (ಜನನ ಮತ್ತು ಮರಣಗಳ ವ್ಯತ್ಯಾಸ ) ಸಹ ಶೇಕಡ 20 ರಷ್ಟಾಗುತ್ತದೆ. ಆದರೆ ಉಳಿದ ಹೆಚ್ಚಿನ ಭಾಗ ಅಂದರೆ ಶೇಕಡ 60 ಭಾಗ ವಲಸೆಯ. ಕೊಡುಗೆಯಾಗಿದೆ. ಹೀಗೆ ಹೊರಗಡೆಯಿಂದ ನಗರಕ್ಕೆ ಬಂದ. ಒಳಹರಿವು ಬೆಂಗಳೂರಿನ ನಗರ ಬೆಳವಣಿಗೆಯಲ್ಲಿ ಪ್ರಮುಖ ಪಾತ್ರವಹಿಸಿದೆ.

ಹಿನ್ನೆಲೆ

1880 ರ.ಪ್ರಾರಂಭದಲ್ಲಿ ಕಂಟೋನ್‌ಮೆಂಟ್‌ಗಳ ಸ್ಥಾಪನೆಯೊಂದಿಗೆ ನಗರದ ಬೆಳವಣಿಗೆಯು ಪ್ರಾರಂಭವಾಯಿತು.- ಇದು ವ್ಯಾಪಾರ; ಮತ್ತು ವಾಣಿಜ್ಯ ಹಾಗೂ ಸೇವಾ ವಿಭಾಗಗಳ ಬೆಳವಣಿಗೆಗೆ ಪ್ರೇರಣೆ ನೀಡಿತು. 1831-81ರ ಅವಧಿಯಲ್ಲಿ ಸರ್ಕಾರಿ ಕಛೇರಿಗಳನ್ನು ಮೈಸೂರಿನಿಂದ ಬೆಂಗಳೂರಿಗೆ ವರ್ಗಾವಣೆ ಮಾಡಿದ್ದು ನಗರದ ಬೆಳವಣಿಗೆಗೆ ಮತ್ತೊಂದು ಕೊಡುಗೆಯಾಗಿದೆ. ಅನಂತರ ಈ ಶತಮಾನದಲ್ಲಿ ಪ್ರಾರಂಭವಾದ ಕೈಗಾರಿಕೀಕರಣವು. ಜನಸಂಖ್ಯೆಯ ಬೆಳವಣಿಗೆಯಲ್ಲಿ ಮತ್ತೊಂದು ಮೈಲಿಗಲ್ಲಾಗಿದೆ. ಕೈಗಾರಿಕಾ ಘಟಕಗಳ ಸ್ಥಾಪನೆಯಿಂದ , ಜನಸಂಖ್ಯೆಯ ಬೆಳವಣಿಗೆಯು ಹೆಚ್ಚು ತೀವ್ರತೆಯನ್ನು ಪಡೆದುಕೊಂಡಿತು. 1941-51 ರ ಅವಧಿಯಲ್ಲಿ ಆದ ನಗರದ ಹೆಚ್ಚಿನ ಬೆಳವಣಿಗೆಗೆ ಮುಖ್ಯವಾಗಿ ಬೆಂಗಳೂರಿನ ಒಳಗೆ ಮತ್ತು ಹೊರಗೆ ಕೇಂದ್ರೀಕೃತವಾದ ಕೈಗಾರಿಕೆಗಳು ಕಾರಣವಾಗಿವೆ. ಆಟೋಮೊಬೈಲ್‌, ವಿದ್ಯುಚ್ಚಕ್ಕಿ ಕೈಗಾರಿಕೆಗಳು ಹೆಚ್ಚಾಗಿ
ಸ್ಥಾಪನೆಗೊಂಡವು. ಅಲ್ಲದೇ ಈ ಅವಧಿಯಲ್ಲಿ ಕೈಗಾರಿಕೀಕರಣ ಮತ್ತು ಜನಸಂಖ್ಯಾ ಬೆಳವಣಿಗೆ ಒಂದಕ್ಕೊಂದು ಪೂರಕವಾಗಿ ಬೆಳೆದುಕೊಂಡು ಬಂದವು. ಮಧ್ಯಮ ಮತ್ತು ದೊಡ್ಡ ಪ್ರಮಾಣದ ಕೈಗಾರಿಕೆಗಳ ಸ್ಥಾಪನೆಯು ಹೆಚ್ಚಾಗತೊಡಗಿತು. ಅಲ್ಲದೇ ಕೇಂದ್ರ ಸರ್ಕಾರದ ಸುಧಾರಿತ ಹಾಗೂ ಅತಿ ಹೆಚ್ಚಿನ ಪ್ರಮಾಣದ ಬಂಡವಾಳ ಹೂಡಿಕೆಯು ಸಹ ನಗರದ ಬೆಳವಣಿಗೆಗೆ ಪ್ರಮುಖವಾದ ಕಾಣಿಕೆಯಾಗಿದೆ. ಇದರ ಜೊತೆಗೆ ಪ್ರವಾಹ, ಕ್ಷಾಮ ಡಾಮರ ಮುಂತಾದ ಪ್ರಾಕೃತಿಕ ವಿಕೋಪಗಳು ಆಗಾಗ್ಗೆ ಸಂಭವಿಸುವುದು ಅಸಹಜವೇನಲ್ಲ. ಈ ರೀತಿಯ ಪ್ರಾಕೃತಿಕ ವಿಕೋಪಗಳಿಂದ ತೊಂದರೆಗೊಳಗಾದ ಗ್ರಾಮೀಣ ಜನರು ರಕ್ಷಣೆ ಮತ್ತು ಕೆಲಸವನ್ನರಸಿ ನಗರಕ್ಕೆ ಪ್ರವೇಶಿಸಿದರು. ಈ ರೀತಿ ತೊಂದರೆಗೊಳಗಾದ ಜನರು ನಗರಕ್ಕೆ ತಂಡದೋಪಾದಿಯಲ್ಲಿ ದಾವಿಸಿದಾಗ ನಗರವೂ ಸಹ ಈ ಜನರನ್ನು ತುಂಬುಹೃದಯದಿಂದ ಬರಮಾಡಿಕೊಂಡಿತು. ಇದು ಮೇಲು ನೋಟಕ್ಕೆ ಅಲ್ಪಪ್ರಮಾಣವೆನಿಸಿದರೂ ಸಹಾ ನಗರದ ಜನಸಂಖ್ಯೆಯ ಬೆಳವಣಿಗೆಯ ಮೇಲೆ ಖಂಡಿತವಾಗಿಯೂ ಪರಿಣಾಮವನ್ನುಂಟು ಮಾಡುತ್ತದೆ. ಈ ರೀತಿ ನಗರಕ್ಕೆ ಆಗಮಿಸಿದ ವಲಸಿಗರು ತಮ್ಮ ಪರಿಸ್ಥಿತಿ ಸುಧಾರಿಸಿದರೂ ಕೂಡಾ ತಮ್ಮ ಸ್ವಂತ ಊರುಗಳಿಗೆ ಹಿಂತಿರುಗುವುದಿಲ್ಲ. ಇದು ಸಹ ಗಮನಿಸಬೇಕಾದ ಅಂಶವಾಗಿದೆ.

ಕಾಲ ಕಳೆದಂತೆ, ನಗರಕ್ಕೆ ವಲಸೆ ಬಂದ ಜನರ ಗುಂಪುಗಳಲ್ಲಿ ಬದಲಾವಣೆಯಾಯಿತು. ಉದಾಹರಣೆಗೆ: 1941 ಮತ್ತು. 1951 ರ ಅವಧಿಯಲ್ಲಿ ನಗರದ ಅರ್ಧದಷ್ಟು ವಲಸಿಗರ ಮಾತೃಭಾಷೆಯು, ತಮಿಳು ಅಥವ ತೆಲುಗು ಭಾಷೆಯಾಗಿತ್ತೆಂದು ವರದಿಯಾಗಿದೆ.. ಅಲ್ಲದೇ ಕಡಿಮೆ ಎಂದರೂ ಸುಮಾರು 3/4 ಭಾಗದಷ್ಟು ಜನರು ತಮಿಳು ನಾಡು ಅಥವಾ ಆಂದ್ರ ಪ್ರದೇಶದಿಂದ ವಲಸೆ ಬಂದವರಾಗಿದ್ದರು. 1981 ರ ಹೊತ್ತಿಗೆ ಇವರ ಪಾಲು ಶೇಕಡ 40 ಕ್ಕೆ ಇಳಿಯಿತು. ಜೊತೆಗೆ ಕನ್ನಡ ಮಾತನಾಡುವವರ ಶೇಕಡವಾರು ಪ್ರಮಾಣ 1/3  (ಶೇಕಡ 34) ಕ್ಕೆ ಏರಿತು. ಆದ್ದರಿಂದ ಅಂತರಜಿಲ್ಲಾ (ಜಿಲ್ಲೆಯಿಂದ ಜಿಲ್ಲೆಗೆ ವಲಸೆಯು ಇತ್ತೀಚಿನ ವರ್ಷಗಳಲ್ಲಿ ಹೆಚ್ಚು ಪ್ರಾಮುಖ್ಯತೆಯನ್ನು ಪಡೆದುಕೊಳ್ಳುತ್ತಿದೆ ಎಂದು ಹೇಳಬಹುದು. ಪ್ರತಿ ನಿತ್ಯ ನಗರಕ್ಕೆ ಬರುವ ಮತ್ತು ನಗರದಿಂದ ಹೊರ ಹೋಗುವ ಸಾಗಾಣಿಕೆಯ ವ್ಯವಸ್ಥೆಯು ಸಹ ಶಾಶ್ವತ ವಲಸೆಗೆ ಪ್ರತಿನಿಧಿಯಂತೆ ಕೆಲಸ ಮಾಡುತ್ತದೆ. ಇದಕ್ಕೆ ಹೇರಳವಾಗಿ ದೊರೆಯುವ ಸಾರಿಗೆ ಸೌಲಭ್ಯಗಳು ಸಹ ಬಹುಮುಖ್ಯ ಕಾರಣಗಳಾಗಿವೆ. ಆದರೂ ಸಹ ವಲಸೆಯು, ಕೆಲವು ನಿರ್ಧಿಷ್ಟ ಪ್ರದೇಶಗಳಿಂದ ಒಂದು ನಿರ್ಧಿಷ್ಟ ವೃತ್ತಿಯ ಜನರನ್ನು ಕರೆತರುತ್ತಿದೆ. ಉದಾಹರಣೆಗೆ, ಕಟ್ಟಡದ ಕೆಲಸ, ಚಿಂದಿ ಆಯುವ ಕೆಲಸ ಇನ್ನಿತರ ವಿಶಿಷ್ಟ ಕೌಶಲ್ಯದ ವೃತ್ತಿಗಳ ಜನರನ್ನು ವಲಸೆ ಬಂದವರಲ್ಲಿ ಗುರುತಿಸಬಹುದು. ಅಲ್ಲದೇ ರಾಜ್ಯದ ಹಲವು ಭಾಗಗಳಿಂದ ರಾಜ್ಯದ ಹೊರಗಿನಿಂದ  ಮತ್ತು ವಿವಿಧ ಪ್ರಾಂತ್ಯಗಳಿಂದ ಈ ರೀತಿ ಕಸಬುದಾರರು ವಲಸೆ ಬರುತ್ತಿದ್ದಾರೆ.

ಉದ್ಯೋಗದ ಆಕರ್ಷಣೆಯ ಜೊತೆಗೆ ವಿದ್ಯಾಭ್ಯಾಸ ಮತ್ತು ಕುಟಂಬದ ಇನ್ನಿತರ ಸದಸ್ಯರ ಒಂದುಗೂಡುವಿಕೆಯು, ಸಹ ನಗರ ವಲಸೆಗೆ ಬಹುಮುಖ್ಯವಾದ ಕಾರಣವಾಗಿದೆ. ಸಾಮಾನ್ಯವಾಗಿ ವಲಸೆ ಬಂದವರಲ್ಲಿ ಹೆಚ್ಚಿನವರು ಯುವಕರಾಗಿದ್ದು ಪ್ರಾರಂಭದಲ್ಲಿ ಒಬ್ಬೊಂಟಿಗರಾಗಿ ಬರುತ್ತಾರೆ: ಇನ್ನಿತರ ಕುಟುಂಬದ ಸದಸ್ಯರ ಒಂದುಗೂಡುವಿಕೆಯು ನಗರ ಪರಿಸರದಲ್ಲಿ ವಲಸೆ ಬಂದವರು ಗಳಿಸುವ ಯಶಸ್ಸಸ್ನು ಅವಲಂಬಿಸಿದೆ. ಈ ರೀತಿ ಸ್ತ್ರೀಯರನ್ನು ಬಿಟ್ಟು ಬಂದ ವಲಸಿಗರು ಹೆಚ್ಚಿನ ಪ್ರಮಾಣದಲ್ಲಿದ್ದು ಸ್ತ್ರೀ ಪ್ರರುಷರ ಪ್ರಮಾಣ 2:1 ರಷ್ಟಿದೆ. ಇದು ನಗರ ಜನಸಂಖ್ಯೆಯ ಲಿಂಗ ಪ್ರಮಾಣದ ಮೇಲೆ ವ್ಯತ್ಯಾಸವನ್ನುಂಟು ಮಾಡುತ್ತದೆ. 1991ರ ಜನಗಣತಿಯ. ಪ್ರಕಾರ, ನಗರದ ಪುರುಷ ಸ್ತ್ರೀಯರ ಪ್ರಮಾಣ ಒಂದು ಸಾವಿರ ಪುರುಷರಿಗೆ 900 ಸ್ತ್ರೀಯರು ಇದ್ದಾರೆ.

ಒಳವಲಸೆಯ ಪರಿಣಾಮಗಳು
ಈ ರೀತಿ ನಗರಕ್ಕೆ ಆಗಮಿಸಿದ ವಲಸೆಯು ಹಲವಾರು ಸಮಸ್ಯೆಗಳನ್ನು ಹುಟ್ಟು ಹಾಕಿದೆ. ಆರ್ಥವ್ಯವಸ್ಥೆ ಔಪಚಾರಿಕ ವಲಯದ ಬೆಳವಣಿಗೆಯ ಪ್ರತಿಫಲವಾಗಿ ಸಮನಾಂತರ ವಲಯದ ಬೆಳವಣಿಗೆಯಾಗುವುದನ್ನು ಗುರುತಿಸಬಹುದು. ಇದರ ಫಲವಾಗಿ ಕೊಳಗೇರಿಗಳ ಬೆಳವಣಿಗೆ ಮತ್ತು ಭವ್ಯ ನಗರದ ಮಧ್ಯದಲ್ಲಿರುವ ಗ್ರಾಮೀಣ ಹಿನ್ನಾಡಿನ ಶಕ್ತಿ ಗುಂದಿಸುವಿಕೆ' ಮುಂತಾದ ಸಮಸ್ಯೆಗಳು ಹುಟ್ಟಿಕೊಳ್ಳುತ್ತವೆ. `ಒಂದು ಅಂದಾಜಿನ ಪ್ರಕಾರ, ಜೆಂಗಳೂರು ನಗರದಲ್ಲಿ ಸುಮಾರು 400 ಕ್ಕೂ ಹೆಚ್ಚು ಕೊಳೆಗೇರಿಗಳಿವೆ ಎಂದು ತಿಳಿದು ಬಂದಿದೆ. ಈ ಕೊಳೆಗೇರಿಗಳಲ್ಲಿ ಸುಮಾರು 4 ಲಕ್ಷ ಜನರು ವಾಸಿಸುತ್ತಿದ್ದಾರೆ. (22,25). ಇದು ನಗರ ಜನಸಂಖ್ಯೆಯ, ಶೇಕಡ 10 ರಷ್ಟಾಗುತ್ತದೆ ಮತ್ತು ರಾಜ್ಯದ ಒಟ್ಟು ಕೊಳೆಗೇರಿ ಜನಸಂಖ್ಯೆಯ ಶೇಕಡ 25 ರಷ್ಟು ಜನರು ನಗರದ ಕೊಳೆಗೇರಿಗಳಲ್ಲಿ ವಾಸಿಸುತ್ತಿದ್ದಾರೆ. ನಗರದ ಒಟ್ಟು ಕೆಲಸಗಾರರಲ್ಲಿ, ಅನೌಪಚಾರಿಕ ವಲಯಗಳಲ್ಲಿ ಕೆಲಸ ಮಾಡುವವರ ಸಂಖ್ಯೆ ಶೇಕಡ 50 ರಿಂದ 60 ರ ಮಿತಿಯಲ್ಲಿ ಇದೆ ಎಂದು "ಅಂದಾಜು ಮಾಡಲಾಗಿದೆ ಮತ್ತು ಈ ಪ್ರಮಾಣವು ದಿನೇ ದಿನೇ ಹೆಚ್ಚಾಗುತ್ತಿದೆ. ಇದರ ಪರಿಣಾಮವಾಗಿ ನಾಗರೀಕ ಸೌಲಭ್ಯಗಳಲ್ಲಿ ಅಸಮತೋಲನ ಮತ್ತಷ್ಟು ಹೆಚ್ಚಾಗಲಿದೆ. ನಗರದಲ್ಲಿ ಒಟ್ಟಾರೆ ಸುಮಾರು 1/3 ಭಾಗದಷ್ಟು ಜನರು ಬಡತನದ ರೇಖೆಯ ಕೆಳೆಗೆ ವಾಸಿಸುತ್ತಿದ್ದಾರೆ. ಆದರೂ ಸಹ ನಗರದ ಬಡತನವು ಹೆಚ್ಚು ಗಂಭೀರವಾಗಿದೆ ಎಂದು. ವಾಧಿಸಲಾಗಿದೆ.

ನಾಗರೀಕ ಸೌಲಭ್ಯಗಳ ಕೊರತೆ 
ಎರಡನೆಯದಾಗಿ, ನಗರ ಸೌಲಭ್ಯಗಳ ಮೇಲಿನ, ಒತ್ತಡವು. ಕೂಡ ಒಂದು ಪ್ರಮುಖ ಅಂಶವಾಗಿದೆ. ಇದರ ಫಲಿತಾಂಶವಾಗಿ ವಸತಿ, ಕುಡಿಯುವ ನೀರಿನ ಸರಬರಾಜು ಮತ್ತು ಸಾರಿಗೆಯ ವ್ಯವಸ್ಥೆಯಲ್ಲಿ ಕೊರತೆ ಹಾಗೂ ಅವ್ಯವಸ್ಥೆ ಉದ್ಭವಿಸುತ್ತವೆ. ಒಂದು ಅಂದಾಜಿನಂತೆ, ವಸತಿ ಸೌಲಭ್ಯದ ಕೊರತೆಯು ಸುಮಾರು 7:5 ಲಕ್ಷ ಮನೆಗಳೆಂದು ತಿಳಿದುಬಂದಿದೆ (25) ಈ ಕೊರತೆಯು 2001ರ ವೇಳೆಗೆ ಸುಮಾರು 30 ಲಕ್ಷಕ್ಕೇರಬಹುದೆಂದು ಅಂದಾಜು ಮಾಡಲಾಗಿದೆ. ಇದಲ್ಲದೇ ಬೆಂಗಳೂರಿನ. ಒಳಗೆ ಮತ್ತು ಸುತ್ತಮುತ್ತ ಅನಧಿಕೃತ ವಸತಿಗಳ ನಿರ್ಮಾಣದ ಸಂಖ್ಯೆಯು ಸುಮಾರು 1,50,000 ಎಂದು ಅಂದಾಜು ಮಾಡಲಾಗಿದೆ. ಬೆಂಗಳೂರಿನಲ್ಲಿರುವ ಒಟ್ಟು ವಾಹನಗಳ ಸಂಖ್ಯೆ ಸುಮಾರು 7 ಲಕ್ಷಕ್ಕೂ ಹೆಚ್ಚಾಗಬಹುದು. ಬೆಂಗಳೂರು ನಗರದ ಕುಡಿಯುವ ನೀರಿನ ಸದ್ಯದ ಸರಬರಾಜು 480 ಬಿಲಿಯನ್‌ ಲೀಟರ್‌ಗಳಷ್ಟಿದೆ. ಆದರೆ ಪ್ರತಿನಿತ್ಯ ಸುಮಾರು 1200 ಬಿಲಿಯನ್‌ ಲೀಟರ್‌ಗಳಷ್ಟು ಕುಡಿಯುವ ನೀರಿನ ಅವಶ್ಯಕತೆ ಇದೆ ಎಂದು ಅಂದಾಜಿದೆ. ಅಸಮರ್ಪಕ ವಿತರಣೆ ಮತ್ತು ವಿತರಣೆಯಾದ ನೀರನ್ನು ಸರಿಯಾದ ರೀತಿಯಲ್ಲಿ ಬಳಸಿಕೊಳ್ಳದೇ ಇರುವುದು ಸಮಸ್ಯೆಯ ಮತ್ತೊಂದು ಮುಖವಾಗಿದೆ.

ಇನ್ನಿತರ ಸಮಸ್ಯೆಗಳು
ಮೂರನೆಯದಾಗಿ ನಾವು ನಿರುದ್ಯೋಗ, ಪರಿಸರ ಮಾಲಿನ್ಯ, ಅಪರಾಧ, ಮತ್ತಿತರ ಅನಪೇಕ್ಷಿತ ಸಮಸ್ಯೆಗಳನ್ನು ಬರಮಾಡಿಕೊಂಡಿದ್ದೇವೆ. ಉದಾಹರಣೆಗೆ, 1990ರಲ್ಲಿ ಉದ್ಯೋಗ ವಿನಿಮಯ ಕಛೇರಿಗಳಲ್ಲಿ ನೊಂದಾಯಿಸಲ್ಪಟ್ಟ ನಿರುದ್ಯೋಗಿಗಳ ಸಂಖ್ಯೆಯು ಸುಮಾರು 4 ಲಕ್ಷಗಳಾಗಬಹುದು. ಅದೇ ರೀತಿ ಅಫಘಾತಗಳಿಂದ ಉದ್ಭವಿಸಿರುವ ಮರಣಗಳು ಎರಡರಷ್ಟು ಹೆಚ್ಚಿವೆ. ಆದ್ದರಿಂದ ಅಭೂತಪೂರ್ವ ನಗರ ಬೆಳವಣಿಗೆಯು ಪ್ರತಿಯೊಬ್ಬ ನಾಗರಿಕನ ಮೇಲೆ ಪ್ರತಿಯೊಂದು ಹೆಜ್ಜೆಯಲ್ಲಿಯೂ ತನ್ನದೇ ಆದ ಪರಿಣಾಮವನ್ನು ಬೀರಲಿದೆ. ಇಲ್ಲಿ ಗಮನಿಸಬೇಕಾದ ಮುಖ್ಯವಾದ ಸಮಸ್ಯೆ ಎಂದರೆ ನಗರವು ಯೋಜನಾ ರಹಿತವಾಗಿ ಬೆಳೆಯುತ್ತಿರುವುದೇ ಆಗಿದೆ. ಈ ರೀತಿಯ ಅಪಾಯಕರ ಯೋಜನಾರಹಿತ ಬೆಳವಣಿಗೆಯನ್ನು ತಡೆಯಲು ಈಗಲಾದರೂ ವಿಶೇಷ ಪ್ರಯತ್ನ ಮಾಡಬೇಕಾಗಿದೆ.











4. ಸ್ತ್ರೀ ಸಾಕ್ಷರತೆ ಮತ್ತು ಮದುವೆಯ ವಯಸ್ಸು
ಮಾನವನ ಸರ್ವತೋಮುಖ ಅಭಿವೃದ್ಧಿಯಲ್ಲಿ ಶಿಕ್ಷಣಕ್ಕೆ ಬಹಳ ಪ್ರಾಮುಖ್ಯತೆ ಇದೆ. ಎನ್ನುವುದು ಎಲ್ಲರಿಗೂ ತಿಳಿದ ವಿಷಯವೇ. "ಆದರೆ ಭಾರತದಲ್ಲಿ ಮೊದಲಿನಿಂದಲೂ ಸ್ತ್ರೀಯರಿಗೆ ಶಿಕ್ಷಣದಲ್ಲಿ ಪ್ರಾಮುಖ್ಯತೆ ದೊರೆತಿಲ್ಲವಾದ ಕಾರಣ ಅವರು ಪುರುಷರಿಗಿಂತ ಹಿಂದುಳಿದಿರುವುದು ಸಹಜವೇ ಮುಂದುವರಿದ ರಾಷ್ಟ್ರಗಳಲ್ಲಿ ಅಕ್ಷರಸ್ಥ ಸ್ತ್ರೀಯರ ಸಂಖ್ಯೆ ಶೇಕಡ 90ಕ್ಕೂ ಹೆಚ್ಚಾಗಿದೆ. ಆದರೆ ಭಾರತದಲ್ಲಿ 1991 ರ ಜನಗಣತಿಯ ಪ್ರಕಾರ ಸ್ತ್ರೀಯರ ಸಾಕ್ಷರತೆ ಶೇಕಡ 39 ರಷ್ಟಿದೆ. ಆದೇ ಶಾಲೆಗೆ ಹೋಗುವ ಹೆಣ್ಣುಮಕ್ಕಳ ಪ್ರಮಾಣವೂ ಸಹ ಕಡಿಮೆ ಇದೆ. ಶಾಲೆಗೆ ಸೇರಿದರೂ ಸಹಾ ಅಭ್ಯಾಸವನ್ನು ಮುಂದುವರಿಸದೇ ಶಾಲೆಯನ್ನು ಅರ್ಧದಲ್ಲಿಯೇ ಬಿಟ್ಟು ಹೋಗುವವರಲ್ಲಿ ಹೆಣ್ಣುಮಕ್ಕಳ ಸಂಖ್ಯೆಯೇ ಜಾಸ್ತಿ. ಅದರಲ್ಲಿಯೂ ಗ್ರಾಮ ವಾಸಿಗಳು, ಹಿಂದುಳಿದ ವರ್ಗದವರು, ಗುಡ್ಡ. ಗಾಡಿನ ಜನರು ಮುಂತಾದವರಲ್ಲಿ ಸಾಕ್ಷರತಾ ಮಟ್ಟ ಬಹಳ ಕಡಿಮೆ ಇದೆ. ಇದಕ್ಕೆ ಹಲವಾರು ಕಾರಣಗಳನ್ನು ಕೊಡಬಹುದು.

ಉದಾಹರಣೆಗೆ, ಹಿಂದಿನ ಕಾಲದಲ್ಲಿ ಹೆಣ್ಣು ಮತ್ತು ಗಂಡಿನ ಸ್ಥಾನಮಾನಗಳು ಸರಿ ಸಮಾನ ಅಲ್ಲ ಎಂಬ ಭಾವನೆ ಬಹಳ ಪ್ರಬಲವಾಗಿತ್ತು. ಹಿಂದಿನ ಕಾಲದಲ್ಲಿ ಹೆಂಗಸರು ಮನೆ ಬಿಟ್ಟು ಹೊರಗೆ ಹೋಗುವಂತಿರಲಿಲ್ಲ ಮತ್ತು ಹೆಣ್ಣು ಮಕ್ಕಳು ಶಾಲೆಗೆ ಹೋಗುವುದನ್ನು ತಂದೆ-ತಾಯಿಗಳು ಬಯಸುತ್ತಿರಲಿಲ್ಲ. ಕಾರಣವಿಷ್ಟೆ ಅವರನ್ನು ವಯಸ್ಸಿಗೆ ಬರುವುದರೊಳಗಾಗಿಯೇ ಮದುವೆ ಮಾಡುವ ಪದ್ಧತಿ ಇತ್ತು; ನಮ್ಮ ಪೂರ್ವಿಕರು ತಮ್ಮ ಹೆಣ್ಣು ಮಕ್ಕಳನ್ನು ಆದಷ್ಟು ಬೇಗ ಮದುವೆ ಮಾಡಿ ತಮ್ಮ ಕರ್ತವ್ಯಗಳನ್ನು ಪೂರೈಸುವುದರಲ್ಲಿ ಆಸಕ್ತಿ ವಹಿಸುತ್ತಿದ್ದರೆ ವಿನಃ ಅವರ ವಿದ್ಯಾಭ್ಯಾಸದ ಕಡೆ ಗಮನ ನೀಡುತ್ತಿರಲಿಲ್ಲ. ಪ್ರಾಯಶಃ ಸ್ತ್ರೀಯರ ವಿದ್ಯಾಭ್ಯಾಸದ ಮಹತ್ವವೇನು ಎಂಬುದು ಆವರಿಗೆ ತಿಳಿದಿರಲ್ಲಿಲ್ಲವೇನೋ! ಈಗಲೂ ಸಹ ಗ್ರಾಮಾಂತರ ಪ್ರದೇಶಗಳಲ್ಲಿ ಅದರಲ್ಲಿಯೂ ಹಿಂದುಳಿದ ವರ್ಗಗಳಲ್ಲಿ ಹೆಣ್ಣು ಮಕ್ಕಳು ಮಾಧ್ಯಮಿಕ ಅಥವಾ ಪ್ರೌಡ ಶಾಲೆ ದಾಟುವ ಮೊದಲೇ ಅವರಿಗೆ ಮದುವೆ ನಿಶ್ಚಯ ಮಾಡುವುದನ್ನು ನೋಡಬಹುದು. ಬಾಲ್ಯವಿವಾಹ ಪದ್ಧತಿ ಬಹು ಹಿಂದಿನಿಂದಲೂ ಜಾರಿಯಲ್ಲಿದ್ದರೂ ಸಹ ಈಗ ಅದು. ಗಣನೀಯವಾಗಿ ಕಡಿಮೆಯಾಗಿದೆ. ಇತ್ತೀಚಿನ ಅಂದಾಜಿನ ಪ್ರಕಾರ ಸ್ತ್ರೀಯರ ಮದುವೆಯ ವಯಸ್ಸು ಸುಮಾರು 17 ರಿಂದ 38 ವರ್ಷಗಳವರೆಗೆ ಮುಟ್ಟಿದೆ. (10,13,19).                             ಈ ಶತಮಾನದ ಹಾದಿಯಲ್ಲಿ ಈ ವಯಸ್ಸು 10 ರಿಂದ 12 ವರ್ಷವಿತ್ತೆಂದು ಅಂದಾಜು ಮಾಡಲಾಗಿತ್ತು. ಅಂದರೆ ಪ್ರತಿ ದಶಕಕ್ಕೆ ಸುಮಾರು ಅರ್ಧ ವರ್ಷದಷ್ಟು ಜಾಸ್ತಿಯಾದಂತಾಯಿತು. ನಗರ ಪಟ್ಟಣಗಳಿಗಿಂತ ಗ್ರಾಮೀಣ ಪ್ರದೇಶಗಳಲ್ಲಿ ಇದು ಇನ್ನೂ ಕಡಿಮೆಯೇ ಇದೆ. ಭಾರತದ ವಿವಿಧ ರಾಜ್ಯಗಳಲ್ಲಿ, ಜಿಲ್ಲೆಗಳಲ್ಲಿ ಸ್ತ್ರೀಯರ ಮದುವೆ ವಯಸ್ಸಿನಲ್ಲಿ ತಾರತಮ್ಯವಿದೆ. ಉದಾಹರಣೆಗೆ, ಕೇರಳ ರಾಜ್ಯದಲ್ಲಿ ಸ್ತ್ರೀಯರ ಮದುವೆಯ ವಯಸ್ಸು ಸರಾಸರಿ 22 ವರ್ಷಕ್ಕಿಂತ ಹೆಚ್ಚಿದೆ. ಆದರೆ ಉತ್ತರದ ರಾಜ್ಯಗಳಾದ ರಾಜಸ್ಥಾನ, ಉತ್ತರ ಪ್ರದೇಶ, ಮಧ್ಯ ಪ್ರದೇಶ ಮುಂತಾದ ರಾಜ್ಯಗಳಲ್ಲಿ ಇದು 16 ವರ್ಷಗಳಿಗಿಂತ ಹೆಚ್ಚಿರಲಾರದು. ನಮ್ಮ ಕರ್ನಾಟಕ ರಾಜ್ಯದಲ್ಲೂ ಸಹಾ ಬೇರೆ ಬೇರೆ ಜಿಲ್ಲೆಗಳನ್ನು ವೀಕ್ಷಿಸಿದಾಗ ಬಹಳಷ್ಟು ವ್ಯತ್ಯಾಸವಿರುವುದು ಕಂಡುಬರುತ್ತದೆ. ಉದಾಹರಣೆಗೆ ದಕ್ಷಿಣಕನ್ನಡ ಮತ್ತು ಕೊಡಗು ಜಿಲ್ಲೆಗಳಲ್ಲಿ ಮದುವೆಯ ವಯಸ್ಸು ಸುಮಾರು 22 ವರ್ಷಗಳಿರಬಹುದು, ಇನ್ನುಳಿದ ಜಿಲ್ಲೆಗಳಲ್ಲಿ ಇದು ಇನ್ನೂ ಕಡಿಮೆಯೇ ಇದೆ. ಇದೇ ರೀತಿ ಬೇರೆ ಬೇರೆ ಜಾತಿ ಮತ್ತು ಪಂಗಡಗಳಲ್ಲಿಯೂ ಸಹ ವೃತ್ಯಾಸಗಳನ್ನು ಗಮನಿಸಬಹುದು. ಇಂತಹ ಸ್ಥಿತಿಗೆ ಪ್ರಮುಖ ಕಾರಣಗಳೆಂದರೆ ಚಾರಿತ್ರಿಕ ಹಿನ್ನೆಲೆ, ಜನರಲ್ಲಿ ಇರಬಹುದಾದ ನಂಬಿಕೆಗಳು, ಅನಕ್ಷರಸ್ಥರ ಸಂಖ್ಯೆ ಆಥವ ಪ್ರಮಾಣ, ನೆರೆಹೊರೆಯಲ್ಲಿರುವ ಪರಿಸ್ಥಿತಿ, ಮುಂತಾದವುಗಳು.


ಮದುವೆಗೆ ಸೂಕ್ತ ವಯಸ್ಸು
ಪರಿಸ್ಥಿತಿ ಹೀಗಿರುವಾಗ ಮದುವೆಗೆ ಸೂಕ್ತವಾದ ವಯಸ್ಸು ಯಾವುದು ಎಂಬ ಪ್ರಶ್ನೆಗೆ ಉತ್ತರ ಕೊಡಬೇಕಾಗುತ್ತದೆ. ಅಂದರೆ ಮಹಿಳೆಯರ ಪೋಷಣೆ, ನೈರ್ಮಲ್ಯ, ಮಾನಸಿಕ ದೃಢತೆ, ವಿದ್ಯಾಭ್ಯಾಸಗಳನ್ನು ಗಮನದಲ್ಲಿರಿಸಿಕೊಂಡು ವಿವಾಹಕ್ಕೆ ಸೂಕ್ತ ವಯಸ್ಸನ್ನು ನಿರ್ಧರಿಸಬೇಕಾಗುತ್ತದೆ. ಈ ವಿಚಾರದಲ್ಲಿ ಕೆಲವು ವಿಷಯಗಳನ್ನು ಗಮನಿಸುವುದು ತುಂಬಾ ಅವಶ್ಯಕವಿದೆ. ತಾಯಿ ಮಗುವಿನ ಆರೋಗ್ಯ, ಮಕ್ಕಳ ಪಾಲನೆ ಪೋಷಣೆ ಹಾಗೂ ಇತರ ಆರೋಗ್ಯದ ದೃಷ್ಟಿಯಿಂದ ನೋಡಿದಾಗ 20 ವರ್ಷಗಳ ನಂತರವೇ ವಿವಾಹ ಮಾಡುವುದು ಸೂಕ್ತವೆಂದು ಸಾಬೀತಾಗಿದೆ. ಮೊದಲನೆಯ ಮಗುವನ್ನು ಪಡೆಯಲು 21 ವರ್ಷಗಳಿಂದ 25 ವರ್ಷಗಳು ಸೂಕ್ತವೆಂದು ಕೆಲವು ಸಂಶೋಧನೆಗಳಿಂದ ತಿಳಿದು ಒಂದಿದೆ (2,3,22). ಗರ್ಭಧಾರಣೆ 20 ವರ್ಷಗಳ ನಂತರವೇ, ಸೂಕ್ತವೆಂದು. ವೈದ್ಯರ ಸಲಹೆ, ಅಂದರೆ 20 ವರ್ಷದ ನಂತರ ಮತ್ತು 30 ವರ್ಷಗಳಿಗೂ ಮೊದಲೆ ಗರ್ಭಧಾರಣೆಯಾದರೆ ಅದು ತಾಯಿ ಮತ್ತು ಮಗುವಿನ ಆರೋಗ್ಯ ದೃಷ್ಠಿಯಿಂದ ಉತ್ತಮವೆಂದು ಭಾವಿಸಲಾಗಿದೆ. ಅತೀ ಬೇಗ ಆಥವ ತುಂಬಾ ತಡವಾಗಿ ಆದ ಗರ್ಭಧಾರಣೆ ಮಹಿಳೆಯ ದೃಷ್ಠಿಯಿಂದ ಅನುಚಿತ. ಸಾಮನ್ಯವಾಗಿ ಮಾನಸಿಕವಾಗಿಯೂ ಸಹಾ 20 ವರ್ಷಗಳ ನಂತರವೇ ಗರ್ಭಧಾರಣೆ ಸೂಕ್ತವೆಂದು ಭಾವಿಸಲಾಗಿದೆ.

ಮದುವೆಯ ವಯಸ್ಸನ್ನು ವಿದ್ಯಾಭ್ಯಾಸದ ಮೂಲಕ ಹೆಚ್ಚಿಸಬಹುದೇ? ವಿದ್ಯಾಭ್ಯಾಸ ಹಾಗೂ ಮದುವೆಯ ವಯಸ್ಸು ಇವುಗಳ ನಡುವೆ ಇರುವ ಸಂಬಂಧವೇನು? ಮದುವೆಯ ವಯಸ್ಸು ಜಾಸ್ತಿಯಾದರೆ ಜನನ ಪ್ರಮಾಣದಲ್ಲಿನ ಕಡಿತ ಸಾಧ್ಯವೇ?' ಇವು ತಿಳಿಯಬೇಕಾದ ಮುಖ್ಯವಾದ ಅಂಶಗಳು. ಸಾಕ್ಷರತೆ ಹಾಗೂ ವಿದ್ಯಾಭ್ಯಾಸ ಎಲ್ಲರಿಗೂ ಬೇಕೇ ಬೇಕು. ಅದರಲ್ಲಿಯೂ ಸ್ತ್ರೀಯರ ವಿದ್ಯಾಭ್ಯಾಸ ಕುಟಂಬದ ಅಭಿವೃದ್ದಿಗೆ ಅತ್ಯವಶ್ಯಕ
ಆಲ್ಲದೇ ಮಕ್ಕಳ ಪೋಷಣೆ ಹಾಗೂ ಬೆಳವಣಿಗೆ, ಅವರ ವಿದ್ಯಾಭ್ಯಾಸ, ಕುಟುಂಬ ಯೋಜನೆಯ ಅಳವಡಿಕೆ ಇವೆಲ್ಲಕ್ಕೂ ವಿದ್ಯಾಭ್ಯಾಸದ ಅವಶ್ಯಕತೆ ಇದೆ.

ಮಹಿಳೆಯರ ಶಿಕ್ಷಣ ಮತ್ತು ಮದುವೆಯ ವಯಸ್ಸು
ಈಗ ನಮಗೆ ದೊರೆಯುವ ಆಂಕಿ-ಅಂಶಗಳ ಪ್ರಕಾರ ವಿದ್ಯಾವಂತ ಸ್ತ್ರೀಯರ ಮದುವೆಯ ವಯಸ್ಸು ಅವಿದ್ಯಾವಂತ ಸ್ತ್ರೀಯರ ವಯಸ್ಸಿಗಿಂತ ಸುಮಾರು 4-5 ವರ್ಷಗಳಷ್ಟು  ಹೆಚ್ಚಾಗಿರುತ್ತದೆ. ಬರೀ ಅಕ್ಷರಸ್ಥರನ್ನಾಗಿ ಮಾಡುವುದರಿಂದಲೇ ಸ್ತ್ರೀಯರ ಮದುವೆಯ ವಯಸ್ಸಿನಲ್ಲಿ ಹೆಚ್ಚಳ ಕಂಡುಬರುವುದೆಂದು ಹೇಳಲು ಸಾಧ್ಯವಾಗುವುದಿಲ್ಲ. ಏಕೆಂದರೆ ಪ್ರೌಢ ಅಥವಾ ಅದಕ್ಕಿಂತ ಹೆಚ್ಚಿನ ಶಿಕ್ಷಣ ಪಡೆದ ಸ್ತ್ರೀಯರ ವೈವಾಹಿಕ ವಯಸ್ಸಿನಲ್ಲಿ ಹೆಚ್ಚಳ ಕಂಡು ಬಂದಿದೆ.

ಸ್ತ್ರೀಯರ ವಿದ್ಯಾಭ್ಯಾಸ ಕುಟುಂಬ ನಿಯಂತ್ರಣದ ಮೇಲೆ ಪ್ರಭಾವ ಬೀರುತ್ತದೆ. ವಿದ್ಯಾವಂತ ಸ್ತ್ರೀಯರು ಕುಟುಂಬ ನಿಯಂತ್ರಣದ ಮಹತ್ವವನ್ನು ಪಡೆಯುವದರಿಂದ ಜನನ ಪ್ರಮಾಣದಲ್ಲಿ ಕಡಿತ ಕಂಡುಬರುತ್ತದೆ. ಮದುವೆಯ ವಯಸ್ಸು ಜಾಸ್ತಿಯಾದಂತೆ ಅದು ತಾಯಿ ಮತ್ತು ಮಗುವಿನೆ ಆರೋಗ್ಯಕ್ಕೆ ಪ್ರೇರಕವಾಗುತ್ತದೆ ಮತ್ತು ತಾಯ್ತನದ ಜವಾಬ್ದಾರಿ ಹೊರಲು ಸಹಾಯಕವಾಗುತ್ತದೆ. ಜನನ ನಿಯಂತ್ರಣದ ದೃಷ್ಟಿಯಿಂದ ಇದು ಸಹಕಾರಿ. ಯಾವ ರಾಜ್ಯ ಅಥವ ರಾಷ್ಟ್ರಗಳಲ್ಲಿ ಮಹಿಳೆಯರ ಮದುವೆಯ ವಯಸ್ಸು ಇಪ್ಪತ್ತಕ್ಕಿಂತ ಕಡಿಮೆ ಇದಯೋ ಅಲ್ಲಿ ಜನನ ಪ್ರಮಾಣ ಹೆಚ್ಚಾಗಿದ್ದು, ಎಲ್ಲಿ  ಈ ವಯಸ್ಸು ಇಪ್ಪತ್ತಕ್ಕಿಂತ ಹೆಚ್ಚಾಗಿದೆಯೋ' ಅಲ್ಲಿ ಜನನ ಪ್ರಮಾಣ ಕಡಿಮೆಯಾಗಿರುವುದನ್ನು ನಾವು ಗಮನಿಸಬಹುದಾಗಿದೆ. ಆದರೆ ಬಹಳಷ್ಟು ರಾಷ್ಟ್ರಗಳಲ್ಲಿ ಮಹಿಳೆಯರ ಮದುವೆಯ ವಯಸ್ಸು 20 ವರ್ಷಗಳಿಗಿಂತ ಕಡಿಮೆಯೇ ಇದೆ. ಅದ ಕಾರಣ ಜನನ ಪ್ರಮಾಣದ ಮೇಲೆ ಇದರ ಪರಿಣಾಮ ಹೆಚ್ಚಿರಬಹುದೆಂದು ತಜ್ಞರ ಅಭಿಪ್ರಾಯ (2, 3, 29). ಈಗ ಭಾರತದಲ್ಲಿ ಮದುವೆಯ ವಯಸ್ಸಿನ ಸ್ವಲ್ಪ ಮಟ್ಟಿನ ಹೆಚ್ಚಳದಿಂದಾಗಿ ಸರಾಸರಿ ಶೇಕಡ 30 ರಷ್ಟು ಜನನ ಪ್ರಮಾಣದಲ್ಲಿನ ಕಡಿತ ಆಗಿರಬಹುದೆಂದು ಅಂದಾಜು ಮಾಡಲಾಗಿದೆ. `ನಮ್ಮ ದೇಶದ ಕೇರಳ, ತಮಿಳುನಾಡು ಇದ ರಾಜ್ಯಗಳಲ್ಲಿ ಹಾಗೂ ನಮ್ಮ ಕರ್ನಾಟಕ ರಾಜ್ಯದ ಕೆಲವು ಜಿಲ್ಲೆಗಳಲ್ಲಿ ಸ್ತ್ರೀಯರ ಮದುವೆಯ ವಯಸ್ಸಿನ ಹೆಚ್ಚಳವು ಜನನ ನಿಯಂತ್ರಣದ ಮೇಲೆ ಸಾಕಷ್ಟು ಪರಿಣಾಮವನ್ನುಂಟುಮಾಡಿರುವುದು ಸಾಬೀತಾಗಿದೆ.

ಮದುವೆಯ ವಯಸ್ಸಿನಲ್ಲಿ ಗಣನೀಯವಾಗಿ ಬದಲಾವಣೆಯಾಗಬೇಕಾದರೆ ಸಾಕ್ಷರತೆ ಮತ್ತು ವಿದ್ಯಾಭ್ಯಾಸದ ಮಟ್ಟ ಈಗಿನ ಪ್ರಮಾಣಕ್ಕಿಂತ ಸಾಕಷ್ಟು ಹೆಚ್ಚಾಗ ಬೇಕಾಗಿದೆ.             ಈ ದೃಷ್ಟಿಯಿಂದ ನಾನಾ ತರಹದ ಕಾರ್ಯಕ್ರಮಗಳನ್ನು ರೂಪಿಸಿಕೊಳ್ಳಬೇಕಾಗಿದೆ. ಶಾಲಾ, ಕಾಲೇಜುಗಳಿಗೆ ಪ್ರವೇಶಿಸುವ ಹೆಣ್ಣುಮಕ್ಕಳ ಸಂಖ್ಯೆ ಅರ್ಧಕ್ಕಿಂತಲೂ ಕಡಿಮೆ ಇರುವುದರಿಂದ ಅವರನ್ನು ಶಾಲೆಗೆ ತರುವ ಪ್ರಯತ್ನ ಬಿರುಸಿನಲ್ಲಿ ನಡೆಯಬೇಕಾಗಿದೆ. ಶಾಲೆಗೆ ಬರದೇ ಇರುವ ಮಕ್ಕಳು ಹೆಚ್ಚಾಗಿ ಗ್ರಾಮಗಳಿಗೆ, ಬಡಕುಟುಂಬಗಳಿಗೆ ಮತ್ತು ಪರಿಶಿಷ್ಠ ಜಾತಿ ಮತ್ತು ಪರಿಶಿಷ್ಠ ಪಂಗಡಗಳಿಗೆ ಸೇರಿದವರಾಗಿದ್ದು ಅವರ ಅಭಿವೃದ್ದಿಗೆ ಹೆಚ್ಚಿನ ಆಧ್ಯತೆ ಕೊಡಬೇಕಾಗುತ್ತದೆ. ಇದಲ್ಲದೇ ವಯಸ್ಕರ ಶಿಕ್ಷಣದಂತಹ ಸಾಕ್ಷರತಾ ಕಾರ್ಯಕ್ರಮಗಳನ್ನು ಹೆಚ್ಚಾಗಿ ಅಳವಡಿಸಿಕೊಂಡು, ಅವರ ಜ್ಞಾನಮಟ್ಟವನ್ನು ಹೆಚ್ಚಿಸುವ ಮತ್ತು ತಿಳುವಳಿಕೆಯನ್ನು ಮೂಡಿಸುವ ಪ್ರಯತ್ನ ನಡೆಯಬೇಕಾಗಿದೆ. ಸ್ತ್ರೀಯರ ಸಾಕ್ಷರತೆ ಮತ್ತು ವಿದ್ಯಾಭ್ಯಾಸದ ಮಟ್ಟ ಹೆಚ್ಚಾಗಬೇಕಾದರೆ ಅವರ ಸಾಮಾಜಿಕ ಮಟ್ಟ ಸರ್ವ ವಿಧದಲ್ಲಿಯೂ ಪುರಷರಿಗೆ ಸರಿಸಮಾನವಾಗಿರಬೇಕು. ವಿದ್ಯಾಭ್ಯಾಸ ಕೇವಲ ತನ್ನ ಕುಟುಂಬವನ್ನು ನಿಯಂತ್ರಿಸುವ ಮಟ್ಟಕ್ಕೆ ಸೀಮಿತವಾಗದೇ ಅದು ಇತರ ಚಟುವಟಿಕೆಗಳಲ್ಲಿಯೂ ಪುರಷರಿಗೆ ಸರಿಸಮಾನವಾದ ಸ್ಥಾನಗಳನ್ನು ದೊರಕಿಸುವಂತಾಗಬೇಕು.


ಕಾನೂನು ಅಥವಾ ಶಿಕ್ಷಣದ ಪ್ರಭಾವ
ಸ್ತ್ರೀಯರ ಮದುವೆಯ ವಯಸ್ಸಿನ ನಿಯಂತ್ರಣ ಕಾನೂನಿನ ಮೂಲಕ ಸಾಧ್ಯವೇ? ಇದು ಚರ್ಚಿಸಬೇಕಾದ ಒಂದು ಪ್ರಮುಖ ಅಂಶ. 1929ರ ಬಾಲ್ಯ ವಿವಾಹ ನಿಷೇಧ ಕಾನೂನಿನ ಪ್ರಕಾರ ಸ್ತ್ರೀಯರ ವೈವಾಹಿಕ ವಯಸ್ಸನ್ನು 12 ವರ್ಷಗಳಿಗೂ, ಪುರುಷರ ವಿವಾಹದ ವಯಸ್ಸನ್ನು 15 ವರ್ಷಗಳಿಗೂ ನಿಗದಿ ಮಾಡಲಾಯಿತು. 1978ರ ಬಾಲ್ಯವಿವಾಹ ನಿಷೇಧ ಕಾನೂನಿನ ತಿದ್ದುಪಡಿಯ ಪ್ರಕಾರ ಸ್ತ್ರೀಯರ ವೈವಾಹಿಕ ವಯಸ್ಸನ್ನು 18 ವರ್ಷಗಳಿಗೂ, ಪುರುಷರ ವಿವಾಹದ ವಯಸ್ಸನ್ನು 21 ವರ್ಷಗಳಿಗೂ ಏರಿಸಲಾಯಿತು. ಈ ವಯಸ್ಸು ತುಂಬುವುದರೊಳಗೆ ವಿವಾಹ ಮಾಡುವುದು ಅಪರಾಧ ಎಂದು ಕಾನೂನಿನ ಮೂಲಕ ಘೋಷಿಸಿದರೂ ಇನ್ನೂ ಈ ಕಾನೂನಿನ ಉಲ್ಲಂಘನೆ ನಡೆಯುತ್ತಲೇ ಇದೆ. ಪ್ರಮುಖವಾಗಿ ನಮ್ಮ ಜನರ ಜನನ ಮತ್ತು ಮರಣಗಳು ಸರಿಯಾಗಿ ದಾಖಲಾಗುತ್ತಿಲ್ಲ. ಹೀಗಾಗಿ ಜನರ ವಯಸ್ಸನ್ನು ಹೆಚ್ಚಾಗಿ ಅಂದಾಜಿನ ಮೂಲಕವೇ ನಿಗದಿ ಮಾಡಲಾಗುತ್ತದೆ. ಇವೆಲ್ಲದಕ್ಕೂ ಸರಿಯಾದ ಪರಿಹಾರವೆಂದರೆ ವಿದ್ಯಾಭ್ಯಾಸದ ಮೂಲಕ ಜನರ ಮನಃ ಪರಿವರ್ತನೆ ಮಾಡುವುದು. ಅಗಲೇ ಮದುವೆಯ ವಯಸ್ಸಿನಲ್ಲಿ ಸುಧಾರಣೆ ಸಾಧ್ಯವಾದೀತು. ಕಾನೂನಿನ ಮೂಲಕ ಈ ತರಹದ ಸುಧಾರಣೆ ತರುವುದು ಸಾಧ್ಯವಾಗಲಾರದು. ಪ್ರತಿ ಕುಟುಂಬದ ಜನನ ಮರಣಗಳ ದಾಖಲೆಗಳ ಜೊತೆಗೆ ವಿವಾಹಗಳ ದಾಖಲೆಗಳನ್ನು ವ್ಯವಸ್ಥಿತವಾಗಿ ಮಾಡುವುದಾದರೆ ಅದರಿಂದ ಅನುಕೂಲವಾದೀತು.

ಇದರ ಜೊತೆಗೆ ಶಿಕ್ಷಣ ಪದ್ದತಿಯಲ್ಲಿಯೂ ಸಹ ಪರಿಣಾಮಕಾರಿಯಾಗಿ ಬದಲಾವಣೆ ಮಾಡಬೇಕಾದ ಅಗತ್ಯತೆ ಇದೆ. ಶಾಲಾ ಕಾಲೇಜುಗಳಲ್ಲಿ ಜನಸಂಖ್ಯಾ ಶಿಕ್ಷಣ, ದಾಂಪತ್ಯ ಜೀವನದ ಬಗೆಗೆ ಶಿಕ್ಷಣ ಸಮರ್ಪಕವಾದ ರೀತಿಯಲ್ಲಿ ಬಳಸಿಕೊಳ್ಳುವುದು ಅತ್ಯಾವಶ್ಯಕ. ಈ ರೀತಿಯ ಶಿಕ್ಷಣ ಸಧ್ಯಕ್ಕೆ ದೊರಕುತ್ತಿಲ್ಲ. ಇದಲ್ಲದೇ ಶಾಲಾ ಕಾಲೇಜುಗಳಿಗೆ ಪ್ರವೇಶಿಸುವವರ ಸಂಖ್ಯೆ ಸಾಕಷ್ಟು ಹೆಚ್ಚಾಗಬೇಕು. ಅವರಿಗೆ ವಿವಿಧ ಮಾಧ್ಯಮಗಳ ಮೂಲಕ ಈ ಶಿಕ್ಷಣವನ್ನು ಮುಟ್ಟಿಸಬೇಕಾಗಿದೆ. ಗ್ರಾಮ ಗ್ರಾಮಗಳಲ್ಲಿ ಇತ್ತಿಚೆಗೆ ಪ್ರಾರಂಭವಾಗಿರುವ ಶಾಲೇತರ ಶಿಕ್ಷಣಗಳಲ್ಲಿ ಕೌಟುಂಬಿಕ ಶಿಕ್ಷಣ, ಪರಿಸರ ಶಿಕ್ಷಣ, ಆರೋಗ್ಯ ಮತ್ತು ಮಕ್ಕಳ ಪೋಷಣೆ ಇವುಗಳನ್ನು ನಾನಾ ರೀತಿಯ ನೂತನ ಯೋಜನೆಗಳ ಮೂಲಕ ಅಳವಡಿಸಿಕೊಳ್ಳುವಂತೆ ಯೋಜಿಸಲಾಗಿದೆ. ಅದೇ ರೀತಿ ಆಕಾಶವಾಣಿ ಮತ್ತು ದೂರದರ್ಶನಗಳ ಮೂಲಕವೂ ಸಹ ನಾನಾ ತರಹದ ಕಾರ್ಯಕ್ರಮಗಳನ್ನು ಯೋಜಿಸಲಾಗಿದೆ. ಆದರೆ ಸಾವಿರಾರು ಸಣ್ಣ ಪುಟ್ಟ ಗ್ರಾಮಗಳಲ್ಲಿ ವಾಸಿಸುವ ಮಹಿಳೆಯರಿಗೆ ಇವು ಮುಟ್ಟಲಾರವು. ಆದ್ದರಿಂದ ಅಂತಹ ಮಹಿಳೆಯರಿಗೆ ಶಿಕ್ಷಣ ಕೊಡುವ ನೂತನ ಮಾಧ್ಯಮಗಳ ಬಳಕೆ ಹಾಗೂ ವಿಧಾನಗಳನ್ನು ನಾವು ರೂಪಿಸಬೇಕಾಗಿದೆ. ಏಕೆಂದರೆ ಅವರಿಗೆ ಈ ರೀತಿಯ ಶಿಕ್ಷಣದ ಅವಶ್ಯಕತೆ ಇದೆ. ಅಲ್ಲದೇ
ಅಲ್ಲಿಯೇ ವಾಸಿಸುವ ವಿದ್ಯಾವಂತ ಹಾಗೂ ಅನುಭವಿ ಸ್ತ್ರೀಯರ ಮೂಲಕ ಈ ಸಂದೇಶ ಮುಟ್ಟಿಸುವ ಪ್ರಯತ್ನಗಳಿಂದ ನಮ್ಮ ಯೋಜನೆಗಳು ಸಫಲವಾಗಲು ಹಾಗೂ ಹಾಕಿಕೊಂಡ ಗುರಿ ಮುಟ್ಟಲು ಸಾಧ್ಯವಾದೀತು.







5. ಜನಸಂಖ್ಯೆಯ ಬೆಳವಣಿಗೆ ಮತ್ತು ನಿರುದ್ಯೋಗ
ಜನಸಂಖ್ಯಾ ಬೆಳೆವಣಿಗೆ ಮತ್ತು ನಿರುದ್ಯೋಗ ಇವೆರಡು ದೇಶ ಎದುರಿಸುತ್ತಿರುವ ಜಠಿಲವಾದ ಸಮಸ್ಯೆಗಳು. ಇವೆರಡಕ್ಕೂ ಪರಸ್ಪರ ಸಂಬಂಧವುಂಟು. ಜನಸಂಖ್ಯಾ ಬೆಳವಣಿಗೆಯು ನಿರುದ್ಯೋಗದ ಬೆಳವಣಿಗೆಗೆ ಪೋಷಕವಾಗುತ್ತದೆಯಾದರೂ ಉದ್ಯೋಗದಿಂದ ಜನಸಂಖ್ಯಾ ಬೆಳವಣಿಗೆಯಲ್ಲಿ ಕಡಿತವಾಗುವುದೆಂದು ಹೇಳುವುದು ಕಷ್ಟ. ಅದೇ ರೀತಿ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣ ಕಡಿಮೆಯಾದರೆ ನಿರುದ್ಯೋಗ ನಿರ್ಮೂಲನೆ ಸಾಧ್ಯವೆಂದು ಹೇಳಲು ಸಾಧ್ಯವಿಲ್ಲ. ಇದಕ್ಕೆ ಕಾರಣವೆಂದರೆ ನಿರುದ್ಯೋಗ, ಸಮಸ್ಯೆಯು ಜನಸಂಖ್ಯಾ ಬೆಳೆವಣಿಗೆಯೊಂದನ್ನೇ ಅವಲಂಬಿಸಿಲ್ಲ. ಅದು ದೇಶದ ಸಾಮಾಜಿಕ ಹಾಗೂ ಆರ್ಥಿಕ ಪದ್ಧತಿ ಹಾಗೂ ಬದಲಾವಣೆಗಳನ್ನು ಅವಲಂಭಿಸಿದೆ.
	
ಪಂಚವಾರ್ಷಿಕ ಯೋಜನೆ ಮತ್ತು ನಿರುದ್ಯೋಗ

ಮೊದಲನೆಯ ಪಂಚವಾರ್ಷಿಕ ಯೋಜನೆಯಿಂದ ಮೊದಲಾಗಿ ಎಲ್ಲಾ ಯೋಜನೆಗಳಲ್ಲಿಯೂ ನಿರುದ್ಯೋಗದ ಸಮಸ್ಯೆಗೆ ಆಧ್ಯತೆ ನೀಡಲಾಗಿದೆ. ಎಲ್ಲಾ ಯೋಜನಾ ಕರಡು ಪತ್ರಗಳಲ್ಲಿ ನಿರುದ್ಯೋಗಿಗಳ ಪ್ರಮಾಣ, ಅದು ಬೆಳೆಯುತ್ತಿರುವ ಪ್ರಮಾಣ, ಅದರ ರೂಪು ರೇಷೆಗಳು ಮತ್ತು ಈ ಸಮಸ್ಯೆಯ ಪರಿಹಾರಕ್ಕಾಗಿ ಯೋಜಿಸಬೇಕಾದ ಸೂಕ್ತ ಕಾರ್ಯಕ್ರಮಗಳ (ಮುಂತಾದವುಗಳ) ಬಗ್ಗೆ ಕೆಲವು ವಿವರಗಳನ್ನು ಕೊಡಲಾಗಿದೆ. ಅನೇಕ ತಜ್ಞರು, ಅಧಿಕಾರಿಗಳು, ಯೋಜನಾ ಆಯೋಗದ ಸದಸ್ಯರು  ಮುಂತಾದವರೆಲ್ಲಾ ತಮ್ಮ ವರದಿಗಳಲ್ಲಿ ಈ ಸಮಸ್ಯೆಯ ಪರಿಹಾರಕ್ಕಾಗಿ ನಾನಾ ರೀತಿಯ ಪರಿಹಾರ ಕ್ರಮಗಳನ್ನು ಸೂಚಿಸುತ್ತಾ ಬಂದಿದ್ದಾರೆ. ಅಲ್ಲದೇ                       ಈ ಸಮಸ್ಯೆಯನ್ನು ಕೂಲಂಕಷವಾಗಿ ವಿಮರ್ಶಿಸಲು ಮತ್ತು ಇದರ ಪರಿಹಾರಕ್ಕೆ ಕ್ರಮಗಳನ್ನು ಸೂಚಿಸಲು ವಿವಿಧ ಹಂತಗಳಲ್ಲಿ ಅನೇಕ ಎಚಾರ ಗೋಷ್ಠಿಗಳು ಸಹ ನಡೆದಿವೆ. ಇಷ್ಟಾದರೂ ಸಹಾ ನಿರುದ್ಯೋಗದ ಸಮಸ್ಯೆ ಹಾಗೆಯೇ ಉಳಿದಿದೆ ಮತ್ತು ದಿನದಿನಕ್ಕೆ ಬೆಳೆಯುತ್ತಲೇ ಇದೆ.

ಈ ಶತಮಾನದ ಪ್ರಾರಂಭದಲ್ಲಿ ಸುಮಾರು 24 'ಕೋಟಿಯಷ್ಟಿದ್ದ `ಭಾರತದ ಜನಸಂಖ್ಯೆಯು 1951 ರಲ್ಲಿ 33 ಕೋಟಿಯಷ್ಟಾಗಿತ್ತು. ಇಂದು ನಮ್ಮ ದೇಶದ ಜನಸಂಖ್ಯೆ ಸುಮಾರು 100 (1999) ಕೋಟಿ. ಇಲ್ಲಿ ಗಮನಿಸಬೇಕಾದ ವಿಚಾರವೆಂದರೆ ನಮ್ಮ ದೇಶದ ಜಮಸಂಖ್ಯಾ ಬೆಳವಣಿಗೆಯ ಪ್ರಮಾಣ ಪ್ರಪಂಚದ ಇತರ ಕೆಲವು ದೇಶಗಳಿಗಿಂತ ಕಡಿಮೆ ಇದೆ. ದಕ್ಷಿಣ ಅಮೇರಿಕ, ಆಫ್ರಿಕ ಮತ್ತು ಏಷ್ಯಾ ಖಂಡಗಳಲ್ಲಿನ ಕೆಲವು ದೇಶಗಳಲ್ಲಿ ಜನಸಂಖ್ಯಾ ಪ್ರಮಾಣ ನಮ್ಮ ದೇಶಕ್ಕಿಂತ ಹೆಚ್ಚು. ಇದನ್ನು ಪರಿಶೀಲಿಸಿದಾಗ ನಮ್ಮ ಗಮನಕ್ಕೆ ಬರುವ ಅಂಶವೆಂದರೆ ದೇಶದ ಜನಸಂಖ್ಯೆಯ ಗಾತ್ರ. ನಮ್ಮ ನೆರೆಯ ರಾಷ್ಟ್ರ ಚೀನಾ ದೇಶವನ್ನು ಬಿಟ್ಟರೆ ವಿಶ್ವದಲ್ಲಿಯೇ ಜನಸಂಖ್ಯೆಯಲ್ಲಿ ನಮ್ಮದು ಅತೀ ದೊಡ್ಡ ರಾಷ್ಟ್ರ,

ಜನಸಂಖ್ಯಾ ಬೆಳವಣಿಗೆ ಕಡಿಮೆಯಾದರೆ ನಿರುದ್ಕೋಗಿಗಳ ಸಂಖ್ಯೆ  ಕಡಿಮೆಯಾಗುತ್ತದೆಂಬುದು ತಪ್ಪು ಕಲ್ಪನೆ. ಕೆಲವು ದಶಕಗಳಿಂದ, ಮುಂದುವರಿದ ಕೆಲವು ಪಾಶ್ಚಿಮಾತ್ಯ ದೇಶಗಳಲ್ಲಿ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣ ಬಹಳಷ್ಟು ಕಡಿಮೆಯಾಗಿದೆ. ಆದರೂ ಸಹ ಆ ದೇಶಗಳೂ ಸಹ ನಿರುದ್ಯೋಗದ ಸಮಸ್ಯೆಯನ್ನು ಎದುರಿಸುತ್ತಿವೆಯಲ್ಲವೇ ಅಂದ ಮೇಲೆ ನಿರುದ್ಯೋಗದ ನಿರ್ಮೂಲನೆಯು ಜನಸಂಖ್ಯಾ ಬೆಳವಣಿಗೆಯನ್ನು ಕಡಿಮೆ ಮಾಡಿದ ಮಾತ್ರಕ್ಕೆ ಸಾಧ್ಯವಾಗಲಾರದು. 

ನಿರುದ್ಯೋಗದ ಬಗ್ಗೆ ನಿರ್ಧಿಷ್ಟವಾದ ಮಾಹಿತಿ ಸಾಧ್ಯವಿಲ್ಲ.
ಯಾವುದೇ ದೇಶ ಅಥವಾ ರಾಜ್ಯದಲ್ಲಿ ಎಲ್ಲಾ ನಿರುದ್ಯೋಗಿಗಳನ್ನು ಗುರುತಿಸುವುದು ಹೇಳುವಷ್ಟು ಸುಲಭದ ಕೆಲಸವೇನಲ್ಲ. ಕರಣವೇನೆಂದರೆ, ನಿರುದ್ಯೋಗಿಗಳೆಲ್ಲರೂ ಉದ್ಯೋಗವಿನಿಮಯ ಕೇಂದ್ರ ಅಥವಾ ನೌಕರಿ ದೊರೆಯುವ ಇತರೆ ಸ್ಥಳಗಳಲ್ಲಿ ತಮ್ಮ ಹೆಸರುಗಳನ್ನು ದಾಖಲು ಮಾಡಿರುವುದಿಲ್ಲ. `ಅಲ್ಲದೇ ಉದ್ಯೋಗವನ್ನರಸಿ ಹೆಸರು ದಾಖಲು ಮಾಡುವವರೆಲ್ಲಾ, ನಿರುದ್ಯೋಗಿಗಳಲ್ಲ.. ಕೆಲವರು ಉದ್ಯೋಗವಿದ್ದರೂ ನೌಕರಿ ಬದಲಾಯಿಸುವ ಸಲುವಾಗಿ ತಮ್ಮ ಹೆಸರುಗಳನ್ನು ದಾಖಲು ಮಾಡುತ್ತಾರೆ. ಕೆಲವರು, ತಮ್ಮ ಅನುಕೂಲ ಹಾಗೂ ಇಚ್ಚೆಗೆ ಅನುಗುಣವಾದ ಉದ್ಯೋಗ. ದೊರೆಯದಿದ್ದ ಅಂಥಹವರು ನಿರುದ್ಕೋಗಿಗಳಾಗಿಯೇ ಉಳಿಯಲು ಇಚ್ಚಿಸುವುದುಂಟು. ಮತ್ತೆ ಕೆಲವರು ತಮ್ಮ ಇಚ್ಚೆಗೆ ತಕ್ಕ ಉದ್ಯೋಗ ಮತ್ತು ಅನುಕೂಲವಾದ ಸ್ಥಳದಲ್ಲಿ ಉದ್ದೋಗ ದೊರೆತರೆ ಮಾತ್ರ ಒಪ್ಪಿಕೊಳ್ಳುತ್ತಾರೆ. ಇದಲ್ಲದೇ ವ್ಯವಸಾಯ ಕಟ್ಟಡ ನಿರ್ಮಾಣದಂತಹ ಕ್ಷೇತ್ರಗಳಲ್ಲಿ ನಿರುದ್ಯೋಗವು ವರ್ಷದ ಹಲವು ಋತುಗಳಲ್ಲಿ ಏರುಪೇರಾಗುವುದುಂಟು. ವರ್ಷದ ಕೆಲವು ತಿಂಗಳುಗಳಲ್ಲಿ ನಿರುದ್ಯೋಗಿಗಳ ಸಂಖ್ಯೆ ಜಾಸ್ತಿ ಇದ್ದರೆ ಮತ್ತೆ ಕೆಲವು ತಿಂಗಳುಗಳಲ್ಲಿ ನಿರುದ್ಯೋಗಿಗಳ ಸಂಖ್ಯೆ ಕಡಿಮೆ ಇರುತ್ತದೆ: ಅಂದ ಮೇಲೆ ನಿರುದ್ಯೋಗಿಗಳ ಒಟ್ಟು ಸಂಖ್ಯೆಯನ್ನು ನಿರ್ಧಿಷ್ಟವಾಗಿ ಗೊತ್ತುಮಾಡುವುದು ಕಠಿಣ ಸಾಧ್ಯ. ಹೀಗಾಗಿ ನಿರುದ್ಯೋಗ ಪದದ ವಿವರಣೆ ಹಾಗೂ ಬಳಕೆಯ ಬಗ್ಗೆ ತಜ್ಞರಲ್ಲಿ ಇಲ್ಲಿಯವರೆಗೂ ಒಮ್ಮತದ ಅಭಿಪ್ರಾಯ ಕಂಡುಬಂದಿಲ್ಲ.

೧೯೯೧ ರ ಅಂದಾಜಿನ ಪ್ರಕಾರ ನಮ್ಮ ದೇಶದಲ್ಲಿ ನಿರುದ್ಯೋಗಿಗಳ ಒಟ್ಟುಸಂಖ್ಶೆ ಸಂಖ್ಯೆ ಸುಮಾರು 40 ಲಕ್ಷಗಳಷ್ಟಿದ್ದು ಅದು ಇತ್ತೀಚಿನ ವರ್ಷಗಳಲ್ಲಿ 50 ಲಕ್ಷಗಳಿಗೂ ಮೀರಿದ ಅಂದಾಜಿದೆ. ನಿರುದ್ಯೋಗವನ್ನು ವಿವಿಧ ಅಳತೆಗೋಲುಗಳಿಂದ ಅಳೆದಾಗ ವಿವಿಧ ಅಂದಾಜುಗಳು ದೊರೆಯುತ್ತವೆ. ಈ ಸಮಸ್ಯೆಯನ್ನು ಅಭ್ಯಸಿಸಲು ಸರ್ಕಾರದಿಂದ ನಿಯಮಿಸಲ್ಪಟ್ಟ ಡಾ: ದಂತವಾಲಾ ಆವರ ಮುಖಂಡತ್ವದ 'ತಂಡ ನಮ್ಮ ದೇಶದಲ್ಲಿ ನಿರುದ್ಯೋಗಿಗಳು ಇಷ್ಟೇ ಎಂದು ಹೇಳುವ ಗೋಜಿಗೆ ಹೋಗಲಿಲ್ಲ. ನಮ್ಮ ದೇಶದ ನಿರುದ್ಯೋಗ ಬೆಳವಣಿಗೆಯ ಪ್ರಮಾಣವನ್ನು ಇತರ ಹಿಂದುಳಿದ ದೇಶಗಳೂಡನೆ ಹೋಲಿಸಿದಾಗ ಹೆಚ್ಚು ಅನಿಸುವುದಿಲ್ಲ. ಆದರೆ ನಮ್ಮ ದೇಶದ ಜನಸಂಖ್ಯೆಯ ಗಾತ್ರ ದೊಡ್ಡದಾಗಿರುವುದರಿಂದ ನಿರುದ್ಯೋಗಿಗಳ ಸಂಖ್ಯೆಯು ಸಹ ದೊಡ್ಡದಾಗಿ ಕಂಡುಬರುತ್ತದೆ.

ನಿರುದ್ಯೋಗಿಗಳು ಯಾರು? ನಿರುದ್ಯೋಗದ ಸ್ವರೂಪವೇನು?

ಈಗ ನಿರುದ್ಯೋಗಿಗಳು ಯಾರು? ಎಂಬುದು ಪ್ರಸ್ತಾಪಿಸಿಬೇಕಾದ "ಅತಿ ಮುಖ್ಯವಾದ ವಿಚಾರ. ನಮ್ಮ ದೇಶದಲ್ಲಿರುವ ನಿರುದ್ಯೋಗಿಗಳು ಬಡವರೇ ಅಥವಾ ಆರ್ಥಿಕವಾಗಿ ಸುಧಾರಿತ ಕುಟುಂಬಗಳಿಗೆ ಸೇರಿದವರೇ? ವಿದ್ಯಾವಂತರೇ ಅಥವಾ ಅವಿದ್ಯಾವಂತರೇ? ಗ್ರಾಮೀಣವಾಸಿಗಳೇ ಅಥವಾ ನಗರ ವಾಸಿಗಳೇ? ಯುವಕರೇ ಅಥವಾ ವಯಸ್ಸಾದವರೇ, ಗಂಡಸರೇ, ಹೆಂಗಸರೇ? ಈ ಎಲ್ಲಾ ಅಂಶಗಳನ್ನು ಸ್ಥೂಲವಾಗಿ ಪರಿಶೀಲಿಸಬೇಕು. ಏಕೆಂದರೆ, ಇವು ನಿರುದ್ಯೋಗ ಸಮಸ್ಯೆಯ ಮೇಲೆ ಹೆಚ್ಚಿನ ಬೆಳಕನ್ನು ಬೀರಬಲ್ಲವು. ನಿರುದ್ಯೋಗಿಗಳೆಲ್ಲರೂ ಬಡ ಕುಟುಂಬಗಳಿಗೆ ಸೇರಿದವರಲ್ಲ. ಹಾಗೆಯೇ ಬಡವರೆಲ್ಲರೂ ನಿರುದ್ಯೋಗಿಗಳಾಗಿ ಇರಲು ಸಾಧ್ಯಾವಿಲ್ಲ. ಇವರು ತಮ್ಮ ಜೀವನವನ್ನು ಸಾಗಿಸಲು ಪ್ರತಿನಿತ್ಯ ದುಡಿಯಲೇಬೇಕು. ಆರ್ಥಿಕವಾಗಿ ಮುಂದುವರಿದ ಕುಟುಂಬಗಳಿಗೆ ಸೇರಿದವರು ಕೆಲವು ದಿನಗಳಾದರೂ ದುಡಿಮೆ ಇಲ್ಲದೇ ಬದುಕಬಹುದು.

ಅವಿದ್ಯಾವಂತರಿಗಿಂತ ವಿದ್ಯಾವಂತರಲ್ಲಿ ನಿರುದ್ಯೋಗ ಸಮಸ್ಯೆ ಹೆಚ್ಚು ಕರ್ನಾಟಕದ ಉದ್ಯೋಗ ವಿನಿಮಿಯ ಕೇಂದ್ರಗಳಲ್ಲಿ ದಾಖಲಿಸಿರುವವರ ಒಟ್ಟು ಸಂಖ್ಯೆಯಲ್ಲಿ ಅರ್ಥಕ್ಕಿಂತ ಹೆಚ್ಚು ಭಾಗ ಪದವೀಧರರು. ಅಥವ ಕನಿಷ್ಠ 10ನೇ ತರಗತಿಯಲ್ಲಿ ಉತ್ತೀರ್ಣರಾದವರು. ಉದ್ಯೋಗಾವಕಾಶಗಳು ಕಡಿಮೆಯಾಗುತ್ತಿದ್ದರೂ ಸಹ ಉನ್ನತ ವಿದ್ಯಾಭ್ಯಾಸವನ್ನು ಬಯಸುವವರ ಸಂಖ್ಯೆ ಬೆಳೆಯುತ್ತಲೇ ಇದೆ. ನಿರುದ್ಯೋಗಿಗಳಲ್ಲಿ ಕಲೆ, ವಾಣಿಜ್ಯ ಮತ್ತು ವಿಜ್ಞಾನ ಪದವೀದರರು ಸುಮಾರು ಶೇಕಡ 83 ರಷ್ಟಿದ್ದು ಇವರು ವೃತ್ತಿ ಶಿಕ್ಷಣವನ್ನು ಪಡೆದಿರುವುದಿಲ್ಲ. ವೃತ್ತಿಶಿಕ್ಷಣವಿಲ್ಲದ ವಿದ್ಯಾಭ್ಯಾಸ ನಮ್ಮ ನಿರುದ್ಯೋಗ ಸಮಸ್ಯೆಗೆ ಮೂಲ ಕಾರಣವಾಗಿ ಪರಿಣಮಿಸುತ್ತಿದೆ. ಆದ್ದರಿಂದ ಒಂದು ರೀತಿಯಲ್ಲಿ ನಿರುದ್ಯೋಗ ಸಮಸ್ಯೆ ನಾವಾಗಿಯೇ ಹುಟ್ಟಿಹಾಕಿಕೊಳ್ಳುತ್ತಿರುವಂತೆ ಕಂಡುಬರುತ್ತಿದೆ. ಬಹಳ ಮಂದಿ ವಿದ್ಯಾರ್ಥಿ ವಿದ್ಯಾರ್ಥಿನಿಯರಿಗೆ ತಮ್ಮ ವಿದ್ಯಾಭ್ಯಾಸ ಮುಗಿಸಿದ ನಂತರ 'ನಿರುದ್ಯೋಗ' ಜೀವನದಲ್ಲಿ ಅನುಭವಿಸಲೇಬೇಕಾದ ಒಂದು ಪರ್ವ ಎನಿಸುತ್ತದೆ.

ಮತ್ತೊಂದು ವಿಷಯವೆಂದರೆ ನಿರುದ್ಯೋಗದ ಸಮಸ್ಯೆ ಹೆಚ್ಚಾಗಿ ಎದ್ದು ಕಾಣುವುದು ನಗರ ಮತ್ತು ಪಟ್ಟಣಗಳಲ್ಲಿ. ನಿರುದ್ಯೋಗದ ಸಮಸ್ಯೆಯ ಈ ಅಂಶವು ಪಾಶ್ಚಿಮಾತ್ಯ  ನಗರಗಳಲ್ಲಿಯೇ ಉದ್ಭವವಾಯಿತೆಂದು ಹೇಳಿದರೆ ತಪ್ಪಾಗಲಾರದು. ಅಂದ ಮಾತ್ರಕ್ಕೆ ನಿರುದ್ಯೋಗ ಸಮಸ್ಯೆ ಹಳ್ಳಿಗಳಲ್ಲಿ ಇಲ್ಲವೆಂದಲ್ಲ. ಆದರೆ ಅದರ ರೂಪರೇಷೆಗಳು ಬೇರೆ. ಉದ್ಯೋಗ ವಿನಿಮಯ ಕೇಂದ್ರಗಳು ನಗರಗಳಲ್ಲಿರುವುದರಿಂದ ಹಾಗೂ ಉದ್ಯೋಗಾವಕಾಶಗಳು ಹೆಚ್ಚಾಗಿ ನಗರಗಳಲ್ಲಿ ಕೇಂದ್ರೀಕೃತವಾಗಿರುವುದರಿಂದ ನಗರಗಳಲ್ಲಿ ನಿರುದ್ಯೋಗ ಸಮಸ್ಯೆ ಬೃಹದಾಕಾರವಾಗಿ ಎದ್ದು ಕಾಣುವುದು ಸಹಜ. ಅದಲ್ಲದೇ ನಗರ ಪಟ್ಟಣಗಳಿಗೆ ವಲಸೆ ಬರುವವರು ಬಹುತೇಕವಾಗಿ ಉದ್ಯೋಗವನ್ನರಸಿ ಬರುತ್ತಾರೆ. ನಿರುದ್ಯೋಗಿಗಳ ವಯಸ್ಸನ್ನು ಪರಿಶೀಲಿಸಿದರೆ ಉದ್ಯೋಗವಿಲ್ಲದೆ ಪೇಚಾಡುತ್ತಿರುವವರಲ್ಲಿ ಹೆಚ್ಚಿನವರು ಯುವಕರೆಂದು ತಿಳಿದು ಬರುತ್ತದೆ. ಅಂದರೆ 15-25 ನೇ ವಯಸ್ಸಿನವರೇ ಹೆಚ್ಚು. ಇವರಲ್ಲಿ ಹೆಚ್ಚು ಮಂದಿ ವಿದ್ಯಾಭ್ಯಾಸ ಮುಗಿಸಿದವರು; ದುಡಿಮೆಯ ಸಾಮರ್ಥ್ಯವನ್ನು ಸಂಪಾದಿಸಿರುವವರು ಹಾಗು ಜೀವನದ ಹೊಸ್ತಿಲಲ್ಲಿ ನಿಂತಿರುವವರು, ಮತ್ತು ಬಹುತೇಕ ಮಂದಿ ಸರ್ಕಾರಿ ಹುದ್ದೆಗಳಲ್ಲಿ ಆಸಕ್ತಿ ಹೊಂದಿರುವವರು, ಇವರಲ್ಲಿ ಸಾಕಷ್ಟು ಪ್ರಮಾಣದಲ್ಲಿ ಸ್ತ್ರೀಯರೂ ಇದ್ದಾರೆ.

ಮೇಲ್ಕಂಡ ಅಂಶಗಳಿಂದ ತಿಳಿದುಬರುವುದೇನೆಂದರೆ ನಿರುದ್ಯೋಗದ ಸಮಸ್ಯೆಗೆ ಪುಷ್ಟಿ ದೊರಕುವುದು ನಮ್ಮ ಆರ್ಥಿಕ ಬೆಳವಣಿಗೆಯ ಮಾದರಿಯಿಂದ ನಾವು ಹಮ್ಮಿಕೊಂಡಂತಹ ವಿವಿಧ ಯೋಜನೆಗಳು, ಸಾಮಾಜಿಕ ಹಾಗೂ ಆರ್ಥಿಕ ಬದಲಾವಣೆಗಳು ಮತ್ತು ನಮ್ಮ ಶಿಕ್ಷಣ ಪದ್ಧತಿ ಇದಕ್ಕೆ ಪೂರಕವಾಗಿವೆ. ನಿರುದ್ಯೋಗದ ಬೆಳವಣಿಗೆಯು ನಮ್ಮ ಆರ್ಥಿಕ ಬೆಳವಣಿಗೆಯ ಜೊತೆಯಲ್ಲಿಯೇ ಬೆಳೆಯುತ್ತಿದೆ.                   ಈ ಸಮಸ್ಯೆ ನಮ್ಮ ದೇಶಕ್ಕೆ ಮಾತ್ರ ಸೀಮಿತವಾಗಿಲ್ಲ. ಬಹಳಷ್ಟು ಇತರೇ ದೇಶಗಳನ್ನು ಕಾಡುತ್ತಿರುವ ಸಮಸ್ಯೆಯಾಗಿದೆ.

ನಿರುದ್ಯೋಗದ ಪರಿಣಾಮಗಳು

ನಿರುದ್ಯೋಗವು ನಿರುದ್ಯೋಗಿಗಳ ಮೇಲೆ, ಅವರ ಕುಟುಂಬದವರ ಮೇಲೆ ಹಾಗೂ ಸಮಾಜದ ಮೇಲೆ ಯಾವ ರೀತಿಯ ಪರಿಣಾಮವನ್ನುಂಟು ಮಾಡುತ್ತದೆ ಎಂಬುದನ್ನು ನೋಡೋಣ. ಮೊದಲನೆಯದಾಗಿ ಒಬ್ಬ ವ್ಯಕ್ತಿ ನಿರುದ್ಯೋಗಿಯಾಗುವುದರಿಂದ ಆತನ ಮತ್ತು ಆತನ ಕುಂಟುಬದ ಮೇಲೆ ಆದರಲ್ಲೂ ಅವರ ಆರ್ಥಿಕ ಪರಿಸ್ಥಿತಿಯ ಮೇಲೆ ವಿಪರೀತ ಪರಿಣಾಮವನ್ನುಂಟು ಮಾಡುತ್ತದೆ. ಎರಡನೆಯದಾಗಿ ಶಿಕ್ಷಣ ಮುಗಿದು ನೌಕರಿ ದೊರೆಯುವವರೆಗಿನ ಅಂತರ ದಿನದಿಂದ ದಿನಕ್ಕೆ ಹೆಚ್ಚುವುದರಿಂದ ಯುವಕರಲ್ಲಿ ಶಿಕ್ಷಣ, ಸಾಮಾಜಿಕ, ಆರ್ಥಿಕ ಹಾಗೂ ರಾಜಕೀಯ ವ್ಯವಸ್ಥೆಯ ಬಗ್ಗೆ ಸಾಕಷ್ಟು ಬೇಸರ ಹಾಗೂ ಜಿಗುಪ್ಸೆ ಉಂಟಾಗುವುದು ಸಹಜ. ಯುವಕರಲ್ಲಿ ಮಾನಸಿಕ ಒತ್ತಡ ಬೆಳೆಯುತ್ತದೆ.              ಈ ಅವಸ್ಥೆಯಲ್ಲಿ ಯಾರು ತಾನೇ ಇರಲು ಇಚ್ಚಿಸುತ್ತಾರೆ? ವಿದ್ಯಾವಂತರು, ಉದ್ಯೋಗಾವಕಾಶಗಳು ಕಡಿಮೆಯಾದಾಗ ಬೇರೆ ಕಡೆ ವಲಸೆ ಹೋಗುವುದನ್ನು ನಾವು ಕಾಣಬಹುದು. "ಉದ್ಯೋಗಾವಕಾಶಗಳು ಹೆಚ್ಚಾಗಿರುವ ಕಡೆ ನಿರುದ್ಯೋಗಿಗಳು ಧಾವಿಸಿವುದು ಸಹಜ. ಇದರಿಂದಾಗಿ ನಮ್ಮ ರಾಜ್ಯಗಳಲ್ಲಿ ತಾಂತ್ರಿಕ ಹಾಗೂ ಉನ್ನತ ಶಿಕ್ಷಣ ಪಡೆದು ನೌಕರಿಗಾಗಿ ಬೇರೆ ಪ್ರಾಂತ್ಯ ಹಾಗೂ ದೇಶಗಳಿಗೆ ವಲಸೆ ಹೋಗುವವರ ಸಂಖ್ಯೆ ಜಾಸ್ತಿಯಾಗುತ್ತದೆ ಮತ್ತು ಈ ವಿಧದ ವಲಸೆಗೆ ಆವಕಾಶ ಕೊಡುವ ರಾಜ್ಯಗಳಲ್ಲಿ ಅನುಭವಿಗಳ ಸಂಖ್ಯೆ ಕಡಿಮೆಯಾಗುತ್ತದೆ. ಉದಾಹರಣೆಗೆ, ಕರ್ನಾಟಕ ರಾಜ್ಯದಲ್ಲಿ ತಾಂತ್ರಿಕ ಶಿಕ್ಷಣ ಪಡೆದು ಬೇರೆ ಕಡೆ ವಲಸೆ ಹೋಗುವವರ ಸಂಖ್ಯೆ ಕಡಿಮೆಯೇನಿಲ್ಲ. ಇಂತಹ ವರ್ಗಕ್ಕೆ ಸೇರಿದವರಲ್ಲಿ ಹೆಚ್ಚಾಗಿ ಇಂಜಿನಿಯರುಗಳು, ವೈದ್ಯರು ಹಾಗೂ ಇನ್ನಿತರ ಉನ್ನತ ಶಿಕ್ಷಣ ಪಡೆದವರೂ ಸೇರಿರುತ್ತಾರೆ.
ಸಮಸ್ಯೆಗೆ ಪರಿಹಾರ
ಹಾಗಾದರೆ ಈ ಸಮಸ್ಯೆಗೆ ನಿವಾರಣೋಪಾಯವೇನು ಬೆಳೆಯುತ್ತಿರುವ ಜನಸಂಖ್ಯೆಗೆ ಕಡಿವಾಣ ಹಾಕುವುದು ಒಂದು ಅಂಶವಾದರೂ ಇಷ್ಟರಿಂದಲೇ ಸಮಸ್ಯೆಯ ನಿವಾರಣೆ ಸಾದ್ಯವಿಲ್ಲ. ಈ ದಿಸೆಯಲ್ಲಿ ನಮ್ಮ ಯೋಜನೆಗಳು ಅನುಸರಿಸುತ್ತಿರುವ ರೀತಿ ನೀತಿಗಳು. ಬದಲಾಗಬೇಕೆನ್ನುವ ವಿದ್ವಾಂಸರ ಸಂಖ್ಯೆಯು ಕಡಿಮೆಯಿಲ್ಲ ನಿರುದ್ಯೋಗ. ನಿವಾರಣೆಯಲ್ಲಿ ನಾವು ಅನುಸರಿಸಬೇಕಾದ ಶಿಕ್ಷಣ ಪದ್ಧತಿಯಲ್ಲಿ ಸುಧಾರಣೆ, ಉದ್ಯೋಗಾವಕಾಶಗಳನ್ನು- ಕಲ್ಪಿಸುವುದು. ಹಾಗೂ ಅನುಕೂಲಕರವಾದ ವಾತಾವರಣ ಉಂಟುಮಾಡುವುದು ಮುಖ್ಯವಾದವುಗಳು. ಜೊತೆಗೆ ದೇಶದ ಸಾಮಾಜಿಕ, ಆರ್ಥಿಕ. ಪ್ರಗತಿಯ ಸುಧಾರಣೆ, ಉದ್ಯೋಗ ವಿನಿಮಯ ಕೇಂದ್ರಗಳ ಸುಧಾರಣೆ ಅತಿ ಮುಖ್ಯವಾದವು. ನಿರುದ್ಯೋಗದ ಪರಿಹಾರ ಅಲ್ಪ ಕಾಲದಲ್ಲಿ ಅಥವ ಒಂದೆರಡು. ಕಾರ್ಯಕ್ರಮಗಳಿಂದ ಸಾಧ್ಯವಿಲ್ಲ. ಆದ್ದರಿಂದ ಸುಯೋಜಿತ ಹಾಗೂ ಸತತ ಪ್ರಯತ್ನಗಳ ಅವಶ್ಯಕತೆಯಿದೆ. ಎಲ್ಲಕ್ಕಿಂತ ಮಿಗಿಲಾಗಿ ನಿರುದ್ಯೋಗಿಗಳ ಮನೋಭಾವನೆಗಳನ್ನು ಪರಿವರ್ತಿಸಬೇಕಾಗಿದೆ. ಈ ದೃಷ್ಟಿಯಿಂದ ಈ ಸಮಸ್ಯೆಯನ್ನು ಒಂದು ಹೊಸ ದೃಷ್ಟಿಕೋನದಿಂದ ನೋಡಬೇಕಾದ ಅನಿವಾರ್ಯತೆ ಇಂದು ಹೆಚ್ಚಾಗಿದೆ.

1977 ರ ನಂತರ”`ನಮ್ಮ ದೇಶದ ಪ್ರಧಾನಿಯಾಗಿದ್ದ ಶ್ರೀ ಮಾರಾರ್ಜಿ ದೇಸಾಯಿಯವರ ಹೇಳಿಕೆಯೊಂದನ್ನು ಈ ಸಂದರ್ಭದಲ್ಲಿ ಪ್ರಸ್ತಾಪಿಸಿದರೆ ಉತ್ಪ್ರೇಕ್ಷೆ ಎನಿಸಲಾರದು. ಶ್ರೀಯುತರು 10 ವರ್ಷಗಳ ಅವಧಿಯಲ್ಲಿ ದೇಶದ ನಿರುದ್ಯೋಗದ ಸಮಸ್ಯೆಯನ್ನು ನಿರ್ಮೂಲ ಮಾಡುವುದಾಗಿ ಘೋಷಿಸಿದ್ದರು. ಆದರೆ ಆವರು ಪ್ರಧಾನಿಯಾಗಿ 10 ವರ್ಷಗಳೂಉಳಿಯಲಿಲ್ಲ. ನಿರುದ್ಯೋಗ ಸಮಸ್ಯೆ ಮಾತ್ರ ಅಂದಿನಂತೆಯೇ ಉಳಿದು ದಿನೇ ದಿನೇ ಮತ್ತಷ್ಟು ಬೆಳೆಯುತ್ತಿದೆ. ನಿರುದ್ಯೋಗ ಸಮಸ್ಯೆಯ ನಿವಾರಣೆಗಾಗಿ. ಹಾಕಿಕೊಂಡ ಯೋಜನೆಗಳು ಮತ್ತು ಆದಕ್ಕಾಗಿ ಖರ್ಚು ಮಾಡಿದ ಹಣ. ಸಮರ್ಪಕವಾದ ಫಲ ನೀಡಲಿಲ್ಲ. ದೇಶದ ಕೆಲವು ರಾಜ್ಯಗಳಲ್ಲಿ ಇತ್ತೀಚೆಗೆ ಜನಸಂಖ್ಶೆಯ ಬೆಳವಣಿಗೆಯಲ್ಲಿ ಇಳಿಮುಖ ಕಂಡುಬಂದಿದೆ. ಒಟ್ಟಾರೆ ನಮ್ಮ ದೇಶದ ಜನಸಂಖ್ಯಾ ಬೆಳವಣಿಗೆ ಹೇಗೆ ಮುಂದುವರಿಯುವುದೆಂಬುದನ್ನು ಕಾದುನೋಡಬೇಕಾಗಿದೆ. ಅದೇ ರೀತಿ ಈ ಸಮಸ್ಯೆಯ ನಿವಾರಣಾ ಕಾರ್ಯ ಯಾವ ರೀತಿ ನಡೆಯುವುದೆಂಬುದನ್ನು ಕಾಲವೇ ಹೇಳಬೇಕಾಗಿದೆ.











  
6. ಉದ್ಯೋಗಾವಕಾಶಗಳ ನಿರ್ಮಾಣ ಯೋಜನೆಗಳು
ಹಾಗೂ ಬಡತನ ನಿವಾರಣೆ

ನಮ್ಮ ದೇಶದಲ್ಲಿ ಬಡತನ ನಿವಾರಣೆಗೆ ಹಮ್ಮಿಕೊಂಡಿರುವ ಯೋಜನೆಗಳು ಹಲವಾರು. ಅವುಗಳಲ್ಲಿ ಪ್ರಮುಖವಾದ ಕಾರ್ಯಯೋಜನೆಗಳೆಂದರೆ ಆಸ್ತಿ, ಉದ್ಯೋಗ ಮತ್ತು ತರಬೇತಿ ಮುಂತಾದ ಸೌಲಭ್ಯಗಳನ್ನು ಒದಗಿಸಿಕೊಡುವುದರ ಮೂಲಕ ಬಡತನದ ನಿವಾರಣೆಗೆ ದಾರಿ ಮಾಡಿಕೊಡುವುದು. ಪ್ರಮುಖವಾಗಿ ಬಡವರಿಗೆ ಉದ್ಯೋಗಾವ ಕಾಶಗಳನ್ನು ಒದಗಿಸಿ ಕೊಡುವುದರಿಂದ, ಅವರ ಆದಾಯ ಹೆಚ್ಚಳಗೊಂಡು ಅವರು ಜೀವನ ಸಾಗಿಸಲು ಅನುಕೂಲವಾಗುವುದೆಂಬ ಆಶಾಭಾವನೆ ಇಲ್ಲಿ ಗಮನಿಸಬೇಕಾದ ಪ್ರಮುಖ ಅಂಶ.

ಈ ಬಡತನ ನಿವಾರಣಾ ಕಾರ್ಯಕ್ರಮಗಳ ಯೋಜನೆಗಳ ಅಡಿಯಲ್ಲಿ ಉದ್ಯೋಗಾವಕಾಶಗಳು ಸರಿಯಾದ ರೀತಿಯಲ್ಲಿ ರೂಪುಗೊಳ್ಳಬೇಕಾದರೆ ಮತ್ತು ಸರಿಯಾದ ರೀತಿಯಲ್ಲಿ ಅವು ಜನರಿಗೆ ತಲುಪ ಬೇಕಾದರೆ ಈ ಕೆಳಗಿನ ಅಂಶಗಳ ಕಡೆ ಗಮನಹರಿಸಬೇಕಾಗುತ್ತದೆ.

1. ಯೋಜನೆಗಳ ಸಫಲತೆಯ ಅಂಶಗಳು

1. ಈ ಯೋಜನೆಗಳ ಬಗ್ಗೆ ಸರಿಯಾದ ರೀತಿಯಲ್ಲಿ ಪೂರ್ವಸಿದ್ಧತೆಗಳನ್ನು ಮಾಡಿಕೊಂಡಿರಬೇಕಾಗುತ್ತದೆ. ಈ ಯೋಜನೆಗಳ ಬಗ್ಗೆ ಸಾಕಷ್ಟು ಪೂರ್ವ ಚಿಂತನೆಯ ಆಗತ್ಯವಿದ್ದು ಅದರ ರೂಪು ರೇಷೆಗಳು, ಜಾರಿಗೊಳಿಸುವ ವಿಧಾನ, ಅವುಗಳು ಜನರಿಗೆ ತಲುಪುವಂತೆ ನೋಡಿಕೊಳ್ಳಲು ವಹಿಸುವ ಎಚ್ಚರ, ಇವೆಲ್ಲವುಗಳ ಬಗ್ಗೆ ಪೂರ್ವಸಿದ್ಧತೆ ಅತ್ಯಗತ್ಯ.
2. ಈ ಕಾರ್ಯಕ್ರಮಗಳ ಜಾರಿಯಿಂದ ಉಂಟಾಗುವ ಪರಿಣಾಮಗಳ ಬಗ್ಗೆ ಸಾಕಷ್ಟು  ಗಮನ ಕೊಡಬೇಕಾಗುತ್ತದೆ. ಉದಾಹರಣೆಗೆ, ಈ ಕಾರ್ಯಯೋಜನೆಗಳಿಂದ ಹಣದುಬ್ಬರದ ಮೇಲಿನ ಪರಿಣಾಮ, ಉದ್ಯೋಗಾವಕಾಶಗಳ ಮೇಲಿನ ಪರಿಣಾಮ, ಆಯಾ ಕುಟುಂಬಗಳ ಮೇಲೆ ಆಗುವ ಪರಿಣಾಮ ಇತ್ಯಾದಿ. ಆದ್ದರಿಂದ ಸ್ಥಳೀಯ ಪರಿಸ್ಥಿತಿಯ ಬಗ್ಗೆ ಸರಿಯಾದ ಅವಲೋಕನ, ಅಲ್ಲಿನ ಜನರ ಜೀವನಮಟ್ಟ ಮತ್ತು ಉದ್ಯೋಗಾವಕಾಶಗಳ ಇತಿಮಿತಿಗಳನ್ನು ಸರಿಯಾಗಿ ಅರ್ಥಮಾಡಿಕೊಳ್ಳಬೇಕಾಗುತ್ತದೆ.

3. ಈ ಕಾರ್ಯಕ್ರಮಗಳ ಯೋಜನೆಯಿಂದ ಸಮಾಜದ ವಿವಿಧ ವರ್ಗಗಳ ಹಾಗೂ ಪಂಗಡಗಳ ಮೇಲೆ ಆಗುವ ಪರಿಣಾಮವು ಗಮನಿಸಬೇಕಾದ ಇನ್ನೊಂದು ಅಂಶ ಹಾಗೂ ಯಾರು ಈ ಸೌಲಭ್ಯಗಳನ್ನು ಪಡೆಯಲು ಆರ್ಹರೋ ಅವರಿಗೆ ಮಾತ್ರ ಈ ಸೌಲಭ್ಯಗಳು ಲಭಿಸುವಂತಾಗಬೇಕು.

4. ಇಲ್ಲಿ ಚರ್ಚಿಸಬೇಕಾದ ಬಹು ಮುಖ್ಯವಾದ ಅಂಶವೆಂದರೆ ಈ ಕಾರ್ಯಕ್ರಮಗಳ ಮೇಲೆ ಬಡವರ ಅವಲಂಬನೆ ಕ್ರಮೇಣ ಕಡಿಮೆಯಾಗಬೇಕೇ ಹೊರತು. ಈ ಕಾರ್ಯಕ್ರಮಗಳು ನಿರಂತರವಾಗಿ ನಡೆಯುವಂತೆ ಆಗಬಾರದು. ಅಂದರೆ ಇದರ ಪಲಾನುಭವಿಗಳು ನಿರಂತರವಾಗಿ ಅವುಗಳ ಮೇಲೆ ಅವಲಂಭಿತರಾಗದೇ, ತಮ್ಮ ಸ್ವಂತ ಕಾಲಿನ ಮೇಲೆ ನಿಲ್ಲುವಂತೆ ಮಾಡುವುದು ಇಂತಹ ಕಾರ್ಯಕ್ರಮಗಳ ಉದ್ದೇಶವಾಗಿರಬೇಕು.

5. ಈ ಕಾರ್ಯಕ್ರಮದ ಅಡಿಯಲ್ಲಿ ಫಲಾನುಭವಿಗಳನ್ನು ಗುರುತಿಸುವಲ್ಲಿ ಸಾಕಷ್ಟು ಜಾಗ್ರತೆ ವಹಿಸುವ ಆಗತ್ಯವಿದೆ. ಈ ಕಾರ್ಯಕ್ರಮಗಳ ಯೋಜನೆಯಿಂದ ಸಮಾಜದಲ್ಲಿನ ಬಡವರಿಗೆ, ದುರ್ಬಲ ವರ್ಗದವರಿಗೆ ಹಾಗೂ ನಿರುದ್ಯೋಗಿಗಳಿಗೆ ಅವಕಾಶಗಳು ಸಿಕ್ಕಿ ಅವರ ಶ್ರಮದ ಫಲ ಅವರ ಕುಟುಂಬಗಳಿಗೆ, ಹಾಗೂ: ಸವತಾಜಕ್ಕೆ  ಲಭ್ಯವಾಗುವಂತೆ ನೋಡಿಕೊಳ್ಳಬೇಕಾಗಿದೆ. ಈ ಕಾರ್ಯಕ್ರಮದ ಅಡಿಯಲ್ಲಿ ನಿರ್ಮಾಣವಾಗುವ ಆಸ್ತಿಗಳು ಆರ್ಹರಿಗೆ ದೊರೆತಾಗಲೇ ಈ ಕಾರ್ಯಯೋಜನೆಗಳು ಯಶಸ್ವಿಯಾದುವೆಂದು ತಿಳಿಯಬೇಕು. 
6.ಈ ಕಾರ್ಯಕ್ರಮಗಳನ್ನು ಹಿಂದುಳಿದ ವರ್ಗಕ್ಕೆ ಹಾಗೂ ಹಿಂದುಳಿದ ಪ್ರದೇಶಗಳಿಗೆ  ಅನುಗುಣವಾಗಿ ಯೋಜಿಸುವ ಅವಶ್ಯಕತೆಯ ಕಡೆಗೆ ಒತ್ತುಕೊಡಬೇಕು.

7.ವೇತನ ಅಥವಾ ಆದಾಯವು ಕನಿಷ್ಠ ವೇತನಕ್ಕಿಂತ ಕಡಿಮೆ ಇಲ್ಲದಂತೆ ನೋಡಿಕೊಳ್ಳುವುದು ಅಗತ್ಯ ಅಲ್ಲದೇ ದುಡಿಮೆಗೆ ಅಥವ ಶ್ರಮಕ್ಕೆ ಅನುಸಾರವಾಗಿ ವೇತನ ಆದಾಯ 'ಸಿಗುವಂತಿರಬೇಕು. ಹೆಚ್ಚಿನ ದುಡಿಮೆಗೆ ಉತ್ತಮ ಪ್ರತಿಫಲ                   ಈ ಕಾರ್ಯಯೋಜನೆಗಳ ಗುರಿಯಾಗಿರಬೇಕು.

11. ಯಶಸ್ವಿ ಯೋಜನೆಗಳ ಹಲವು ಉದಾಹರಣೆಗಳು :

ಈ ರೀತಿಯ ಕಾರ್ಯಯೋಜನೆಯಲ್ಲಿ ಯಶಸ್ಸು ದೊರೆತಿರುವ ಕೆಲವು ಉದಾಹರಣೆಗಳನ್ನು ಇಲ್ಲಿ ಉಲ್ಲೇಖಿಸಬಹುದು. 

1. ಮೊದಲನೆಯದಾಗಿ ಮಹಾರಾಷ್ಟ್ರ ರಾಜ್ಯದ ಉದ್ಯೋಗ ಭರವಸೆ ಯೋಜನೆ :                  ಈ ಕಾರ್ಯಕ್ರಮದಡಿಯಲ್ಲಿ ಹಿಂದುಳಿದ ಗ್ರಾಮೀಣ ಪ್ರದೇಶಗಳಲ್ಲಿ ಹಾಗೂ ಬಡತನದಲ್ಲಿರುವ ಅರ್ಹರಿಗೆ ಉದ್ಯೋಗಾವಕಾಶಗಳನ್ನು ಕಲ್ಪಿಸಿಕೊಡಲಾಯಿತು. ಮಹಿಳೆಯರಿಗೆ ಹೆಚ್ಚಾಗಿ ಅವಕಾಶಗಳು ಸಿಗುವಂತೆ ನೋಡಿಕೊಳ್ಳಲಾಯಿತು. ಅವರಿಗೆ ಬೇಕಾದ ಕುಡಿಯುವ ನೀರಿನ ವ್ಯವಸ್ಥೆ, ಮಕ್ಕಳ ಪಾಲನೆ ಪೋಷಣೆಯ ವ್ಯವಸ್ಥೆ ಮುಂತಾದವುಗಳನ್ನು ಒದಗಿಸಲಾಯಿತು. ವೇತನ ಶ್ರೇಣಿಯಲ್ಲಿ ಹೆಚ್ಚಿನ ತಾರತಮ್ಯವಿಲ್ಲದಂತೆ ಜಾಗರೂಕತೆ ವಹಿಸಲಾಯಿತು. ಜೊತೆಗೆ ಬರಪೀಡಿತ ಪ್ರದೇಶಗಳಲ್ಲಿ ಈ ಕಾರ್ಯಕ್ರಮಕ್ಕೆ ಹೆಚ್ಚಿನ ಒತ್ತು ಕೊಡಲಾಯಿತು.                                 ಈ ಕಾರ್ಯಕ್ರಮದಡಿಯಲ್ಲಿ: ವರ್ಷಕ್ಕೆ ಕನಿಷ್ಠ 100 ದಿನಗಳಾದರೂ ಉದ್ಯೋಗಾವಕಾಶಗಳನ್ನು ಕಲ್ಪಿಸಲಾಯಿತು. ಬಡ ಕೂಲಿಕಾರರನ್ನು ಸಂಘಟಿಸಲು ಅವಕಾಶ ಮಾಡಿಕೊಡಲಾಯಿತು. ಇದರಿಂದಾಗಿ ಮಹಾರಾಷ್ಟ್ರದ ಬರಪೀಡಿತ ಪ್ರದೇಶಗಳಿಂದ ಉದ್ಯೋಗವನ್ನರಸಿ ಹೋಗುವ ಕಾರ್ಮಿಕರ ಸಂಖ್ಯೆ ಕಡಿಮೆಯಾಗುತ್ತಾ ಬಂದಿತು.

2. ಎರಡನೆಯದಾಗಿ ಪುದುಚೀರಿಯ ಜವಾಹರ ರೋಜಗಾರ್‌ ಯೋಜನೆ: ಈ  ಕಾರ್ಯಕ್ರಮದ ಅಡಿಯಲ್ಲಿ ಕೈಗೊಂಡ ಹಳ್ಳಿಗಳಲ್ಲಿನ ಕೆರೆಗಳ ದುರಸ್ತಿ ಅಥವಾ ಜೀರ್ಣೋದ್ಧಾರ ಕಾರ್ಯಕ್ರಮ ಒಂದು ಯಶಸ್ವಿ ಕಾರ್ಯಕ್ರಮವೆಂದು ಪರಿಗಣಿಸಲಾಗಿದೆ. ಹಳ್ಳಿಗಳಲ್ಲಿನ ಕೆರೆಗಳಲ್ಲಿ ನೀರನ್ನು ಶೇಖರಣೆ ಮಾಡುವುದು ಈ ಕಾರ್ಯಕ್ರಮದ ಪ್ರಮುಖ ಉದ್ದೇಶವಾಗಿತ್ತು. ಕೆರೆಗಳಲ್ಲಿ ನೀರಿನ ಶೇಖರಣೆಯಿಂದ ನೀರಾವರಿ ಕೊಳವೆಬಾವಿಗಳಲ್ಲಿ ನೀರಿನ ಉತ್ಪಾದನೆ ಹೆಚ್ಚಾಗಲು ಅವಕಾಶವಾಯಿತು. ಎರಡನೆಯದಾಗಿ ಬೇಸಿಗೆ ಕಾಲದಲ್ಲಿ ಹಾಗೂ ಉದ್ಯೋಗಾವಕಾಶಗಳಿಗೆ ಬೇಡಿಕೆಯಿರುವಾಗ ಈ ಯೋಜನೆಗಳನ್ನು ಕಾರ್ಯಗತಗೊಳಿಸಲಾಯಿತು. ಉದ್ಯೇಗಾವಕಾಶಗಳು ಗ್ರಾಮಗಳ ಸಮೀಪವಿರುವ ಕೆರೆಗಳಲ್ಲಿ ಲಭ್ಯವಿದ್ದುದರಿಂದ ಜನರು ಉದ್ಯೋಗಾವಕಾಶಗಳನ್ನು ಹುಡುಕಿಕೊಂಡು ಬಹಳ ದೂರ ಹೋಗಬೇಕಾಗಿರಲಿಲ್ಲ. ಅಲ್ಲದೇ ಕೆಲಸದ ವೇಳೆಯನ್ನು ಸಹ ಜನರಿಗೆ ಅನುಕೂಲವಾಗುವ ರೀತಿಯಲ್ಲಿ ಯೋಜಿಸಲಾಯಿತು. ಇದರಲ್ಲಿ ಮಹಿಳೆಯರಿಗೂ ಸಾಕಷ್ಟು ಉದ್ಯೋಗಾವಕಾಶಗಳು: ದೊರೆತವು.

3. ಮೂರನೆಯದಾಗಿ ಕರ್ನಾಟಕ ಭೊಸೇನಾ ನಿಗಮದಡಿಯಲ್ಲಿ ಕೈಗೊಂಡ ಕಾರ್ಯಕ್ರಮ ಯೋಜನೆ : ಈ ನಿಗಮದ ಆಶ್ರಯದಲ್ಲಿ ಕೆಲವು ಮಹತ್ವಪೂರ್ಣ ಕಾರ್ಯಗಳನ್ನು ಸಾಧಿಸಲಾಗಿದೆ. ಮೊದಲನೆಯದಾಗಿ ಯಾವುದೇ ಕಾರ್ಯಕ್ರಮವಾಗಲೀ ಅದು ಯಶಸ್ವಿಯಾಗಬೇಕಾದರೆ ಪ್ರತಿಯೊಂದು ಹಂತದಲ್ಲಿ ಶಿಸ್ತಿನ ಅವಶ್ಯಕತೆ ಇದೆ. ಈ ನಿಗಮ ಪ್ರಾರಂಭದಲ್ಲಿ ಶಿಸ್ತಿಗೆ ಹೆಚ್ಚಿನ ಆಧ್ಯತೆ ನೀಡಿತ್ತು. ಈ ನಿಗಮದ ಅಡಿಯಲ್ಲಿ ಬಡವರಿಗೆ ಉಪಯುಕ್ತ ಕಾರ್ಯಕ್ರಮಗಳನ್ನು ಕೈಗೊಳ್ಳಲಾಯಿತು. ಉದಾಹರಣೆಗೆ ನೀರಾವರಿ, ಗೃಹ ನಿರ್ಮಾಣ, ಸೇತುವೆ ನಿರ್ಮಾಣ, ರಸ್ತೆಗಳು, ಶೌಚಾಲಯ ಇತ್ಯಾದಿ. ನೌಕರಿ ಕೊಡುವಾಗ ಸ್ಥಳೀಯ ಜನರಿಗೆ ಹೆಚ್ಚಿನ ಆಧ್ಯತೆ ನೀಡಲಾಯಿತು. ಅಲ್ಲದೇ ಜವಬ್ದಾರಿ ತೆಗೆದುಕೊಂಡು ಹೆಚ್ಚಿಗೆ ಶ್ರಮಿಸಿದವರಿಗೆ ಹೆಚ್ಚಿನ ವೇತನ ಕೂಡಮಾಡಲಾಯಿತು. ಈ ಕಾರ್ಯಕ್ರಮ ದಡಿಯಲ್ಲಿ ಉತ್ತಮ ಗುಣಮಟ್ಟದ ತಂತ್ರಜ್ಞಾನವನ್ನೂ ಬಳಸಲಾಯಿತು. ಇಲ್ಲಿ ಮುಖ್ಯವಾಗಿ ಗಮನಿಸಬೇಕಾದ ಅಂಶವೆಂದರೆ ನಿಗಮದ ಕಾರ್ಯಕ್ರಮಗಳು ಹಲವು ದೃಷ್ಟಿಯಲ್ಲಿ ವೈಶಿಷ್ಟ್ಯತೆಯನ್ನು ಪಡೆದುಕೊಂಡಿದ್ದು.

ವಿಫಲವಾದ ಹಲವು ಯೋಜನೆಗಳು

ಉದ್ಯೋಗಾವಕಾಶ ಕಲ್ಪಿಸುವ ಕೆಲವು ಕಾರ್ಯತಂತ್ರಗಳು ಉದ್ದೇಶಿಸಿದ ಫಲ ನೀಡದೆ ವಿಫಲವಾದ ಉದಾಹರಣೆಗಳೂ ಉಂಟು. ಇದಕ್ಕೆ ಕಾರಣಗಳು ಹಲವಾರು. ಇದರಲ್ಲಿ ವೈಫಲ್ಯಕ್ಕೆ ಕಾರಣವಾದ ಎಲ್ಲ ಅಂಶಗಳನ್ನು ಹೆಸರಿಸಲು. ಸಾಧ್ಯವಾಗದಿದ್ದರೂ ಪ್ರಮುಖವಾದ ಕೆಲವು ಕಾರಣಗಳನ್ನು ಉದಾಹರಿಸಬಹುದು.


ಪರಿಶಿಷ್ಠ ಜಾತಿ ಹಾಗೂ ಪಂಗಡದವರಿಗೆ ಸೀಮಿತವಾದ ಕಾರ್ಯಕ್ರಮಗಳು ಹಲವಾರು, ಅವುಗಳಲ್ಲಿ ಉದ್ಯೋಗಾವಕಾಶಗಳನ್ನು ಕಲ್ಪಿಸುವ ಕಾರ್ಯಕ್ರಮಗಳೂ ಉಂಟು.                  ಈ ರೀತಿಯ ಕಾರ್ಯಕ್ರಮಗಳನ್ನು  ರೂಪಿಸುವ, ಜಾರಿಗೆ ತರುವ ಮತ್ತಿತರ ಹಂತಗಳಲ್ಲಿ ಹಲವಾರು  ಲೋಪದೋಷಗಳನ್ನು ಗುರುತಿಸಬಹುದು, ಯಾವುದೇ ಲೋಪದೋಷಗಳು ಆಗದಂತೆ ಕಾರ್ಯಕ್ರಮಗಳು ಯೋಜನೆಗೆ ಅವಶ್ಯಕತೆ ಇದೆ. ಈ ಕಾರ್ಯಕ್ರಮಗಳಿಗೆ ನೇಮಕಗೊಂಡಿರುವ ಅಧಿಕಾರಿ ವರ್ಗದವರಿಗೆ ಹಾಗೂ ಕಾರ್ಯನಿರ್ವಾಹಕರಿಗೆ ಹೆಚ್ಚಿನ ಆಸಕ್ತಿ ಅಥವ ಶ್ರದ್ದೆ ಇಲ್ಲದಿರುವುದು. ಸರಿಯಾದ ಶ್ರದ್ಧಾವಂತ ವ್ಯಕ್ತಿಗಳನ್ನು ನಿಯುಕ್ತಿಗೊಳಿಸುವುದರಿಂದ ಕಾರ್ಯಕ್ರಮದಲ್ಲಿ ಹೆಚ್ಚಿನ ಯಶಸ್ಸುಗಳಿಸಬಹುದು. ಅಲ್ಲದೇ ಕಾರ್ಯಕ್ರಮಕ್ಕೆ ನಿಯೋಜಿಸಿದ ಅಧಿಕಾರಿಗಳನ್ನು ಹಾಗೂ ಕಾರ್ಯನಿರ್ವಾಹಕರನ್ನು ಪದೇ ಪದೇ ಬದಲಾಯಿಸುವುದು ಅಥವ ವರ್ಗಾಯಿಸುವುದನ್ನು ಕಡಿಮೆ ಮಾಡುವುದರಿಂದ ಉತ್ತಮ ಫಲಿತಾಂಶ ಬರುವಂತೆ ಮಾಡಬಹುದು. ಪರಿಶಿಷ್ಟ ಜಾತಿ ಹಾಗೂ ಪಂಗಡದವರು ಉತ್ಪಾದಿಸುವ ವಸ್ತುಗಳಿಗೆ ಸರಿಯಾದ ಬೆಲೆ ದೊರೆಯದೇ ಇರಬಹುದು. ಇಲ್ಲವೇ ಮಾರುಕಟ್ಟೆ ಇಲ್ಲದೇ ಅವರಿಗೆ ಆಗುತ್ತಿರುವ ತೊಂದರೆಗಳನ್ನು ನಿವಾರಿಸುವಂತಹ ಕಾರ್ಯಕ್ರಮಗಳನ್ನು ಯೋಜಿಸುವುದರಿಂದ ಸಫಲತೆಯನ್ನು ಕಾಣಬಹುದು. ಅಲ್ಲದೇ ಫಲಾನುಬವಿಗಳ ಅವಶ್ಯಕತೆಗೆ ತಕ್ಕಂತಹ ಕಾರ್ಯಕ್ರಮ ರೂಪಿಸುವುದರಿಂದ ಅವರ ಆರ್ಥಿಕ ಸ್ಥಿತಿಯನ್ನು ಉತ್ತಮಗೊಳಿಸಬಹುದು.



7. ಜನಸಂಖ್ಯಾ ಬೆಳವಣಿಗೆ ಮತ್ತು ಆಹಾರದ ಪೂರೈಕೆ

ಜನರ ದಿನ ನಿತ್ಯದ ಬದುಕಿಗೆ ಗಾಳಿ, ನೀರು ಮತ್ತು ಆಹಾರ ತುಂಬಾ ಅತ್ಯವಶ್ಯಕವಾದವುಗಳಾಗಿವೆ. ಆದರೆ ನೀರು ಹಾಗೂ ಗಾಳಿಯಂತೆ ಆಹಾರ ವಸ್ತುಗಳು ಎಲ್ಲರಿಗೂ ಸಮನಾಗಿ ಸಿಗಬೇಕೆಂಬುದೇನೂ ಇಲ್ಲ. ವಿವಿಧ ದೇಶ, ಪ್ರಾಂತ್ಯ ಹಾಗೂ ವಿಭಾಗಗಳಲ್ಲಿ ಆಹಾರದ ಅವಶ್ಯಕತೆ ಬೇರೆ ಬೇರೆಯಾಗಿಯೇ ಇರುತ್ತದೆ. ಇದಲ್ಲದೇ ಮಕ್ಕಳು ಮತ್ತು ವೃದ್ಧರಲ್ಲಿ, ಸ್ತ್ರೀ ಮತ್ತು ಪುರುಷರಲ್ಲಿ, ಗ್ರಾಮ ಮತ್ತು ನಗರ ನಿವಾಸಿಗಳಲ್ಲಿ ಹಾಗೂ ವಿವಿಧ ವರ್ಗಕ್ಕೆ ಸೇರಿದ ಜನರಲ್ಲಿ ಆಹಾರದ ಅವಶ್ಯಕತೆಗಳು ಭಿನ್ನವಾಗಿರುತ್ತವೆ. ಆದರೆ ಇಂದು ಆಹಾರ ಎಲ್ಲರ ಅವಶ್ಯಕತೆಗಳಿಗೆ ಅನುಗುಣವಾಗಿ ಸಿಗುತ್ತಿಲ್ಲ. ಇದಕ್ಕೆ ಹಲವಾರು ಕಾರಣಗಳಿವೆ. ಪ್ರಮುಖವಾಗಿ ಕೃಷಿ ಉತ್ಪನ್ನದ ಮಟ್ಟ, ಆಧಾಯ, ಭೂಹಿಡುವಳಿಗಳ ಗಾತ್ರ ಮತ್ತು ಸಂಖ್ಯೆ ಇತ್ಯಾದಿ ಜೊತೆಗೆ ಮಿತಿ ಮೀರಿ ಬೆಳೆಯುತ್ತಿರುವ ಜನಸಂಖ್ಶೆ ಅಹಾರದ ಕೊರತೆಗೆ ಕಾರಣಗಳಾಗಿವೆ. ಈ ಎಲ್ಲಾ ಕಾರಣಗಳಲ್ಲಿ ಮಿತಿಮೀರಿ ಬೆಳೆಯುತ್ತಿರುವ ಜನಸಂಖ್ಯೆಯು ಇತರ ಎಲ್ಲಾ ಕಾರಣಗಳಿಗಿಂತ ತುಂಬಾ ಕ್ಲಿಷ್ಟವಾದದ್ದು.

ಜನಸಂಖ್ಯೆಯ ಬೆಳವಣಿಗೆ ಹಾಗೂ ಆಹಾರ ಪೂರೈಕೆಯ ನಡುವಿನ ಸಂಬಂಧ 

ಜನಸಂಖ್ಯಾ ಬೆಳವಣಿಗೆ ಮತ್ತು ಆಹಾರದ ಪೂರೈಕೆ ಇವುಗಳ ನಡುವೆ ಪರಸ್ಪರ ಸಂಬಂಧವಿದೆ. ಇವೆರಡರ ನಡುವಿನ ಸಂಬಂಧವನ್ನು ಸೈದ್ಧಾಂತಿಕವಾಗಿ ಮೊದಲ ಬಾರಿಗೆ ನಿರೂಪಿಸಿದವರು ಬ್ರಿಟನ್ನಿನ ರಾಬರ್ಟ್‌ ಮಾಲ್ಡಸ್‌. ಆತನ ಸಿದ್ದಾಂತದ ಪ್ರಕಾರ ಜನಸಂಖ್ಯಾ ಬೆಳವಣಿಗೆಯು ಆಹಾರದ ಪೂರೈಕೆಯ ಮೇಲೆ ನಿರ್ಧಾರವಾಗುತ್ತದೆ. ಅಲ್ಲದೇ ಜನಸಂಖ್ಯಾ ಬೆಳವಣಿಗೆ ಆಹಾರದ ವೃದ್ಧಿಗಿಂತ ಹೆಚ್ಚಾಗುವುದೆಂದು ಆತ ಪ್ರತಿಪಾದಿಸಿದ್ದಾನೆ (12). ಆದರೆ ಆತನು ಜನಸಂಖ್ಯಾ ಬೆಳವಣಿಗೆ ಬಗ್ಗೆ ನಿರಾಸಕ್ತಿಯನ್ನು ಹೊಂದಿದ್ದನು. ಯಾಕೆಂದರೆ ಇದು ಬಡತನಕ್ಕೆ ಆಸ್ಪದ ಮಾಡಿಕೊಡುತ್ತದೆ. ಆಕಾಲದಲ್ಲಿ ಆತನ ಈ ಸಿದ್ದಾಂತಕ್ಕೆ ಬಹಳ ಪ್ರಚಾರವೂ ದೊರೆಯಿತು. ಆದರೆ ಆತನ ಕಾಲದಲ್ಲಾಗಲಿ ಅಥವ ಈಗಿನ ಕಾಲದಲ್ಲಾಗಲಿ ಆ ಸಿದ್ಧಾಂತವನ್ನು ಪುಷ್ಠೀಕಠಿಸಲು: ಸಾಕಷ್ಟು ಮಾಹಿತಿ ಅಥವ ದಾಖಲೆಗಳು ದೊರೆಯಲಿಲ್ಲ. ಪಾಶ್ಚಿಮಾತ್ಯ ದೇಶಗಳು ಆಹಾರದ ಪೂರೈಕೆಯಲ್ಲಿ ಸಫಲಗೊಂಡವು. ಇದಕ್ಕೆ ಆ ರಾಷ್ಟ್ರಗಳ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣದಲ್ಲಿನ ಇಳಿಮುಖವೇ ಮುಖ್ಯ ಕಾರಣ. ಇದರ ಫಲವಾಗಿ ಆ ರಾಷ್ಟ್ರಗಳ ಜೀವನದ ಮಟ್ಟ ಬಹಳಷ್ಟು ವೃದ್ಧಿಗೊಂಡಿತು. ಆದರೆ ಇನ್ನೂ ಬಡತನದ ರೇಖೆಯನ್ನು ದಾಟಲಾರದ ಜನರಿರುವ ದೇಶಗಳಲ್ಲಿ ಆಹಾರದ ಪೂರೈಕೆಯಲ್ಲಿ ಕೊರತೆ ಎದ್ದು ಕಾಣುತ್ತಿದೆ. ಜೊತೆಗೆ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣದಲ್ಲಿ ಕಡಿತ ಕಂಡು ಬಂದಿಲ್ಲದಿರುವುದರಿಂದ                                       ಈ ದೇಶಗಳಲ್ಲಿ ಬಡತನ ನಿರ್ಮೂಲನೆ ಸಾಧ್ಯವಾಗದೇ ಹೋಗಿದೆ. ಇದರಿಂದಾಗಿಯೇ ಮಾಲ್ದಸ್‌ನ ಮೂಲ ಸಿದ್ಧಾಂತಕ್ಕೆ ಪುಷ್ಠಿ ದೊರೆತಿದೆಯೆಂದು ಹಲವರ ನಂಬಿಕೆ. ಆದ್ದರಿಂದ. ಈ ಜನಸಂಖ್ಯಾ ಬೆಳವಣಿಗೆ ಮತ್ತು ಆಹಾರದ ಪೂರೈಕೆಯ ಸಂಬಂಧದ ಬಗ್ಗೆ ಕೂಲಂಕಷ
ವಿಮರ್ಶೆ ಅತ್ಯಗತ್ಯವಾಗಿದೆ. ಪಾಶ್ಚಿಮಾತ್ಯ ದೇಶಗಳು ಜನಸಂಖ್ಯಾ ಬೆಳವಣಿಗೆಯಲ್ಲಿ   ಸಾಕಷ್ಟು ಇಳಿಮುಖ ಸಾಧಿಸಿವೆ. ಇದಕ್ಕೆ ಜನನ ಹಾಗೂ ಮರಣ ಪ್ರಮಾಣಗಳಲ್ಲಿನ ಇಳಿಮುಖ ಮುಖ್ಯ ಕಾರಣವಾಗಿದೆ. ಅವುಗಳಲ್ಲದೇ ಆಧುನಿಕತೆ, ವಿಜ್ಞಾನದ ಮುನ್ನಡೆ, ಹಾಗೂ ಸಂಶೋಧನೆಗಳ ಫಲಸ್ವರೂಪವಾಗಿ ಜೀವ ಉಳಿಸುವ ನಾನಾ ರೀತಿಯ ಉಪಯುಕ್ತ ಔಷಧಿಗಳ ತಯಾರಿಕೆ ಮತ್ತು ಅವುಗಳ ಬಳಕೆ ಹಾಗೂ ಜನರನ್ನು ಪೀಡಿಸುತ್ತಿದ್ದ ಸಾಂಕ್ರಾಮಿಕ ರೋಗಗಳ ನಿರ್ಮೂಲನೆ ಇತ್ಯಾದಿಗಳು ಮುಖ್ಯ ಕಾರಣಗಳಾಗಿವೆ. ಅದೇ ಸಂದರ್ಭದಲ್ಲಿ ಅಲ್ಲಿನ ಜನರ ಜೀವನ ಮಟ್ಟವು ಸಹ ಸಾಕಷ್ಟು ಸುಧಾರಿಸಿತ್ತು. ಇದಕ್ಕೆ ಆಹಾರದ ಪೂರೈಕೆ ಜೀವನ ಮಟ್ಟದ ಸುಧಾರಣೆಗೆ ದೊರೆಯುವ ಹೆಚ್ಚಿನ ಉದ್ಯೋಗಾವಕಾಶಗಳು. ಸಹ ಸಹಕಾರಿಯಾದವು. ಆದರೆ ಇನ್ನೂ ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳಲ್ಲಿ ಅಧುನಿಕತೆಯ ಹಾಗೂ ವಿಜ್ಞಾನದ ಮುನ್ನಡೆಯ ಲಾಭ ಲಭಿಸಿದರೂ, ಜೀವನ ಮಟ್ಟದಲ್ಲಿ ಸಾಕಷ್ಟು ಸುಧಾರಣೆ ಕಂಡು ಬಂದಿಲ್ಲ. ಅಲ್ಲದೇ ಮರಣ ಪ್ರಮಾಣದಲ್ಲಿ ಇಳಿಮುಖಕ್ಕೆ ಸಮನಾದ ಜನನ ಪ್ರಮಾಣದಲ್ಲಿ ಇಳಿಮುಖ ಕಂಡುಬಂದಿಲ್ಲ. ಈ ಅಸಮತೋಲನದಿಂದಾಗಿ ಜನಸಂಖ್ಯೆಯ ಬೆಳವಣಿಗೆ ಮುಂದುವರಿದು ಆಹಾರದ ಕೊರತೆಯನ್ನು ನಿವಾರಿಸಲು ಸಾಧ್ಯವಾಗಿಲ್ಲ. ಅಲ್ಲದೇ ಜನರ ಜೀವನ ಮಟ್ಟದಲ್ಲಿ ಸುಧಾರಣೆ ತರಲು ಇನ್ನೂ ಸಾಧ್ಯವಾಗಿಲ್ಲ.

ಕಡಿಮೆ ಜನಸಂಖ್ಯೆ ಇದ್ದರೆ ಆಹಾರದ ಉತ್ಪನ್ನ ಹೆಚ್ಚಾಗುವುದೆಂದು ಹೇಳಲು ಸಾಧ್ಯವಿಲ್ಲ. ಅಲ್ಲದೆ ಸಾಕಷ್ಟು ಆಹಾರದ ಉತ್ಪಾದನೆ ಇದ್ದ ಮಾತ್ರಕ್ಕೆ ಎಲ್ಲರಿಗೂ ಬೇಕಾದ ಆಹಾರ ದೊರೆಯುವುದೆಂದು ನಂಬಲಾಗುವುದಿಲ್ಲ. ಹಿಂದಿನ ಶತಮಾನಗಳಲ್ಲಿ, ಜನಸಂಖ್ಯಾ ಪ್ರಮಾಣ ಕಡಿಮೆ ಇದ್ದಂತಹ ಸಂದರ್ಭದಲ್ಲಿ ವ್ಯವಸಾಯಕ್ಕೆ ಯೋಗ್ಯವಾದ ಭೂಮಿ ಹೆಚ್ಚಾಗಿದ್ದಾಗ್ಯೂ ಅಂದಿನ ಜೀವನ ಮಟ್ಟಿ ಉತ್ತಮವಾಗಿತ್ತೆಂದು ಹೇಳಲಾಗದು. ಅಂದಿನ ಜನರ ಅವಶ್ಯಕತೆಗಳೂ ಸಹ ಬಹಳ ಸೀಮಿತವಾಗಿದ್ದವು. ಪ್ರಪಂಚದ ಒಟ್ಟಾರೆ ಆಹಾರದ ಉತ್ಪಾದನೆಯನ್ನು ಗಮನಿಸಿದಾಗ ಇಂದಿಗೂ ಸಹ ಆಹಾರದ ಕೊರತೆ ಗಣನೀಯವಾಗಿದೆಯೆಂದು ಅನಿಸುವುದಿಲ್ಲ. ಅಂದ ಮಾತ್ರಕ್ಕೆ ಆಹಾರದ ಕೊರತೆ ಇಲ್ಲದ ದೇಶಗಳಲ್ಲಿ ಎಲ್ಲರಿಗೂ ಅವಶ್ಯಕವಾದ ಆಹಾರ ಸಿಗುತ್ತಿದೆ ಎಂದು ಹೇಳಲಾಗದು ಕೆಲವು ದೇಶಗಳಲ್ಲಿ ಕೆಲವರಿಗೆ ಅವಶ್ಯಕತೆಗಿಂತ ಹೆಚ್ಚು ಆಹಾರ ದೊರೆತರೆ ಮತ್ತೆ ಕಲವರಿಗೆ ಆಹಾರದ ಕೊರತೆ ಯಥೇಚ್ಚವಾಗಿದೆ. ಅಂದರೆ ಆಹಾರದ ಉತ್ಪಾದನೆಯ ಜೊತೆಗೆ ಅದರ ವಿತರಣೆಯು ಸಹ ಸಮಂಜಸವಾಗಿರಬೇಕು. ಈ ವಿತರಣೆಯಲ್ಲಿನ ತಾರತಮ್ಯ ಇಂದಿನ ಆಹಾರ ಕೊರತೆಯ ಮುಖ್ಯ ಅಂಶವೆಂಬುದು ಎಲ್ಲರೂ ಗಮನಿಸಬೇಕಾದ ಸಂಗತಿ.

ಇಂದಿನ ಪ್ರಪಂಚದ ವಿವಿಧ" ದೇಶಗಳಲ್ಲಿ ನೈಜ ಪರಿಸ್ಥಿತಿಯನ್ನು ಪರಿಶೀಲಿಸಿದಾಗ ಕಂಡುಬರುವ ಮುಖ್ಯ ಅಂಶಗಳನ್ನು ನಾವಿಲ್ಲಿ ಉದಾಹರಿಸಬಹುದು. ಬೇರೆ ಬೇರೆ ರಾಷ್ಟಗಳಲ್ಲಿ, ಒಂದೇ ರಾಷ್ಟ್ರದ ಬೇರೆ ಬೇರೆ ಪ್ರದೇಶಗಳಲ್ಲಿ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣ ಒಂದೇ ರೀತಿಯಾಗಿಲ್ಲ. ಅದೇ ರೀತಿ ಆಹಾರದ ಉತ್ಪಾದನೆ ಹಾಗೂ ಆದರ ಪೂರೈಕೆ ಸಹ ಬೇರೆ ಬೇರೆಯಾಗಿಯೇ ಇದೆ. ಪಾಶ್ಚಿಮಾತ್ಯ ದೇಶಗಳಲ್ಲಿ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣ ಒಂದೇ ರೀತಿಯಾಗಿಲ್ಲ. ಅದೇ ರೀತಿ ಆಹಾರದ ಉತ್ಪಾದನೆ ಹಾಗೂ ಅದರ ಪೂರೈಕೆ ಸಹ ಬೇರೆ ಬೇರೆಯಾಗಿಯೇ ಇದೆ. ಪಾಶ್ಚಿಮಾತ್ಯ ದೇಶಗಳಲ್ಲಿ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣ ಶೇಕಡ 1 ಕ್ಕಿಂತ ಕಡಿಮೆ ಇದೆ. ಆದರೆ ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳಲ್ಲಿ ಅದರ ಪ್ರಮಾಣ ಸುಮಾರು ಶೇಕಡ 2 ರಷ್ಟಿದೆ. ಭಾರತದಂತಹ ರಾಷ್ಟ್ರದಲ್ಲಿ ಮತ್ತು ಬೇರೆ ಬೇರೆ ಪ್ರಾಂತ್ಯಗಳಲ್ಲಿ ಇದರ ಪ್ರಮಾಣ ಭಿನ್ನವಾಗಿಯೇ ಇದೆ. ಅಭಿವೃದ್ಧಿ ಹೊಂದಿರುವ ರಾಷ್ಟ್ರಗಳ ದಿನ ನಿತ್ಯದ ಆಹಾರದ ಬಳಕೆಯ ಪ್ರಮಾಣ ಸುಮಾರು 3000 ಕ್ಯಾಲರಿಗಳು. ಆದರೆ ಹಿಂದುಳಿದ ರಾಷ್ಟ್ರಗಳಲ್ಲಿ ತಲಾ ಪ್ರಮಾಣ ಸುಮಾರು 2000 ಕ್ಯಾಲರಿಗಳು ಮಾತ್ರ ದೊರೆಯುತ್ತಿದೆ. ಅಲ್ಲದೇ ಬರೀ ಕ್ಯಾಲರಿಗಳ ಅವಶ್ಯಕತೆಗಿಂತ ಪೌಷ್ಠಿಕಾಂಶದ ಕೊರತೆಯಿಂದಾಗಿ ನಾನಾ ತರಹದ ರೋಗರುಜಿನಗಳನ್ನು ಅನುಭವಿಸಬೇಕಾಗುತ್ತದೆ.

ಪರಿಹಾರೋಪಾಯಗಳು
ಪರಿಸ್ಥಿತಿ ಹೀಗಿರುವಾಗ ಜನಸಂಖ್ಯಾ ಸಮಸ್ಯೆ ಮತ್ತು ಆಹಾರದ ಪೂರೈಕೆಯ ಸಮಸ್ಯೆಗಳಿಗೆ ಪರಿಹಾರ ಮಾರ್ಗಗಳೇನು? ಇದು ಚರ್ಚಿಸಬೇಕಾದ ವಿಚಾರ. ವ್ಯವಸಾಯದ ಅಭಿವೃದ್ಧಿಯಿಂದ ಆಹಾರೋತ್ಪತ್ತಿ ಸಮಸ್ಯೆಯ ಪರಿಹಾರ ಸಾಧ್ಯ  ಎಂಬುದು ಒಂದು ವಾದ. ಆದರೆ ವ್ಯವಸಾಯದ ಅಭಿವೃದ್ದಿಗೆ ಕೆಲವು ಮಿತಿಗಳಿವೆ ಎಂಬುದು ಇಲ್ಲಿ ಗಮನಿಸಬೇಕಾದ ಅಂಶ. ಹಿಂದುಳಿದ ರಾಷ್ಟ್ರಗಳಲ್ಲಿ ವ್ಯವಸಾಯದ. ಮೇಲೆ ಅವಲಂಬಿತವಾಗಿರುವವರ ಸಂಖ್ಯೆ ಹೆಚ್ಚು. ಈ ರೀತಿ ವ್ಯವಸಾಯವನ್ನೇ ಅವಲಂಬಿಸಿರುವವರ ಸಂಖ್ಯೆ ಕಡಿಮೆಯಾಗದ ಹೊರತು. ಈ ದೇಶಗಳ ಅಭಿವೃದ್ಧಿ ಅಸಾಧ್ಯವೆಂದು ನಂಬಲಾಗಿದೆ. ಈ ದೇಶಗಳಲ್ಲಿ ಎದ್ದು ಕಾಣುತ್ತಿರುವ ನಿರುದ್ಯೋಗ ಸಮಸ್ಯೆಯನ್ನು ನೋಡಿದಾಗ ವ್ಯವಸಾಯದ ಮೇಲಿನ ಅವಲಂಬನೆಯನ್ನು ಕಡಿಮೆ ಮಾಡುವುದು ಸುಲಭವಾದ ಕಾರ್ಯವೇನಲ್ಲ. ಕೆಲವು ರಾಷ್ಟ್ರಗಳು ತಮಗೆ ಅವಶ್ಯಕವಾದ ಆಹಾರ ಸಾಮಗ್ರಿಗಳನ್ನು ಪರರಾಷ್ಟ್ರಗಳಿಂದ ಅಮದು ಮಾಡಿಕೊಂಡು ಪೂರೈಸಿಕೊಳ್ಳಬಹುದು. ಆದರೆ ಇದು ಎಲ್ಲಾ ರಾಷ್ಟ್ರಗಳಿಗೂ ಸಾಧ್ಯವಾಗಲಾರದು. ಅಲ್ಲದೆ ಪೂರೈಕೆ ಮತ್ತು ಅವಶ್ಯಕತೆಗಳ ನಡುವೆ ಅಂತರ ಇರುವುದು ಬಡತನವನ್ನು ಎದುರಿಸುತ್ತಿರುವ ಪ್ರದೇಶಗಳಲ್ಲಿಯೇ. ನಮ್ಮ ದೇಶದಲ್ಲಿ ಅವಶ್ಯಕತೆಗೆ ತಕ್ಕ ಆಹಾರ ಸಿಕ್ಕದಿರುವವರ ಸಂಖ್ಯೆ ಶೇಕಡ 30-40 ರಷ್ಟೆಂದು ಆಂದಾಜು ಮಾಡಲಾಗಿದೆ. ಬಡತನದ ರೇಖೆಯನ್ನು ಗುರುತಿಸುವ ಕಾರ್ಯ ಕ್ಯಾಲರಿಗಳ ಪೂರೈಕೆಯ 'ಆಧಾರದ ಮೇಲೆಯೇ ನಡೆಯುತ್ತಿದೆ. ಆಂದರೆ ಪ್ರತಿನಿತ್ಯ ತಲಾ 2100 ರಿಂದ 2400 ಕ್ಯಾಲರಿಗಳಷ್ಟು. ಆಹಾರ ಬೇಕೆಂದು ಅಂದಾಜು: ಮಾಡಲಾಗಿದೆ. ಸ್ಥಿತಿ ಹೀಗಿರುವಾಗ ಈ ಸಮಸ್ಯೆಯ ಪರಿಹಾರ ಕಷ್ಟಕರವೆಂಬುದು ಗೋಚರವಾಗುತ್ತದೆ.

ಆಹಾರದ ಕೊರತೆಯನ್ನು ನೀಗಿಸುವ' ಸಾಧನಗಳೆಂದರೆ ಅಧಿಕ ಆಹಾರದ ಉತ್ಪಾದನೆ, ಅಧಿಕ ಆದಾಯ ಮತ್ತು ಸಾಕಷ್ಟು ಉದ್ಯೋಗಾವಕಾಶಗಳನ್ನು  ಸೃಷ್ಠಿಸುವುದು. ಇದರ ಜೊತೆಗೆ ಜನಸಂಖ್ಯೆಯ ಬೆಳವಣಿಗೆಯಿಂದಾಗಿ ಹೆಚ್ಚು ಭೂಮಿಯನ್ನು ವ್ಯವಸಾಯಕ್ಕಾಗಿ, ಬಳಸಬೇಕಾಗುತ್ತದೆ. ಜನಸಾಂದ್ರತೆ ಹೆಚ್ಚಿರುವ ಕಡೆ ವ್ಯವಸಾಯಕ್ಕೆ ಯೋಗ್ಯವಾದ ಭೂಮಿ ಕಡಿಮೆ ಇದ್ದಲ್ಲಿ ಇದು ಸಾಧ್ಯವಾಗಲಾರದು. ಎರಡನೆಯದಾಗಿ ಎಕರೆವಾರು ಉತ್ಪನ್ನವನ್ನು ಹೆಚ್ಚಿಸಬೇಕಾಗಿದೆ. ಅಂದರೆ ಕೃಷಿಯ ಉತ್ಪನ್ನ ಹೆಚ್ಚದ ಹೊರತು ಆಹಾರ ಸಮಸ್ಯೆಯ ಪರಿಹಾರ ಸಾಧ್ಯವಾಗಲಾರದು. ನಮ್ಮ ದೇಶದಲ್ಲಿ, ಈ ಉತ್ಪಾದನೆಯ ಪ್ರಮಾಣ ಇನ್ನೂ ಕಡಿಮೆ ಇದೆ. ಇದಕ್ಕೆಲ್ಲ ಹಲವು ಕಾರಣಗಳಿವೆ, ಹೆಚ್ಚಿನ ಜನ ಸಾಂದ್ರತೆ, ಭೂ ಮಾಲೀಕತ್ವದ ಅಸಮಾನತೆ, ಸಣ್ಣ ಭೂ ಹಿಡುವಳಿಗಳು, ವ್ಯವಸಾಯವನ್ನೇ ಅವಲಂಬಿಸಿರುವವರ ಗಾತ್ರ ಇತ್ಯಾದಿ. ಮಳೆಯ ಮೇಲೆ ಆಧಾರಿತವಾಗಿರುವ ವ್ಯವಸಾಯದಿಂದ ಹೆಚ್ಚಿನ ಉತ್ಪನ್ನವನ್ನು ನಿರೀಕ್ಷಿಸಲು ಸಾಧ್ಯವಿಲ್ಲ.

ಪಾಶ್ಚಿಮಾತ್ಯ ದೇಶಗಳಲ್ಲಿ ವ್ಯವಸಾಯವನ್ನೇ ಅವಲಂಬಿಸಿರುವವರ ಸಂಖ್ಯೆ ಶೇಕಡ 20 ಕ್ಕಿಂತ ಹೆಚ್ಚಿರಲಾರದು. ಆದರೆ ನಮ್ಮಂತಹ ಕೃಷಿ ಪ್ರಧಾನ ರಾಷ್ಟ್ರಗಳಲ್ಲಿ  ವ್ಯವಾಸಾಯವನ್ನೇ ಜೀವನಾಧಾರ ಮಾಡಿಕೊಂಡಿರುವವರ ಸಂಖ್ಯೆ ಶೇಕಡ 70-75 ರಷ್ಟು. ಆದರೆ ನಮ್ಮ ದೇಶದ ರಾಷ್ಟ್ರೀಯ ಆದಾಯ ಕೋಶಕ್ಕೆ ವ್ಯವಸಾಯದ ಕೊಡುಗೆ ಶೇಕಡ 30 ರಿಂದ 35 ರಷ್ಟು. ಇದರಿಂದಾಗಿ ವ್ಯವಸಾಯ ಅವಲಂಬಿತರ ಜೀವನ ಮಟ್ಟವನ್ನು ಸುಧಾರಿಸುವುದು ನಿಜವಾಗಿಯೂ ಕಷ್ಟದ ಕೆಲಸ. ಅಲ್ಲದೇ ಎಲ್ಲಿ ಜನಸಂಖ್ಯಾ ಬೆಳವಣಿ ಜಾಸ್ತಿ ಇದೆಯೋ ಅಲ್ಲಿ ಸಾಮಾನ್ಯವಾಗಿ ಆಹಾರದ ಉತ್ಪಾದನೆ ಕಡಿಮೆ ಎಂದೇ ಹೇಳಬಹುದು. ಎಲ್ಲಿ ಉತ್ಪಾದನೆ ಕಡಿಮೆ ಇದೆಯೋ ಅಲ್ಲಿ ಆಹಾರದ ಕೊರತೆ ಜಾಸ್ತಿ ಇದೆ.

ವ್ಯವಸಾಯದ ಅಭಿವೃದ್ಧಿಗಾಗಿ ಹಲವಾರು ಕಾರ್ಯಕ್ರಮಗಳನ್ನು ಯೋಜಿಸಲಾಗಿದೆ. ಭೂ ಸುಧಾರಣೆ, ನೀರಾವರಿ ಯೋಜನೆಗಳು, ಬೆಳೆಗಳಲ್ಲಿ  ಕಂಡುಬರುವ ರೋಗರುಜಿನಗಳ ನಿವಾರಣೆ, ಇತರೆ ಅವಶ್ಯಕತೆಗಳಾದ  ಉತ್ತಮ ತಳಿ ಬೀಜಗಳು, ಉತ್ತಮ ರಸಗೊಬ್ಬರ, ಸಾಲದ ಪೂರೈಕೆ  ಮುಂತಾದವುಗಳು ಈ ಕಾರ್ಯಕ್ರಮಗಳಲ್ಲಿ ಮುಖ್ಯವಾದುವು. ಇದೇ ರೀತಿ ರೈತರಿಗೆ ತರಬೇತಿ, 'ಬೆಳೆಗೆ ತಕ್ಕ ಬೆಲೆ, ಸುಧಾರಿತ ವ್ಯವಸಾಯ ವಿಧಾನಗಳ ಬಳಕೆ ಮುಂತಾದವುಗಳ ಕಡೆ ಗಮನ ಕೊಡಬೇಕಾಗುತ್ತದೆ. ಅದಕ್ಕಿಂತಲೂ ಮುಖ್ಯವಾಗಿ ಮಿತ ಸಂತಾನದ ಮೂಲಕ ಜನಸಂಖ್ಯಾ ನಿಯಂತ್ರಣದ ಕಡೆಗೂ ಗಮನ ಹರಿಸಬೇಕಾಗಿದೆ. ಕುಟುಂಬ ಯೋಜನಾ ವಿಧಾನಗಳ ಬಳಕೆ, ಸ್ತ್ರೀಯರ ಮದುವೆ ವಯಸ್ಸಿನಲ್ಲಿ ಹೆಚ್ಚಳ ಮತ್ತು ಅದಕ್ಕೆ ತಕ್ಕಂತಹ ಶೈಕ್ಷಣಿಕ ಕಾರ್ಯಕ್ರಮಗಳನ್ನು ರೂಪಿಸಬೇಕಾಗಿದೆ. ಅಂತೂ ಈ ಎರಡೂ ಸಮಸ್ಯೆಗಳ ಪರಿಹಾರವೆಂದರೆ ಉತ್ಪಾದನೆಯ ಮಟ್ಟವನ್ನು ಹೆಚ್ಚಿಸುವುದರ ಜೊತೆಗೆ ಜನಸಂಖ್ಯಾ ಬೆಳವಣಿಗೆಯಲ್ಲಿ ಇಳಿಮುಖವನ್ನು ತರುವುದು. ಇವೆರಡರಲ್ಲಿ ಯಾವುದನ್ನು ಕಡಿಗಣಿಸಿದರೂ ಸಮಸ್ಯೆಗೆ ಪರಿಹಾರ ದೊರೆಯಲಾರದು. 
8. ಜನಸಂಖ್ಯಾ ಬೆಳವಣಿಗೆ ಹಾಗೂ ಸಾಮಾಜಿಕ ಅರ್ಥಿಕ ಪ್ರಗತಿ
ಯಾವುದೇ ದೇಶ ಪ್ರಗತಿ ಸಾಧಿಸಬೇಕಾದರೆ ಆದಕ್ಕೆ ತಕ್ಕ ನೈಸರ್ಗಿಕ, ಆರ್ಥಿಕ ಮತ್ತು ಮಾನವ ಸಂಪನ್ಮೂಲಗಳು ಅವಶ್ಯಕ. ಇದರಲ್ಲಿ ಬಹಳ ಮುಖ್ಯವಾದುದೆಂದರೆ ಅಲ್ಲಿನ ಮಾನವ ಸಂಪತ್ತಿನ ಸದುಪಯೋಗ ಈ ದೃಷ್ಠಿಯಿಂದ ಜನಸಂಖ್ಯೆಯ ಬೆಳವಣಿಗೆ ಯಾವ ರೀತಿಯಲ್ಲಿ ದೇಶದ ಪ್ರಗತಿಗೆ ಸಾಧಕವಾಗುತ್ತದೆ ಅಥವ ಬಾಧಕವಾಗುತ್ತದೆ ಎಂಬುದನ್ನು ಪರಿಶೀಲಿಸಬೇಕಾಗುತ್ತದೆ. ಪ್ರಗತಿಗೆ ಬಾದಕಗಳೆಂದರೆ ಬಡತನ, ನಿರುದ್ಯೋಗ, ಅನಕ್ಷರತೆ, ವಿವಿಧ ಗುಂಪುಗಳ ಹಾಗೂ ಪ್ರದೇಶಗಳ ನಡುವಿನ ಅಸಮತೋಲನ, ಆರ್ಥಿಕ ಅಸಮಾನತೆ ಮುಂತಾವುಗಳು. ಹಲವಾರು ದೇಶಗಳಲ್ಲಿ ಸಾಮಾಜಿಕ ಹಾಗೂ ಆರ್ಥಿಕ ಬೆಳವಣಿಗೆ ಮತ್ತು ಜನಸಂಖ್ಯಾ ಬೆಳವಣಿಗೆಯ ನಡುವೆ ಸಮತೋಲನ ತರಲು ವಿವಿಧ ಕಾರ್ಯಕ್ರಮಗಳನ್ನು ರೂಪಿಸಲಾಗಿದೆ. ಅಲ್ಲದೇ ಈಗಿರುವ ಸಾಮಾಜಿಕ ಆರ್ಥಿಕ ಹಿನ್ನೆಲೆಯಲ್ಲಿ ಜನಸಂಖ್ಯಾ ನಿಯಂತ್ರಣದ ಬಗ್ಗೆ ಗಮನಹರಿಸಲಾಗಿದೆ. ಒಂದೇ ರಾಷ್ಟ್ರ ಅಥವ ಸಮಾಜದ ವಿವಿಧ ಪ್ರಾಂತ್ಯ ಹಾಗೂ ವಿವಿಧ ವರ್ಗಗಳಲ್ಲಿಯೂ ಸಹ ಜನಸಂಖ್ಯಾ ಬೆಳವಣಿಗೆಯಲ್ಲಿ ಸಾಕಷ್ಟು ವ್ಯತ್ಯಾಸವಿರುವುದು ಕಂಡು ಬಂದಿದೆ. ಜನನ ಹಾಗೂ ಮರಣ ಪ್ರಮಾಣಗಳ ಇಳಿಮುಖದ ನಿರೀಕ್ಷೆಯಲ್ಲಿ, ಬೇರೆ ಬೇರೆ ರಾಷ್ಟ್ರಗಳಲ್ಲಿ, ವಿವಿಧ ರೀತಿಯ ಯೋಜನೆಗಳನ್ನು ರೂಪಿಸಲಾಗಿದೆ. ಮೊದಲನೆಯದಾಗಿ ಕೆಲವು ದೇಶಗಳು ಸಾಮಾಜಿಕ ಆರ್ಥಿಕ ಸಂಪನ್ಮೂಲಗಳನ್ನು ಕ್ರೋಡೀಕರಿಸಲು ಹೆಚ್ಚಿನ ಆಧ್ಯತೆಯನ್ನು ನೀಡುತ್ತಿವೆ. ಇದರಿಂದಾಗಿ ನಿರ್ಧಿಷ್ಟವಾದ ಸಾಮಾಜಿಕ ಬದಲಾವಣೆ ತರಲು ಸಾಧ್ಯವೆಂಬ ನಂಬಿಕೆ ಇದೆ. ಎರಡನೆಯದಾಗಿ, ಮತ್ತೆ ಕೆಲವು ರಾಷ್ಟ್ರಗಳು ವಿದ್ಯಾಭ್ಯಾಸಕ್ಕೆ ಪ್ರಮುಖ ಸ್ಥಾನ ನೀಡುತ್ತಿವೆ. ಇದರ ಫಲದಿಂದಾಗಿ ಆ ಸಮಾಜದಲ್ಲಿ ಸಣ್ಣ ಕುಟುಂಬದ ಬಗ್ಗೆ ಒಲವು ಮೂಡಿಸುವ ಪ್ರಯತ್ನ ಸುಲಭವೆಂದು ನಂಬಲಾಗಿದೆ. ಇನ್ನು ಕೆಲವು ರಾಷ್ಟ್ರಗಳಲ್ಲಿ ಸಮಾಜದ ವಿವಿಧ ಗುಂಪು, ವರ್ಗ ಹಾಗೂ ಘಟಕಗಳಲ್ಲಿ ಪ್ರಬಲವಾಗಿ ಬೇರೂರಿರುವ ನಂಬಿಕೆಗಳನ್ನು ಬದಲಾಯಿಸುವ ಪ್ರಯತ್ನ ಮಾಡಲಾಗಿದೆ. ಈ ನಂಬಿಕೆಗಳು ಪ್ರಚಲಿತ ಜನಸಂಖ್ಯೆಯ ಬೆಳವಣಿಗೆಗೆ ಅನುಕೂಲವೆಂದು ಭಾವಿಸಲಾಗಿದೆ. ಆದರೆ ಇವೆಲ್ಲಾ ಸಮಾಜದ ವಿವಿಧ ಗುಂಪುಗಳ ಹಾಗೂ ವ್ಯಕ್ತಿಗಳ ಮೇಲೆ ಯಾವ ರೀತಿಯ ಪ್ರಭಾವ ಬೀರುತ್ತವೆ ಎಂಬುದನ್ನು ಹೇಳುವುದು: ಅಷ್ಟು ಸುಲಭವೇನಲ್ಲ.

ಜನಸಂಖ್ಯೆ ಹಾಗೂ ಆರ್ಥಿಕ ಬೆಳವಣಿಗೆ

ನಾವು ಈಗ ಮುಖ್ಯವಾಗಿ ಚರ್ಚಿಸಬೇಕಾದ ವಿಷಯವೇನೆಂದರೆ ಜನಸಂಖ್ಯಾ ಬೆಳವಣಿಗೆ ಹಾಗೂ ಸಾಮಾಜೆಕ ಮತ್ತು ಆರ್ಥಿಕ ಪ್ರಗತಿ ಮತ್ತು ಇವುಗಳ ನಡುವಿನ ಸಂಬಂಧ. ಆದರೆ ಈ ಸಂಬಂಧದ ಬಗ್ಗೆ ತಜ್ಞರಲ್ಲಿ ಒಮ್ಮತದ ಅಭಿಪ್ರಾಯವಿಲ್ಲ. ಕಾರಣ. ಈ ಸಂಬಂಧ ಜಟಿಲವಾಗಿದ್ದು ದೇಶದಿಂದ ದೇಶಕ್ಕೆ, ಕಾಲದಿಂದ ಕಾಲಕ್ಕೆ ವ್ಯತ್ಯಾಸ ಹೊಂದುತ್ತದೆ. ಅಂದರೆ ಜನಸಂಖ್ಯೆಯ ಬೆಳವಣಿಗೆಯು ಕೆಲವು ಬಾರಿ ಸಾಮಾಜಿಕ ಹಾಗೂ ಆರ್ಥಿಕ ಪ್ರಗತಿಗೆ ಪೂರಕವಾದರೆ ಮತ್ತೆ ಕೆಲವು ಬಾರಿ ಮಾರಕವಾಗಿಯೂ ಪರಿಣಮಿಸಬಹುದು. ಸಮಾಜದಲ್ಲಿನ ವಿವಿಧ ಘಟಕಗಳು, ನಂಬಿಕೆ ಮತ್ತು ಅನಿಸಿಕೆಗಳು, ಕೌಟುಂಬಿಕ. ಜೀವನದ ಪದ್ದತಿ, ಜೀವನ ಮಟ್ಟ ಇವೆಲ್ಲಾ ಜನಸಂಖ್ಯಾ ಬೆಳವಣಿಗೆ ಮತ್ತು ಅದರ ಆಗು `ಹೋಗುಗಳ ಮೇಲೆ ಪರಿಣಾಮ ಬೀರುತ್ತವೆ. ಅದೇ ರೀತಿ ಜನಸಂಖ್ಯೆಯ ಬೆಳವಣಿಗೆಯೂ ಸಹ ಸಮಾಜದ ವಿವಿಧ ಅಂಗಗಳ ಮೇಲೆ ತನ್ನದೇ ಆದ ಪರಿಣಾಮವನ್ನು ಬೀರಬಲ್ಲದು. ಆದ್ದರಿಂದ ಇವುಗಳ ನಡುವಿನ ಪರಸ್ಪರ ಸಂಬಂಧದ ಬಗ್ಗೆ
ಕೂಲಂಕಷವಾದ ಅಧ್ಯಯನ ಅತಿ ಮುಖ್ಯವಾದುದು. ಇಂತಹ ಅಧ್ಯಯನದಿಂದ ಯಾವುದೇ ಸಮಾಜದಲ್ಲಿ ಜನಸಂಖ್ಯೆಯ ನಿಯಂತ್ರಣದ ಬಗ್ಗೆ ನಾವು ಅನುಸರಿಸಬೇಕಾದ ರೀತಿ ನೀತಿಗಳು, ಯೋಜಿಸಬೇಕಾದ ಕಾರ್ಯಕ್ರಮಗಳ ಬಗ್ಗೆ ಅರಿವು ಮೂಡುತ್ತದೆ. ಅಲ್ಲದೇ ಜನರ ಜೀವನ ಮಟ್ಟವನ್ನು ಉತ್ತಮಪಡಿಸಲು ಕೈಗೊಳ್ಳಬೇಕಾದ ಕಾರ್ಯಕ್ರಮಗಳಿಗೂ ಈ ತಿಳುವಳಿಕೆ ಸಹಾಯಕವಾತ್ತದೆ.

ಮುಂದುವರಿದ ಹಾಗೂ ಮುಂದುವರಿಯುತ್ತಿರುವ ಅಥವಾ ಹಿಂದುಳಿದ ರಾಷ್ಟ್ರಗಳಲ್ಲಿ ಜನಸಂಖ್ಯೆ ಮತ್ತು ಆರ್ಥಿಕ ಬೆಳವಣಿಗೆಯ ನಡುವಿನ ಸಂಬಂಧದಲ್ಲಿ ವ್ಯತ್ಯಾಸವುಂಟು. ಮುಂದುವರಿದ ರಾಷ್ಟ್ರಗಳ ಸಮಗ್ರ ಪ್ರಗತಿಯನ್ನು ಒಟ್ಟಾರೆ ನೋಡಿದಾಗ ಜನಸಂಖ್ಯಾ ಬೆಳವಣಿಗೆ ಅಲ್ಲಿನ  ರಾಷ್ಟ್ರೀಯ ಆದಾಯಕ್ಕೆ ಹಾಗೂ ಉತ್ಪಾದನಾ ಸಾಮರ್ಥ್ಯಕ್ಕೆ ಪೂರಕ ವಾಗಿದೆಯೆಂದು ಹೇಳಿದರೆ ತಪ್ಪಾಗಲಾರದು. ಕಾರಣ ಅಲ್ಲಿ ಜನಸಂಖ್ಯೆಯ ಪರಿಮಾಣ ಹಾಗೂ ಅದರ ಬೆಳವಣಿಗೆಯ ಪ್ರಮಾಣ ಕಡಿಮೆ ಇರುವುದು. ಈ ದೇಶಗಳಲ್ಲಿ ಈಗ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣ ಶೇಕಡ ಒಂದರಷ್ಟಿರಬಹುದು. ಆದರೆ ಹಿಂದುಳಿದ ರಾಷ್ಟ್ರಗಳಲ್ಲಿ ರಾಷ್ಟ್ರೀಯ ಆದಾಯದಲ್ಲಿನ ಹೆಚ್ಚಳ, ಉತ್ಪಾದನಾ ಸಾಮರ್ಥ್ಯ ಮಂದಗತಿಯಲ್ಲಿರುವುದು ವೇದ್ಯವಾಗುತ್ತದೆ. ಉದಾಹರಣೆಗೆ ನಮ್ಮ ದೇಶದಲ್ಲಿ ಜನಸಂಖ್ಯಾ ಗಾತ್ರ ಹೆಚ್ಚಿರುವುದರ ಜೊತೆಗೆ ಅದರ ಬೆಳವಣಿಗೆಯ ಪ್ರಮಾಣ ಸಹ ಶೇಕಡ 2 ರಷ್ಟಿದೆ. ಇದರಿಂದಾಗಿ ರಾಷ್ಟ್ರೀಯ ಆದಾಯ, ತಲಾ ಆದಾಯ ಮತ್ತು ಉತ್ಪಾದನೆಯಲ್ಲಿ ಅವಶ್ಯಕವಾದ ಹೆಚ್ಚಳ ತರಲು ಅಸಮರ್ಥರಾಗಿದ್ದೇವೆ. ಹೀಗೆ ಮುಂದುವರಿದ ಹಾಗೂ ಮುಂದುವರಿಯುತ್ತಿರುವ ರಾಷ್ಟ್ರಗಳಲ್ಲಿ ಸಾಮಾಜಿಕ ಆರ್ಥಿಕ ಪ್ರಗತಿಯಲ್ಲಿನ ವಿಪರ್ಯಾಸವನ್ನೂ ನೋಡಬಹುದು.  

ಹಿಂದುಳಿದ ರಾಷ್ಟ್ರಗಳಲ್ಲಿ ಹೆಚ್ಚುತ್ತಿರುವ ಜನಸಂಖ್ಯೆಯ ಜೊತೆಗೆ ಸಂಪನ್ಮೂಲಗಳ ಕೊರತೆ ಇದ್ದು, ಇವುಗಳ ನಡುವೆ ಇರುವ ಅಸಮತೋಲವನ್ನು ಪರಿಗಣಿಸಜೇಕಾಗುತ್ತದೆ. ಈ ರೀತಿಯ ಅಸಮತೋಲನದಿಂದಾಗಿ ಸಾಮಾಜಿಕ ಆರ್ಥಿಕ ಪ್ರಗತಿಗೆ ಅಡ್ಡಿಯಾಗುವುದಲ್ಲದೇ ಅಸಮಾನತೆಯೂ ಹೆಚ್ಚಾಗಬಹುದೆಂಬ ಪ್ರಬಲ ಅಭಿಪ್ರಾಯವಿದೆ. ಈ ರೀತಿಯ ಅಸಮಾನತೆಗಳನ್ನು ವಿವಿಧ ರಾಜ್ಯಗಳಲ್ಲಿ, ವಿವಿಧ ಪಂಥ, ಪಂಗಡಗಳಲ್ಲಿಯೂ ಸಹ ಕಾಣಬಹುದಾಗಿದೆ. ಅಂದರೆ ಜನಸಂಖ್ಯೆಯ ಬೆಳವಣಿಗೆಯಿಂದ ದೇಶದ ಸಾಮಾಜಿಕ ಹಾಗೂ ಆರ್ಥಿಕ ಪರಿಸ್ಥಿಗಳಲ್ಲಿ ಅಸಮಾನತೆಯು ಮತ್ತಷ್ಟು ಹೆಚ್ಚಾಗಬಹುದು.
ಜನಸಂಖ್ಯಾ ಪರಿಮಾಣ ಮತ್ತು ಅದರ ಬೆಳವಣಿಗೆಯ ಪ್ರಮಾಣ  ಹೆಚ್ಚಾಗಿರುವ ರಾಷ್ಟ್ರಗಳು. ಸಾಮಾನ್ಯವಾಗಿ ಕೃಷಿ ಪ್ರಧಾನವಾದವು. ಈ ರಾಷ್ಟ್ರಗಳಲ್ಲಿ ನಗರವಾಸಿಗಳಿಗಿಂತ ಗ್ರಾಮವಾಸಿಗಳೇ ಹೆಚ್ಚು. ಈ ದೇಶಗಳಲ್ಲಿ ಒಟ್ಟು ಜನಸಂಖ್ಯೆಯಲ್ಲಿ ಸುಮಾರು ಅರ್ಧದಷ್ಟು ಮಕ್ಕಳು ಅಥವ ವೃದ್ದರೇ ತುಂಬಿದ್ದಾರೆ. ಅಂದರೆ ಈ ದೇಶಗಳಲ್ಲಿ ದುಡಿಯುವವರ ಪ್ರಮಾಣ ಕಡಿಮೆ. ಅಲ್ಲದೇ ಇಲ್ಲಿನ ಜನರ ಜೀವನ ಮಟ್ಟವೂ ಸಹ ಕಡಿಮೆ ಇದೆ. ಇತ್ತೀಚಿನ. ಅಂದಾಜಿನ ಪ್ರಕಾರ, ಭಾರತದಲ್ಲಿ ಸುಮಾರು 1/3 ಭಾಗದಷ್ಟು ಜನರು ಬಡತನದ ರೇಖೆಗಿಂತ. ಕೆಳಗಿದ್ದಾರೆ (8,14). ಅಂದರೆ ಅವಶ್ಯಕತೆಗೆ ತಕ್ಕ ರೀತಿಯಲ್ಲಿ ಆಹಾರ, ವಸತಿ ಬಟ್ಟೆ, ವಿದ್ಯಾಭ್ಯಾಸ ಹಾಗೂ ಆರೋಗ್ಯ ಸೌಲಭ್ಯಗಳು ಸಿಗುತ್ತಿಲ್ಲ. ಆದ್ದರಿಂದ ಜನಸಂಖ್ಯಾ ಪರಿಮಾಣವೆಷ್ಟೆಂಬುದನ್ನು ಕೂಲಂಕಷವಾಗಿ ವಿಮರ್ಶೆ ಮಾಡುವ ಅಗತ್ಯವಿದೆ.

ಇಂದಿನ ಜನಸಂಖ್ಯಾ ಬೆಳವಣಿಗೆಗೆ ಮುಖ್ಯ ಕಾರಣವೆಂದರೆ ಮರಣ ಪ್ರಮಾಣದಲ್ಲಿನ ಗಣನೀಯ ಇಳಿಮುಖ. ಇಂದು ಪಾಶ್ಚಿಮಾತ್ಯ ದೇಶಗಳಲ್ಲಿ ಮರಣ ಪ್ರಮಾಣ ಒಂದು ಸಾವಿರ ಜನರಿಗೆ 5 ರಿಂದ 6 ರಷ್ಟಿರಬಹುದು. ಆದರೆ ಹಿಂದುಳಿದ ರಾಷ್ಟ್ರಗಳಲ್ಲಿ                    ಈ ಪ್ರಮಾಣ 10 ರಿಂದ ೩5 ರಷ್ಟಿದೆ. ಈ ಬೆಳವಣಿಗೆಗೆ ಪ್ರಮುಖ ಕಾರಣವೆಂದರೆ ವೈದ್ಯಕೀಯ ತಂತ್ರಜ್ಞಾನಗಳ ಮುನ್ನಡೆ, ಸಾಂಕ್ರಾಮಿಕ ರೋಗಗಳ ನಿವಾರಣೆ, ಆರೋಗ್ಯ ಸೌಲಭ್ಯಗಳ ಅಭಿವೃದ್ಧಿ, ಇತ್ಯಾದಿ. ಆದರೆ ಸಾಮಾಜಿಕ ಆರ್ಥಿಕಾಭಿವೃದ್ಧಿ ಸಾಧಿಸದ ಹೊರತು ಈ ದೇಶಗಳು ಪಾಶ್ಚಿಮಾತ್ಯ ದೇಶಗಳ ಮಟ್ಟವನ್ನು ಮುಟ್ಟಲು ಸಾಧ್ಯವಾಗಲಾರದು. ಅಲ್ಲದೇ ಮರಣ ಪ್ರಮಾಣ ಕಡಿಮೆಯಾದ ಮಾತ್ರಕ್ಕೆ ಜೀವನ ಮಟ್ಟ ಸುಧಾರಿಸುತ್ತದೆಂದು ಹೇಳಲು ಸಾಧ್ಯವಿಲ್ಲ. ಏಕೆಂದರೆ ಅದಕ್ಕೆ ಸಮನಾದ ಇಳಿಮುಖ ಜನನ ಪ್ರಮಾಣದಲ್ಲಿ ಕಂಡು ಬರಬೇಕಾಗಿದೆ. ಆದ್ದರಿಂದ ಜನನ ಹಾಗೂ ಮರಣ ಪ್ರಮಾಣಗಳ ನಡುವೆ ಅಂತರ ವೃದ್ಧಿಗೊಂಡು ಜನಸಂಖ್ಯೆಯ ಬೆಳವಣಿಗೆಯ ಪ್ರಮಾಣ ಜಾಸ್ತಿಯಾಗಿದೆ. ಇದಕ್ಕೆ ಜನಸಂಖ್ಯಾ ಸ್ಪೋಟವೆಂದು ಕರೆಯಲಾಗುತ್ತದೆ. 
ಪಾಶ್ಚಿಮಾತ್ಯ ದೇಶಗಳಲ್ಲಿ ಜನನ ಪ್ರಮಾಣ 100 ಜನರಿಗೆ 10 ರಿಂದ 35 ರಷ್ಟಿದ್ದರೆ ಹಿಂದುಳಿದ ರಾಷ್ಟ್ರಗಳಲ್ಲಿ 25 ರಿಂದ 80 ರಷ್ಟಿದೆ. ಅಂದರೆ. ಅಲ್ಲಿಗಿಂತ ಎರಡು ಅಥವ ಮೂರು ಪಟ್ಟು ಜಾಸ್ತಿ ಇದೆ. ಈ ದಿಸೆಯಲ್ಲಿ ಪಾಶ್ಚಿಮಾತ್ಯ. ದೇಶಗಳು. ಹಾದು ಹೋದ ಪರಿವರ್ತನೆಯ ಮಾದರಿ ಹಿಂದುಳಿದ ದೇಶಗಳ ಪರಿಸ್ಥಿತಿಗಿಂತ ವಿಭಿನ್ನವಾಗಿಯೇ ಇದೆ. ಅಲ್ಲದೇ ಇತ್ತೀಚಿನ ವರ್ಷಗಳಲ್ಲಿ ಭಾರತ ಮತ್ತು ಅದರ ನೆರೆಹೊರೆ. ರಾಷ್ಟ್ರಗಳಲ್ಲಿ ಜನನ ಪ್ರಮಾಣದಲ್ಲಿ ಕಡಿತ ಕಂಡುಬರುತ್ತಿದೆ. ಇದಕ್ಕೆ ಮದುವೆಯ ವಯಸ್ಸಿನಲ್ಲಿನ ಹೆಚ್ಚಳ ಕುಟುಂಬದ ಗಾತ್ರದ ಬಗ್ಗೆ ಒಂದಿರುವ ಅರಿವು, ಕುಟುಂಬ ಯೋಜನಾ ವಿಧಾನಗಳ ಬಳಕೆ ಮುಂತಾದವುಗಳು ಪ್ರಮುಖ ಕಾರಣಗಳಾಗಿವೆ. 

ಆದರೆ ಯಾವುದೇ ರಾಷ್ಟ್ರದ ಸರ್ವತೋಮುಖ ಅಭಿವೃದ್ದಿಗೆ ಮರಣ ಪ್ರಮಾಣದ ಇಳಿಮುಖದ ಜೊತೆಗೆ ಜನನ ಪ್ರಮಾಣದಲ್ಲಿಯೂ ಸಹ ಸರಿಸಮನಾದ ಇಳಿಮುಖ ಆಗಬೇಕಾಗಿದೆ. ಈ ರೀತಿ ಆಗಬೇಕಾದರೆ ಸ್ವಲ್ಪ ಕಾಲ ಹಿಡಿಯುವುದೆಂಬ ಶಂಕೆ ಇದೆ. 'ಆದರೆ' ಪಾಶ್ಚಿಮಾತ್ಯ ದೇಶಗಳ. ಮಾದರಿಯನ್ನು ಅನುಸರಿಸಲು ಸಾಧ್ಯವಾಗಲಾರ ದೆಂಬುದು ಇಲ್ಲಿ ಗಮನಿಸಬೇಕಾದ ಅಂಶ, ಏಕೆಂದರೆ ಬೇರೆ ಬೇರೆ ದೇಶಗಳಲ್ಲಿ ಸಾಂಸ್ಕೃತಿಕ ಪರಂಪರೆ ಬೇರೆ ಬೇರೆಯಾಗಿವೆ. ಆಲ್ಲದೆ ಅಭಿವೃದ್ಧಿಯ ಮಟ್ಟ; ಅದರ ವೇಗ; ಅದರ ರೀತಿಗಳು, ಸಹ ಬೇರೆ ಬೇರೆಯಾಗಿಯೇ ಇದೆ. ಸ್ಥಿತಿ ಹೀಗಿರುವಾಗ ಜನಸಂಖ್ಯಾ ಬೆಳವಣಿಗೆಯಿಂದಾಗುವ ಪರಿಣಾಮಗಳೇನು? ಇದನ್ನು ಸ್ಥೂಲವಾಗಿ ವಿಮರ್ಶಿಸಬಹುದು.

ಜನಸಂಖ್ಯಾ ಬೆಳವಣಿಗೆಯ ಪರಿಣಾಮಗಳು

(1) ಮೊದಲನೆಯದಾಗಿ ಜನಸಂಖ್ಯಾ ಬೆಳವಣಿಗೆ ಹಾಗೂ ಆಹಾರದ ಪೂರೈಕೆ ಇವುಗಳ ನಡುವಿನ ಸಂಬಂಧವನ್ನು ನೋಡೋಣ. ಒಟ್ಟಾರೆ ಹೇಳುವುದಾದರೆ ವಿಶ್ವ ಮಟ್ಟದಲ್ಲಿ  ಆಹಾರದ ಉತ್ಪಾದನೆ ಜನಸಂಖ್ಯಾ ಬೆಳವಣಿಗೆಗಿಂತ ಹಿಂದೆ ಬಿದ್ದಿಲ್ಲ. ಆದರೆ ಎಲ್ಲಾ ಜನರ ಅವಶ್ಯಕತೆಗಳಿಗೆ ಬೇಕಾದ ಆಹಾರ ಪೂರೈಕೆಯಾಗುತ್ತದೆಯೇ ಎಂಬ ಪ್ರಶ್ನೆಗೆ ಉತ್ತರ ಸಮಂಜಸವಾಗಿಲ್ಲ. ಪ್ರತಿಯೊಬ್ಬರಿಗೆ ದಿನಕ್ಕೆ ಸರಾಸರಿ 2500 ಕ್ಯಾಲರಿಗಳಷ್ಟು ಆಹಾರ ಬೇಕೆಂದು ಅಂದಾಜು ಮಾಡಲಾಗಿದೆ. ಮುಂದುವರಿದ ರಾಷ್ಟ್ರಗಳಲ್ಲಿ ತಲಾ ದಿನಕ್ಕೆ ದೊರೆಯುತ್ತಿರುವ ಆಹಾರ ಸುಮಾರು 3000 ಕ್ಯಾಲರಿಗಳಷ್ಟು. ಆದರೆ ನಮ್ಮಂತಹ ಕೃಷಿ ಪ್ರಧಾನ ದೇಶಗಳಲ್ಲಿ ಇದರ ಪೂರೈಕೆ ತಲಾ ದಿನಕ್ಕೆ 2000 ಕ್ಯಾಲರಿಗಳು. ಅಂದರೆ ಜನಸಂಖ್ಯೆಯ ಬೆಳವಣಿಗೆ ಹೆಚ್ಚಿನ ಪ್ರಮಾಣದಲ್ಲಿದ್ದು ಕೃಷಿಯನ್ನೇ ಆಧಾರವಾಗಿಟ್ಟುಕೊಂಡಿರುವ ರಾಷ್ಟ್ರಗಳಲ್ಲೇ ಆಹಾರದ ಕೊರತೆ ಇದೆ ಎಂಬುದು ತಿಳಿಯಬೇಕಾದ ಮುಖ್ಯವಾದ ಅಂಶ. ಇದಕ್ಕೆ ಸರಿಯಾದ ಪರಿಹಾರವೇನೆಂದರೆ, ಆಹಾರದ ಉತ್ಪಾದನೆಯನ್ನು ಹೆಚ್ಚಿಸುವುದರ ಜೊತೆಗೆ. ಅದರ ವಿತರಣಾಕ್ರಮದಲ್ಲಿ ಸಾಕಷ್ಟು ಮಾರ್ಪಾಡು ಆಗಬೇಕಾದ ಅವಶ್ಯಕತೆಯನ್ನು ಒತ್ತಿ ಹೇಳಬೇಕಾಗುತ್ತದೆ.

(2) ಎರಡನೆಯದಾಗಿ, ಜನಸಂಖ್ಯೆಯ ಬೆಳವಣಿಗೆ ಹಾಗೂ ಉದ್ಯೋಗಾವಕಾಶಗಳಿಗೂ, ನಿರುದ್ಯೋಗ ಮತ್ತು ಅರೆ ನಿರುದ್ಯೋಗಗಳ ನಡುವೆ ಸಂಬಂಧ ಕಲ್ಪಿಸಲಾಗಿದೆ. ಅಂದರೆ ಜನಸಂಖ್ಯೆಯ ಬೆಳವಣಿಗೆ ಕಡಿಮೆ ಇರುವ ಅಭಿವೃದ್ದಿ ಹೊಂದಿರುವ ರಾಷ್ಟ್ರಗಳಲ್ಲಿ ನಿರುದ್ಯೋಗಿಗಳು ಇಲ್ಲವೆಂದಲ್ಲ. ಅಲ್ಲಿಯೂ ನಿರುದ್ಯೋಗಿಗಳಿದ್ದಾರೆ ಹಾಗೂ ನಿರುದ್ಯೋಗದ ಸಮಸ್ಯೆ ಎದ್ದು ಕಾಣುತ್ತಿದೆ. ಆದರೆ ಅದರ ಸ್ವರೂಪ ಬೇರೆಯಾಗಿದೆ. ಹಿಂದುಳಿದ ರಾಷ್ಟ್ರಗಳಲ್ಲಿ ಕಡು ಬಡತನದಲ್ಲಿರುವವರು ನಿರುದ್ಯೋಗಿಗಳಾಗಿ ಉಳಿಯಲು ಸಾಧ್ಯವಿಲ್ಲ. ಕಾರಣ ದಿನನಿತ್ಯದ ಅತ್ಯಾವಶ್ಯಕತೆಗಳ ಪೂರೈಕೆಗಾಗಿ ವರಮಾನ ಎಷ್ಟೇ ಕಡಿಮೆ ಇದ್ದರೂ ಯಾವುದಾದರೂ ಒಂದು ವೃತ್ತಿಯನ್ನು ಮಾಡಲೇ ಬೇಕಾಗುತ್ತದೆ. ಅಂದರೆ ಅವರೆಲ್ಲಾ ಉದ್ಯೋಗಸ್ಥರೆಂಬ ಅರ್ಥವಲ್ಲ. ಅವರಲ್ಲಿ ಅರೆ ನಿರುದ್ಯೋಗಿಗಳೇ ಹೆಚ್ಚು. ಅದರ ಜೊತೆಗೆ ವಿದ್ಯಾವಂತ ನಿರುದ್ಯೋಗಿಗಳ ಸಮಸ್ಯೆಯು ಸಹ ಬೃಹದಾಕಾರವಾಗಿ ಎದ್ದು ಕಾಣುತ್ತಿದೆ. ಉದಾಹರಣೆಗೆ ಭಾರತದಲ್ಲಿ ಒಂದು ಅಂದಾಜಿನ ಪ್ರಕಾರ ಸುಮಾರು 40 ರಿಂದ ೫೦ ಲಕ್ಷ ನಿರುದ್ಯೋಗಿಗಳಿದ್ದಾರೆಂದು ತಿಳಿದು ಬಂದಿದೆ (9, 14). ಅವರಲ್ಲಿ ಸುಮಾರು ಅರ್ಧದಷ್ಟು ವಿದ್ಯಾವಂತ ನಿರುದ್ಯೋಗಿಗಳು. ಇದಕ್ಕೆ ಕಾರಣಗಳಾಗಿ ನಮ್ಮ ಸಾಮಾಜಿಕ ಆರ್ಥಿಕ ಪರಿಸ್ಥಿತಿ, ಯೋಜನಾ ಕಾರ್ಯಕ್ರಮಗಳ ವಿಧಾನ, ವಿದ್ಯಾಭ್ಯಾಸ ಪದ್ಧತಿಯಲ್ಲಿನ ನ್ಯೂನತೆಗಳು, ಇತ್ಯಾದಿಗಳು ಎಂದು ಗುರುತಿಸಲಾಗಿದೆ. ಸುಮಾರು ನಾಲ್ಕು ದಶಕಗಳಿಂದ ಈ ಸಮಸ್ಯೆಗೆ ಪರಿಹಾರ ದೊರೆಯದೇ ದಿಕ್ಕು ತೋಚದ ಸ್ಥಿತಿಯಲ್ಲಿ ಇಂದು ನಾವಿದ್ದೇವೆ. ಇವೆಲ್ಲದರ ಹಿನ್ನೆಲೆಯಲ್ಲಿ ಜನಸಂಖ್ಯೆಯ ಬೆಳವಣಿಗೆಯು ಅಡಗಿದೆ ಎಂಬುದು ಮುಖ್ಯವಾಗಿ ತಿಳಿಯಬೇಕಾದ ಅಂಶ.

(3) ಮೂರನೆಯದಾಗಿ, ಮುಂದುವರಿದ ರಾಷ್ಟ್ರಗಳು ಆರೋಗ್ಯ, ವಿದ್ಯಾಭ್ಯಾಸ ಮತ್ತು ಇತರ ಸಾಮಾಜಿಕ ರಂಗಗಳಲ್ಲಿ ಗಣನೀಯ ಪ್ರಗತಿ ಸಾಧಿಸುವಲ್ಲಿ ಸಫಲಗೊಂಡಿವೆ. ಹಿಂದುಳಿದ ರಾಷ್ಟ್ರಗಳಲ್ಲಿಯೂ ಈ ದಿಸೆಯಲ್ಲಿ ಸ್ವಲ್ಪ ಪ್ರಗತಿ ಕಂಡುಬಂದಿದೆ. ನಾವು ಹಾಕಿಕೊಂಡಿರುವ ಧ್ಯೇಯೋದ್ದೇಶಗಳಿಗೂ ಮತ್ತು ನಮ್ಮ ಸಾಧನೆಗಳಿಗೂ ಬಹಳಷ್ಟು ಅಂತರವಿದೆ. ಅಲ್ಲದೆ ನಾವು ಸಾಧಿಸಿರುವ ಕಾರ್ಯದಲ್ಲಿನ ಗುಣಮಟ್ಟಗಳಲ್ಲಿ ನ್ಯೂನತೆಗಳು ಹಲವಾರು. ಉದಾಹರಣೆಗೆ ಇಂದು ಸಹ ನಮ್ಮ ದೇಶದ ಒಟ್ಟು ಜನಸಂಖ್ಯೆಯಲ್ಲಿ ಅಕ್ಷರಸ್ಥರಿಗಿಂತ ಅನಕ್ಷರಸ್ಥರ ಸಂಖ್ಯೆಯೇ ಜಾಸ್ತಿ ಇಡೀ ಪ್ರಪಂಚದಲ್ಲೇ ನಮ್ಮ ದೇಶದಲ್ಲಿ ಅನಕ್ಷರಸ್ತರು ಜಾಸ್ತಿ. ಎಂಬ ಹೆಗ್ಗಳಿಕೆ ನಮ್ಮದು. ಆದರಲ್ಲಿಯೂ ಹಿಂದುಳಿದ ವರ್ಗಗಳಲ್ಲಿ, ಗ್ರಾಮೀಣ ಜನರಲ್ಲಿ, ಸ್ತ್ರೀಯರಲ್ಲಿ, ಅನಕ್ಷರತೆ ಇನ್ನೂ ಹೆಚ್ಚು. ಅಲ್ಲದೇ ನಮಗೆ ದೊರೆಯುತ್ತಿರುವ ನೈರ್ಮಲ್ಯ, ಆರೋಗ್ಯಕ್ಕೆ ಸಂಬಂಧಪಟ್ಟ ಸೌಲಭ್ಯಗಳು, ಕುಡಿಯುವ ನೀರಿನ ಹಾಗೂ ವಸತಿ ಸೌಕರ್ಯದ ಗುಣಮಟ್ಟ ಅವಶ್ಯಕತೆಗಿಂತ ಕಡಿಮೆಯೇ ಇದೆ. ಇವೆಲ್ಲಕ್ಕೂ ಒಂದು ಮುಖ್ಯ ಕಾರಣವೆಂದರೆ ಜನಸಂಖ್ಯಾ ಬೆಳವಣಿಗೆಯಿಂದಾಗಿ ಸಾಮಾಜಿಕ ಹಾಗೂ ಆರ್ಥಿಕ ಕಾರ್ಯಗಳಿಗೆ ಬಂಡವಾಳ ಒದಗಿಸುವುದು ಕಷ್ಟವಾಗುತ್ತಿರುವುದು. ಕಡಿಮೆ ಬಂಡವಾಳದಿಂದಾಗಿ ಸಾಮಾಜಿಕ ಹಾಗೂ ಆರ್ಥಿಕ ಕಾರ್ಯಕ್ರಮಗಳ ನಡುವೆ ಈ ಬಂಡವಾಳಕ್ಕೆ, ಸಂಪನ್ಮೂಲಗಳಿಗೆ ಪರಸ್ಪರ ಸ್ಪರ್ಧೆ ಏರ್ಪಡುತ್ತದೆ. ಇದರಿಂದ ಎಲ್ಲರ ಅವಶ್ಯಕತೆಗಳನ್ನು ಪೂರೈಸಲಾಗದು. ಇಂತಹ ಸಂದರ್ಭದಲ್ಲಿ ನಾವು ಯಾವ ರೀತಿಯಲ್ಲೂ ಅಭಿವೃದ್ಧಿ  ಕಾಣದೆ ವಿಫಲರಾಗುತ್ತೇವೆ. ಇಂತಹ ಬಂಡವಾಳ ಪೂರೈಕೆ ಮಾಡುವುದೂ ಸಹ ಕಷ್ಟದ ಕೆಲಸವಾಗುತ್ತದೆ. ಹೀಗಾಗಿ ಜನಸಂಖ್ಯೆಯ ಬೆಳವಣಿಗೆಯಲ್ಲಿ ಇಳಿಮುಖವಾಗದ ಹೊರತು ಮಾನವ ಸಂಪನ್ಮಲ ನಿರ್ಮಾಣ ಕಾರ್ಯ ಮಂದಗತಿಯಲ್ಲಿ ಮುಂದುವರಿಯ ಬೇಕಾಗುತ್ತದೆ. ಆದರೆ ಯಾವುದೇ ರಾಷ್ಟ್ರದ ಸಮಗ್ರ ಅಭಿವೃದ್ಧಿಗೆ ಮಾನವ ಸಂಪನ್ಮೂಲಗಳ ಅಭಿವೃದ್ದಿ ಅತಿ ಮುಖ್ಯವೆಂಬುದನ್ನು ಮರೆಯಬಾರದು.

(4) ಕೌಟುಂಬಿಕವಾಗಿ ಹಾಗೂ. ವೈಯಕ್ತಿಕವಾಗಿಯೂ ಸಹ ಜನಸಂಖ್ಯೆಯ ಬೆಳವಣಿಗೆ ಹಾಗೂ ಸಾಮಾಜಿಕ ಮತ್ತು ಆರ್ಥಿಕ ಪ್ರಗತಿಗೂ ಇರುವ ಸಂಬಂಧವನ್ನು ನೋಡಬಹುದು. ಜನಸಂಖ್ಯೆಯ ಬೆಳವಣಿಗೆಯ ಪರಿಣಾಮವಾಗಿ ಭೂಹಿಡುವಳಿಗಳ ವಿಸ್ತೀರ್ಣ ಕಡಿಮೆಯಾಗುತ್ತಾ. ಸಣ್ಣ ಹಿಡುವಳಿಗಳ ಸಂಖ್ಯೆ ಹೆಚ್ಚಾಗುತ್ತಾ ಬಂದಿರುವುದನ್ನು ನಾವು ನೋಡಿದ್ದೇವೆ. ಅವಿಭಕ್ತ ಕುಟುಂಬಗಳು ಒಡೆಯುವುದರ ಪರಿಣಾಮವಾಗಿ ಭೂಹಿಡುವಳಿಗಳೂ ಸಹ ಛಿದ್ರ ಛಿದ್ರವಾಗಿ ಆ ಕುಟುಂಬಗಳ ಸಾಮಾಜಿಕ ಹಾಗೂ ಆರ್ಥಿಕ ಸ್ಥಾನಕ್ಕೆ ಧಕ್ಕೆ ಬಂದಿದೆ. ವೈಯಕ್ತಿಕವಾಗಿಯೂ ಸಹ ಹೆಚ್ಚಿನ ಸಂತಾನದ ಫಲ ಸ್ವರೂಪವಾಗಿ ಕುಟುಂಬದ ಹಾಗೂ ದುಡಿಯುವವರ ಆರ್ಥಿಕ ಪರಿಸ್ಥಿತಿ ಹದಗೆಡುತ್ತದೆ. ಮಕ್ಕಳ ಪಾಲನೆ ಪೋಷಣೆಯಲ್ಲಿ ಬರುವ ಎಡರು ತೊಡರುಗಳು ಸಹ ಆ ಕುಟುಂಬದ ಅಥವ ವ್ಯಕ್ತಿಯ ಆರ್ಥಿಕ ಪರಿಸ್ಥಿತಿಯನ್ನು ಹದಗೆಡಿಸುತ್ತವೆ. ಅಂದರೆ ಆರ್ಥಿಕ ಸ್ವಾವಲಂಬನೆ ಕಡಿಮೆಯಾಗುತ್ತಾ ಪರಾವಲಂಬನೆ ಹೆಚ್ಚಾಗುತ್ತಾ ಹೋಗುತ್ತದೆ.

(5) ಸಮಾಜದಲ್ಲಿನ ಸ್ತ್ರೀಯರ ಸ್ಥಾನಮಾನ ಸಹ ಜನಸಂಖ್ಯೆಯ, ಬೆಳವಣಿಗೆಯ ಮೇಲೆ ಪರಿಣಾಮ ಬೀರಬಲ್ಲದು. ಕುಟುಂಬದ-ಜವಾಬ್ದಾರಿ. ಹಾಗೂ ತಾಯ್ತನದ ಗುರುತರವಾದ ಹೊಣೆ ಸ್ತ್ರೀಯ ಮೇಲಿರುತ್ತದೆ ಮಕ್ಕಳ ಪಾಲನೆ ಹಾಗೂ ಪೋಷಣೆ, ಅವರ ನೈರ್ಮಲ್ಯ, ವಿದ್ಯಾಭ್ಯಾಸ, ಅವರ ಭವಿಷ್ಯದ ಬಗ್ಗೆ ಚಿಂತನೆ ಇತ್ಯಾದಿ ಜವಾಬ್ದಾರಿಗಳು ಹೆಚ್ಚಾಗಿ ತಾಯಿಯನ್ನೇ ಅವಲಂಬಿಸಿರುತ್ತವೆ. ಆದ್ದರಿಂದ ಸಮಾಜದಲ್ಲಿ ಸ್ತ್ರೀಯರು ಪಡೆದಿರುವ ಸ್ಥಾನಮಾನವು ದೇಶದ ಜನನ ಹಾಗೂ ಮರಣ ಪ್ರಮಾಣದ ಬಗ್ಗೆ ತನ್ನದೇ ಆದ ಪರಿಣಾಮ ಬೀರಬಲ್ಲದು. ಅದೇ ರೀತಿ ಜನಸಂಖ್ಯೆಯ ಬೆಳವಣಿಗೆಯೂ ಸಹ ಸ್ತ್ರೀಯರ ಸ್ಥಾನಮಾನವನ್ನು ನಿರ್ಧರಿಸುವಲ್ಲಿ ಸಹಾಯಕವಾಗುವಂತೆ ನಾವು ಅದರ ನಿಯಂತ್ರಣದ ಬಗ್ಗೆ ಗಮನ ಹರಿಸಬೇಕಾಗುತ್ತದೆ.

ಪರಿಹಾರವೇನು?
ಸಮಾಜದಲ್ಲಿನ ಅಸಮಾನತೆ ಹಾಗೂ ಬಡತನ ಸಹ ಜನಸಂಖ್ಯೆಯ ಬೆಳವಣಿಗೆಯ ಮೇಲೆ ಪ್ರಭಾವ ಬೀರುತ್ತದೆ. ಬಡತನಕ್ಕೂ ಹಾಗೂ ಅಸಮಾನತೆಗೂ ಸಂಬಂಧವುಂಟು. ಸಾಮಾನ್ಯವಾಗಿ ಬಡತನ ಜಾಸ್ತಿ ಇರುವಲ್ಲಿ ಅಸಮಾನತೆಯೂ ಹೆಚ್ಚಾಗಿರುತ್ತದೆ. ಅಂತಹ ಸಂದರ್ಭದಲ್ಲಿ ವಿವಿಧ ವರ್ಗ, ಪ್ರಾಂತ, ಭಾಷೆ ಇವುಗಳಲ್ಲಿ ಅಸಮಾನತೆ ಹೆಚ್ಚಾದಾಗ ಅದರ ಪರಿಣಾಮ ಜನಸಂಖ್ಯೆಯ ಬೆಳವಣಿಗೆಯ ಮೇಲೂ ಆಗುತ್ತದೆ. ಅಸಮಾನತೆ ಹೆಚ್ಚಾದಾಗ ಎಲ್ಲರಿಗೂ ಸಮಾನ ಅವಕಾಶಗಳು ದೊರೆಯುವುದಿಲ್ಲವಾದ್ದರಿಂದ ಸಾಮಾಜಿಕ ಹಾಗೂ ಆರ್ಥಿಕ ಅಭಿವೃದ್ಧಿಗೆ ಧಕ್ಕೆ ಉಂಟಾಗುತ್ತದೆ.

ಸ್ಥಿತಿ ಹೀಗಿರುವಾಗ ಮುಂದೇನು? ಇಂತಹ ಪ್ರಶ್ನೆಗೆ ಸಮಂಜಸವಾದ ಉತ್ತರ ಕೊಡುವುದು ಅಷ್ಟು ಸುಲಭವಲ್ಲ. ಜನಸಂಖ್ಯೆಯ ಬೆಳವಣಿಗೆ ಹೆಚ್ಚಿರುವ ರಾಷ್ಟ್ರಗಳಲ್ಲಿ ಬಡತನ, ನಿರುದ್ಯೋಗ, ಆಹಾರದ ಕೊರತೆ, ಜನರ ಜೀವನದ ಗುಣಮಟ್ಟದಲ್ಲಿನ ನ್ಯೂನತೆಗಳು ಇರುವುದರಿಂದ ಸಮಸ್ಯೆಗೆ ಪರಿಹಾರ ಕಷ್ಟಕರವೇ. ಅಂದರೆ ಜನಸಂಖ್ಯಾ ಬೆಳವಣಿಗೆಯಲ್ಲಿ ಇಳಿಮುಖ ತರುವುದರ ಜೊತೆಗೆ ಆರ್ಥಿಕ ಹಾಗೂ ಸಾಮಾಜಿಕ ಅಭಿವೃದ್ಧಿಯ ವೇಗವನ್ನು ಉತ್ತಮಗೊಳಿಸುವುದು, ಇವೆರಡೂ ಒಟ್ಟಾರೆ ಗಮನಿಸಬೇಕಾದ ಅಂಶಗಳು. ಇಲ್ಲಿ ಉದ್ಭವಿಸಿರುವ ಮುಖ್ಯ ಸಮಸ್ಯೆ ಅಥವ ಪ್ರಶ್ನೆ ಎಂದರೆ ಜನರ ಜೀವನ ಮಟ್ಟದಲ್ಲಿ ಗಣನೀಯ ಪ್ರಮಾಣದಲ್ಲಿ ಸುಧಾರಣೆಯಾಗದ ಹೊರತು ಜನನ ಹಾಗೂ ಮರಣ ಪ್ರಮಾಣಗಳನ್ನು ನಿಗ್ರಹಿಸಬಹುದೇ ಎಂಬುದು. ಈ ದಿಸೆಯಲ್ಲಿ ಅಭಿವೃದ್ಧಿಯೇ ಅತ್ಯುತ್ತಮ ಜನಸಂಖ್ಯಾ ನಿಯಂತ್ರಣದ ಮಾರ್ಗ ಎಂದು ಅನೇಕರು ಭಾವಿಸಿದ್ದಾರೆ. ಇಂತಹ ಸಂದರ್ಭದಲ್ಲಿ ಜನಸಂಖ್ಯೆಯ ಬೆಳವಣಿಗೆಯಲ್ಲಿ ಇಳಿಮುಖವಾಗಲಿ ಅಥವ ಅಭಿವೃದ್ಧಿ ಕಾರ್ಯಕ್ರಮಗಳನ್ನು ಉತ್ತಮಗೊಳಿಸುವುದಾಗಲಿ ಸುಲಭವಾಗಿ ಆಗುವ ಕೆಲಸವಲ್ಲ. ಆದರೆ ಈ ಎರಡೂ ದಿಕ್ಕಿನಲ್ಲಿ ಒಂದೇ ಕಾಲಕ್ಕೆ ಕಾರ್ಯ ಪ್ರವೃತ್ತರಾಗಬೇಕೆಂಬುದನ್ನು ಒತ್ತಿ ಹೇಳಬೇಕಾಗುತ್ತದೆ. ಇತ್ತೀಚೆಗೆ ನಡೆದ ಅಧ್ಯಯನಗಳಿಂದ ಕಂಡುಬರುವ ಒಂದು ಮುಖ್ಯ ಅಂಶವೆಂದರೆ ಬಡತನದಲ್ಲಿರುವವರಲ್ಲಿ ಜನನ ನಿಯಂತ್ರಣ ಸಾಧ್ಯವೆಂಬುದು. ಅಂದರೆ ಸಾಮಾಜಿಕ, ಆರ್ಥಿಕ ಹಾಗೂ ಇತರೆ ಜನಕಲ್ಯಾಣ ಯೋಜನೆಗಳನ್ನು ಸರಿಯಾದ ರೀತಿಯಲ್ಲಿ ರೂಪಿಸಬೇಕಾಗುತ್ತದೆ. ಅಲ್ಲದೆ ಹಾಗೆಯೇ ಇದರಿಂದೊದಗುವ ಅಲ್ಪಕಾಲೀನ ತೊಂದರೆಗಳಿಂದ ವಿಚಲಿತರಾಗದೇ ಪ್ರಯತ್ನಗಳನ್ನು ಮುಂದುವರಿಸಿದಲ್ಲಿ ಸ್ವಲ್ಪ ಕಾಲದ ನಂತರವಾದರೂ ಯಶಸ್ಸನ್ನು ಸಾಧಿಸಬಹುದೆಂಬ ಆಶಾಭಾವನೆ ಇದೆ (16, 30)








9. ವಲಸೆ ಕೂಲಿಕಾರರ ಸಮಸ್ಯೆಗಳು ಮತ್ತು ಅವರ
ಸಂಘಟನೆ ಹಾಗೂ ಪರಿಹಾರೋಪಾಯಗಳು

ಹೊಟ್ಟೆಪಾಡಿಗಾಗಿ ಕೆಲಸ ಹುಡುಕಿಕೊಂಡು ಊರಿಂದ ಊರಿಗೆ ವಲಸೆ ಹೋಗುವ ಪ್ರವೃತ್ತಿ 'ನಮ್ಮ ಜನತೆಗೆ`ಹೊಸದೇನಲ್ಲ. ಈ ಪ್ರವೃತ್ತಿ ಸಮಾಜದಲ್ಲಿ ಬಹಳ ಹಿಂದಿನ ಕಾಲದಿಂದ ಬಂದಿರುವ ಒಂದು ಪಿಡುಗು. ಅಲ್ಲದೇ ಈ ಪ್ರವೃತ್ತಿ ಕೇವಲ ನಮ್ಮ ದೇಶಕ್ಕೆ ಮಾತ್ರ ಸೀಮಿತವಾಗಿಲ್ಲ. ಬಡತನ ಹೆಚ್ಚು ಇರುವ ದೇಶಗಳಲ್ಲೇ ಅಲ್ಲದೆ ಕೆಲವು ಮುಂದುವರಿದ ದೇಶಗಳಲ್ಲೂ ಸಹ ಇದನ್ನು ಕಾಣಬಹುದು. ಅಂದರೆ ಈ ಸಮಸ್ಯೆ ದೇಶ ಮತ್ತು ಕಾಲಕ್ಕೆ ಸೀಮಿತವಾಗಿಲ್ಲವೆಂಬುದನ್ನು ನಾವು ಮುಖ್ಯವಾಗಿ ಗಮನಿಸಬೇಕಾದ ಆಂಶ. ಆದರೆ ಪರಿಸ್ಥಿತಿ ಎಲ್ಲಾ ಕಡೆ ಒಂದೇ ತರಹ ಕಂಡುಬರುವುದಿಲ್ಲ. ಈ ಸಮಸ್ಯೆಯ ಕೂಲಂಕಷ ವಿಶ್ಲೇಷಣೆ ಮಾಡುವಾಗ ವಿಚಾರಿಸಬೇಕಾದ ಮುಖ್ಯ ಅಂಶಗಳೆಂದರೆ ಈ ರೀತಿಯ ವಲಸೆಗೆ ಮುಖ್ಯ ಕಾರಣಗಳೇನು? ಈ ರೀತಿ ವಲಸೆಯನ್ನರಸಿ ಹೋಗುವ ಕಾರ್ಮಿಕರು ಯಾರು? ಅವರು ಎದುರಿಸಬೇಕಾದ ಕಷ್ಟ ನಷ್ಟಗಳೇನು? ಮತ್ತು ಈ ನಿಟ್ಟಿನಲ್ಲಿ ಇವರ ಸಂಘಟನೆ ಸಾಧ್ಯವೇ? ಈ ಎಲ್ಲಾ ಸಮಸ್ಯೆಗಳಿಗೆ ಪರಿಹಾರಗಳಿವೆಯೇ? ಮುಂತಾದವು. ಇವುಗಳ ಬಗ್ಗೆ ವಿವರಗಳನ್ನು ಕೊಡಲು ಸಾಧ್ಯವಾಗದಿದ್ದರೂ ಸಂಕ್ಷಿಪ್ತ ಮಾಹಿತಿಯನ್ನು ಇಲ್ಲಿ ನೀಡುವ ಪ್ರಯತ್ನ ಮಾಡಲಾಗಿದೆ. 

ವಲಸೆಗೆ ಕಾರಣಗಳು

ಮೊದಲನೆಯದಾಗಿ ಈ ಸಮಸ್ಯೆಯ ಅಥವ ಪಿಡುಗಿನ ಪ್ರಮುಖ ಕಾರಣಗಳನ್ನು ಗಮನಿಸೋಣ. ಬಡಜನರು ವಲಸೆ ಹೋಗಲು ಮುಖ್ಯ ಕಾರಣಗಳೆಂದರೆ, ಅವರ ಕಡು: ಬಡತನ, ನಿರುದ್ಯೋಗ ಅಥವ ಅರೆ ಉದ್ಯೋಗ. ಆದರೆ ಬಡತನದಲ್ಲಿ ನರುಳುತ್ತಿರುವವರೆಲ್ಲಾ ಈ ರೀತಿ ಅವಕಾಶಗಳನ್ನು ಹುಡುಕಿಕೊಂಡು ಅಲೆದಾಡುತ್ತಾರೆಯೇ ಎಂದರೆ ಅದರ ಉತ್ತರ ಇಲ್ಲವೆಂದೇ ಹೇಳಬೇಕು. ಯಾರು ಸ್ವಗ್ರಾಮದಲ್ಲಿ ಅಥವ ಸ್ವಸ್ಥಾನಗಳಲ್ಲಿ ಯಾವುದೇ ರೀತಿಯ ಆಸ್ತಿ-ಪಾಸ್ತಿ, ಅಥವ ಜೀವನಕ್ಕೆ ಆಶ್ರಯವಿಲ್ಲದೆ ನಿರ್ಗತಿಕರಾಗಿ ಉಳಿಯುತ್ತಾರೆಯೋ ಅವರು ತಮ್ಮ ಹೊಟ್ಟೆ ಪಾಡಿಗಾಗಿ ನಾಲ್ಕಾರು. ಕಡೆ. ಅಲೆಯಬೇಕಾದೀತು. ಕೆಲವು ರಾಜ್ಕ ಅಥವ ಪ್ರದೇಶಗಳಲ್ಲಿ ಅಭಾವ ಪರಿಸ್ಥಿತಿ ತಲೆದೋರಿದಾಗ ಅಥವ ನೈಸರ್ಗಿಕ ವಿಕೋಪಗಳನ್ನು ಎದುರಿಸುವ ಪ್ರಸಂಗಗಳು ಬಂದಾಗ ಅಲ್ಲಿಂದ ಸ್ವಲ್ಪ ಕಾಲವಾದರೂ ಬೇರೆ ಕಡೆಗೆ ವಲಸೆ ಹೊರಡಬೇಕಾಗುತ್ತದೆ. ಉದಾಹರಣೆಗೆ ಕ್ಷಾಮ, ಅತಿವೃಷ್ಟಿ ಅಥವ ಅನಾವೃಷ್ಟಿಗಳಿಂದ ಆಗಬಹುದಾದ ನಷ್ಟಕ್ಕೆ ಸಂಬಂಧಿಸಿದ ಕಾರಣಗಳಿಂದಾಗಿ, ಕೆಲವು: ಗುಂಪುಗಳು ಅಂದರೆ ಕೆಲವು ಗಿರಿಜನರು ಮತ್ತು ಇತರೆ ಹಿಂದುಳಿದ ಪಂಗಡಗಳವರು ವಲಸೆ ಮಾಡಿಕೊಂಡೇ ಜೀವನ ಮಾಡುವುದು ಅವಠ ವಂಶ ಪರಂಪರಾಗತ ವೃತ್ತಿಯಾಗಿಯೇ ಉಳಿದಿದೆ. ಮತ್ತೆ ಕೆಲವು ಬಾರಿ. ಸಮಾಜದ ವಿವಿಧ ಗುಂಪುಗಳ ನಡುವೆ ಘರ್ಷಣೆಗಳು ಸಂಭವಿಸಿದಾಗ ಆ ನೋವನ್ನು ತಾಳಲಾರದೇ ವಲಸೆ ಹೋಗುವವರೂ ಉಂಟು. ಈ ರೀತಿಯ ವಲಸೆಗೆ ಸಂಕಟ ಕಾಲದ ವಲಸೆ ಎನ್ನಬಹುದು. ಈ ಪ್ರವೃತ್ತಿಗೆ ಆಂಗ್ಲ ಭಾಷೆಯಲ್ಲಿ 'ಡಿಸ್ಟ್ರೆಸ್‌ ಮೈಗ್ರೇಷನ್‌' (Distress Migration) ಎಂದು ಕರೆಯುತ್ತಾರೆ. 

ವಲಸೆ ಹೋಗುವವರು ಯಾರು?
ಈಗ ಮುಂದಿನ ಪ್ರಶ್ನೆ ಈ ರೀತಿ ವಲಸೆ ಹೋಗುವವರು ಯಾರು? ಅವರು ಎಲ್ಲಿಂದ  ಹೊರಟು ಎಲ್ಲಿಗೆ ಹೋಗುತ್ತಾರೆ ಎಂಬುದು. ಮೊದಲೇ ತಿಳಿಸಿದಂತೆ ಹೆಚ್ಚಾಗಿ ಬಡತನದ ಬೇಗೆಯಿಂದ ನರಳುತ್ತಿರುವ ನಿರ್ಗತಿಕರು ಆಸ್ತಿ ಅಥವ ಆಸರೆ ಇಲ್ಲದ ಸಮಾಜದ ದುರ್ಬಲ ವರ್ಗಗಳಿಗೆ ಸೇರಿದವರು, ಕುಟುಂಬದ ನೆರೆಹೊರೆಯ ಅಥವ ಸಮಾಜದ ರಕ್ಷಣೆ ಇಲ್ಲದವರು ವಲಸೆಗಾರರಾಗಿರುತ್ತಾರೆ. ಇವರು ತಮ್ಮ ಸ್ವಗ್ರಾಮಗಳನ್ನು ಅಥವ ಸ್ವಸ್ಥಾನಗಳನ್ನು ಬಿಟ್ಟು ಒಂಟಿಯಾಗಿ ಅಥವ ಕುಟುಂಬ ಸಮೇತರಾಗಿ ಅಥವ ಗುಂಪು ಗುಂಪಾಗಿ ಹೋಗಬಹುದು. ಆದರೆ ಇವರೆಲ್ಲಾ ಒಂದೇ ವರ್ಗಕ್ಕೆ ಅಥವ ಒಂದೇ ಪ್ರದೇಶಕ್ಕೆ ಸೇರಿದವರಲ್ಲ. ಅಲ್ಲದೇ ಅವರೆಲ್ಲಾ ಒಂದೇ ರೀತಿಯ ಕೆಲಸವನ್ನಾಗಲಿ, ಒಂದೇ" ದಿಕ್ಕನ್ನಾಗಲಿ ಅಥವ ಒಂದೇ ದಾರಿಯನ್ನಾಗಲಿ ಹಿಡಿಯುವುದಿಲ್ಲ. ಕೆಲವರು ಕೊಯ್ಲು ಕೆಲಸಗಳಲ್ಲಿ ನಿರತರಾದರೆ, ಕೆಲವರು ತೋಟಗಳಲ್ಲಿ ಸಿಗುವ ಕೆಲಸಗಳಲ್ಲಿ ಆಸಕ್ತರಾಗಿರುತ್ತರೆ. ಮತ್ತೆ ಕೆಲವರು ನಾನಾ ವಿಧವಾದ ನಿರ್ಮಾಣ ಯೋಜನಾ ಕಾರ್ಯಗಳಿಂದ ಲಭಿಸುವ ಕೆಲಸಗಳಲ್ಲಿ ತೊಡಗುತ್ತಾರೆ. ಉದಾಹರಣೆಗೆ ಪಂಜಾಬ್‌ ರಾಜ್ಯಕ್ಕೆ ಅದರ ನೆರೆ ರಾಜ್ಯಗಳಾದ ಉತ್ತರ ಪ್ರದೇಶ, ರಾಜಸ್ಥಾನ, ಬಿಹಾರ ಹಾಗೂ ಒರಿಸ್ಸಾ ಮುಂತಾದ ರಾಜ್ಯಗಳ ಹಿಂದುಳಿದ ಪ್ರದೇಶಗಳಿಂದ ವ್ಯವಸಾಯ ಕೂಲಿಗಾಗಿ ಹೋಗುವರು, ಕರ್ನಾಟಕದ ನೀರಾವರಿಯ ಯೋಜನೆಗಳಿಂದ ಸಿಗುವ ಕೆಲಸಗಳಿಗಾಗಿ ನೆರೆ ರಾಜ್ಯಗಳಾದ ತಮಿಳುನಾಡು ಮತ್ತು ಆಂದ್ರ ಪ್ರದೇಶಗಳಿಂದ ಕೆಲಸಗಾರರು ದೊಡ್ಡ ಪ್ರಮಾಣದಲ್ಲಿ ಬಂದಿದ್ದಾರೆ. ವ್ಯವಸಾಯದ ಕಾಲ ಮುಗಿದ ನಂತರ ಉಳಿದ ಸಮಯದಲ್ಲಿ ಬೇರೆ ಗ್ರಾಮ ಅಥವ ನಗರಗಳಲ್ಲಿ ಕೆಲಸ ಹುಡುಕಿಕೊಂಡು ಅಲೆಯುವುದು ಮತ್ತೊಂದು ಗುಂಪು. ಕೊನೆಯದಾಗಿ ಪಟ್ಟಣ, ನಗರ ಅಥವ ಕೈಗಾರಿಕಾ ಪ್ರದೇಶಗಳಲ್ಲಿ ಲಭ್ಯವಿರುವ ಕಟ್ಟಡದ ಕೆಲಸಗಾರರು, ರಸ್ತೆ ದುರಸ್ತಿ ಮಾಡುವವರು, ರೈಲ್ವೆ ಕೂಲಿಗಾರರು, ಗಣಿಕಾರ್ಮಿಕರು ಮತ್ತೊಂದು ವರ್ಗಕ್ಕೆ ಸೇರಿದವರು. ಅಂದರೆ ವಲಸೆ ಕೆಲಸಗಾರರೆಲ್ಲಾ ಒಂದೇ ರೀತಿಯವರಿರದೇ ಅವರಲ್ಲಿ ವೈವಿದ್ಯತೆ ಎದ್ದು ಕಾಣುತ್ತದೆ ಮತ್ತು ಅಸಮಾನತೆ ಇದೆ. ಇವರಲ್ಲಿ ಹೆಚ್ಚು ಜನರು ಅವಿಧ್ಯಾವಂತರು. ಇವರು ವಲಸೆಗಾಗಿ ಪ್ರಯಾಣ ಮಾಡುವ ದೂರ ತುಂಬಾ ಹೆಚ್ಚಿಗೆ ಇರುವುದಿಲ್ಲ. ಮೇಲೆ ಹೇಳಿದ ವಿವರಗಳು ವಲಸೆ ಕೂಲಿಕಾರರಲ್ಲಿ ಕಂಡುಬರುವ ಕೆಲವು ಪ್ರಮುಖ ಅಂಶಗಳು.

ವಲಸೆಯ ಪರಿಣಾಮ
ಮತ್ತೊಂದು. ಪ್ರಶ್ನೆ, ಈ ರೀತಿಯ ವಲಸೆಯಿಂದ ಈ ಕೂಲಿಕಾರರಿಗೆ ಅನುಕೊಲವಾಗುತ್ತದೆಯೇ? ಅವರ ಜೀವನ ಮಟ್ಟದಲ್ಲಿ ಸುಧಾರಣೆ ಕಂಡು ಬರುತ್ತದೆಯೇ? ಅವರು ತಮ್ಮ ತಮ್ಮ ಸ್ವಗ್ರಾಮಗಳಿಗೆ ಅಥವಾ ಸ್ವಸ್ಥಾನಗಳಿಗೆ ಹಿಂದಿರುಗುತ್ತಾರೆಯೇ? ಈ ಎಲ್ಲಾ ಪ್ರಶ್ನೆಗಳಿಗೆ ಸಮಂಜಸವಾದ ಉತ್ತರ ಹುಡುಕುವುದು ಕಷ್ಟ. ಕಾರಣ ಬೇರೆ ಬೇರೆ ವ್ಯಕ್ತಿಗಳ, ಬೇರೆ ಬೇರೆ ಕುಟುಂಬಗಳ ಅಥವ ಬೇರೆ ಬೇರೆ ಗುಂಪುಗಳ ಅನುಭವಗಳು ಬೇರೆ ಬೇರೆಯಾಗಿರುವುದು ಸಾಧ್ಯ ಈ ರೀತಿ ವಲಸೆ ಬಂದವರೆಲ್ಲಾ ತಮ್ಮ ಜೀವನ ಆದರೆ ಎಲ್ಲಾ ವಲಸೆಗಾರರೂ ಈ ರೀತಿಯ ಯಶಸ್ಸನ್ನು ಸಾಧಿಸಲಾರರು ಅದಕ್ಕೆ ಕಾರಣಗಳು ಹಲವಾರು.

ಇವರಲ್ಲಿ ಒಂದೇ ರೀತಿಯ ಸಾಹಸ ಪ್ರವೃತ್ತಿ ಕಂಡು ಬರುವುದಿಲ್ಲ. ಎಲ್ಲರಿಗೂ ಹೊಸ            ಸ್ಥಳಗಳಲ್ಲಿ ಕೆಲಸ ದೊರೆತರೂ ಅದು ಬಹಳ ಕಾಲದವರೆಗೂ ಮುಂದುವರಿಯಲಾರದು. ಉದ್ಯೋಗವಿದ್ದರೂ ಅದರಿಂದ ಕುಟುಂಬದ ಜೀವನ ಸಾಗಿಸಲು ಸಾಧ್ಯವಾಗದೇ ಇರಬಹುದು. ಕೆಲವರು ತಮಗೆ ಬರುವ ಉತ್ಪಾದನೆಯಿಂದ ಜೀವನ ನಡೆಸಿ ಉಳಿತಾಯವನ್ನು ಮಾಡುವ ಉದಾಹರಣೆಗಳಿವೆ. ಈ ರೀತಿ ಉಳಿಸಿದ ಹಣವನ್ನು ತಮ್ಮ ಊರಿಗೆ ತಮ್ಮ ಕುಟುಂಬದವರಿಗೆ ಅಥವ ತಮಗೆ ಹಣ ಹೊಟ್ಟು ಸಹಾಯ ಮಾಡಿದ ಯಜಮಾನನಿಗೆ ಪಾವತಿ ಮಾಡಿ ಋಣಮುಕ್ತರಾಗುತ್ತಾರೆ. ಮತ್ತೆ ಕೆಲವರು ಬಂದ ಹಣವನ್ನೆಲ್ಲಾ ದುರುಪಯೋಗ ಮಾಡಿ ಯಾವ ತರಹದ ಉಳಿತಾಯವೂ ಇಲ್ಲದೇ ಪುನಃ ಸ್ವಸ್ಥಾನಗಳಿಗೆ ಹಿಂದಿರುಗುವವರೂ ಇದ್ದಾರೆ. ಮತ್ತೆ ಕೆಲವರು ಒಂದು ಸ್ಥಳದಲ್ಲಿ ಯಶಸ್ವಿಯಾಗದೇ ಮತ್ತೊಂದು ಸ್ಥಳವನ್ನು ಹುಡುಕಿಕೊಂಡು ಅಲೆದಾಡುವ ಉದಾಹರಣೆಗಳಿಗೆ ಕೊರತೆಯಿಲ್ಲ.

ಸಮಸ್ಯೆಗಳು

ವಲಸೆ ಹೋಗುವ ವ್ಯಕ್ತಿ ಅಥವ ಕುಟುಂಬ ಹೊಸ ಪ್ರದೇಶಗಳಲ್ಲಿ ನೆಲಸಿ ಜೀವನ ಸಾಗಿಸುವಲ್ಲಿ ನಾನಾ ತರಹದ ಸಮಸ್ಯೆಗಳನ್ನು ಎದುರಿಸಬೇಕಾಗುತ್ತದೆ. ಇದಕ್ಕೆ ಸಾಮಾಜಿಕ, ಆರ್ಥಿಕ, ಶೈಕ್ಷಣಿಕ, ಮಾನಸಿಕ ಸಮಸ್ಯೆಗಳನ್ನು ಉದಾಹರಿಸಬಹುದು. ಮೊದಲನೆಯದು ಊಟ, ವಸತಿ, ನೀರು, ಇತರೆ ದಿನನಿತ್ಯದ ಅವಶ್ಯಕತೆಗಳ ಪೂರೈಕೆ. ಇವುಗಳ ಪೂರೈಕೆ ಸುಲಭವಾದ ಕಾರ್ಯವೇನಲ್ಲ. ಇವರು ಬೇರೆ ಬೇರೆ ಕಡೆಯಿಂದ ಬಂದ ನಾನಾ ತರಹದ ವಿವಿಧ  ಗುಂಪಿನ, ನಾನಾ ಜಾತಿಯವರೊಡನೆ ಬೆರತು ಕೆಲಸ ಮಾಡಬೇಕಾಗುತ್ತದೆ. ಇವರಲ್ಲಿ ಹಲವಾರು ಮಂದಿ ಸಾಮಾಜಿಕ ಹಾಗೂ ಆರ್ಥಿಕ ಶೋಷಣೆಗೆ ಒಳಗಾಗುತ್ತಾರೆ. ಮಾಲೀಕನ ಜೊತೆಯ ಸಂಬಂಧ ಮೇಸ್ತ್ರಿಯ ಜೊತೆ ಸಂಬಂಧ, ಇತರೆ ಕಡೆಗಳಿಂದ ಬಂದ ನೌಕರರೊಡನೆ ಸಂಬಂಧ ಸುಲಭವೇನಲ್ಲ. ಇವರು ಹೆಚ್ಚಾಗಿ ಅವಿದ್ಯಾವಮತರಾಗಿರುವುದರಿಂದ, ವಿದ್ಯೆಯಿಲ್ಲದೆ ಉಂಟಾಗುವ ತೊಂದರೆಗಳು ಹಲವಾರು. ಹೆಚ್ಚಾಗಿ ಇದರಿಂದಲೇ ಇವರು ಕ್ರೌರ್ಯ, ದೌರ್ಜನ್ಯ ಹಾಗೂ ಶೋಷಣೆಗೊಳಗಾಗುತ್ತಾರೆ. ಈ ವಿವಿಧ ದಿನ ನಿತ್ಯದ ಸಮಸ್ಯೆಗಳನ್ನು  ಎದುರಿಸುವಲ್ಲಿ ಕೂಲಿಕಾರನ ಮನಸ್ಸಿನ ಮೇಲೆ ಆಗುವ ಅಘಾತಗಳು ಹಲವಾರು. ಈ ರೀತಿಯ ಮಾನಸಿಕ ತೊಂದರೆಗಳಿಂದ ಹಿಂದಿರುಗುವವರು ಸಾಕಷ್ಟು ಕೆಲಸಗಾರರಿದ್ದಾರೆ. ಇವಲ್ಲದೇ ಮಕ್ಕಳ ಪಾಲನೆ ಪೋಷಣೆ ನಿಜವಾಗಿಯೂ ಒಂದು ದೊಡ್ಡ ಸಮಸ್ಯೆಯಾಗಿಯೇ ಉಳಿಯುತ್ತದೆ. ಇತರೆ ಮಕ್ಕಳಿಗೆ ಸಿಗುವ ಆಹಾರ, ಆರ‍್ಯೋಗ್ಯ, ವಿದ್ಯಾಭ್ಯಾಸದ ಸೌಲಭ್ಯಗಳು ಇವರ ಮಕ್ಕಳಿಗೆ ಸಿಕ್ಕಲಾರವು, ಅದೇ ರೀತಿ ಅವರ ಕುಟುಂಬದ ಪಾಲನೆಯಲ್ಲಿ ನಾನಾ ತರಹದ ತೊಂದರೆಗಳನ್ನು ಅನುಭವಿಸಬೇಕಾಗುತ್ತದೆ. 
ಕಾರ್ಮಿಕ ಸಂಘಟನೆಯ ಮಹತ್ವ 
ಇನ್ನೂ ಈ ರೀತಿಯ ವಲಸೆ ಬಂದ ಅಸಂಘಟಿತ ಕಾರ್ಮಿಕರನ್ನು ಸಂಘಟಿಸಿ ಅವರ ಸಮಸ್ಯೆಗಳನ್ನು ಪರಿಹರಿಸಲು ಸಾಧ್ಯವೇ ಎಂಬುದನ್ನು ಯೋಚಿಸಬೇಕಾಗುತ್ತದೆ. ಸಂಘಟನೆ ವ್ಯಕ್ತಿಗೆ, ಕುಟುಂಬಕ್ಕೆ ಅಥವ ಸಮಾಜಕ್ಕೆ ಶಕ್ತಿ ಹಾಗೂ ಸ್ಥಿರತೆಯನ್ನು ಕೊಡುತ್ತದೆ. ಸಂಘಟನೆಯಿಂದ ಒಬ್ಬ ವ್ಯಕ್ತಿಯಲ್ಲಿ ಪರಿವರ್ತನೆಯನ್ನು ತರಲು ಸಾಧ್ಯ. ಅದೇ ವ್ಯಕ್ತಿ ಒಂಟಿಯಾಗಿ ಇರುವಾಗ ಆತನಲ್ಲಿರುವ ಅನುಮಾನಗಳು ಅಥವ ಅನಿಸಿಕೆಗಳು ಸಂಘಟನೆಯ ಬಲ ದೊರೆತಾ ಮುಂದುರಿಯಲಾರವು. ಈ ರಿತಿಯ ಸಂಘಟನೆಯ ಮೇಲೆ ವಿದ್ಯಾರ್ಥಿಗಳು, ಕಾರ್ಮಿಕರು, ರಾಜಕೀಯ ಮುಖಂಡರು, ರೈತರು, ಇತರೆ ಸಮಾಜದ ವಿವಿಧ ವರ್ಗಗಳ ಜನರು ನಿಂತಿರುವುದನ್ನು ಕಾಣುತ್ತೇವೆ, ಅಸಂಘಟಿತ ವ್ಯಕ್ತಿ ಅಥವ ಗುಂಪುಗಳಿಗೆ ಈ ಸಂಘಟನೆಯ ಲಾಭ ದೊರೆಯಲಾರದು. ಅಂದ ಮಾತ್ರಕ್ಕೆ ಸಂಘಟನೆ ಯಾವಾಗಲು ಲಾಭದಾಯಕ ಎಂಬ ತೀರ್ಮಾನಕ್ಕೆ ಬರಲಾಗದು. ಈ ಸಂಘಟನೆ ಸಮಾಜದ ಸರ್ವತೋಮುಖ ಅಭಿವೃದ್ದಿಗೆ, ಬಡ ಜನರ ಹಿತರ‍್ಷಣೆಗೆ, ಅನ್ಯಾಯದ ವಿರುದ್ಧ ಹಾಗೂ ಸಮಾಜಘಾತಕ ಶಕ್ತಿಗಳಿಂದ ಪಾರಾಗಲು ಉಪಯುಕ್ತವಾಗಬೇಕಾಗಿದೆ. 
ನಮ್ಮ ದೇಶದ ವಿವಿಧ ಗುಂಪುಗಳ ಸಂಘಟನಾ ಸಾಮರ್ಥ್ಯವನ್ನು ನೋಡಿದಾಗ ನಮಗೆ ಮುಖ್ಯವಾಗಿ ಕಂಡುಬರುವ ಅಂಶವೆಂದರೆ ಸಂಘುಟಿತ ಕಾರ್ಮಿಕರಿಗಿಂತ ಅಸಂಘಟಿತರೇ ಹೆಚ್ಚೆಂಬುದು. ಭಾರತದ ಒಟ್ಟು ಜನಸಂಖ್ಯೆಯಲ್ಲಿ ಕೆಲಸಗಾರರ ಸಂಖ್ಯೆ ಅರ್ಧಕ್ಕಿಂತ ಸ್ವಲ್ಪ ಕಡಿಮೆ. ಪುರುಷರಲ್ಲಿ ಅರ್ಥಕ್ಕಿಂತ ಸ್ವಲ್ಪ ಹೆಚ್ಚಿದ್ದರೂ, ಮಹಿಳೆಯರಲ್ಲಿ ಅವರ ಸಂಖ್ಯೆ ಬಹಳ ಕಡಿಮೆ ಒಟ್ಟು ದುಡಿಯುವವರಲ್ಲಿ ನೂರಕ್ಕೆ 90 ಮಂದಿ ಅಸಂಘಟಿತರು. ಅಂದರೆ ಕೇವಲ ಶೇಕಡ 10 ಮಂದಿ ಕೆಲಸಗಾರರು ಯಾವುದಾದರೊಂದು ಸಂಘಟನೆಯಲ್ಲಿ ತಮ್ಮ ಹೆಸರು ನೊಂದಾಯಿಸಿರಬಹುದು. ಆದರೆ ಇವರೆಲ್ಲಾ ಸುಸಂಘಟಿತರೆಂದು ನಂಬಲಾಗದು. ಈ ಸಮಸ್ಯೆಯನ್ನು ಕೂಲಂಕಷವಾಗಿ ವಿಶ್ಲೇಷಣೆ ಮಾಡಬೇಕಾಗುತ್ತದೆ.

ವಲಸೆ ಬಂದ ಅಸಂಘಟಿತ ಕೂಲಿ ಕಾರ್ಮಿಕರ ಸಮಸ್ಯೆಗಳನ್ನು ವಿಶ್ಲೇಷಿಸುವಾಗ ಕಂಡು ಬರುವ ಪ್ರಮುಖ ಅಂಶಗಳನ್ನು ಗಮನಿಸುವುದು ಅಗತ್ಯ. ಅಸಂಘಟಿತ ಕಾರ್ಮಿಕರು ಸಹಸ್ರಾರು ನಗರ ಪಟ್ಟಣಗಳಲ್ಲಿ ಹಾಗೂ ಲಕ್ಷಂತರ ಗ್ರಾಮಗಳಲ್ಲಿ ವಾಸವಾಗಿದ್ದು ದೇಶದ ಉದ್ದಗಲಕ್ಕೂ ಚದುರಿ ಹೋಗಿರುವರು. ಇದು ಅವರ ಸಂಘಟನೆಯಲ್ಲಿ ಕಂಡು ಬರುವ ಮುಖ್ಯವಾದ ಅಡಚಣೆ ಎಂದು ಹೇಳಬಹುದು. ಇವರಲ್ಲಿ ಬಡತನದಲ್ಲಿರುವವರ  ಸಂಖ್ಯೆಯೇ ಹೆಚ್ಚು. ಹೆಚ್ಚು ಅವಿದ್ಯಾವಂತರಾಗಿದ್ದು ಸಂಘಟನೆಯ ಬಗ್ಗೆ ಯಾವ ರೀತಿಯ ತಿಳುವಳಿಕೆ ಅಥವ ಕಲ್ಪನೆ ಇರಲಾರದು. ಇವರು ನಾನಾ ಧರ್ಮ, ಜಾತಿ, ಪಂಗಡ ಹಾಗೂ ಉಪಪಂಗಡಗಳಿಗೆ ಸೇರಿದ್ದು ಬೇರೆ ಬೇರೆ ಭಾಷೆ ಮಾತನಾಡುವವರು. ಅದೇ ರೀತಿ ನಗರಗಳಲ್ಲಿ ಸಹ ಹೆಚ್ಚಾಗಿ ಅಸಂಘಟಿತರೆಂದರೆ ಗ್ರಾಮಗಳಿಂದ ವೃತ್ತಿಪರರಾಗಿ ನಗರಗಳನ್ನು ಸೇರಿ ಕೆಲಸ ಹುಡುಕಿಕೊಂಡು ಅಲೆದಾಡುತ್ತಿರುವವರು.

ವಲಸೆ ಕಾರ್ಮಿಕರ ಸಂಘಟನೆ

ಈ ಅಸಂಘಟಿತರನ್ನು ಸಂಘಟಿಸಲು ಸಾಧ್ಯವೇ? ಎಂಬುದು ಮುಂದಿನ ಪ್ರಶ್ನೆ. ಅವರಲ್ಲಿ ಸಂಘಟನೆಯ ಸಾಮರ್ಥ್ಯದ ಕೊರತೆಯಿರುವುದರಿಂದ ಅವರು ಅಸಂಘಟಿತರಾಗಿ ಉಳಿದಿರುವುದು. ಇದೇ ಕಾರಣದಿಂದಾಗಿ ಅವರು ತಮ್ಮ ಮಾಲೀಕರ ಅಥವ ಒಡೆಯರ ಮುಷ್ಟಿಯಲ್ಲಿ ಸಿಲುಕಿರುವರು. ದೌರ್ಜನ್ಯಕ್ಕೆ ಬೆದರಿ ಸಂಘಟನೆಗೆ ಸೇರದ ಕಾರ್ಮಿಕರು ಹಲವಾರು. ಬೇರೆ ಬೇರೆ ಸಂಘ ಸಂಸ್ಥೆಗಳಲ್ಲಿ ಕಂಡು ಬರುವ ವಿಷಮತೆಯೂ ಇದಕ್ಕೆ ಕಾರಣವಾಗಲು ಸಾಧ್ಯ. ಇವು ಅಸಂಘಟಿತರ ನಿರಾಶೆಗೆ ಕಾರಣಗಳು.

ಅಸಂಘಟಿತರಿಗೆ, ಸಂಘಟನೆಯಿಂದ ದೊರೆಯಬೇಕಾದ ಸೌಲಭ್ಯಗಳು ಹಲವಾರು. ಮೊದಲನೆಯದಾಗಿ ಅವರಿಗೆ ದಿನನಿತ್ಯದ ಕೆಲಸಕ್ಕೆ ಸಿಗುತ್ತಿರುವ ವೇತನ. ಸಂಘಟಿತ ಹಾಗೂ ಅಸಂಘಟಿತ ನೌಕರರ ವೇತನವನ್ನು ಪರಿಷ್ಕರಿಸಿದಾಗ ಇವರಿಬ್ಬರಲ್ಲಿ ಕಂಡು ಬರುವ ಅಂತರ. ಜೊತೆಗೆ ದಿನದಿಂದ ದಿನಕ್ಕೆ ಈ ಅಂತರ ವೃದ್ಧಿಯಾಗುತ್ತಿರುವುದು.                   ಈ ಕೆಲಸಗಾರರು ವೃತ್ತಿಯಲ್ಲಿ ಶೋಷಣೆಯಾಗದ ರೀತಿಯಲ್ಲಿ ಆಗಬೇಕಾದ ಮಾರ್ಪಾಡುಗಳು. ಅಂದರೆ ಅವರ ಕೆಲಸದ ಸಮಯ, ಕುಂದು ಕೊರತೆಗಳು, ಅನಾರೋಗ್ಯಕರ ವಾತಾವರಣ ಹಾಗೂ ಯಾವುದೇ ತರಹದ ಭದ್ರತೆ ಇಲ್ಲದಿರುವುದು. ಉದಾಹರಣೆಗೆ, ಉಪಹಾರ ಮಂದಿರಗಳಲ್ಲಿ ಕೆಲಸ ಮಾಡುವ ಮಕ್ಕಳ ಸ್ಥಿತಿಗತಿಗಳು, ಬೀದಿ ಮತ್ತು ಅಗರಬತ್ತಿ ಕೆಲಸಗಾರರಲ್ಲಿ ಅದರಲ್ಲೂ ಮಹಿಳಾ ಕಾರ್ಮಿಕರ ದಾರುಣ ಸ್ಥಿತಿ, ರೇಲ್ವೇ, ಬಸ್ಸು ನಿಲ್ದಾಣಗಳಲ್ಲಿ ಕೆಲಸ ಮಾಡುತ್ತಿರುವ ಬಡ ಕೂಲಿಕಾರರು, ಇನ್ನೂ ಕೆಲವು ಕಷ್ಟಕರವಾದ ಕೆಲಸಗಳಲ್ಲಿ ಹಗಲು-ಇರುಳು ದುಡಿಯುತ್ತಿರುವವರು. ಇವರ ದುಃಖಕರ ಹಾಗೂ ದೈನ್ಯ ಸ್ಜಿತಿಗತಿಗಳು.

ಅವರ ಸಂಘಟನೆಗೋಸ್ಕರ ನಿರತರಾಗಿರುವವರು ಇಲ್ಲವೆಂದಲ್ಲ. ಅಲ್ಲದೇ ವಲಸೆ ಕೂಲಿಕಾರರ ಬಗ್ಗೆ ಕಳಕಳಿ ಇರುವವರು ಇಲ್ಲವೆಂದಲ್ಲ. ಅವರ ಸಲುವಾಗಿ ಪ್ರಾಮಾಣಿಕವಾಗಿ  ಪ್ರಯತ್ನ ಮಾಡಿ ಸಫಲತೆ ಸಾಧಿಸಿದವರು ಇದ್ದಾರೆ. ಸರ್ಕಾರದ ವತಿಯಿಂದಲೂ ಕಾರ್ಮಿಕರ ಸಂಘಟನೆಯ ದೃಷ್ಟಿಯಿಂದ ಹಲವಾರು ಕಾರ್ಯಕ್ರಮಗಳು ರೂಪುಗೊಂಡಿವೆ.ಉದಾಹರಣೆಗೆ ಬಡತನ ನಿರ್ಮೂಲನ ಕಾರ್ಯಕ್ರಮಗಳಲ್ಲಿ ನಿರತರಾಗಿರುವವರ ಸಂಘಟನೆಗೆ ಮಾಡಿರುವ ಕೆಲವು ಯತ್ನಗಳನ್ನು ಇಲ್ಲಿ ತಿಳಿಸಬಹುದು. ಗುಜರಾತ್, ಮಾಹಾರಾಷ್ಟ್ರ ಮೊದಲಾದ ರಾಜ್ಯಗಳಲ್ಲಿ ನಡೆದ ಸಮೀಕ್ಷೆಗಳಿಂದ ಕೂಲಿಕಾರರಿಗೆ ಕನಿಷ್ಠ ವೇತನ ದೊರಕಿಸುವ ದಿಸೆಯಲ್ಲಿ ಅನುಕೂಲ ವಾತಾವರಣ ಉಂಟಾದ ಉದಾಹರಣೆಗಳಿವೆ. ಎರಡನೆಯದಾಗಿ ಈ ರೀತಿಯಾಗಿ ಕೆಲಸ ಮಾಡುವ ಕುಟುಂಬದ ಸೌಲಭ್ಯದ ಕಡೆಗೂ ಗಮನ ಹರಿಸಿ, ಕಾರ್ಯ ನಿರತ ಮಹಿಳೆಯರಿಗಾಗಿ ಮತ್ತು ಅವರ ಮಕ್ಕಳ ಪೋಷಣೆಗಾಗಿ ಸೌಲಭ್ಯಗಳನ್ನು ಕಲ್ಪಿಸಲು ಸಾಧ್ಯವಾಗಿದೆ. ಅಲ್ಲದೇ ಅವರಿಗೆ ಕುಡಿಯುವ ನೀರಿನ ವ್ಯವಸ್ಥೆ, ಅವರ ಕಾರ್ಯ ಕ್ಷೇತ್ರದಲ್ಲಿಯೇ ಅವರಿಗೆ ಆರೋಗ್ಯ ಹಾಗೂ ಪೋಷಣೆ ಕಾರ್ಯಕ್ರಮಗಳನ್ನು ನಿರೂಪಿಸಲಾಗಿದೆ. ಆದರೆ ಇಂತಹ ಕಾರ್ಯಕ್ರಮಗಳನ್ನು ನಿರೂಪಿಸಲಾಗಿದೆ; ಕಾರ್ಯಕ್ರಮಗಳಿಂದ ಅಧಿಕ ಸಂಖ್ಯೆಯ ಕಾರ್ಮಿಕರಿಗೆ ಉಪಯೋಗವಾಗಿಲ್ಲ. 

ಕಾರ್ಮಿಕ ಸಂಘಗಳು ಸಹ ಈ ದಿಸೆಯಲ್ಲಿ ಕಾರ್ಯೊನ್ಮುಖವಾಗಿವೆ. ಉದಾಹರಣೆಗೆ, ಗ್ರಾಮಗಳಲ್ಲಿ ನಿರತರಾಗಿರುವ ರೈತ ಕಾರ್ಮಿಕರ ವೇತನದಲ್ಲಿ ಆಗುವ ಅನ್ಯಾಯದ ವಿರುದ್ಧ ಕೆಲವು ಕಡೆ ನಡೆಸಿದ ಪ್ರಯತ್ನಗಳ ಫಲವಾಗಿ ಸುಧಾರಣೆ ಕಂಡು ಬಂದಿದೆ. ಉದಾಹರಣೆಗೆ ಕೇರಳ ರಾಜ್ಯದ ಕೆಲವು ಭಾಗಗಳಲ್ಲಿ ರೈತ ಕಾರ್ಮಿಕರ ವೇತನದಲ್ಲಿ ಆಗಿರುವ ಹೆಚ್ಚಳ ಈ ಸಂಘಟನೆಯಿಂದಲೇ, ಅದೇ ರೀತಿ ನಗರಗಳಲ್ಲಿರುವ ಉಪಹಾರ ಮಂದಿರಗಳಲ್ಲಿ, ಚಿತ್ರ ಮಂದಿರಗಳಲ್ಲಿ ಹಾಗೂ ಇತರೆ ಕೆಲವು ವೃತ್ತಿಯಲ್ಲಿ ನಿರತರಾಗಿರುವ ಕಾರ್ಮಿಕರ ಸಂಘಟನೆಯ ಫಲವಾಗಿ ಅಲ್ಲಿನ ಕಾರ್ಮಿಕರ ಸಮಸ್ಯೆಗಳ ಬಗ್ಗೆ ಸರ್ಕಾರದ ಗಮನ ಸೆಳೆಯುವರಲ್ಲಿ ಕಾರ್ಮಿಕರ ಸಂಘಗಳು ಸ್ವಲ್ಪ ಮಟ್ಟಿಗೆ ಯಶಸ್ವಿಯಾಗಿವೆ. ಮೂರನೆಯದಾಗಿ ಕೆಲವು ಖಾಸಗಿ ಉದ್ದಿಮೆಗಳಲ್ಲಿ ಬಹಳ ದಿನಗಳಿಂದಲೂ ನಡೆಯುತ್ತಿದ್ದ ದೌರ್ಜನ್ಯಗಳನ್ನು ತಡೆಯುವಲ್ಲಿ ಸ್ವಲ್ಪವಾದರೂ ಯಶಸ್ಸು ದೊರೆತಿದೆ. ಆದರೆ                      ಈ ಕಾರ್ಮಿಕ ಸಂಘಗಳ ಕಾರ್ಯ ವ್ಯಾಪ್ತಿ ಹೆಚ್ಚಾಗಿ ನಗರ ಪಟ್ಟಣಗಳಿಗೆ ಸೀಮಿತವಾಗಿದ್ದು ಹಳ್ಳಿಗಾಡು, ಗುಡ್ಡ ಗಾಡು ಪ್ರದೇಶಗಳಲ್ಲಿ ಬಹಳಷ್ಟು ಕಡಿಮಯೇ ಇದೆ. ಅಲ್ಲದೇ ಅನೇಕ ಸ್ವಯಂ ಸೇವಾ ಸಂಸ್ಥೆಗಳು. ಈ ಕಾರ್ಯದಲ್ಲಿ ನಿರತವಾಗಿವೆ. ಕೆಲವು ಸ್ವಯಂ ಸೇವಾ ಸಂಸ್ಥೆಗಳ ಕಾರ್ಯ ಬಹು ಪ್ರಶಂಸನೀಯವಾದುದು. ಹಿಂದುಳಿದ ವರ್ಗದವರು, ಹಿಂದುಳಿದ ಪ್ರದೇಶದವರು, ಗುಡ್ಡ ಗಾಡಿನ ಜನರು ಮುಂತಾದವರನ್ನು ಸಂಘಟಿಸಲು ಮಾಡಿದ ಪರಿಶ್ರಮ ಶ್ಲಾಘನೀಯವಾದುದು. ಆದರೆ ಎಲ್ಲಾ ಕಡೆ ಈ ರೀತಿಯ ಸಫಲತೆ ದೊರೆತಿಲ್ಲ. ಕಾರಣ ಸಂಸ್ಥೆಯ ಮಾಲೀಕರು, ಅಥವ ಉದ್ದಿಮೆದಾರರಿಂದಲೇ ಅಲ್ಲದೇ ಗ್ರಾಮ ಪಂಚಾಯಿತಿ ಹಾಗೂ ಆ ಪ್ರದೇಶಗಳಲ್ಲಿರುವ ಪಟ್ಟಭದ್ರ ಶಕ್ತಿಗಳಿಂದ ಮತ್ತು ಹಲವರು ಆಧಿಕಾರ ವರ್ಗದವರಿಂದಲೇ ನಾನಾ ತರಹದ ಅಡಚಣೆಗಳನ್ನು ಅನುಭವಿಸಿದ
ಪ್ರಸಂಗಗಳು ಉಂಟು. ಉದಾಹರಣೆಗೆ, ಈ ಸಂಸ್ಥೆಗಳು ಕಾರ್ಯನಿರತವಾಗಿರುವ ಕೆಲವು ರಾಜ್ಯಗಳಾದ ರಾಜಾಸ್ಥಾನ, ಒರಿಸ್ಸಾ, ಮಧ್ಯ ಪ್ರದೇಶ, ಬಿಹಾರ ಮತ್ತು ಗುಜಾರಾತ್‌ ಮುಂತಾದ ಕಡೆ ಈ ರೀತಿಯಾದ ಪರಿಸ್ಥಿತಿ ಎದುರಿಸಬೇಕಾದ ಪ್ರಸಂಗಗಳು ಜರುಗಿವೆ. ಮೇಲೆ ವಿವರಿಸಿದ ಕಾರಣಗಳಿಂದ ಇಂತಹವರ ಸಂಘಟನೆ ಅಷ್ಟು ಸುಲಭವಾದ ಕಾರ್ಯವಲ್ಲ ಎಂಬುದು ಮನದಟ್ಟಾಗುತ್ತದೆ. ಅಲ್ಲದೇ ಈ ಕಾರ್ಯ ಒಂದಿಷ್ಟು ನಿರ್ದಿಷ್ಟ ಕಾಲದಲ್ಲಿ ಆಗಲಾರದು. ಅಂದರೆ ಅಸಂಘಟಿತರ ಸಂಘಟನೆ ಮಾಡದ ಹೊರತು ಅವರ ಸ್ಥಿತಿಗತಿಗಳು ಸುಧಾರಿಸುವಂತಿಲ್ಲ. ಅವರ ಸ್ಥಿತಿಗತಿಗಳು ಸುಧಾರಿಸದ ಹೊರತು ಅವರ ಸಂಘಟನೆ ಸಾಧ್ಯವೂ ಇಲ್ಲ. ಈ ರೀತಿಯ ಸುಳಿಯಲ್ಲಿ ಸಿಲುಕಿರುವ ಸ್ಥಿತಿ ಇದೆ. ಆದರೆ ಪ್ರಾಯತ್ನದಿಂದ ಸ್ವಲ್ಪ ಮಟ್ಟಿಗಾದರೂ ಹಲವರ ಸ್ಥತಿ ಸುಧಾರಿಸುವ ಸಾಧ್ಯತೆ ಉಂಟು.

ಕೆಲವು ಸಲಹೆಗಳು

ಅಸಂಘಟಿತರ ಸಂಘಟನೆಯ ಜೊತೆಗೆ ವಲಸೆ ಕಾರ್ಮಿಕರ ಸಮಸ್ಯೆಗೆ ಪೂರ್ಣ ಪರಿಹಾರ ಸೂಚಿಸುವುದು ಅಸಾಧ್ಯವಾದರೂ ಕೆಲವು ಸುಧಾರಣೆಗಳನ್ನು ತರಲು ಸಾಧ್ಯ  ಮೊದಲನೆಯದಾಗಿ ವಲಸೆ ಹೋಗುವವರನ್ನು ತಡೆಯುವುದು ಅಸಾಧ್ಯವಾದ ಕೆಲಸವೇ ಸರಿ. ಇದು ಸರಿಯೂ ಅಲ್ಲ ಅಥವ ಸಾಧುವೂ ಅಲ್ಲ. ಬಡತನದಿಂದ ವಿಮುಕ್ತರನ್ನಾಗಿ ಮಾಡಲು ಅವರ ಸ್ವಸ್ಥಾನಗಳಲ್ಲಿ ಅವರ ಸ್ಥಿತಿಯನ್ನು ಸುಧಾರಿಸಲು ಸಾಧ್ಯವೇ ಎಂಬುದು ಮುಖ್ಯವಾಗ ಯೋಚಿಸಬೇಕಾದ ಅಂಶ. ಸಮಗ್ರ ಗ್ರಾಮೀಣ ಅಭಿವೃದ್ಧಿ ಅಥವ ಸಮಗ್ರ ಪ್ರಾದೇಶಿಕ ಅಭಿವೃದ್ದಿ ಮೊದಲ ಯೋಜಿಸಬೇಕಾದ ಕಾರ್ಯಕ್ರಮಗಳಲ್ಲಿ ಪ್ರಮುಖವಾದದು. ಅಲ್ಲಿ ಎದ್ದು ಕಾಣುವ ಅಸಮಾನತೆಯನ್ನು ಕಡಿಮೆ ಮಾಡುವ ದಿಸೆಯಲ್ಲಿ ಈ ಕಾರ್ಯಕ್ರಮಗಳನ್ನು ರೂಪಿಸಬೇಕಾಗಿದೆ. ಎಲ್ಲಾ ಭೂರಹಿತರಿಗೆ ಭೂಹಿಡುವಳಿಗಳನ್ನು ಕೊಡಲು ಸಾಧ್ಯವಾಗದಿದ್ದರೂ ಬೇರೆ ಬೇರೆ ರೀತಿಯ ಕಾರ್ಯಕ್ರಮಗಳಿಂದ. ಅವರ ಜೀವನ ಮಟ್ಟದಲ್ಲಿ ಸುಧಾರಣೆ ಎಷ್ಟರ ಮಟ್ಟಿಗೆ ಸಾಧ್ಯವಿದೆ ಎಂಬುದನ್ನು ವಿಚಾರ ಮಾಡಬೇಕಾಗಿದೆ. ಜನಸಾಂದ್ರತೆ ಹೆಚ್ಚಿರುವ ಕಡೆ ಆಥವ ಒಣ ಬೇಸಾಯ ಹೆಚ್ಚಿರುವ ಕಡೆ, ಕ್ಷಾಮಕ್ಕೆ ನಾಸ್‌ ಪ್ರದೇಶಗಳಲ್ಲಿ ಹಾಕಿಕೊಳ್ಳುವ ಕಾರ್ಯಕ್ರಮಗಳು ಸೂಕ್ತವಾಗಿರಬೇಕಾಗುತ್ತದೆ. ದುರ್ಬಲವರ್ಗದವರಿಗೆ ಸಾಮಾಜಿಕ ಭದ್ರತೆ ದೊರೆಯುವುದರ ಜೊತೆಗೆ ಶೋಷಣೆ ನಡೆಯದಂತೆ ನೋಡಿಕೊಳ್ಳುವ ಅವಶ್ಯಕತೆಯೂ ಇದೆ.

ವಲಸೆ ಹೋದಂತಹ ಪ್ರದೇಶಗಳಲ್ಲಿ ವಲಸೆಗಾರರಿಗೆ ಸಿಗುವ ಕೂಲಿ, ವಸತಿ, ನೀರು ಮತ್ತು ಇತರ ದಿನನಿತ್ಯದ ಅವಶ್ಯಕತೆಗಳ ಪೂರೈಕೆಯ ಕಡೆ ಆಧ್ಯಗಮನ ಕೊಡಬೇಕಾಗಿದೆ. ಕೊಳಚೆ ಪ್ರದೇಶಗಳಲ್ಲಿ ನೆಲಸಿ ಜೀವನ ಸಾಗಿಸುತ್ತಿರುವವರ ಸಮಸ್ಯೆಗಳ ಕಡೆ ಕಳಕಳಿ ಮತ್ತು ಸೂಕ್ತ ಕಾರ್ಯಕ್ರಮಗಳ ಯೋಜನೆ ಅವಶ್ಯಕತೆ ಇದೆ. ಅವರುಗಳ ಶೋಷಣೆ ನಡೆಯದಂತೆ ಸೂಕ್ತ ತಿಳುವಳಿಕೆ ಹಾಗೂ ಅರಿವು ಮೂಡಿಸಬೇಕಾಗಿದೆ. ಈ ನಿಟ್ಟಿನಲ್ಲಿ ಸರ್ಕಾರ ಹಾಗೂ ಸ್ವಯಂ ಸೇವಾ ಸಂಸ್ಥೆಗಳು ಕಾರ್ಯ ಪ್ರವೃತ್ತರಾಗಬೇಕಾಗಿದೆ. 

ಕೊನೆಯದಾಗಿ, ಈ ಕಾರ್ಮಿಕರು ತಮ್ಮ ಆದಾಯ ಮಟ್ಟವನ್ನು ಸುಧಾರಿಸಿಕೊಂಡು ಸ್ವಾವಲಂಬಿಗಳಾಗದ ಹೊರತು ಅವರ ಸಮಸ್ಯೆ ಬಗೆ ಹರಿಯಲಾರದು. ಅವರ ಆದಾಯ ಉತ್ತಮಗೊಳ್ಳಬೇಕಾದರೆ ಅವರ ಉತ್ಪಾದನೆಯಲ್ಲಿ ಅಭಿವೃದ್ದಿಯನ್ನು ಸಾಧಿಸಬೇಕು. ಉತ್ಪಾದಕತೆಯಲ್ಲಿ ಅಭಿವೃದ್ಧಿ ಕಾಣಬೇಕಾದರೆ ಅವರ ತರಬೇತಿ ಹಾಗೂ ಕೌಶಲ್ಯಗಳು ಸುಧಾರಣೆ ಹೊಂದಬೇಕು. ಜೊತೆಗೆ ಅರಿವು ಮೂಡಿಸುವ ಸಲುವಾಗಿ ಆಗಬೇಕಾದ ಮಾರ್ಪಾಡುಗಳು ಇವುಗಳ ಬಗ್ಗೆ ಗಮನಹರಿಸಬೇಕು. ಅವರ ಕುಟುಂಬದ, ಮಕ್ಕಳ, ವೃದ್ಧರ ಸ್ಥಿತಿಯ ಬಗ್ಗೆ ಗಮನ ಹರಿಸಿದಾಗ ಈ ಸಮಸ್ಯೆಗೆ ಸ್ವಲ್ಪ ಪರಿಹಾರವಾದರೂ ದೊರಕೀತು.



10. ಜನಸಂಖ್ಯಾ ನಿಯಂತ್ರಣದಲ್ಲಿ _ ಶಿಕ್ಷಣ ಮತ್ತು
ಜನಸಂಖ್ಯಾ ಶಿಕ್ಷಣದ ಪಾತ್ರ

ಸಮಾಜದ ಸರ್ವತೋಮುಖ ಅಭಿವೃದ್ಧಿಯಲ್ಲಿ ಶಿಕ್ಷಣದ ಪಾತ್ರ ಅತಿ ಶಿಕ್ಷಣದ ಪ್ರಥಮ ಹೆಜ್ಜೆಯೆಂದರೆ ಅಕ್ಷರಾಭ್ಯಾಸ. ಅಂದರೆ ಅದರಲ್ಲಿಯೂ ದುರ್ಬಲ ವರ್ಗದವರಿಗೆ, ಸ್ತ್ರೀಪುರಷರಿಗೆ, ಎಲ್ಲಾ ಭಾಗಗಳ ನಗರ ಹಾಗೂ ಗ್ರಾಮವಾಸಿಗಳಿಗೆ ಅಕ್ಷರಾಭ್ಯಾಸ ಲಭಿಸುವಂತೆ ಮಾಡುವ ಕಾರ್ಯ. ತದನಂತರ ಮುಂದಿನ ಶಿಕ್ಷಣ ಸಾಧ್ಯವಾದಷ್ಟೂ, ಹೆಚ್ಚು ಹೆಚ್ಚು ಜನರಿಗೆ ಲಭ್ಯವಾದರೆ ಇನ್ನೂ ಒಳಿತು. ಶಿಕ್ಷಣದಿಂದ ನಮ್ಮನ್ನು ಎದುರಿಸುತ್ತಿರುವ ಸಮಸ್ಯೆಗಳ ಪರಿಹಾರ ಹೇಗೆ ಸಾಧ್ಯ ? ಅಂತಹ ಪ್ರಮುಖ ಸಮಸ್ಯೆಗಳಲ್ಲಿ ಒಂದಾದ ಜನಸಂಖ್ಯೆಯ ಬೆಳವಣಿಗೆಯ ನಿಯಂತ್ರಣದಲ್ಲಿ ಶಿಕ್ಷಣದ ಪಾತ್ರವೇನು? ಇವು ನಾವು ಕೂಲಂಕುಷವಾಗಿ ವಿಚಾರ ಮಾಡಬೇಕಾದ ಮುಖ್ಯ ಅಂಶಗಳು. 

ನಮ್ಮ ದೇಶದದಲ್ಲಿ ಮೊದಲಿನಿಂದಲೂ ಅಕ್ಷರಸ್ಥರಿಗಿಂತ ಅನಕ್ಷರಸ್ಥರ ಸಂಖ್ಯೆಯೇ ಹೆಚ್ಚು. ಇದು 1981ರ ಜನಗಣತಿಯವರೆಗೂ ಇದ್ದ ವಸ್ತು ಸ್ಥಿತಿ. ಆದರೆ 1991ರ ಜನಗಣತಿಯ ಪ್ರಕಾರ ನಮ್ಮ ದೇಶದ 7 ವರ್ಷಕ್ಕಿಂತ ಹೆಚ್ಚಿನ ವಯಸ್ಸಿನವರಲ್ಲಿ ಅರ್ಧದಷ್ಟು ಮಂದಿ ಅಕ್ಷರಸ್ಥರೆಂದು ತಿಳಿದುಬಂದಿದೆ. ಆದರೆ ಸ್ತ್ರೀಯರಲ್ಲಿ ಅಕ್ಷರಸ್ಥರ ಸಂಖ್ಯೆ ಶೇಕಡ 50 ಕ್ಕಿಂತ ಕಡಿಮೆ ಗ್ರಾಮ ವಾಸಿಗಳಲ್ಲಿ, ಪರಿಶಿಷ್ಟ ಜಾತಿ ಹಾಗೂ ಪಂಗಡಕ್ಕೆ ಸೇರಿದವರಲ್ಲಿ ಹಾಗೂ ಕೆಲವು ಹಿಂದುಳಿದ ಪ್ರದೇಶಗಳಲ್ಲಿ ಅಕ್ಷರಸ್ಥರ ಸಂಖ್ಯೆ ಇನ್ನೂ ಕಡಿಮೆ ಪ್ರಮಾಣದಲ್ಲಿಯೇ ಇದೆ. ಕರ್ನಾಟದಲ್ಲಿಯೂ ಸಹ ಈ ತರಹದ ವ್ಯತ್ಯಾಸ ಕಂಡು ಬರುತ್ತದೆ. ಉದಾಹರಣೆಗೆ ದಕ್ಷಿಣ ಕನ್ನಡ, ಕೊಡಗು ಮುಂತಾದ ಜಿಲ್ಲೆಗಳಲ್ಲಿ ಅಕ್ಷರಸ್ಥರು ಶೇಕಡ 70 ಕ್ಕಿಂತ ಹೆಚ್ಚಾಗಿದ್ದಾರೆ. ಆದರೆ ರಾಯಚೂರು, ಗುಲ್ಬರ್ಗ, ಬಳ್ಳಾರಿ ಮುಂತಾದ ಜಿಲ್ಲೆಗಳಲ್ಲಿ ಅಕ್ಷರಸ್ಥರ ಸಂಖ್ಯೆ ಕಡಿಮೆ ಇದೆ. ಪರಿಸ್ಥಿತಿ ಹೀಗಿರುವಾಗ ನಮ್ಮಲ್ಲಿ ಅಕ್ಷರಸ್ಥರ ಸಂಖ್ಯೆ ಹೆಚ್ಚುವವರೆಗೆ ನಮ್ಮ ಸಮಸ್ಯೆಗಳ ಪರಿಹಾರ ಸಾಧ್ಯವೇ? ಜನಸಂಖ್ಯೆಯ ಬೆಳವಣಿಗೆಯಲ್ಲಿ ಇಳಿಮುಖ ತರಲು ಇನ್ನೂ ಹಲವಾರು ವರ್ಷಗಳ ಕಾಲ ಕಾಯಬೇಕಾಗುತ್ತದೆಯೆ ? ಬೇರೇನಾದರೂ ಮಾರ್ಗಗಳಿವೆಯೇ? ಇವು ಇಲ್ಲಿ ಚರ್ಚಿಸಬೇಕಾದ ಮುಖ್ಯ ಅಂಶಗಳು.
ಸ್ತ್ರೀ ಶಿಕ್ಷಣ ಹಾಗೂ ಮದುವೆಯ ವಯಸ್ಸು
ಮೊದಲನೆಯದಾಗಿ ಸ್ತ್ರೀ ಶಿಕ್ಷಣಕ್ಕೂ ಹಾಗೂ ಅವರ ಮದುವೆಯ ವಯಸ್ಸಿಗೂ ಇರುವ ಸಂಬಂಧ, ಬಾಲ್ಯವಿವಾಹ ಪದ್ಧತಿ ಕೆಲವು ಪ್ರದೇಶಗಳಲ್ಲಿ ಬಹು ಹಿಂದಿನಿಂದಲೂ ಜಾರಿಯಲ್ಲಿತ್ತು ಇಂದಗೂ ಸಹ ಕೆಲವು ಕಡೆ ಪ್ರಾಪ್ತವಯಸ್ಕರಾಗುವ ಮುನ್ನವೇ ವಿವಾಹ ಮಾಡುವುದು ಮುಂದುವರಿದಿದೆ. ಇದನ್ನು ಕಾನೂನು ಬಾಹಿರವೆಂದು ಫೋಷಿಸಿದ್ದರೂ ಸಹ ಸಂಪೂರ್ಣವಾಗಿ ನಿಲ್ಲಿಸಲಾಗಿಲ್ಲ. ಆದರೆ ಇದರ ಪ್ರಮಾಣ ಗಣನೀಯವಾಗಿ ಕಡೆಮೆಯಾಗಿದೆ. ಈ ಶತಮಾನದ ಆದಿಯಲ್ಲಿ ವಿವಾಹದ ವಯಸ್ಸು ಸರಾಸರಿ 10 ರಿಂದ 12 ವರ್ಷಗಳೆಂದು ಅಂದಾಜು ಮಾಡಲಾಗಿತ್ತು. ಇತ್ತೀಚಿನ ಅಂದಾಜಿನ ಪ್ರಾಕರ ಸ್ತ್ರೀಯರ ಸರಾಸರಿ ಮದುವೆಯ ವಯಸ್ಸು 18 ವರ್ಷಕ್ಕೆ ಏರಿದೆ, ಅದೇ ರೀತಿ ಪುರುಷರ ವಯಸ್ಸು ಸಹ 20 ವರ್ಷಕ್ಕೆ ಮೀರಿದೆ. ಬೇರೆ ಬೇರೆ ರಾಜ್ಯಗಳಲ್ಲಿ ಇನ್ನು ವ್ಯತ್ಯಾಸವಿರುವುದು ಗಮನಿಸಬೇಕಾದ ಅಂಶ, ಅಕ್ಷರಸ್ಥರ ಪ್ರಮಾಣ ಗಣನೀಯವಾಗಿ ಹೆಚ್ಚಿರುವ ಕೇರಳ, ಗೋವಾ ಮುಂತಾದ ಕಡೆ ಸ್ತ್ರೀಯರ ಮದುವೆಯ ವಯಸ್ಸು 22 ರಿಂದ 33 ವರ್ಷಗಳಾದರೆ ಅಕ್ಷರಸ್ಥರು ಕಡಿಮೆ ಇರುವ ರಾಜಸ್ಥಾನ, ಮಧ್ಯಪ್ರದೇಶ ಮುಂತಾದ ರಾಜ್ಯಗಳಲ್ಲಿ ಮದುವೆಯ ವಯಸ್ಸು ಬಹಳ ಕಡಿಮೆ ಇದೆ.  ಅದೇ ರೀತಿ ಕರ್ನಾಟಕ ರಾಜ್ಯದ ದಕ್ಷಿಣ ಕನ್ನಡ, ಕೊಡಗು ಜಿಲ್ಲೆಗಳಲ್ಲಿ ಸ್ತ್ರೀಯರ ವೈವಾಹಿಕ ವಯಸ್ಸು ಹೆಚ್ಚಾಗಿದ್ದು ಬಿಜಾಪುರ, ಗುಲ್ಬರ್ಗ ಮುಂತಾದ ಜಿಲ್ಲೆಗಳಲ್ಲಿ ಇನ್ನು ಕಡಿಮೆಯೇ ಇದೆ. ಅಂದರೆ ಅಕ್ಷರಸ್ಥರ ಪ್ರಮಾಣಕ್ಕು ಹಾಗೂ ಮುದುವೆಯ ವಯಸ್ಸಿಗೂ ನಡುವೆ ಅಂತರ 3-4 ವರ್ಷಗಳು. ಅಲ್ಲದೇ ಶಿಕ್ಷಣದ ಮಟ್ಟ ಹೆಚ್ಚಾದಂತೆ ಸ್ತ್ರೀಯರ ಮದುವೆಯ ವಯಸ್ಸು ಸಹ ಹೆಚ್ಚಾಗುತ್ತದೆ. 
 
ಮದುವೆಯ ವಯಸ್ಸು ಹೆಚ್ಚಿದಂತೆ ಜನನ ಹಾಗೂ ಮರಣದ ಪ್ರಮಾಣದಲ್ಲೂ ಉಳಿಮುಖ ಕಂಡುಬರುತ್ತದೆ. ಆದರೆ ಸ್ತ್ರಿಯರ ಮದುವೆಯ ವಯಸ್ಸು 20 ವರ್ಷಕ್ಕೆ ಮೀರಿದಾಗಲೇ ಜನನ ಪ್ರಮಾಣದಲ್ಲಿ ಗಣನೀಯವಾದ ಇಳಿಮುಖ ಕಂಡುಬರಲು ಸಾಧ್ಯ ಎಂಬುದು ಸಂಶೋಧನೆಗಳಿಂದ ಸಾಬೀತಾಗಿದೆ (3, 16, 29). ಈ ರೀತಿ ಅಕ್ಷರಾಭ್ಯಾಸ ಹಾಗೂ ಉನ್ನತ ಶಿಕ್ಷಣ ಜನಸಂಖ್ಯೆಯ ಬೆಳವಣಿಗೆಯಲ್ಲಿನ ಇಳಿಮುಖಕ್ಕೆ ದಾರಿಯಾಗುವುದೆಂದು ನಾನಾ. ದೇಶಗಳ ಪರಿಸ್ಥಿತಿಯ. ಅವಲೋಕನದಿಂದ ತಿಳಿದುಬಂದಿರುವುದು ಗಮನಿಸಬೇಕಾದ ಒಂದು ಮುಖ್ಯ ಅಂಶ.

ಮಹಿಳೆಯರ ಶಿಕ್ಷಣ ಮತ್ತು ಜನನ ಮರಣ- ಪ್ರಮಾಣ 
ಮಹಿಳೆಯರ ಜನನ ಹಾಗೂ ಮರಣ ಪ್ರಮಾಣದ ನಿಯಂತ್ರಣಗಳ ಮೇಲೂ ಸಹ ಪರಿಣಾಮಕಾರಿಯಾಗಿ ಪ್ರಭಾವ ಬೀರುತ್ತದೆ. ಅಕ್ಷರಸ್ಥ ಹಾಗೂ ವಿದ್ಯಾವಂತ  ಮಹಿಳೆಯರ ಜನನ ಮತ್ತು ಮರಣ ನಿಯಂತ್ರಣ ವಿಧಾನಗಳ ಬಗ್ಗೆ ಸಾಕಷ್ಟು ಅರಿವು ಮೂಡಿರುವುದು ಸಹಜ. ಉದಾಹರಣೆಗೆ ಜನನ ನಿಯಂತ್ರಣದ ಬಗ್ಗೆ ಬಳಸುವ ಹಲವು ವಿಧಾನಗಳ ಬಗ್ಗೆ ಅರಿವು ಅಕ್ಷರಸ್ಥ ಮಹಿಳೆಯರಲ್ಲಿ ಹೆಚ್ಚು. ಅಲ್ಲದೆ ಈ ವಿವಿಧ ವಿಧಾನಗಳ ಬಳಕೆಯ ಬಗ್ಗೆಯೂ ಸಹ ಸರಿಯಾದ ತಿಳುವಳಿಕೆ ಇರುವುದು ಸಹಜ. ಅದೇ ರೀತಿ ಮಕ್ಕಳ ಹಾಗೂ ಗರ್ಭಿಣಿ ಮಹಿಳೆಯರ ಆರೋಗ್ಯ ಪಾಲನೆ, ಆಹಾರ ಪೋಷಣೆ ವಿದ್ಯಾವಂತರಲ್ಲಿ ಜಾಸ್ತಿ. ಉದಾಹರಣೆಗೆ ಲಸಿಕೆ ಕಾರ್ಯಕ್ರಮ, ORS ತಯಾರಿಕೆ ಹಾಗೂ ಬಳಕೆ, ವಿವಿಧ ಖಾಯಿಲೆಗಳ ನಿಯಂತ್ರಣದ ಬಗ್ಗೆ ಸರಿಯಾದ ಮಾಹಿತಿ ಗಮನಿಸಬೇಕಾದ ವಿಷಯ. ಅದೇ ರೀತಿ ಕುಟುಂಬ ಯೋಜನೆಯನ್ನು ಸರಿಯಾದ ರೀತಿಯಲ್ಲಿ ಸರಿಯಾದ ಕಾಲಕ್ಕೆ ತಕ್ಕಂತೆ ಬಳಸುವವರ ಸಂಖ್ಯೆ ವಿದ್ಯಾವಂತರಲ್ಲಿ ಹೆಚ್ಚಾಗಿರುತ್ತದೆ: ಅಲ್ಲದೇ ಮದುವೆಯ ನಂತರ ಜನನಗಳ ಅಂತರಕ್ಕೆ ಬಳಸಬೇಕಾದ ವಿಧಾನಗಳು, ಇವುಗಳ ಅರಿವು ಮತ್ತು ಬಳಕೆಗೆ ವಿದ್ಯಾಭ್ಯಾಸ ಸಹಕಾರಿ. ತಾಯಿ ಹಾಗೂ ಮಗುವಿನ ಪೋಷಣೆ, ಪೂರಕ ಆಹಾರ,
ಆರೋಗ್ಯದ ಮೇಲಿನ ದುಷ್ಪರಿಣಾಮಗಳು ಹಾಗೂ ವಿಚಾರ ಮಾಡುವ ಪ್ರವೃತ್ತಿ ಇವೆಲ್ಲಾ ಮುಖ್ಯವಾದ ಅಂಶಗಳು.

ವಿದ್ಯಾವಂತರಲ್ಲಿ ವಲಸೆ ಹೋಗುವ ಪ್ರವೃತ್ತಿ ಇದ್ದು ಇದು ಸಹ ಅವರ ಜ್ಞಾನ ಸಂಪಾದನೆಗೆ ನೆರವಾಗುತ್ತದೆ. ಅಲ್ಲದೇ ತಮ್ಮ ಕಾಲವನ್ನು ಕೌಟುಂಬಿಕ ಕಾರ್ಯಗಳಲ್ಲಿಯೇ ಕಳೆಯದೇ ಬೇರೆ ಬೇರೆ ವೃತ್ತಿ ಹಾಗೂ ಕಾರ್ಯಗಳಲ್ಲಿ ನಿರತರಾಗುವ ಜನ ವಿದ್ಯಾವಂತರಲ್ಲಿ ಹೆಚ್ಚು. ವ್ಯವಸಾಯೇತರ ವೃತ್ತಿಗಳಲ್ಲಿ ನಿರತರಾಗಲು ವಿದ್ಯಾಭ್ಯಾಸ ನೆರವಾಗುತ್ತದೆ. ಅವಿದ್ಯಾವಂತರು ಹೆಚ್ಚಾಗಿ ವ್ಯವಸಾಯ, ದಿನಗೂಲಿ, ಸಣ್ಣ ಪ್ರಮಾಣದ ಉದ್ಯಮ ಹಾಗೂ ಅತಿ ಕಡಿಮೆ ಆದಾಯ ತರುವ ಉದ್ಯೋಗಗಳಲ್ಲಿ ನಿರತರಾಗುತ್ತಾರೆ. ವಿದ್ಯಾಭ್ಯಾಸ ಮಹಿಳೆಯರಲ್ಲಿ ಹೆಚ್ಚಾಗಿ ಅದಾಯ ಸಂಪಾದನೆಗೆ ನೆರವಾಗುತ್ತದೆ.

ವಿದ್ಯಾವಂತ ಮಹಿಳೆ ತನ್ನ ಹಾಗೂ ತನ್ನ ನೆರೆ ಹೊರೆಯವರ ಮೇಲೆ ಪ್ರಭಾವ ಬೀರುವುದನ್ನು ನಾವು ನೋಡಬಹುದು. ಉದಾಹರಣೆಗೆ ದೇಶದ ವಿವಿದೆಡೆ ಹಮ್ಮಿಕೊಂಡಿರುವ ನಾನಾ ರೀತಿಯ ಕಾರ್ಯಕ್ರಮಗಳಲ್ಲಿ ಮಹಿಳೆಯರು ಭಾಗವಹಿಸುವುದನ್ನು ನಾವು ನೋಡಿದ್ದೇವೆ. ಇಂತಹ ಚಟುವಟಿಕೆಗಳು ಪರೋಕ್ಷವಾಗಿ ಜನನ ನಿಯಂತ್ರಣ ಹಾಗೂ ಮರಣ ನಿಯಂತ್ರಣದ ಮೇಲೆ ಪರಿಣಾಮ ಬೀರುವುದು ಸಹಜ. ಅಲ್ಲದೇ ವಿದ್ಯಾವಂತ ಮಹಿಳೆಯರು. ದೇಶದ ವಿವಿಧ ಸಮಸ್ಯೆಗಳ ಬಗ್ಗೆ ಸಹ ಚಿಂತನೆ, ಹಾಗೂ ಕಾರ್ಯ ಪ್ರವೃತ್ತಿಯಲ್ಲಿ ನೆರವಾಗಲು ಮುಂದೆ ಬರುತ್ತಾರೆ.

ಯುವಕರು ಮತ್ತು ಜನಸಂಖ್ಯಾ ಶಿಕ್ಷಣ 
ಇನ್ನು ಯುವ ಜನರಲ್ಲಿ ಜನಸಂಖ್ಯಾ ಶಿಕ್ಷಣದ ಮಹತ್ವವನ್ನು ಚರ್ಚಿಸೋಣ. ಯುವ ಶಕ್ತಿಯ ಒಂದು ರಾಷ್ಟ್ರದ ಅಮೂಲ್ಯ ಸಂಪತ್ತು. ಇದರ ಸದುಪಯೋಗ ಪಡೆಯದೇ ನಿರ್ಲಕ್ಷಿಸಿದಲ್ಲಿ ದೇಶದ ಹಿತಕ್ಕೆ ದಕ್ಕೆ ಉಂಟಾಗಲೂಬಹುದು. ಜನಸಂಖ್ಯಾ ಶಾಸ್ತ್ರದಲ್ಲಿ 15 ರಿಂದ 24 ವರ್ಷದ ವಯಸ್ಕರನ್ನು ಯುವಕರೆಂದು ವಿವರಿಸಲಾಗಿದೆ. ಆದರೆ ಈ ವಯೋಮಿತಿಯ ಬಗ್ಗೆ ಒಮ್ಮತವಿಲ್ಲ ನಮ್ಮ ದೇಶ ಸ್ವಾತಂತ್ರ್ಯ ಪಡೆದಾಗ ಸುಮಾರು 65 ಕೋಟಿಯಷ್ಟಿದ್ದ ಈ ವಯಸ್ಕರ ಸ0ಖ್ಯೆ 1981 ರ ವೇಳೆಗೆ ದ್ವಿಗುಣಗೊಂಡು 12 ಕೋಟಿಯಷ್ಟಾಯಿತು. 1991 ರ ಜನಗಣತಿಯ ಪ್ರಕಾರ ಈ ಯುವಕ  ಸಂಖ್ಯೆ ಸುಮಾರು ಶೇಕಡ 20 ರಷ್ಟಿದೆ.                 ಈ ಶತಮಾನದ ಅಂತ್ಯದ ವೇಳೆಗೆ ಇವರ ಸಂಖ್ಯೆ ಸುಮಾರು 20 ಕೋಟಿ ಮೀರುವ ಅಂದಾಚಿದೆ. ಅಂದರೆ ನಮ್ಮ ದೇಶದ ಒಟ್ಟು ಜನಸಂಖ್ಯೆಯ ಸುಮಾರು 1/5 ಭಾಗದಷ್ಟು ಜನರು ಯುವಕರು. ಇತರರಿಗಿಂತ ಯುವಕರಲ್ಲಿ ವಿದ್ಯಾವಂತರು ಹೆಚ್ಚು. ರಾಷ್ಟ್ರದ ಅನೇಕ ಜವಾಬ್ದಾರಿಗಳು ಇವರ ಮೇಲೆ ಬೀಳುವುದು ಸ್ವಾಭಾವಿಕ. ಆದ್ದರಿಂದ ರಾಷ್ಟ್ರದ ಏಳಿಗೆಗೆ ಈ ಯುವ ಶಕ್ತಿಯನ್ನು ಹೇಗೆ ಸದುಪಯೋಗಪಡಿಸಿಕೊಳ್ಳಬೇಕೆಂದು: ಈಗ ನಮ್ಮ ಮುಂದಿರುವ ಪ್ರಶ್ನೆ. ಆದರೆ ನಮ್ಮ ದೇಶ ಇಂದು ಎದುರಿಸುತ್ತಿರುವ ನಾನಾ ಸಮಸ್ಯೆಗಳ ಬಗ್ಗೆ ಯುವಕರಿಗೆ ಹಾಗು ಅವುಗಳ ನಿವಾರಣೆಯ ಬಗ್ಗೆ ಸರಿಯಾದ ತಿಳುವಳಿಕೆ ಹಾಗೂ ಅವರ ಕರ್ತವ್ಯದ ಅರಿವು ಇದೆಯೆ? ದೇಶದ ಸಮಸ್ಯೆಗಳ ನಿರ್ವಹಣೆ ಬಗ್ಗೆ ಅವರಿಗೆ ತರಬೇತಿ ಕಾರ್ಯಕ್ರಮಗಳು ಬೇಕೆ ?


ಈ ದಿಸೆಯಲ್ಲಿ ನಾವು ಯೋಚಿಸಿದಾಗ ಮೊಟ್ಟ ಮೊದಲನೆಯದಾಗಿ ಯುವಕರಿಂದ ನಾವು ನಿರೀಕ್ಷಿಸಬೇಕಾಗಿರುವುದು ನಮ್ಮ ದೇಶದ ಸಮಸ್ಯೆಯ ಬಗ್ಗೆ ಜಾಗೃತ ಮನೋಭಾವವನ್ನು ಅಂದರೆ ಜನಸಂಖ್ಯಾ ಸ್ತ್ರೀಯರು ವಿವಾಹಿತ ಅಥವ ಹೆಚ್ಚಿನವರು ಯುವಕ ಯುವತಿಯರು ಮತ್ತು ಗೃಹಸ್ಥಾಶ್ರಮದ ಹೊಸ್ತಿಲಲ್ಲಿ ನಿಂತಿರುವರು. ತಮ್ಮ ಕುಟುಂಬದ ಗಾತ್ರ, ವೈವಾಹಿಕ ಜೀವನ, ಕುಟುಂಬ ಯೋಜನಾ ವಿಧಾನಗಳು ಹಾಗೂ ಅವುಗಳ ಅನುರಕಣೆಯ ಬಗ್ಗೆ ತಿಳುವಳಿಕೆ ಬಂದಾಗ ಮಾತ್ರ ನಮ್ಮ ಜನಸಂಖ್ಯಾ ಯೋಜನೆಗಳು ಸಫಲವಾದಾವು. ಮತ್ತೊಂದು ವಿಚಾರವೆಂದರೆ, ನಮ್ಮ ಯುವಕರಲ್ಲಿ ಆರೋಗ್ಯಯುತವಾದ ಸಂಸಾರಿಕ ಜೀವನ ನಡೆಸುವ ಬಗ್ಗೆ ತಿಳುವಳಿಕೆಯ ಅಭಾವವಿದೆ ಎಂದು ತಿಳಿದು ಬಂದಿದೆ.                        ಈ ದೃಷ್ಟಿಯಿಂದ, ಜನಸಂಖ್ಯೆಯ ಶಿಕ್ಷಣ ಅಥವಾ ಜನಸಂಖ್ಯೆಯ ಬೆಳವಣಿಗೆಯ ನಿಯಂತ್ರಣ ಕಾರ್ಯದಲ್ಲಿ ಯುವಕರಿಗೆ ಮಾಹಿತಿ ಮತ್ತು ತರಬೇತಿ ನೀಡಲು ಸಹಕಾರಿಯಾಗುತ್ತದೆ.

ಯುವಕರಲ್ಲಿ ಜನಸಂಖ್ಯೆಯ ಬಗ್ಗೆ ಜಾಗೃತಿ ನಿರ್ಮಾಣ ಕಾರ್ಯ ಅಷ್ಟು ಸುಲಭವೇನಲ್ಲ. ಅದು ನಮ್ಮಂತಹ ರಾಷ್ಟ್ರಗಳಲ್ಲಿ ಅದರಲ್ಲಿಯೂ ಲಕ್ಷಂತರ ಹಳ್ಳಿಗಳಲ್ಲಿ ವಾಸಿಸುವವರಿಗೆ ಇದನ್ನು ಮುಟ್ಟಿಸುವುದು ಕಷ್ಟ. ಆದರೂ ಸಹ ಈ ಶಿಕ್ಷಣದ ಮೂಲಕ ಜೀವನವನ್ನು ರೂಪಿಸುವುದು ನಿಜಕ್ಕೂ ಮಹತ್ವದ ಕೆಲಸ. ಇತ್ತೀಚಿನ ಕೆಲವು ವರ್ಷಗಳಲ್ಲಿ ಸಾಮಾನ್ಯವಾಗಿ ಜನಸಂಖ್ಯಾ ಶಿಕ್ಷಣದ ವಿಷಯಗಳು, ಜನಸಂಖ್ಯೆಯ ಬದಲಾವಣೆಯ ವಿಧಾನ ಅಥವ ಗತಿ ಹಾಗೂ ಜನಜೀವನದ ಗುಣ ಮಟ್ಟದ ಬಗ್ಗೆ ಅರಿವು ಮೂಡಿಸುವ ಕಾರ್ಯಕ್ರಮವಾಗಿದ್ದು ಯುವಕರಲ್ಲಿ ಜನಸಂಖ್ಯೆಯ ಬದಲಾವಣೆಯ ಬಗ್ಗೆ ವೈಚಾರಿಕ ಹಾಗೂ ಜವಾಬ್ದಾರಿಯುತ ಮನೋಭಾವನೆ ಮತ್ತು ವರ್ತನೆಯನ್ನು ಬೆಳೆಸಿಕೊಳ್ಳುವ ಹಾಗೂ ಜೀವನ ಮಟ್ಟವನ್ನು ಪರಿಣಾಮಕಾರಿಯಾಗಿ ರೂಪುಗೊಳಿಸುವ ಕಾರ್ಯಕ್ರಮವಾಗಿದೆ. ಕೌಟುಂಬಿಕ ಶಿಕ್ಷಣ, ಲೈಂಗಿಕ ಶಿಕ್ಷಣ, ಪರಿಸರ ಶಿಕ್ಷಣ, ಪ್ರಸ್ತುತ ಜನಸಂಖ್ಯೆಯ ಸ್ಥಿತಿ, ಅದರ ಬಗ್ಗೆ "ಮೂಲಭೂತ ನಿಯಮಗಳು, ಜನಸಂಖ್ಯೆಯ ಬದಲಾವಣೆಯಿಂದ ಆಗುವ ಪರಿಣಾಮಗಳು, ಜನಸಂಖ್ಯೆ ಹಾಗೂ ಸಂಪನ್ಮೂಲಗಳ ನಡುವಣ ಸಂಬಂಧ, ಪರಿಸರದ ಮೇಲಿನ ಪ್ರಭಾವ, ಕುಟುಂಬ ಯೋಜನೆ, ಇತ್ಯಾಧಿಗಳೆಲ್ಲವೂ. ಈ ಪಠ ಕ್ರಮದಲ್ಲಿ ಸೇರಿವೆ.

ಜನಸಂಖ್ಯಾ ಶಿಕ್ಷಣ ಕೊಡುವುದು ಅಷ್ಟು ಸುಲಭದ ಕೆಲಸವೇನಲ್ಲ. ಈ ಕಾರ್ಯಕ್ರಮದ ರೂಪುರೇಷೆಗಳೆಂದರೆ ತರಬೇತಿ ಕೊಡುವ ವಿಧಾನ ಹಾಗೂ ನಮ್ಮ ದೇಶದ ಅಗತ್ಯಗಳಿಗನುಗುಣವಾದ ಪಠ್ಯಕ್ರಮ, ಹಾಗೆಯೇ ಯಾವಾಗ, ಹೇಗೆ, ಯಾರು ತರಬೇತಿ ಕೊಡಬೇಕು ಇತ್ಯಾದಿಗಳ ಬಗ್ಗೆ ಸಮಗ್ರ ಯೋಜನೆ ಹಾಗೂ ತಿಳುವಳಿಕೆಯ ಅಗತ್ಯವಿದೆ. ಇದುವರೆವಿಗೂ ಅಂತಹ ಪ್ರಯತ್ನಗಳು ನಡೆದಿಲ್ಲವಾದರೂ ಕೆಲವು ಸಮಯದಿಂದ ಶಾಲಾ-ಕಾಲೇಜುಗಳಲ್ಲಿ ಲೈಂಗಿಕ ಶಿಕ್ಷಣ ಕೊಡುವ ಬಗ್ಗೆ ವಿಚಾರ ನಡೆದಿದೆ. ಈ ವಿಚಾರಗಳ ಬಗ್ಗೆ  ಕೂಲಂಕುಷವಾಗಿ ಚರ್ಚಿಸಬೇಕಾದ ಅಗತ್ಯವಿದೆ. 

ಏಕೆಂದರೆ ಸಾಂಸರಿಕ ಜೀವನದ ಶಿಕ್ಷಣವನ್ನು ಶಾಲೆಗಳಲ್ಲಿ ಕೊಡಬೇಕೇ ಅಥವ ಬೇಡವೇ ಎನ್ನುವ ಪ್ರಶ್ನೆ ಇದೆ. ಕೆಲವು ಸಲ ಇದರಿಂದ ವಿದ್ಯಾರ್ಥಿಗಳ ಮನಸ್ಸಿನ ಮೇಲೆ ತೀವರ ಪರಿಣಾಮ ಉಂಟಾಗಿ ಜೀವನಕ್ಕೆ ಹಾನಿಯಾಗಬಹುದು. ಎರಡನೆಯದಾಗಿ ನಾವು ಬಯಸುವ ಶಿಕ್ಷಣ ಪಠ್ಯ ಪುಸ್ತಕಗಳಲ್ಲಿ ಪ್ರತ್ಯೇಕವಾಗಿರಬೇಕೇ ಅಥವ ಪರೋಕ್ಷ ವಾಗಿರಬೇಕೆ? ಇಂದಿನ ಶಾಲೆಗಳಲ್ಲಿನ ಪಾಠ ಕ್ರಮದಲ್ಲಿ ಹೇಗೆ ಸೇರಿಸಬೇಕು? ಅಂದರೆ ಈಗಿರುವ ವಿವಿಧ ಪಠ್ಯ ಕಾರ್ಯಕ್ರಮಗಳಲ್ಲಿ ಅದರ ಸೇರ್ಪಡೆ. ಹಂತ ಹಂತವಾಗಿ ಮಕ್ಕಳ ವಯಸ್ಸಿಗನುಣವಾಗಿ ಸೇರಿಸಬೇಕು. ಇದರ ಬಗ್ಗೆ ಶಾಲಾ ಪಠ್ಯಪುಸ್ತಕ ವಿಭಾಗದವರು ಸಮಂಜಸವಾಗಿ ತೀರ್ಮಾನಿಸಬೇಕಾಗಿದೆ. ಹಾಗೂ ಇದಕ್ಕೆಲ್ಲಾ ನುರಿತ, ಅನುಭವಿ, ಉತ್ಸಾಹಿ ಹಾಗೂ ಸಾಮಾಜಿಕ ಪ್ರಜ್ಞೆಯುಳ್ಳ ಶಿಕ್ಷಕರ ಅವಶ್ಯಕತೆ ಇದೆ. ಅಂತಹವರ ಕೊರತೆಯನ್ನು ಹೇಗೆ ನಿವಾರಿಸಬೇಕೆಂಬುದು ಮತ್ತೊಂದು ಸಮಸ್ಯೆ, ಅದೇ ರೀತಿ ಕಾಲೇಜುಗಳಲ್ಲಿ ವಿವಿಧ ಹಂತಗಳಲ್ಲಿ ಜನಸಂಖ್ಯಾ ಸಮಸ್ಯೆಯ ವಿವಿಧ ಮುಖಗಳನ್ನು ಬೋಧಿಸುವ ಕಾರ್ಯವೂ ಸಹ ನಿಗದಿಯಾಗಬೇಕಾಗಿದೆ. ಇದಲ್ಲದೇ ತರಗತಿಗಳಿಗೆ ಸೀಮಿತವಾದ ಶಿಕ್ಷಣದಿಂದ ಬಹಳಷ್ಟು ನಿರೀಕ್ಷಿಸುವುದು ಸರಿಯಲ್ಲ. ಚರ್ಚಾಗೋಷ್ಟಿಗಳು, ಪ್ರದರ್ಶನಗಳು, ಭಾಷಣ ಮಾಲೆಗಳು, ದೂರದರ್ಶನ ಕಾರ್ಯಕ್ರಮಗಳ ಮೂಲಕ ಇದರ ಬಗ್ಗೆ ಸರಿಯಾದ ಅರಿವು ಯುವಕರಲ್ಲಿ ಬರುವಂತೆ ಮಾಡುವುದು ಸೂಕ್ತ.

ಜನಸಂಖ್ಯಾ ಶಿಕ್ಷಣ ಕೇವಲ ಶಾಲಾ-ಕಾಲೇಜುಗಳಿಗೆ ಮಾತ್ರ ಸೀಮಿತವಾಗಿದ್ದರೆ ಸಾಲದು. ಶಾಲಾ-ಕಾಲೇಜುಗಳಿಗೆ ಹೋಗದೇ ಇರುವವರಿಗೂ ಇದರ ಅವಶ್ಯಕತೆ ಇದೆ. ಏಕೆಂದರೆ ನಮ್ಮ ದೇಶದಲ್ಲಿ ಶಾಲಾ ಕಾಲೇಜು ಮಟ್ಟದ ಯುವಕರೇ ಜಾಸ್ತಿ, ಅವರಲ್ಲಿ ಹೆಚ್ಚಾಗಿ ಮಹಿಳೆಯರೂ ಸಹ ಇದ್ದಾರೆ. ಅವರಿಗಾಗಿ ಯಾವ ಕಾರ್ಯಕ್ರಮಗಳನ್ನು ಯೇಜಿಸಬೇಕೆಂಬುದು ಒಂದು ಮುಖ್ಯ ಅಂಶ. ಇಂತಹವರು ಹೆಚ್ಚಾಗಿ ಗ್ರಾಮವಾಸಿಗಳು ಹಾಗೂ ಬಡತನದಲ್ಲಿರುವವರು ಅಲ್ಲದೆ ಅವಕಾಶಗಳಿಲ್ಲದೇ ಜೀವನ ಸಾಗಿಸುತ್ತಿರುವವರು. ಇಂತಹ ಜನರಿಗೆ ಜನಸಂಖ್ಯಾ ಶಿಕ್ಷಣ ಮಾಧ್ಯಮ ಬೇರೆ ರೀತಿಯಲ್ಲಿರಬೇಕಾಗುತ್ತದೆ. ಈ ದೃಷ್ಠಿಯಿಂದ ಯುವಕ ಸಂಘಗಳು, ಮಹಿಳಾ ಮಂಡಳಿಗಳು, ಸ್ವಯಂ ಸೇವಾ ಸಂಘಗಳು, ದಾರ್ಮಿಕ ಸಂಘ ಸಂಸ್ಥೆಗಳು ಮತ್ತು ಇತರ ಸಂಸ್ಥೆಗಳ ಪಾತ್ರ ಬಹಳ ಮಹತ್ವದ್ದು. ಈ ಕಾರ್ಯದಲ್ಲಿ ಇತರ ಮಾಧ್ಯಮಗಳಾದ ಸಿನಿಮಾ, ನಾಟಕ, ರೇಡಿಯೋ, ಟಿ.ವಿ. ಮುಂತಾದವುಗಳ ಪಾತ್ರ ಸಹ ಮುಖ್ಯವಾದದು. ಅಲ್ಲದೇ ಪ್ರಚಾರ ಕಾರ್ಯಕ್ರಮ ಶಿಬಿರಗಳಲ್ಲಿ, ಕೆಲಸದಲ್ಲಿ ನಿರತರಾದವರಿಗೆ ಬಿಡುವಿನ ವೇಳೆಯಲ್ಲಿ, ಮಹಿಳೆಯರಿಗೆ ಅವರು ಸೇರುವ ಸ್ಥಳಗಳಲ್ಲಿ ಈ ಶಿಕ್ಷಣ ಸಿಗುವಂತೆ ಏರ್ಪಡಾಗಬೇಕು. ಈ ಕಾರ್ಯಕ್ರಮಗಳು ವ್ಯಕ್ತಿಯಿಂದ ವ್ಯಕ್ತಿಗೆ, ಮನೆಯಿಂದ ಮನೆಗೆ, ಗ್ರಾಮದಿಂದ ಗ್ರಾಮಕ್ಕೆ ನಡೆಯುವಂತಾಗಬೇಕು. ಇದಕ್ಕೆಲ್ಲಾ ಅವಶ್ಯಕವಾದುದು ಯುವಕರಲ್ಲಿ ನಾಯಕತ್ವದ ಬೆಳವಣಿಗೆ. ನಮ್ಮಲ್ಲಿ ಯೋಜಿತವಾಗಿರುವ ಯುವಕರ ಅನೇಕ ತರಬೇತಿ ಕಾರ್ಯಕ್ರಮಗಳು ಯುವಕರಿಂದಲೇ ನಡೆಯುವಂತಾದರೆ ಒಳಿತು. ಶಾಲಾ ಕಾಲೇಜು ಹಾಗೂ ಇತರ ವಿಧಾನಗಳ ಮೂಲಕ ಈ ರೀತಿಯ ಕಾರ್ಯಕ್ರಮಗಳನ್ನು ರೂಪಿಸುವುದರ ಮೂಲಕ ಯುವ ಜನರಲ್ಲಿ ಜನಸಂಖ್ಯಾ ಜಾಗೃತಿ ಅಥವ ಜನಸಂಖ್ಯೆಯ ಸಮಸ್ಯೆಗಳ ಬಗ್ಗೆ ಈಗಿನ ಮನೋಭಾವನೆಗಳನ್ನು ಬದಲಾಯಿಸಬಹುದು. ಇಂತಹ ಕಾರ್ಯಕ್ರಮಗಳು ಸರಿಯಾದ ವಿದ್ಯಾಭ್ಯಾಸ, ಆರೋಗ್ಯ ಹಾಗೂ ಒಳ್ಳೆ ಕುಟುಂಬ ಜೀವನ ನಡೆಸುವುದಕ್ಕೆ ಸಹಾಯವಾದರೆ ಆಗ ಅಂತಹ ಶಿಕ್ಷಣ ಸಾರ್ಥಕವಾದಂತೆ, ದೇಶದ ಹಿತ ಸಾಧಿಸಿದಂತೆ, ಈ ಶಿಕ್ಷಣ ಸರಿಯಾದ ರೀತಿಯಲ್ಲಿ ದೊರೆತಲ್ಲಿ ಯುವಕರಿಗೆ ಹಾನಿಯಾಗುವುದಕ್ಕಿಂತ ಅನುಕೂಲಗಳೇ ಹೆಚ್ಚೆಂದು ಕೆಲವು ಸಂಶೋಧನೆಗಳಿಂದ ತಿಳಿದು ಬಂದಿದೆ (13, 27).


ಸಮಾಜೀಕರಣದಲ್ಲಿ ಜನಸಂಖ್ಯಾ ಶಿಕ್ಷಣ

ಯುವ ಜನರ ಸಮಾಜೀಕರಣದಲ್ಲಿ ಜನಸಂಖ್ಯಾ ಶಿಕ್ಷಣದ ಪಾತ್ರವೇನು? ಎಂಬುದನ್ನು ಚರ್ಚಿಸೋಣ. ಸಮಾಜೀಕರಣವು ಒಂದು ಸಾಮಾಜಿಕ ಪ್ರಕ್ರಿಯ, ಇದು ಪ್ರತಿಯೊಂದು ಸಮಾಜದಲ್ಲಿಯೂ ಪ್ರತಿಯೊಬ್ಬ ವೃಕ್ತಿಯ ವಿಕಾಸ ಹಾದಿಯಲ್ಲಿ ಸಮಾಜದಲ್ಲಿಯೂ ಪ್ರತಿಯೊಬ್ಬ ವ್ಯಕ್ತಿಯ ವಿಕಾಸದ ಹಾದಿಯಲ್ಲಿ ಬಹಳ ಪ್ರಮುಖ ಪಾತ್ರ ವಹಿಸುತ್ತದೆ. ಸಮಾಜೀಕರಣವೆಂದರೆ ಸಮಾಜದಲ್ಲಿ ಹೊಂದಿಕೊಂಡು ಬದುಕುವ ಒಮದು ಕಲೆ, ವಿಧಾನ ಅಥವ ರೀತಿ, ಯಾವುದೇ ಸಮಾಜ ಅದು. ಪುರಾತನ ಸಮಾಜವಾಗಿರಲಿ. ನವ್ಯ ಸಮಾಜವಾಗಿರಲಿ, ವ್ಯವಸಾಯ ಅವಲಂಬಿತವಾಗಿರಲಿ ಅಥವ ವ್ಯವಸಾಯೇತರ ವೃತ್ತಿಯಲ್ಲಿ ನಿರತವಾಗಿರಲಿ, ಹಳ್ಳಿ ಅಥವ ನಗರವಾಗಿರಲಿ ತನ್ನ ಸುಭದ್ರ ಬುನಾದಿಗಾಗಿ ಹಾಗೂ ವ್ಯವಸ್ಥಿತ ಕಾರ್ಯನಿರ್ವಹಣೆಗಾಗಿ ಹಲವಾರು ರೀತಿ-ನೀತಿಗಳು, ಕಟ್ಟಳೆಗಳು, ಮೌಲ್ಯಗಳು, ನಂಬಿಕೆಗಳು ಹಾಗೂ ಆಚಾರ-ವಿಚಾರಗಳನ್ನು ರೂಢಿಸಿಕೊಂಡಿರುತ್ತದೆ. ಇವುಗಳನ್ನು ಸಮಾಜದಲ್ಲಿನ ಎಲ್ಲಾ ವ್ಯಕ್ತಿಗಲಿಗೆ ಕಲಿಸುವ ಪರಿಪಾಠವೇ ಸಾಮಾಜೀಕರಣದ ಮುಖ್ಯ ಗುರಿಯಾಗಿರುತ್ತದೆ.

ಒಬ್ಬ ವ್ಯಕ್ತಿ ಸಮಾಜದಲ್ಲಿ ಪ್ರಜ್ಞಾಶೀಲ ಪ್ರಜೆಯಾಗಿ ಬೆಳೆಯಬೇಕಾದರೆ ಅದಕ್ಕೆ ತಕ್ಕ ಶಿಕ್ಷಣವನ್ನು ಯೋಚಿಸುವ ಅಗತ್ಯವಿದೆ. ಅಂದರೆ ಸಮಾಜದಲ್ಲಿ ಪರಸ್ಪರ ಸಂಪರ್ಕ ಸಾಧನವಾಗಬೇಕಾದ ಮಾರ್ಗವನ್ನು ತಿಳಿಯಬೇಕಾಗಿದೆ. ಇಂತಹ ಪ್ರಕ್ರಿಯೆಯನ್ನು ಔಪಚಾರಿಕವಾಗಿಯೇ ಆಗಲಲಿ ಅನೌಪಚಾರಿಕವಾಗಿಯೇ ಆಗಲಿ ಮೂಡಿಸಲು ಸಾಧ್ಯ. ಇದು ಮಕ್ಕಳಿಂದ ಹಿಡಿದು ವೃದ್ಧರಾಗುವವರೆಗು ನಿರಂತರವಾಗಿ ನಡೆಯಬೇಕಾದ ಪ್ರಕ್ರಿಯೆ. ಇದನ್ನು ವಿವಿಧ ವ್ಯಕ್ತಿಗಳ ಮೂಲಕ ಸಂಘ ಸಂಸ್ಥೆಗಳ ಮೂಲಕ, ಮಾಧ್ಯಮಗಳ ಮೂಲಕ, ಹಲವಾರು ಸಾಧನೆಗಳ ಮೂಲಕ ಸಮಾಜದ ಎಲ್ಲಾ ವರ್ಗದವರಿಗೆ ಮುಟ್ಟಿಸಬಹುದು. ಇದಕ್ಕಾಗಿ ಕಾಲ ಕಾಲಕ್ಕೆ ತಕ್ಕಂತೆ ಸೂಕ್ತ ಬದಲಾವಣೆಗಳನ್ನು ಸಹ ಮಾಡಬೇಕಾಗುತ್ತದೆ. 

ಕುಟುಂಬ ಸಮಾಜದ ಒಂದು ಮೂಲ ಹಾಗೂ ಪ್ರಮುಖ ಘಟಕ, ಅಂದ ಮೇಲೆ ಪ್ರಜ್ಞೆ ಮೂಡಿಸುವ ಕಾರ್ಯ ಕುಟುಂಬದಿಂದಲೇ ಪ್ರಾರಂಭವಾಗಬೇಕು. ಪ್ರಪ್ರಥಮವಾಗಿ ಮಕ್ಕಳಿಗೆ ಸಮಾಜೀಕರಣದ ವ್ಯವಸ್ಥೆಯಲ್ಲಿ ತಂದೆ-ತಾಯಿಗಳ, ಹಿರಿಯರ, ಕುಟುಂಬದ ಇತರ ಸದಸ್ಯರ ಸಂಬಂಧಿಕರ ಹಾಗು ನೆರೆಹೊರೆಯವರ ಪಾತ್ರ ಬಹಳ ಮುಖ್ಯವಾದದು. ತದನಂತರ ಶಾಲಾ- ಕಾಲೇಜುಗಳು ಬಾಲಕ-ಬಾಲಕಿಯರಲ್ಲಿ ಹಾಗೂ ಪ್ರೌಢರಲ್ಲಿ ಈ ಪ್ರಜ್ಞೆ ಮೂಡಿಸುವಲ್ಲಿ ಹೆಚ್ಚಿನ ಜವಾಬ್ದಾರಿವಹಿಸಬೇಕಾಗುತ್ತದೆ. ಇದಲ್ಲದೇ ಬೇರೆಬೇರೆ ವೃತ್ತಿಗಳಲ್ಲಿ ನಿರತರಾದವರಿಗೆ ಅಲ್ಲಿನ ಪರಿಸರ ಸಾಕಷ್ಟು ಪರಿಣಾಮ ಬೀರುತ್ತದೆ. ರಾಜಕೀಯ, ಸಮಾಜಿಕ, ಧಾರ್ಮಿಕ  ಹಾಗೂ ಸಾಂಸ್ಕೃತಿಕ ಸಂಘ ಸಂಸ್ಥೆಗಳು ಸಹ ಇಂತಹ ಜವಾಬ್ದಾರಿಯಲ್ಲಿ ಭಾಗಿಗಳಾಗುತ್ತವೆ. ವ್ಯಕ್ತಿಗಳನ್ನು ಸಮಾಜೀಕರಣದ ಪ್ರಕ್ರಿಯೆಗೆ ಒಳಪಡಿಸುವುದರಲ್ಲಿ ಕುಟುಂಬವು ಪ್ರಥಮ ಘಟಕವಾದರೆ ಉಳಿದವುಗಳನ್ನು ನಾವು ದ್ವಿತೀಯ ಘಟಕಗಳೆಮದು ಕರೆಯತ್ತೇವೆ. ಇದರಲ್ಲಿ ಎಲ್ಲಾ ವ್ಯಕ್ತಿಗಳ ಸಂಸ್ಥೆಗಳ ಪ್ರಮುಖ ಉದ್ದೇಶವೆಂದರೆ ಸಮಾಜದ ಪ್ರತಿಯೊಬ್ಬ ವ್ಯಕ್ತಿಗೆ ತನ್ನ ಸಮಾಜದ ವಿವಿಧ ಮುಖಗಳ ಹಾಗೂ ವಿವಿಧ ಸಮಸ್ಯೆಗಳ ಬಗ್ಗೆ ಸರಿಯಾದ ತಿಳುವಳಿಕೆಯನ್ನು, ಅವುಗಳ ಸಾಧಕ-ಬಾಧಕಗಳನ್ನು ಪರಿಚಯಿಸುವುದೇ ಆಗಿರುತ್ತದೆ. 

ಈ ದೃಷ್ಟಿಯಿಂದ ನೋಡಿದಾಗ ಇಂದಿನ ನಮ್ಮ ಸಮಸ್ಯೆಯಾದ ಜನಸಂಖ್ಯಾ ಬೆಳವಣಿಗೆ ಹಾಗೂ ಅದರ ಸಾಮಾಜಿಕ, ಆರ್ಥಿಕ, ರಾಜಕೀಯ ಮತ್ತು ನೈಸರ್ಗಿಕ ಪ್ರಭಾವವೇನು? ಎಂಬುದನ್ನು ನಾವು ಪರಿಶೀಲಿಸಬೇಕಾಗುತ್ತದೆ. ಈ ಸಮಸ್ಯೆಯ ಪರಿಣಾಮಗಳ ಹಾಗೂ ದುಷ್ಟಪರಿಣಾಮಗಳ ಬಗ್ಗೆ ವಿಶ್ಲೇಷಣೆ ನಾನಾ ಮಟ್ಟದಲ್ಲಿ ನಡೆದಿದೆ. ಜನಸಂಖ್ಯಾ ಬೆಳವಣಿಗೆ ಅಥವ ಸ್ವೋಟ ಸಮಾಜದಲ್ಲಿನ ಬಡತನ, ನಿರುದ್ಯೋಗ ಅಸಮಾನತೆ ಮುಂತಾದವುಗಳಿಗೆ ಪ್ರಮುಖ ಕಾರಣವೆಂದು ನಂಬಲಾಗಿದೆ. ಈ ಘನತರವಾದ ಸಮಸ್ಯೆಯಿಂದಲೇ ಎಲ್ಲರಿಗೂ ಅತ್ಯಾವಶ್ಯಕವಾದ ನೀರು, ಆಹಾರ, ವಸತಿ ಶಿಕ್ಷಣ, ಆರೋಗ್ಯ ಸೌಲಭ್ಯಗಳು, ಉತ್ತಮ ಪರಿಸರ ಇವುಗಳನ್ನು ಕೊಡಲು ಅಸಾಧ್ಯವಾಗಿದೆ. ಸಮಾಜದಲ್ಲಿ ಬಹಳಷ್ಟು ಜನ ಕಡು ಬಡತನದಲ್ಲಿದ್ದು ಈ ರೀತಿಯ ಅತ್ಯಾವಶ್ಯಕ ಸೌಲಭ್ಯಗಳಿಂದ ವಂಚಿತರಾಗಿದ್ದಾರೆಂದು ಹಲವಾರು ರಾಷ್ಟ್ರೀಯ ಹಾಗೂ ಅಂತರ ರಾಜಕೀಯ ಅಸ್ಥಿರತೆಗೂ ಈ ಸಮಸ್ಯೆಯು ಪ್ರಮುಖ ಕಾರಣವೆಂದು ನಂಬಲಾಗಿದೆ.

ಈ ವಿಚಾರಗಳನ್ನು ಗಮನದಲ್ಲಿಟ್ಟುಕೊಂಡು ಸರ್ಕಾರದ ವತಿಯಿಂದ ಹಾಗು ಅನೇಕ ರಾಷ್ಟ್ರೀಯ, ಅಂತರ ರಾಷ್ಟ್ರೀಯ ಸಂಘ ಸಂಸ್ಥೆಗಳ ವತಿಯಿಂದ ಹಲವಾರು ಕಾರ್ಯಕ್ರಮಗಳನ್ನು ಹಮ್ಮಿಕೊಳ್ಳಲಾಗಿದೆ. ಇದರ ಸಲುವಾಗಿ ಮಾಧ್ಯಮಗಳನ್ನು ಸಹ ಬಳಸಲಾಗಿದೆ.  ಈ ಎಲ್ಲಾ ಕಾರ್ಯಕ್ರಮಗಳ ಪ್ರಮುಕ ಉದ್ದೇಶಗಳೆಂದರೆ ಯೋಜಿತ ಕುಟುಂಬ, ಸುಖೀ ಕುಟುಂಬ, ಚಿಕ್ಕ ಸಂಸಾರ, ಒಂದು ಅಥವಾ ಎರಡು ಮಕ್ಕಳು ಸಾಕು ಎಂಬ ವಿಚಾರಗಳನ್ನು ಜನರಿಗೆ ಮನದಟ್ಟು ಮಾಡುವ ಪ್ರಯತ್ನಗಳಾಗಿವೆ.                          ಈ ಕಾರ್ಯಕ್ರಮಗಳ ಯೋಜನೆಯಲ್ಲಿ ನಾವು ಪ್ರಮುಖವಾಗಿ ಗಮನಿಸಬೇಕಾದ ಅಂಶವೆಂದರೆ, ಈ ಕಾರ್ಯಕ್ರಮಗಳು ವಿವಾಹಿತರಿಗೆ ಹಾಗೂ ಮಕ್ಕಳನ್ನು ಹೊಂದಿದವರಿಗೆ ಹೆಚ್ಚಾಗಿ ಸೀಮಿತವಾಗಿರುವುದು. ಉಳಿದವರಿಗೆ ಈ ಕಾರ್ಯಕ್ರಮಗಳ ಉಪಯುಕ್ತತೆ ಅಷ್ಟು ಸಮಂಜಸವಲ್ಲವೆಂದು ಹೇಳಿದರೆ ತಪ್ಪಾಗಲಾರದು.

ಇಂತಹ ಪ್ರಮುಖ ಸಮಸ್ಯೆಯ ಬಗ್ಗೆ ಸರಿಯಾದ ಅರಿವು ಅಥವ ಪ್ರಜ್ಞೆ ಹಂತ-ಹಂತವಾಗಿ ಮಕ್ಕಳಲ್ಲಿ ಹಾಗೂ ಯುವಕ-ಯುವತಿಯರಲ್ಲಿ ಮೂಡಿಸುವ ದಿಸೆಯಲ್ಲಿ ಯಶಸ್ಸು ಸಾಧಿಸಬೇಕಾದರೆ ಅದನ್ನು ಆಚರಣೆಗೆ ತರಲು ಹೇಗೆ ಸಾಧ್ಯ ಎಂಬುದನ್ನು ಯೋಚಿಸಬೇಕಾಗುತ್ತದೆ. ಮೊದಲನೆಯದಾಗಿ ಇಂತಹ ಕಾರ್ಯದಲ್ಲಿ ಕಂಡುಬರುವ ಅಡಚಣೆಗಳೆಂದರೆ ಸಮಾಜದಲ್ಲಿ ನೆಲೆಗೊಂಡಿರುವ ಕೆಲವು ನಂಬಿಕೆಗಳು. ಇಂತಹ ಕೆಲವು
ಮೂಢ ಅಥವ ತಪ್ಪು ಕಲ್ಪನೆಗಳನ್ನು ದೂರಮಾಡದ ಹೊರತು ಈ ಸಮಸ್ಯೆಯ ಬಗ್ಗೆ ಅರಿವು ಮಕ್ಕಳಿಗೂ, ಪ್ರಾಪ್ತ ವಯಸ್ಕರಿಗೂ ಸರಿಯಾದ ರೀತಿಯಲ್ಲಿ ದೊರಕಲಾರದು. ಇಂತಹ ನಂಬಿಕೆಗಳು ಸ್ತ್ರೀ-ಪುರುಷರ ವೈವಾಹಿಕ ವಯಸ್ಸು, ಸಮಾಜದಲ್ಲಿನ ಅವರ ಸ್ಥಾನಮಾನಗಳು, ಸಮಾಜದಲ್ಲಿ ಅವರ ಹಕ್ಕು ಬಾಧ್ಯತೆ ಹಾಗೂ ಜವಾಬ್ದಾರಿ ಮುಂತಾದವುಗಳಿಗೆ ಸೀಮಿತವಾಗಿರುತ್ತವೆ. ಇ ವಿದಧ ನಂಬಿಕೆಗಳು ಸಮಸ್ಯೆಯ ಸೂಕ್ತ ಪರಿಹಾರಕ್ಕೆ ಪೂರಕವಾಗಲಾರವು. ಅದ್ದರಿಂದ ಇಂತಹ ನಂಬಿಕೆಗಳು ಹಾಗೂ ಅಭಿಪ್ರಾಯಗಳ ಬಗ್ಗೆ ಸೂಕ್ತ ವಯಸ್ಸಿನಲ್ಲಿ ಸರಿಯಾದ ತಿಳುವಳಿಕೆ ಅತ್ಯಗತ್ಯ. ಇಂತಹ ಕಾರ್ಯಕ್ರಮಗಳ ಯೋಜನೆ, ಆರೋಗ್ಯ ಹಾಗೂ ನೈರ್ಮಲ್ಯ, ಪೌಷ್ಠಿಕ ಆಹಾರ, ವಿದ್ಯಾಭ್ಯಾಸ, ಪರಿಸರ, ಲೈಂಗಿಕ ಸಮಸ್ಯೆಗಳು, ಉತ್ತಮ ಕೌಟುಂಬಿಕ ಜೀವನ, ಮಕ್ಕಳ ಪಾಲನೆ ಹಾಗೂ ಪೋಷಣೆ, ಮುಂತಾದವು ಜನಸಂಖ್ಯಾ ಶಿಕ್ಷಣದ ಪ್ರಮುಖ ಅಂಗವಾಗಬೇಕಾಗಿದೆ. ಹಾಗೆಯೇ ಸಮಾಜದಲ್ಲಿ ಎದ್ದು ಕಾಣುವ ಅಸಮಾನತೆ, ನಿರುದ್ಯೋಗ, ಬಡತನ, ಮುಂತಾದ ಸಮಸ್ಯೆಗಳ ಮೂಲ ಎಲ್ಲಿ ಎಂಬುದನ್ನು ವಿಶ್ಲೇಷಣೆ ಮಾಡಿ ತಮ್ಮ ಇಂದಿನ ಯುವ ಪೀಳಿಗೆಗೆ ತಿಳಿಸಬೇಕಾಗಿದೆ. ಇದೇ ಸಮಾಜೀಕರಣದ ಪ್ರಮುಖ ಕರ್ತವ್ಯವೆನ್ನಬಹುದು. 

ಈ ಕಾರ್ಯವನ್ನು ಯಶಸ್ವಿಯಾಗಿ ಮಾಡುವುದು ಹೇಗೆ ಎಂಬುದೇ ಮುಂದಿನ ಪ್ರಶ್ನೆ. ಪ್ರಪ್ರಥಮವಾಗಿ ಕುಟುಂಬಕ್ಕೆ ಹೆಚ್ಚಿನ ಆದ್ಯತೆ ನೀಡಬೇಕಾಗುತ್ತದೆ. ಅದರಲ್ಲಿಯೂ ಕುಟುಂಬದಲ್ಲಿ ತಂದೆ ತಾಯಿಯರ, ಹಿರಿಯರ ಹಾಗೂ ಇತರ ಸದಸ್ಯರ ಪಾತ್ರ ಬಹಳ ಮಹತ್ವಪೂರ್ಣವಾದುವು. ಎಲ್ಲಕ್ಕೂ ಮಿಗಿಲಾಗಿ ತಾಯಿಗೆ ಸರಿಯಾದ ಶಿಕ್ಷಣ ಕೊಡಲು ತರಬೇತಿ ಅತ್ಯಾವಶ್ಯಕವಾಗುತ್ತದೆ. ವಿವಿಧ ಮಾಧ್ಯಮಗಳ ಮೂಲಕ, ವಿವಿಧ ಸಂಘ ಸಂಸ್ಥೆಗಳ ಮೂಲಕ, ವಿವಿಧ ಕಾರ್ಯಕರ್ತರ ಮೂಲಕ ತಾಯಿಗೆ, ಕುಟುಂಬದ ಇತರ ಸದಸ್ಯರಿಗೆ ಸರಿಯಾದ ತಿಳುವಳಿಕೆ ಅಥವ ಜ್ಞಾನ ದೊರೆತಾಗ ಮಕ್ಕಳ ಭವಿಷ್ಯವು ಸದೃಢವಾದೀತು.
ಯಾವುದೇ ಯೋಜನೆ ಯಶಸ್ವಿಯಾಗಬೇಕಾದರೆ ಅದಕ್ಕೆ ಸಮಾಜದ ಎಲ್ಲಾ ವರ್ಗಗಳ ಸಹಾಯ ಸಹಕಾರ ಅತ್ಯಾವಶ್ಯಕ. ಆದ್ದರಿಂದ ಸ್ಥಳೀಯ ಜನತೆಯ ಮುಖಂಡರಿಗೆ ಜನಸಂಖ್ಯೆಯ ಶಿಕ್ಷಣದ ಅವಶ್ಯಕತೆ ಬಹಳವಿದೆ. ಇಂದು ನಮ್ಮ ದೇಶ ಎದುರುಸುತ್ತಿರುವ ಸಮಸ್ಯೆಗಳಲ್ಲಿ ಜನಸಂಖ್ಯೆಯ ಸಮಸ್ಯೆಯು ಬಹಳ ಪ್ರಮುಖವಾದುದು ಎಂದು ಹಿಂದಿನ ಅಧ್ಯಾಯಗಳಲ್ಲಿ ಹೇಳಲಾಗಿದೆ. ಹೀಗಿರುವಾಗ ಅದರ ಪರಿಹಾರ ಕಾರ್ಯಕ್ರಮದಲ್ಲಿ ಸಾಮಾಜಿಕ ಕಾರ್ಯಕರ್ತರ ಸಹಕಾರ ಅತ್ಯಾವಶ್ಯಕವಾಗಿ ಬೇಕೇ ಬೇಕು. ಅಂದರೆ ನಗರ, ಪಟ್ಟಣ ಹಾಗೂ ಗ್ರಾಮಗಳಲ್ಲಿನ ಸ್ಥಳೀಯ ಮಟ್ಟದ ಮುಂಖಡರ ಸಕ್ರೀಯ ಪಾತ್ರದ ಅವಶ್ಯಕತೆ ಇದೆ ಎಂಬುದನ್ನು ನಾವು ಮನಗಾಣಬೇಕು.

ಹಾಗಾದರೆ, ಈ ಜನ ನಾಯಕರು ಯಾರು? ಇವರ ಕರ್ತವ್ಯಗಳೇನು? ಇವುಗಳನ್ನು ಇಲ್ಲಿ ವಿಶ್ಲೇಷಣೆ ಮಾಡುವುದು ಅವಶ್ಯಕ. ಇದರಲ್ಲಿ ಸಮಾಜದ ಎಲ್ಲಾ ವರ್ಗಗಳ ಮುಖಂಡರುಗಳ ಫಾತ್ರ ಪ್ರಮುಖವಾದುದು. ವಿಶೇಷವಾಗಿ ರಾಜಕೀಯ ಮುಖಂಡರು, ಸಮಾಜ ಸೇವಕರು, ಯುವಕರು ಹಾಗೂ ರೈತ ಮುಖಂಡರು, ಮಹಿಳಾ ಮಂಡಳಿಗಳ ಕಾರ್ಯಕರ್ತೆಯರು ಮುಂತಾದವರು ಸ್ಥಳೀಯವಾಗಿ ಪ್ರಭಾವಶಾಲಿಗಳಾಗಿರುತ್ತಾರೆ. ಅಲ್ಲದೇ ವಿವಿಧ ಜಾತಿ-ಮತ ಪಂಥಗಳ ಪ್ರಮುಖರು ಸಕ್ರಿಯವಾಗಿ ಭಾಗವಹಿಸಿದಾದಲೇ ಯಾವುದೇ ಕಾರ್ಯಕ್ರಮ ದೇಶದ ಎಲ್ಲಾ ಮೂಲೆ ಮೂಲೆಗಳಿಗೂ ತಲುಪಲು ಸಾಧ್ಯ. ತದನಂತರ ಜನರಲ್ಲಿ ಸಹಕಾರ, ಸರಿ-ತಪ್ಪುಗಳ ತಿಳಿವಳಿಕೆ, ಸಮಾಜದ ಸಹಜೀವನ, ಮುಂತಾದ ವಿಷಯಗಳಲ್ಲಿ ಸಂಪೂರ್ಣ ಪರಿಜ್ಞಾನ ಉಂಟಾಗಲು ಸಹಾಯವಾಗುತ್ತದೆ.     ಈ ರೀತಿ ಸಮಾಜದ ವಿವಿಧ ಗುಂಪುಗಳ, ಪ್ರಮುಖ ಸ್ಥಳೀಯ ಮುಖಂಡರ ಪಾತ್ರ ಮಹತ್ವ ಪೂರ್ಣವಾಗಿರುತ್ತದೆ. 





ಜನಸಂಖ್ಯಾ ಶಿಕ್ಷಣ 

ಈಗ ಜನಸಂಖ್ಯಾ ಶಿಕ್ಷಣ ಎಂದರೇನು? ಅದರ ರೂಪರೇಷೆಗಳೇನು? 'ಇವು. ಪ್ರಮುಖವಾಗಿ ತಿಳಿಯಬೇಕಾದ ಅಂಶಗಳು. ನಮ್ಮ ದೇಶದ ಜನಸಂಖ್ಯೆಯ ಪರಿಮಾಣ, ಅದರ ಬೆಳವಣಿಗೆ, ಈ ಬೆಳೆವಣಿಗೆಯ ಆಗು ಹೋಗುಗಳು, ಜನಸಂಖ್ಯೆ ಮತ್ತು ಸಂಪನ್ಮೂಲಗಳ ಸಂಬಂಧ, ನಿರುದ್ಯೋಗ, ಪರಿಸರ ಸಂರಕ್ಷಣೆ. ಇತ್ಮಾದಿ ಅಂಶಗಳು ಜನಸಂಖ್ಯೆಯ ಶಿಕ್ಷಣದ ರೂಪಗಳೇ ಆಗಿವೆ. ಒಬ್ಬ ವ್ಯಕ್ತಿಯ ಮೇಲೆ, ಕುಟುಂಬದ ಮೇಲೆ, ಒಂದು ವರ್ಗ ಅಥವ ಪಂಗಡದ ಮೇಲೆ ಹಾಗೂ ರಾಷ್ಟ್ರದ ಮೇಲೆ ಆಗುವ ಪರಿಣಾಮಗಳು ಇವೆಲ್ಲಾ ಜನಸಂಖ್ಯಾ ಶಿಕ್ಷಣದ ಪರಿಮಿತಿಯಲ್ಲಿ ಬರುವ ಅಂಶಗಳು.

ಈ ರೀತಿಯ ಶಿಕ್ಷಣ ಕೊಡುವ ಕಾರ್ಯಕ್ರಮಗಳನ್ನು ರೂಪಿಸುವುದು ಅಷ್ಟು ಸುಲಭವಾದ ಕೆಲಸವೇನಲ್ಲ, ಏಕೆಂದರೆ ನಮ್ಮ ಮುಖಂಡರುಗಳಿಗೆ, ಈ ವೇಳೆಗೆ ಈ ರೀತಿಯ ಅರಿವು ಇರಬಹುದು ಅಥವ ಇಲ್ಲದಿರಬಹುದು. ಇದ್ದರೂ ಬಹುಶಃ ಅಪೂರ್ಣವಾಗಿರಬಹುದು. ನಮ್ಮ ಎಲ್ಲಾ ಮುಖಂಡರುಗಲು ಅದರಲ್ಲಿಯೂ ಗ್ರಾಮೀಣ ಪ್ರದೇಶಗಳಲ್ಲಿ ವಾಸಿಸುವವರು ಶಾಲಾ-ಕಾಲೇಜುಗಳಲ್ಲಿ ಕಲಿತವರಲ್ಲವಾದ್ದರಿಂದ ಅಂತಹವರಿಗೆ ಶಿಕ್ಷಣ ಮಾಧ್ಯಮ ಪ್ರತ್ಯೇಕವಾಗಿಯೇ ಇರಬೇಕು. ಅಲ್ಲದೇ ತರಗತಿಗೆ ಸೀಮಿತವಾದ ಶಿಕ್ಷಣದಿಂದ ಬಹಳಷ್ಟು ನಿರೀಕ್ಷಿಸುವುದು ಸರಿಯಲ್ಲ. ಈ ದಿಸೆಯಲ್ಲಿ ಯೋಚಿಸಿದಾಗ ಇಂತಹ ತರಬೇತಿ ಕಾರ್ಯಕ್ರಮದಲ್ಲಿ ಎಲ್ಲಾ ಶಿಕ್ಷಣ ಮಾಧ್ಯಮಗಳನ್ನು ಅಳವಡಿಸಿಕೊಳ್ಳಬೇಕಾಗುತ್ತದೆ. ಅಂದರೆ ಸಿನಿಮಾ, ರೇಡಿಯೋ, ದೂರದರ್ಶನ, ನಾಟಕ ಇತ್ಯಾದಿ ಮಾಧ್ಯಮಗಳ ಸಹಾಯ ಬೇಕಾಗುತ್ತದೆ. ಅಲ್ಲದೇ ಸಣ್ಣ ಪುಟ್ಟ ತರಬೇತಿ ಕೇಂದ್ರಗಳು ನಿಯಮಿತ ಕಾಲದಲ್ಲಿ ಏರ್ಪಾಡಾಗಬೇಕಾಗುತ್ತದೆ. ಇದರ ಬಗ್ಗೆ ಚರ್ಚೆ, ಕಾರ್ಯಕ್ರಮಗಳ ಬಗ್ಗೆ ಯೋಜನೆ ಇವುಗಳ ಅವಶ್ಯಕತೆ ಇದೆ. ಅಲ್ಲದೇ ಸ್ಥಳೀಯ ಮುಖಂಡರುಗಳ ಮೂಲಕ ಈ  ಸಮಸ್ಯೆಯ ಅರಿವು ವ್ಯಕ್ತಿಯಿಂದ ವ್ಯಕ್ತಿಗೆ, ಮನೆಯಿಂದ ಮನೆಗೆ, ಗ್ರಾಮದಿಂದ ಗ್ರಾಮಕ್ಕೆ ಮುಟ್ಟುವಂತಾಗಬೇಕು. ಈ ಎಲ್ಲಾ ಮಾಧ್ಯಮಗಳ ಮೂಲಕ ಕುಟುಂಬ ಯೋಜನೆ, ಸ್ತ್ರೀ ಪುರುಷರ ವೈವಾಹಿಕ ವಯಸ್ಸು, ಲಸಿಕೆ ಕಾರ್ಯಕ್ರಮ, ತಾಯಿ ಮಕ್ಕಳ ಆರೋಗ್ಯ ಹಾಗೂ ಪೋಷಣೆ ಬಗ್ಗೆ ವಿವರಗಳು ದೊರೆಯುವಂತಾಗಬೇಕು. ಅಲ್ಲದೇ ಈ ಎಲ್ಲಾ ವಿಚಾರಗಳ ಬಗ್ಗೆ ಸ್ಥಳೀಯ ಕಾರ್ಯಕ್ರಮಗಳ ಯೋಜನೆ, ಇವುಗಳಲ್ಲಿ ಸ್ಥಳೀಯ ಮುಖಂಡರ ಪಾತ್ರ ಹಾಗೂ ಸಹಕಾರ ಇವುಗಳನ್ನು ಕೂಲಂಕಷಾಗಿ ಯೋಚಿಸಬೇಕಾಗಿದೆ. ಈ ಕಾರ್ಯಕ್ರಮ ಯೋಜನೆಯಲ್ಲಿ ಆರೋಗ್ಯ ಸಿಬ್ಬಂದಿಯವರ ಜೊತೆಗೆ ಉಳಿದವರ ಸಹಕಾರವೂ ಅವಶ್ಯಕ. ಅಂದರೆ ಶಾಲಾ ಶಿಕ್ಷಕರೂ, ಗ್ರಾಮ-ನಗರಗಳ ಅಧಿಕಾರಿ ವರ್ಗದವರು, ಸಹಕಾರ ಸಂಘಗಳು, ಮಹಿಳಾ ಮಂಡಗಳಿಗಳು ಭಾಗವಹಿಸಿದಾಗ ಮಾತ್ರ ಅಂತಹ ಶಿಕ್ಷಣ ನೀಡಲು ಸಾಧ್ಯವಾಗಬಹುದು. 

ಮುಖ್ಯವಾಗಿ ಯೋಚಿಸಬೇಕಾದ ಮತ್ತೊಂದು ಪ್ರಮುಖ ವಿಚಾರವೆಂದರೆ ಈ ಕಾರ್ಯಕ್ರಮಗಳಲ್ಲಿ ಇಲ್ಲಿಯವರೆವಿಗೂ ಭಾಗವಹಿಸದೇ ಇರುವಂತಹ ಸ್ಥಳೀಯ ಮುಖಂಡರುಗಳನ್ನು ಯಾವ ರೀತಿಯಾಗಿ ಸಕ್ರಿಯರನ್ನಾಗಿ ಮಾಡಲು ಸಾಧ್ಯವೆಂಬುದು. ಅಂತಹವರನ್ನು ಕಾರ್ಯಕ್ರಮಗಳಲ್ಲಿ ಭಾಗವಹಿಸುವಂತೆ ಮಾರ್ಪಡಿಸಬೇಕಾದರೆ ನಾನಾ ತರಹದ ಶಿಕ್ಷಣ ಮಾಧ್ಯಮಗಳನ್ನು ಬಳಸಬೇಕಾಗುತ್ತದೆ. ಅಲ್ಲದೇ ಅವರು ಇಂತಹ ಕಾರ್ಯಕ್ರಮಗಳಲ್ಲಿ ಭಾಗವಹಿಸದಿರಲು ಕಾರಣಗಳೇನು? ಎಂಬುದನ್ನು ಗುರುತಿಸಬೇಕಾಗುತ್ತದೆ. ಇದರಲ್ಲಿ ಸಂಶೋಧನೆಗಳಿಂದ ಹೊರಬಂದಿರುವ ಮಾಹಿತಿಯನ್ನು ಉಪಯೋಗ ಮಾಡಬಹುದು. ಅಲ್ಲದೇ ಬೇರೆ ಬೇರೆ ಕಡೆ ಇಂತಹ ಕಾರ್ಯಕ್ರಮಗಳು ಯಶಸ್ವಿಯಾಗಿರುವ ಉದಾಹರಣೆಗಳು ಸಹಾಯಕವಾಗಬಲ್ಲವು. ಕೆಲವು ವರ್ಗಗಳಿಂದ ಈ ರೀತಿಯ ಅಸಹಕಾರಕ್ಕೆ ಕಾರಣಗಳೇನೆಂದು ಆಗ ಅರ್ಥವಾಗುವ ಸಂಭವ‌ವಿದೆ. 

ಯಾವುದೇ ಶಿಕ್ಷಣ ಕಾರ್ಯಕ್ರಮದ ಯಶಸ್ಸನ್ನು ಅಳೆಯುವುದೆಂತು ? ಇದು ಇನ್ನೊಂದು ಪ್ರಮುಖವಾದ ಅಂಶ. ನಾವು ನಮ್ಮ ಮುಂದೆ ಹಾಕಿಕೊಂಡಿರುವ ಗುರಿ ಸಾಧಿಸಿದ್ದೇವೆಯೇ, ಉಳಿದಿರುವ ಕಾರ್ಯಗಳೇನು? ಈ ಕಾರ್ಯಕ್ರಮದ ಯಶಸ್ಸಿಗೆ ಅಥವ ಸೋಲಿಗೆ ಮೂಲ ಕಾರಣಗಳೇನು? ಇವುಗಳನ್ನು ಯೋಚಿಸಿದಾಗ ಸ್ಥಳೀಯ ಮುಖಂಡರ ಪಾತ್ರದ ಬಗ್ಗೆ ಅರಿವು ಪಡೆಯಬಹುದು. ಯಾವುದೇ ಕಾರ್ಯಕ್ರಮದ ಯಶಸ್ಸನ್ನು ಬರೀ ಅಂಕಿ ಅಂಶಗಳ ಆಧಾರದ ಮೇಲೆ ಹೇಳುವುದು ಸೂಕ್ತವಲ್ಲ. ಈ ಕಾರ್ಯಕ್ರಮದ ಯಶಸ್ಸು ಅಥವ ಅಪಯಶಸ್ಸನ್ನು ಅದರಿಂದಾಗುವ ಇತರ ಪರಿಣಾಮಗಳ ಮೂಲಕ ನೋಡಬೇಕಾಗುತ್ತದೆ. ಯಾವುದೇ ಶಿಕ್ಷಣ ಸಮಗ್ರವಾಗಿ ಯಶಸ್ವಿಯಾಗಬೇಕಾದರೆ ಅದರಿಂದಾಗುವ ಸಾಮಾಜಿಕ ಬದಲಾವಣೆಗಳನ್ನು ಗಮನಿಸಬೇಕಾಗುತ್ತದೆ. ಅಂದಾಗ ಮಾತ್ರ ಆ ಕಾರ್ಯಕ್ರಮದ ಫಲಿತಾಂಶವನ್ನು ಸಮಗ್ರ ದೃಷ್ಠಿಯಿಂದ ಅಳತೆ ಮಾಡಬಹುದು. 

ಕರ್ನಾಟಕದಲ್ಲಿ ಜಿಲ್ಲಾ ಪಂಚಾಯಿತಿ ಹಾಗೂ ಗ್ರಾಮಪಂಚಾಯಿತಿ ಪದ್ದತಿಗಳು ಹೊಸದಾಗಿ ಜಾರಿಗೆ ಬಂದಿರುವುದರಿಂದ ಜನಸಂಖ್ಯಾ ಸಮಸ್ಯೆಯ ಪರಿಹಾರ ಈ ಕಾರ್ಯಕ್ರಮ ಯಶಸ್ವಿಯಾಗಲು ಈ ನೂತನ ವ್ಯವಸ್ಥೆ ಸಹಕಾರಿಯಾಗಿದೆಯೇ ಅಥವ ಇಲ್ಲವೇ ಅನ್ನುವುದನ್ನು ಕಾದು ನೋಡಬೇಕಾಗಿದೆ. ಆದರೆ ಈ ನೂತನ ವ್ಯವಸ್ಥೆಯಲ್ಲಿ ಜನಸಂಖ್ಯಾ ಶಿಕ್ಷಣದ ಮಹತ್ವವನ್ನು ಯಾರೂ ಅಲ್ಲಗಳೆಯುವ ಹಾಗಿಲ್ಲ. ಈ ನೂತನ ಪಂಚಾಯಿತಿ ರಾಜ್ಯ ಪದ್ಧತಿಯಲ್ಲಿ ವಿವಿಧ ತರಬೇತಿ ಕಾರ್ಯಕ್ರಮಗಳಿಗೆ ಸಾಕಷ್ಟು ಆಧ್ಯತೆ ನೀಡಲಾಗಿದೆ. ಈ ತರಬೇತಿ ಕಾರ್ಯಕ್ರಮಗಳು ಬರೀ ಅಧಿಕಾರ ವರ್ಗದವರಿಗೇ ಸೀಮಿತವಾಗಿರದೆ ಜಿಲ್ಲಾ ಪಂಚಾಯಿತಿ ಹಾಗೂ ಗ್ರಾಮ ಪಂಚಾಯಿತಿಗಳಿಗೆ, ಜನತೆಯಿಂದ ಚುನಾಯಿಸಲ್ಪಟ್ಟ ಪ್ರತಿನಿಧಿಗಳಿಗೂ ಅನ್ವಯಿಸುತ್ತವೆ. ಈಗಿನ ಪಂಚಾಯಿತಿ ರಾಜ್ಯ ಪದ್ಧತಿಯಲ್ಲಿ ಕಾನೂನಿನ ಅನ್ವಯ ಮಹಿಳೆಯರಿಗು, ಹಿಂದುಳಿದ ಪಂಗಡದವರಿಗೂ ಹೆಚ್ಚಿನ ಪಾತ್ರನಿಧ್ಯ ದೊರೆತಿರುವುದರಿಂದ ಈ ತರಬೇತಿ ಕಾರ್ಯಕ್ರಮಗಳಲ್ಲಿ ಎಲ್ಲರೂ ಭಾಗವಹಿಸುವಂತೆ ನೋಡಿಕೊಳ್ಳುವ ಅವಶ್ಯಕತೆಯನ್ನು ಒತ್ತಿ ಹೇಳಬೇಕಾಗಿಲ್ಲ. ಇವರಿಗೆಲ್ಲಾ ಜನಸಂಖ್ಯಾ ನಿಯಂತ್ರಣದ ಬಗ್ಗೆ ಸರಿಯಾದ ಮಾಹಿತಿ, ಸೂಕ್ತ ಲೇಖನಗಳು ಹಾಗೂ ಟಿಪ್ಪಣಿಗಳು, ಕಾರ್ಯಕ್ರಮದ ವಿವಿರಗಳು ಸರಿಯಾಗಿ ಒದಗುವಂತಾಗಬೇಕು.                ಈ ರೀತಿಯ ಶಿಕ್ಷಣ ನಮ್ಮ ಜನತಾ ಮುಖಂಡರಿಗೆ ದೊರೆತಾಗಲೇ ಯಶಸ್ಸಿನ ಹಾದಿಯಲ್ಲಿ ಮುಂದುವರಿಯಲು ಸಾಧ್ಯ. 


    









11. ನಗರ ಯೋಜನೆ ನಿರೂಪಣೆಯಲ್ಲಿ ಜನಸಂಖ್ಯೆಯ ಪಾತ್ರ
ನಗರೀಕರಣವು ಒಟ್ಟಾರೆ ಸಾಮಾಜಿಕ ಹಾಗೂ ಆರ್ಥಿಕ ಬದಲಾವಣೆ ಪ್ರಕ್ರಿಯೆಯ ಒಂದು ಅಂಗ. ಇದು ಪಟ್ಟಣ ಅಥವ ನಗರ ಕೇಂದ್ರಗಳು ಮತ್ತು ಹಳ್ಳಿಗಳು ಎರಡರ ಪರಿಸ್ಥಿತಿಯ ಮೇಲೂ ತನ್ನ ಪ್ರಭಾವವನ್ನು ಬೀರುತ್ತದೆ. ತ್ವರಿತಗತಿಯ ಆರ್ಥಿಕಾಭಿವೃದ್ಧಿಯನ್ನು ದೃಷ್ಟಿಯಲ್ಲಿಟ್ಟುಕೊಂಡು ಕೈಗೊಂಡ ನೀತಿಗಳು ಹಾಗೂ ಉದ್ದಿಮೆಗಳನ್ನು ಕೇಂದ್ರೀಕರಿಸಿದ್ಧರಿಂದ, ನಗರಗಳಿಗೆ ಮಿತಿಮೀರಿದ ವಲಸೆಯಿಂದ, ನಮ್ಮ ದೇಶದ ಪಟ್ಟಣಗಳು ಅದರಲ್ಲಿಯೂ ವಿಶೇಷವಾಗಿ ದೊಡ್ಡ ನಗರಗಳು ಗಣನೀಯವಾಗಿ ಜನರಿಂದ ತುಂಬಿಹೋದವು. ನಗರಗಳ ಜನಸಂಖ್ಯೆಯು ಅನಿರ್ಭಂದಿತವಾಗಿ ಬೆಳದಂತೆಲ್ಲಾ ಜನಸಂದಣಿ, ಕೊಳಚೆ ಪ್ರದೇಶಗಳು, ವಸತಿ ಹೀನತೆ, ರಸ್ತೆ ಸಂಚಾರದ ಒತ್ತಡ, ನೀರಿನ ಕೊರತೆ, ಒಳಚರಂಡಿ ರಹಿತ ಬಡಾವಣೆಗಳು, ಅಸಮರ್ಪಕ ಸಾರಿಗೆ ಸೌಲಭ್ಯಗಳು, ಅಪರಾಧಗಳ  ಹೆಚ್ಚಳ ಹಾಗೂ ಇತರೆ ಜನಾವಶ್ಯಕ ಅನುಕೂಲತೆಗಳ ಅಭಾವ ಮುಂತಾದ ಸಮಸ್ಯೆಗಳು ಕಾಣಿಸತೊಡಗಿದವು. ಆದ್ದರಿಂದ ಈ ರೀತಿಯ ಸಮಸ್ಯೆಗಳನ್ನು ತಡೆಲು ನಗರಳ ಬೆಳವಣಿಗೆಯನ್ನು  ಅಂಕೆಯಲ್ಲಿಟ್ಟುಕೊಳ್ಳಬೇಕಾಗುತ್ತದೆ. ಕ್ರಮಬದ್ಧವಾದ ನಗರಾಭಿವೃದ್ಧಿಯನ್ನು ರೂಪಿಸಲು ಅದರಲ್ಲೂ ವಿಶೇ‍ವಾಗಿ ಭೂ-ಬಳಕೆ, ವಸತಿ ಹಾಗೂ ಇತರೆ ಮೂಲಭೂತ ಸೌಕರ್ಯಗಳಿಗೆ ಸಂಬಂಧಿಸಿದಂತೆ ನಿರೂಪಿಸಬೇಕಾಗುತ್ತದೆ. ನಗರ ಯೋಜನೆ ಅಥವಾ ಅಭಿವೃದ್ಧಿ ನಿರೂಪಣೆಯಲ್ಲಿ ಹಲವಾರು ಸಾಮಾಜಕ-ಆರ್ಥಿಕ, ಭೌಗೋಳಿಕ ಸ್ಥಿತಿಗಳು ಮತ್ತು ಅವುಗಳ ಪರಸ್ಪರ ಸಂಬಂಧಗಳು ಹಾಗೂ ಮಾಹಿತಿಗಳು ಮಹತ್ತರ ಪಾತ್ರವಹಿಸುತ್ತವೆ. ನಗರ ಬೆಳವಣಿಗೆಯಲ್ಲಿ ಜನಸಂಖ್ಯೆ ಹೆಚ್ಚಳ ಹಾಗೂ ಒತ್ತಡವು ಪ್ರಮುಖ ಕಾರಣವಾದುದರಿಂದ ನಗರ ಯೋಜನೆ ನಿರೂಪಣೆಯಲ್ಲಿ ಜನಸಂಖ್ಯೆಯ ಪ್ರಾಮುಖ್ಯತೆಯನ್ನು ಕುರಿತು ಕೆಲವು ವಿಷಯಗಳನ್ನು ತಿಳಿದುಕೊಳ್ಳುವುದು ಅತ್ಯಾವಶ್ಯಕ.

ಪಟ್ಟಣಗಳ ವರ್ಗೀಕರಣ
ಮೊದಲನೆಯದಾಗಿ ಪಟ್ಟಣಗಳ ವರ್ಗೀಕರಣವು ನಗರ ಯೋಜನೆಯಲ್ಲಿ ಬಹಳ ಮುಖ್ಯ. ಪಟ್ಟಣದ ವರ್ಗವನ್ನನುಸರಿಸಿ ನಗರ ಸೌಲತ್ತುಗಳನ್ನು ಕಲ್ಪಿಸಲಾಗುತ್ತದೆ. ಅಲ್ಲದೇ ವಿವಿಧ ಯೋಜನೆಗಳನ್ನು ಹಮ್ಮಿಕೊಳ್ಳಲಾಗುತ್ತದೆ ಮತ್ತು ಆಡಳಿತ ವಿಧಾನವನ್ನು ನಿರ್ಧರಿಸಲಾಗುತ್ತದೆ. ಜೊತೆಗೆ ಉದ್ದಿಮೆ, ಉದ್ಯೋಗಾವಕಾಶಗಳನ್ನು ಅಂದಾಜು ಮಾಡಲಾಗುತ್ತದೆ. ಹಾಗಾದರೆ ಒಂದು ಪ್ರದೇಶವನ್ನು ಪಟ್ಟಣ ಎಂದು ಹೇಗೆ ವರ್ಗಿಕರಿಸಲಾಗುತ್ತದೆ ಮತ್ತು ಪಟ್ಟಣಗಳ ವರ್ಗಿಕರಣಕ್ಕೆ ಕೇವಲ ಜನಸಂಖ್ಯಾ ಗಾತ್ರವು ಆಧಾರವೇ ಎಂಬ ಪ್ರಶ್ನೆ ಮೂಡುತ್ತದೆ. ಪಟ್ಟಣ ವರ್ಗೀಕರಣ ವಿವರಣೆಯು ಒಂದು ರಾಷ್ಟ್ರದಿಂದ ಇನ್ನೊಂದು ರಾಷ್ಟ್ರಕ್ಕೆ ವಿಭಿನ್ನವಾಗಿರುತ್ತದೆ. ಕೆಲವು ದೇಶಗಳಲ್ಲಿ "ಒಂದು ಪ್ರದೇಶದ ಜನಸಂಖ್ಯೆ 500 ಇದ್ದರೂ ಪಟ್ಟಣ ಎಂದು ವರ್ಗೀಕರಿಸಿದರೆ ಇನ್ನೂ ಕೆಲವು ದೇಶಗಳಲ್ಲಿ ಜನಸಂಖ್ಯೆ ಕನಿಷ್ಟ 40,000 ದಿಂದ 50,000 ಇದ್ದರೆ ಮಾತ್ರ ಪಟ್ಟಣ ಎಂದು ಗುರುತಿಸಲಾಗುತ್ತದೆ.

ಭಾರತದಲ್ಲಿ ಪಟ್ಟಣಗಳ ವರ್ಗೀಕರಣವನ್ನು ಜನಗಣತಿಯ ವಿವರಣೆಯ ಆಧಾರದ ಮೇಲೆ ಮಾಡಲಾಗುತ್ತದೆ. ಪ್ರದೇಶದ ಜನಸಂಖ್ಯೆಯ ಗಾತ್ರಕ್ಕೆ ಪೂರಕವಾಗಿ ನಗರ ಗುಣಲಕ್ಷಣಗಳು, ಆಡಳಿತದ ಸ್ವರೂಪ, ಆಯಾ ರಾಜ್ಯಗಳ ಅಧಿಸೂಚನೆ ಹಾಗೂ ಜನಗಣತಿಯ ವಿವರಣೆಗಳನ್ನು ಗಮನದಲ್ಲಿಟ್ಟುಕೊಂಡು ಪಟ್ಟಣದ ಮಾನ್ಯತೆಯನ್ನು ಕೊಡಲಾಗುತ್ತದೆ ಮತ್ತು ಪಟ್ಟಣಗಳನ್ನು ವರ್ಗೀಕರಿಸಲಾಗುತ್ತದೆ. 1961ಠ ಜನಗಣತಿಯವರೆಗೆ ಪಟ್ಟಣಗಳ ವರ್ಗೀಕರಣ ಹಾಗೂ ವಿವರಣೆಗೆ ಸ್ಪಷ್ಟವಾದ ಸ್ವರೂಪವಿರಲಿಲ್ಲ. 1901 ರಿಂದ 1951 ರ ವರೆಗೆ ಅಂದರೆ ಸ್ವಾತಂತ್ರ್ಯ ಪೂರ್ವದ ಜನಗಣತಿಗಳು ಹಾಗೂ ಸ್ವಾಂತಂತ್ರ‍್ಯ ನಂತರದ ಮೊದಲನೆಯ ಜನಗಣತಿಯವರೆಗೆ ಮುಖ್ಯವಾಗಿ 3 ಅಂಶಗಳನ್ನು ಗಮನದಲ್ಲಿಟ್ಟುಕೊಂಡು ಒಂದು ಪ್ರದೇಶಕ್ಕೆ ಪಟ್ಟಣದ ಮಾನ್ಯತೆ ನೀಡಲಾಗುತ್ತಿತ್ತು ಅವು ಯಾವುವೆಂದರೆ:
 
ಅ) ಜನಸಂಖ್ಯಾ ಗಾತ್ರ ಎಷ್ಟೇ ಇರಲಿ ಎಲ್ಲಾ ಪುರಸಭಾ ವ್ಯಾಪ್ತಿಯೊಳಗಿರುವಂತಹ ಪ್ರದೇಶಗಳು.
ಆ) ಪುರಸಭಾ ವ್ಯಾಪ್ತಿಗೊಳಪಟ್ಟಿರದ ಆದರೆ ನಗರೀಕರಣ ಪಟ್ಟಿಯಿಂದ ಅಧಿಸೂಚಿತ ಎಲ್ಲಾ ಪ್ರದೇಶಗಳು.

ಇ) ಖಾಲಿ ಜಾಗ ರಹಿತ ಹಾಗೂ ಒಂದರ ಪಕ್ಕದಲ್ಲೊಂದು ಮನೆಗಳಿರುವ ಕನಿಷ್ಠ 5000 ಖಾಯಂ ವಸತಿಯ ಜನಸಂಖ್ಯೆಯುಳ್ಳ ಯಾವುದೇ ಪ್ರದೇಶವನ್ನು ರಾಜ್ಯ ಜನಗಣತಿಯ ಅಧಿಕಾರಿಗಳು, ತಮ್ಮ ವಿವೇಚನೆ ಪ್ರಕಾರ ಪಟ್ಟಣ ಎಂದು ಪರಿಗಣಿಸಿ ತೀರ್ಮಾನಿಸುವಂತದು. ಇಲ್ಲಿ ಗಮನಿಸಬೇಕಾದ ಅಂಶವೆಂದರೆ, ಒಂದು ಪ್ರದೇಶವನ್ನು ಪಟ್ಟಣವೆಂದು ಪರಿಗಣಿಸಿಬೇಕಾದರೆ ಕೇವಲ ಜನಸಂಖ್ಯೆಯ ಗಾತ್ರವೊಂದೇ ಆಧಾರವಲ್ಲ. ಅಲ್ಲಿನ ಆಡಳಿತ ವ್ಯವಸ್ಥೆಯ ಸ್ವರೂಪ, ಹಾಗೂ ನಗರ ಲಕ್ಷಣಗಳು ಪ್ರಮುಖವಾಗಿರುಗತ್ತವೆ. ಒಂದು ಹಳ್ಳಿಯ ಜನಸಂಖ್ಯೆ 5,000 ಕ್ಕೂ ಮೀರಿರಬಹುದು ಆದರೆ ಅದನ್ನು ಪಟ್ಟಣ ಎಂದು ಪರಿಗಣಿಸಲಾಗುವುದಿಲ್ಲ. ನಗರೀಕರನ ಪಟ್ಟಿ ಎಂದು ಸರ್ಕಾರದಿಂದ ಅಧಿಸೂಚಿತಗೊಂಡು ಆ ಪಟ್ಟಿಯಲ್ಲಿನ ಪ್ರದೇಶ 1000 ಕ್ಕೂ ಕಡಿಮೆ ಇದ್ದಿರಬಹುದು. ಆಗ ಆ ಪ್ರದೇಶವನ್ನು ಪಟ್ಟಣವೆಂದು ಪರಿಗಣಿಸಲಾಗುತ್ತಿತ್ತು.                     ಈ ವಿಧಾನವು ಲೋಪದೋಷ ಹಾಗೂ ಅಸ್ಪಪ್ಪ ವಿವರಣೆಗಳಿಂದ ಕೂಡಿತ್ತು. 1951 ರವರೆಗೆ ಪಟ್ಟಿಣ ಪರಿಗಣನೆಯಲ್ಲಿ ಒಂದು ರಾಜ್ಯದಿಂದ ಇನ್ನೊಂದು ರಾಜ್ಯಕ್ಕೆ ವ್ಯತ್ಯಾಸವನ್ನು ಕಾಣುತ್ತೇವೆ. ಪಟ್ಟಣ ವಿವರಣೆಯಲ್ಲಿ ಏಕ ರೂಪ ಮಾನವಂಡನವನ್ನು ರೂಪಿಸಿರಲಿಲ್ಲವಾದ್ದರಿಂದ ಆಂದರೆ ರಾಜ್ಯ ಸರ್ಕಾರಗಳು ಹಾಗೂ ಜನಗಣತಿಯ ಅಧಿಕಾರಿಗಳ ವಿಷಯವಾಗಿದ್ದರಿಂದ ಅನೇಕ ಪ್ರದೇಶಗಳನ್ನು ಪಟ್ಟಣಗಳೆಂದು ಪರಿಗಣಿಸಲಾಗುತ್ತಿತು. ಹಾಗಾಗಿ ಪಟ್ಟಣಗಳ  ಸಂಖ್ಯೆ ಹೆಚ್ಚಿಗೆ ಇತ್ತು. ಪಟ್ಟಣ ಜನಸಂಖ್ಯೆಯ ಪ್ರಮಾಣವೂ. ಜಾಸ್ತಿ ಇತ್ತು. ಅನೇಕ ರಾಜ್ಯಗಳು ತಮ್ಮದೇ ಆದ ನೀತಿಯ ಮೂಲಕ ಪಟ್ಟಣದ ಮಾನ್ಯತೆ ಕೊಡುತ್ತಿದ್ದವು. ಹಾಗೆಯೇ ಜನಗಣತಿಯ ಅಧಿಕಾರಿಗಳಿಗೂ ಸಹ ಸರಿಯಾದ ಮಾರ್ಗ ಸೂಚಕಗಳಿಲ್ಲವಾದ್ದರಿಂದ ಪಟ್ಟಣದ ಮಾನ್ಯತೆ ನೀಡುವಾಗ ಲೋಪಗಳುಂಟಾಗುತ್ತಿದ್ದವು. 1961 ಜನಗಣತಿಯ ವೇಳೆಗೆ ಪಟ್ಟಣ ವಿವರಣೆ ಹಾಗೂ ವರ್ಗೀಕರಣ ವಿಧಾನದಲ್ಲಿ ಎಲ್ಲಾ ರಾಜ್ಯಗಳಿಗೂ ಅನ್ವಯವಾಗುವಂತೆ ಏಕರೂಪ ಮಾರ್ಗಸೂಚಿಯನ್ನು ಅಂಗೀಕರಿಸಲಾಯಿತು. ನಗರ ವ್ಯಾಪ್ತಿಯ ವಿವರಣೆಯಲ್ಲಿ ಕೆಲವು ಮಾರ್ಪಾಟುಗಳನ್ನು ಮಾಡಿ 1971, 81  ಹಾಗೂ 91 ರ ಜನಗಣತಿಗಳಲ್ಲಿಯೂ ಸಹ 1961 ರ ಮಾರ್ಗ ಸೂಚಿಗಳನ್ನೆ ಅನುಸರಿಸಲಾಗಿದೆ. 

1961 ರ ಮಾರ್ಗಸೂಚಿಯ ಪ್ರಕಾರ ಪಟ್ಟಣ ಎಂದು ಪರಿಗಣಿಸಬೇಕಾದರೆ ಮುಖ್ಯವಾಗಿ:
ಅ) ಮುನಿಸಿಪಾಲಿಟಿಗಳನ್ನೊಳಗೊಂಡ ಎಲ್ಲಾ ಸ್ಥಳಗಳು-ಕಾರ್ಪೊರೇಷನ್‌, ಕಂಟೋನ್ಮೆಂಟ್.
ಆ) ಪ್ರದೇಶದ ಜನಸಂಖ್ಯೆ ಪ್ರತಿ ಚದರ ಮೈಲು ವಿಸ್ತೀರ್ಣಕ್ಕೆ ಕನಿಷ್ಠ 1000 ಇರಬೇಕು.
ಇ) ಪ್ರದೇಶದ ಒಟ್ಟು ಜನಸಂಖ್ಯೆ ಕನಿಷ್ಠ 5000 ವಿರಬೇಕು ಅಥವಾ ಅದಕ್ಕಿಂತ ಹೆಚ್ಚಿರಬೇಕು.
ಈ) ಪ್ರದೇಶದ ಒಟ್ಟು ದುಡಿಯುವ ಪುರಷ ಜನಸಂಖ್ಯೆಯ 4 ರಲ್ಲಿ 3 ಭಾಗದಷ್ಟು ಪ್ರಮಾಣ ಕೃಷಿಯೇತರ ವೃತ್ತಿಗಳಲ್ಲಿ ತೊಡಗಿರಬೇಕು.

ಉ) ಜನಗಣತಿ ಅಧಿಕಾರಿಗಳು ಆಯಾ ಪ್ರದೇಶದ ನಗರದ ಲಕ್ಷಣ ಹಾಗೂ ಸೌಲಭ್ಯಗಳನ್ನು ಪರಿಗಣಿಸಿ ಪಟ್ಟಣವೆಂದು ಮಾನ್ಯತೆ ನೀಡಿರಬೇಕು.

1961 ರ ಜನ ಗಣತಿಯಿಂದ ಜನಸಂಖ್ಯೆಯ ಗಾತ್ರವನ್ನನುಸರಿಸಿ ಮುಖ್ಯವಾಗಿ 6 ರೀತಿಯ ಪಟ್ಟಣಗಳನ್ನು ವರ್ಗಿಕರಿಸಲಾಗಿದೆ. ಅವುಗಳಾವುವೆಂದರೆ :
I. ವರ್ಗ :	1,00,000 ಹಾಗೂ ಹೆಚ್ಚಿನ ಜನಸಂಖ್ಯೆ ಇರುವ ಪಟ್ಟಣಗಳು
II. ವರ್ಗ :	50,000 ದಿಂದ  1,00,000 ದೊಳಗಿರುವ ಜನಸಂಖ್ಯೆಯ  
	       ಪಟ್ಟಣಗಳು.
III. ವರ್ಗ :	20,000- 50,000 ಜನಸಂಖ್ಯೆಯೊಳಗರುವ ಪಟ್ಟಣಗಳು
IV. ವರ್ಗ :	10,000- 19,999 ಜನಸಂಖ್ಯೆಯೊಳಗಿರುವ ಪಟ್ಟಣಗಳು
V. ವರ್ಗ :	5,000-9,999 ಜನಸಂಖ್ಯೆಯೊಳಗಿರುವ ಪಟ್ಟಣಗಳು
VI. ವರ್ಗ :	5000ಕ್ಕೂ ಕಡಿಮೆ ಜನಸಂಖ್ಯೆಯಿರುವ ಪಟ್ಟಣಗಳು.

ಮೊದಲನೇ ವರ್ಗದ ಪಟ್ಟಣಗಳನ್ನು ಮತ್ತೆ ಜನಸಂಖ್ಯೆಯನ್ನು ಆಧರಸಿ ಅಂದರೆ 10 ಲಕ್ಷಕ್ಕೂ ಹೆಚ್ಚು, 10 ಲಕ್ಷ, 5 ಲಕ್ಷ, 5 ಲಕ್ಷಕ್ಕೂ ಕಡಿಮೆ ಜನಸಂಖ್ಯೆಯ ಪಟ್ಟಣಗಳೆಂದು ವಿಂಗಡಿಸಲಾಗುತ್ತದೆ. ಇವನ್ನೇ A, B, C, D ಅಥವಾ ಮಹಾನಗರಗಳು, ದೊಡ್ಡನಗರಗಳು, ಮಧ್ಯಮ ನಗರಗಳು, ಸಣ್ಣ ನಗರಗಳೆಂದು ವಿಂಗಡಿಸಲಾಗುತ್ತದೆ. ನಮ್ಮ ದೇಶದ ನಗರ ಜನಸಂಖ್ಯೆಯ ಸುಮಾರು ಅರ್ಧದಷ್ಟು ಜನರು ಮೊದಲನೇ ವರ್ಗದ ಪಟ್ಟಣಗಳಲ್ಲಿ ವಾಸಿಸುತ್ತಿದ್ದಾರೆ. ಮೊದಲ 3 ವರ್ಗದ ಪಟ್ಟಣಗಳು ಸುಮಾರು 3/4 ರಷ್ಟು ನಗರ ಜನಸಂಖ್ಯೆಯನ್ನು ಹೊಂದಿವೆ. ಈ ವರ್ಗೀಕರಣವನ್ನನುಸರಿಸಿ ನಗರಗಳ ಅಭಿವೃದ್ಧಿ ಯೋಜನೆಗಳು, ಆಡಳಿತ ಸ್ವರೂಪ, ಉದ್ಯಮ ಸ್ಥಾಪನೆ ಇನ್ನಿತರ ಪೂರಕ ಸೌಲಭ್ಯಗಳನ್ನು ನಿರೂಪಿಸಲಾಗುತ್ತದೆ. 4, 5 ಹಾಗೂ 6 ನೇ ವರ್ಗದ ಪಟ್ಟಣಗಳನ್ನು ಸಣ್ಣ ಪಟ್ಟಣಗಳೆಂದು ಕರೆಯಲಾಗುತ್ತದೆ.


ನಗರ ಜನಂಖ್ಯೆಯ ಬೆಳವಣಿಗೆ
ನಗರ ಯೋಜನೆಯಲ್ಲಿ ಜನಸಂಖ್ಯೆಯ ದೃಷ್ಟಿಕೋನದ ಎರಡನೆಯ ಅಂಶ ಎಂದರೆ ಪಟ್ಟಣ ಜನಸಂಖ್ಯೆಯ ಬೆಳವಣಿಗೆಯ ಪ್ರಮಾಣ ಮತ್ತು ಗತಿ ಹಾಗೂ ಕೊಳಚೆ ಪ್ರದೇಶದ ಜನಸಂಖ್ಯೆಯ ಬೆಳವಣಿಗೆಯನ್ನು ತಡೆಗಟ್ಟುವಿಕೆ, ಯಾವುದೇ ಪ್ರದೇಶದ ಜನಸಂಖ್ಯೆ ಮೂಲತಃ ಎರಡು ಕಾರಣಗಳಿಂದ ಹೆಚ್ಚುತ್ತದೆ. 1) ಜನನ ಹಾಗೂ ಮರಣ ಮತ್ತು 2) ವಲಸೆ ಬರುವುದರಿಂದ, ಜನನ ಪ್ರಮಾಣವು ಮರಣ ಪ್ರಮಾಣಕ್ಕಿಂತ ಹೆಚ್ಚಾದಾ ಹಾಗು ವಲಸೆ ಬರುವ ಜನಸಂಖ್ಯೆಯ ವಲಸೆ ಹೋಗುವ ಸಂಖ್ಯೆಗಿಂತ ಹೆಚ್ಚಾದಾಗ ಒಟ್ಟು ಜನಸಂಖ್ಯೆಯ ವೃದ್ಧಿಗೊಳ್ಳುತ್ತದೆ. ಸಾಮಾನ್ಯವಾಗಿ ಹಳ್ಳಿಗಳ ಜನಸಂಖ್ಯೆಯು ಹೆಚ್ಚು ಜನನ ಪ್ರಮಾಣದಿಂದ ವೃದ್ದಿಯಾದರೆ ಪಟ್ಟಣಗಳ ಜನಸಂಖ್ಯೆಯು ಜನನದ ಜೊತೆಗೆ ಹೆಚ್ಚು ವಲಸೆ ಬರುವಿಕೆಯಿಂದ ವೃದ್ಧಿಗೊಳ್ಳುತ್ತದೆ. ಪಟ್ಟಣಗಳಲ್ಲಿ ಜನಸಂಖ್ಯೆಯ ಬೆಳವಣಿಗೆಯಲ್ಲಿ ವಲಸೆ ಬರುವಿಕೆಯ ಪ್ರಮಾಣವು ಜನನ ಪ್ರಮಾಣಕ್ಕಿಂತ 2-3 ಪಟ್ಟಾದರೂ ಹೆಚ್ಚು ಇರುತ್ತದೆ. ಪಟ್ಟಣಗಳ ಜನಸಂಖ್ಯೆಯ ಬೆಳವಣಿಗೆಗೆ ವಲಸೆ ಬರುವಿಕೆಯೇ ಮುಖ್ಯ ಕಾರಣವೆಂದಂತಾಯಿತು. ಹಾಗಾದರೆ, ಜನರು ಪಟ್ಟಣವಾಸಕ್ಕೆ ಯಾಕೆ ಬರುತ್ತಾರೆ? ಎಲ್ಲಿಂದ ಬರುತ್ತಾರೆ? ಮತ್ತು ಜನರ ಅತಿ ಹೆಚ್ಚಿನ ವಲಸೆ ಬರುವಿಕೆಯಿಂದಾಗಿ ಪಟ್ಟಣ ಅಭಿವೃದ್ಧಿಯ ಮೇಲೆ ಯಾವ ಪರಿಣಾಮ ಉಂಟಾಗುತ್ತದೆ ಎನ್ನುವ ಪ್ರಶ್ನೆ ಮೂಡುತ್ತದೆ.

ಜನರು ಪಟ್ಟಣಕ್ಕೆ ಉದ್ಯೋಗವನ್ನು ಹುಡುಕಿಕೊಂಡು ವಲಸೆ ಬರುತ್ತಾರೆ ಅಥವಾ ತಮ್ಮ ವಿದ್ಯಾರ್ಹತೆಗನುಗುಣವಾಗಿ ಉತ್ತಮ ಭವಿಷ್ಯವನ್ನು ರೂಪಿಸಿಕೊಳ್ಳುವುದಕ್ಕಾಗಿ ಬರುತ್ತಾರೆ. ಉನ್ನತ ವಿದ್ಯಾಭ್ಯಾಸಕ್ಕಾಗಿ ಬರಬಹುದು. ಉದ್ಯಮ ಸ್ಥಾಪನೆ ಅಥವ ವ್ಯಾಪಾರಕ್ಕಾಗಿ ಬರಬಹುದು. ಇಲ್ಲವೇ ವಿವಾಹವಾಗಿದ್ದರಿಂದ ಹೆಂಗಸರು ವಲಸೆ ಬರಬಹುದು. ಹೀಗೆ ಹಲವಾರು ಕಾರಣಗಳಿಂದ ವಲಸೆ ಬರುವುದನ್ನು ಈ ಹಿಂದಿನ ಅಧ್ಯಾಯದಲ್ಲಿ ತಿಳಿಸಲಾಗಿದೆ. ಜನರ ವಲಸೆಯನ್ನು ಮುಂದೆ ಸೆಳೆತ ಹಾಗೂ ಹಿಂದೆ ಒತ್ತುವಿಕೆ (Pull and push Factors) ಯ ಆಂಶಗಳಿಂದ ಆಗುತ್ತದೆಂದು ಜನಸಂಖ್ಯಾ ತಜ್ಞರು ವರ್ಣಿಸುತ್ತಾರೆ. ಪಟ್ಟಣದಿಂದ ಪಟ್ಟಣಕ್ಕೆ ಮತ್ತು ಹಳ್ಳಿಯಿಂದ ಪಟ್ಟಣಕ್ಕೆ ಜನರು ವಲಸೆ ಬರುತ್ತಾರೆ. ಆದರೆ ಹೆಚ್ಚಾಗಿ ಹಳ್ಳಿಗಳಿಂದ ಜನರು ವಲಸೆ ಬರುವುದರಿಂದಲೇ ಪಟ್ಟಣದ ಜನಸಂಖ್ಯೆ ವೃದ್ದಿಗೊಳ್ಳುತ್ತದೆ. ಇದನ್ನು  ಅನೇಕ ಅಧ್ಯಯನಗಳು ದೃಡಪಡಿಸಿವೆ (15, 17, 26, 28).

ಹಳ್ಳಿಗಳಲ್ಲಿ ಮಳೆ-ಜೆಳೆ ಇಲ್ಲದೆ ಬರ (ಕ್ಷಾಮ) ಉಂಟಾದಾಗ, ಹಳ್ಳಿಗಳಲ್ಲಿ ಅವಶ್ಶಕತೆಗಿಂತ ಜಾಸ್ತಿ ಕೆಲಸಗಾರರಿದ್ದಾಗ, ಕೂಲಿ-ಸಂಬಳ ಬಹಳ ಕಡಿಮೆಯಿದ್ದಾಗ, ಪಟ್ಟಣಗಳಲ್ಲಿ ಉದ್ದಿಮೆಗಳು ಸ್ಥಾಪನೆಗೊಂಡಾಗ ಜನರು ವಲಸೆ ಬರುವುದರಿಂದ ಪಟ್ಟಣದ ಜನ ಸಂಖ್ಯೆಯು ಅತಿ ವೇಗದಲ್ಲಿ ಬೆಳೆಯುತ್ತದೆ. ಪಟ್ಟಣಾಭಿವೃದ್ಧಿ ಮತ್ತು ಅವಶ್ಶಕ ಸೌಕರ್ಯಗಳನ್ನು ರೂಪಿಸುವ ಕ್ರಮಗಳು ಜನಸಂಖ್ಯಾ ಬೆಳವಣಿಗೆಗೆ ಸ್ಪಂದಿಸು ವಂತಿರಬೇಕು. ಆದ್ದರಿಂದ ಪಟ್ಟಣ ಯೋಜನೆಗಳನ್ನು ರೂಪಿಸುವಾಗ ಜನಸಂಖ್ಯಾ ಬೆಳವಣಿಗೆಯ ಗತಿ ಮತ್ತು ಪ್ರಮಾಣ ಅದರಲ್ಲೂ ವಿಶೇಷವಾಗಿ ಜನರು ವಲಸೆ ಬರುವಿಕೆಯ ಬಗ್ಗೆ ಬೆಳವಣಿಗೆಯ ಗತಿ ಮತ್ತು ಪ್ರಮಾಣ ಅಲ್ಲದೇ ಜನರು ವಲಸೆ: ಬರುವಿಕೆಯ ಬಗ್ಗೆ ನಿಖರವಾದ ಅಂದಾಜನ್ನು ಮಾಡಬೇಕಾಗುತ್ತದೆ. 

ಆರ್ಥಿಕ ಒತ್ತಡದಿಂದ ಹೆಚ್ಚಿನ ವಿದ್ಯಾಭ್ಯಾಸ ಇಲ್ಲದಂಥವರು ಹಾಗೂ ಯಾವುದೇ ಕರಕೌಶಲ್ಯತೆ ಇಲ್ಲದಂಥಹ ಜನರು ಹಿಂಡು ಹಿಂಡಾಗಿ ಪಟ್ಟಣ ಸೇರಿದಾಗ ಅವರಿಗೆ ವಸತಿ ಸಮಸ್ಯೆ ಉಂಟಾಗುತ್ತದೆ. ಅಂಥವರು ಹೆಚ್ಚಾಗಿ ದಿನಗೂಲಿ ಕೆಲಸಗಳಲ್ಲಿ ನಿರತರಾಗಿದ್ದು ಪಟ್ಟಣದಲ್ಲಿ ಭಾರಿ ಬೆಲೆಯ ಬಾಡಿಗೆ ತೆತ್ತು ಮನೆ ಮಾಡುವಷ್ಟು ಆದಾಯ ಇರಲಾರದು. ಆಗ ಅವರಲ್ಲಿ ಅನೇಕರು ಪಟ್ಟಣದ ಖಾಲಿ ಪ್ರದೇಶಗಳನ್ನು ಅನಧಿಕೃತವಾಗಿ ಆಕ್ರಮಿಸಿಕೊಳ್ಳಬಹುದು. ಇವರು ಗುಂಪು ಗುಂಪಾಗಿ ಎಲ್ಲೆಂದರಲ್ಲಿ ಚರಂಡಿ, ರಸ್ತೆ ದಾರಿಗಳಲ್ಲಿ ಸಣ್ಣ. ಗುಡಿಸಲುಗಳನ್ನು ಕಟ್ಟಿಕೊಂಡು ವಾಸಿಸಲು ಪ್ರಾರಂಭಿಸಬಹುದು. ಇಂತಹ ಗುಡಿಸಲುಗಳು ನಾಗರೀಕ ಸೌಲಭವಿಲ್ಲದೆ, ಗಾಳಿ, ಬೆಳಕಿಲ್ಲದೇ ಅಂಧಕಾರದಲ್ಲಿ ಮುಳುಗಿರುತ್ತವೆ. ಕ್ರಮೇಣ. ಇತರ ಜನರು ಹಿಂಡು ಹಿಂಡಾಗಿ ಅಲ್ಲಿ ಬಂದು ಸೇರಿಕೊಳ್ಳುತ್ತಾರೆ. ಮನೆ ಅಥವಾ ಗುಡಿಸಲುಗಳಲ್ಲಿ ಕುಟುಂಬದ ಜನರ ಸಂಖ್ಯೆಗೆ ತಕ್ಕಂತೆ ಸ್ಥಳದ ಅನುಕೂಲತೆ ಇರುವುದಿಲ್ಲ. ಜನಸಾಂದ್ರತೆ ಪಟ್ಟಣದ ಇತರೆ ಭಾಗಗಳಿಗಿಂತ ಇಲ್ಲಿ ಹೆಚ್ಚಾಗಿರುತ್ತದೆ. ಈ ರೀತಿಯ. ಕೊಳಚೆ ಪ್ರದೇಶಗಳು ನಗರದ ಕೇಂದ್ರ ಭಾಗದಲ್ಲಿಯೂ ಇರಬಹುದು. ಹಾಗೂ ಹೊರ ವಲಯದಲ್ಲಿಯೂ ಇರಬಹುದು. ಆದರೆ ಅಲ್ಲಿ ವಾಸಿಸುವ ಜನರು. ತುಂಬಾ ಅನಾರೋಗ್ಯ ವಾತಾವರಣದಲ್ಲಿ ವಾಸಿಸುತ್ತಿರುತ್ತಾರೆ. ಇಂತಹ ಕೊಳಚೆ ಪ್ರದೇಶಗಳಲ್ಲಿ ವಾಸಿಸುವ ಜನರಲ್ಲಿ ಅನಕ್ಷರತೆ ಹೆಚ್ಚಿನ ಪ್ರಮಾಣದಲ್ಲಿರುತ್ತದೆ. ಅಪರಾಧ, ಬಾಲಾಪರಾಧಗಳು ಹೆಚ್ಚಾಗುತ್ತವೆ. ಶಾಲೆಗೆ ಹೋಗುವ ಮಕ್ಕಳ ಪ್ರಮಾಣ ಕಡಿಮೆ ಇರುತ್ತದೆ. ಅಲ್ಲದೇ ಬಾಲ ಕಾರ್ಮಿಕರು ಜಾಸ್ತಿ ಇರುತ್ತಾರೆ. ಶಿಶು ಮರಣ ಪ್ರಮಾಣ ಮತ್ತು ಜನನ ಪ್ರಮಾಣ ಜಾಸ್ತಿ ಇರುತ್ತದೆ. ಇಂತಹ ಪ್ರದೇಶಗಳಿಗೆ ವಲಸೆ ಬರುವಿಕೆಯ ಜನರ ಪ್ರಮಾಣವೂ ಜಾಸ್ತಿ ಇರುತ್ತದೆ. ಈ ಅಂಶಗಳನ್ನು ಸಾಕಷ್ಟು ಅಧ್ಯಯನಗಳು ದೃಢ ಪಡಿಸಿವೆ (22, 28,15). ಕೊಳಚೆ ಪ್ರದೇಶದ
ಜನಸಂಖ್ಯಾ ಬೆಳವಣಿಗೆಯು ತನ್ಮೂಲಕ ನಗರದ ಒಟ್ಟಾರೆ ಜನಸಂಖ್ಯೆಯ ಹಾಗೂ ಜೀವನದ ಮೇಲೆ ತೀವ್ರ ಪರಿಣಾಮವನ್ನುಂಟು ಮಾಡುತ್ತದೆ. ಆದ್ದರಿಂದ ಪಟ್ಟಣದ ಯೋಜನೆಗಳನ್ನು ಹಮ್ಮಿಕೊಳ್ಳುವಾಗ ಕೊಳಚೆ ಪ್ರದೇಶದ ಜನಸಂಖ್ಯೆ ತೀವ್ರವಾಗಿ ಬೆಳೆಯದಂತೆ ಮುಂಜಾಗರೂಕತಾ ಕ್ರಮಗಳನ್ನು ಕೈಗೊಳ್ಳುವುದು ತುಂಬಾ ಅವಶ್ಯಕ.

ಪಟ್ಟಣದಲ್ಲಿ ಬೇರೆ ಬೇರೆ ಪ್ರಾಂತ್ಯ, ರಾಜ್ಯಗಳಿಂದ ವಲಸೆ ಬಂದ ಜನರು ವಾಸಿಸುತ್ತಾರೆ. ಅವರು ವಿವಿಧ ಭಾಷೆ ಹಾಗೂ ಸಂಸ್ಕೃತಿಯ ಹಿನ್ನೆಲೆಯುಳ್ಳವರಾಗಿರುತ್ತಾರೆ. ಇದು ಜನನ-ಪ್ರಮಾಣದ ಮೇಲೆ ಪ್ರಭಾವ ಬೀರುತ್ತದೆ. ಆದ್ದರಿಂದ ಪಟ್ಟಣದ ಜನಸಂಖ್ಯೆಯ ಬೆಳವಣಿಗೆಯಲ್ಲಿ ಸಮತೋಲನವಿರಲು ಸಾಧ್ಯವಿಲ್ಲ. ಆದ್ದರಿಂದ ಪಟ್ಟಣ ಯೋಜನೆಯಲ್ಲಿ ಜನಸಂಖ್ಯೆಯ ಸಾಮಾಜಿಕ ಹಿನ್ನೆಲೆ ಹಾಗೂ ಲಕ್ಷಣಗಳ ಬಗ್ಗೆಯೂ ಗಮನ ಹರಿಸಬೇಕಾಗುತ್ತದೆ.

ಜನಸಂಖ್ಯೆಯ ಬೆಳವಣಿಗೆಯ ಬಗ್ಗೆ ದೂರದೃಷ್ಠಿ
ಮೂರನೆಯದಾಗಿ, ಪಟ್ಟಣ ವಿಸ್ತರಣೆಯಲ್ಲಿ ಜನಸಂಖ್ಯೆಯ ಬೆಳವಣಿಗೆಯ ಬಗ್ಗೆ ದೂರದೃಷ್ಟಿ. ಮೊದಲೇ ತಿಳಿಸಿದಂತೆ ಪಟ್ಟಣದ ಜನಸಂಖ್ಯೆಯು ಅಧಿಕ ಜನನ ಪ್ರಮಾಣ ಮತ್ತು ಹೆಚ್ಚಾಗಿ ಜನರು ವಲಸೆ ಬರುವಿಕೆಯಿಂದ ಬೆಳೆಯುತ್ತಾ ಹೋಗುತ್ತದೆ. ಇದರ ಜೊತೆಗೆ ಜನಸಂಖ್ಯೆಯು ಬೆಳೆಯುತ್ತಾ ಹೋದಂತೆ ಪಟ್ಟಣಕ್ಕೆ ಹೊಂದಿಕೊಂಡಿರುವ ಹಳ್ಳಿಗಳಿಗೆ ಹಾಗೂ ಹೊರವಲಯದ ಕೃಷಿ ಬಳಕೆಯ ಭೂ ಪ್ರದೇಶಗಳಿಗೆ ಜನವಸತಿಯು ವಿಸ್ತೃತಗೊಂಡು ಅವು ಪಟ್ಟಣ ವ್ಯಾಪ್ತಿಯ ಜನಸಂಖ್ಯೆಗೆ ಸೇರಿಕೊಳ್ಳುತ್ತವೆ. ಆದ್ದರಿಂದ ಪಟ್ಟಣ ಯೋಜನೆಯನ್ನು ನಿರೂಪಿಸುವಾಗ ಪಟ್ಟಣ ವಿಸ್ತರಣಾ ಪ್ರದೇಶದ ಜನಸಂಖ್ಯೆಯ ಬೆಳವಣಿಗೆಯ ಬಗ್ಗೆ ಆದಷ್ಟು ಸ್ಪಷ್ಟ ಕಲ್ಪನೆ ಇರಬೇಕಾಗುತ್ತದೆ. 

ಪಟ್ಟಣ ವಿಸ್ತರಣೆ ಹಾಗೂ ಜನಸಂಖ್ಯಾ ಬೆಳವಣಿಗೆಯ ದೃಷ್ಟಿಯಿಂದ ಪಟ್ಟಣದ ಪ್ರದೇಶಗಳನ್ನು ಮುಖ್ಯವಾಗಿ 3 ವರ್ಗಗಳಾಗಿ ವಿಂಗಡಿಸುತ್ತಾರೆ.

1. ಅತಿ ಹೆಚ್ಚು ಜನಸಂಖ್ಯೆಯಿರುವ ಪಟ್ಟಣದ ಮಧ್ಯಭಾಗದಲ್ಲಿರುವ ಪ್ರದೇಶ.
2. ಹೊರವಲಯದಲ್ಲಿರುವ ಬಡಾವಣೆಯ ಪ್ರದೇಶ ಹಾಗೂ
3. ಮುಂದಿನ ಕೆಲವು ವರ್ಷಗಳಲ್ಲಿ ಪಟ್ಟಣ ವ್ಯಾಪ್ತಿಗೆ ಬರಬಹುದಾದ ಮತ್ತು ಪಟ್ಟಣಕ್ಕೆ ಹೊಂದಿಕೊಂಡಿರುವ ಹಳ್ಳಿಗಳು ಹಾಗೂ ಪಟ್ಟಣ ಕೇಂದ್ರಗಳು.
ಇಲ್ಲಿ ಗಮನಿಸಬೇಕಾದ ಅಂಶವೆಂದರೆ ಪಟ್ಟಣದ ಯಾವ ಯಾವ ಭಾಗದಲ್ಲಿ ಜನಸಾಂದ್ರತೆ ಎಷ್ಟಿದೇ? ಪಟ್ಟಣದ ಯಾವ ಭಾಗಕ್ಕೆ ಜನರ ವಲಸೆ ಬರುವಿಕೆಯು ಕೇಂದ್ರಿಕೃತವಾಗಿದೆ: ಕೊಳಚೆ ಪ್ರದೇಶಗಳು ಎಲ್ಲಿ ಹುಟ್ಟಿಕೊಳ್ಳುವ ಸಾಧ್ಯತೆ ಇದೆ? ಪಟ್ಟಣದ ವಿವಿಧ ಭಾಗಗಳಲ್ಲಿ ಜನಸಂಖ್ಯಾ ಬೆಳವಣಿಗೆ ಪ್ರಮಾಣದ ಅಂದಾಜೆಷ್ಟು? ನಗರದ ವಿವಿಧ ಭಾಗಗಳಲ್ಲಿರುವ ಜನಸಂಖ್ಯೆ ಹಾಗೂ ಸಾಮಾಜಿಕ ಆರ್ಥಿಕ ಅಂಶಗಳ ನಡುವೆ ಇರುವ ಸಂಬಂಧಗಳೇನು? ಇತ್ಯಾದಿ ಮಾಹಿತಿಗಳನ್ನು ಪಟ್ಟಣ ಯೋಜನೆಗಳನ್ನು ರೂಪಿಸುವಾಗ ಪರಿಗಣಿಸಬೇಕಾಗುತ್ತದೆ.
ಪರಿಸರದ ಮೇಲೆ ಪ್ರಭಾವ
ನಾಲ್ಕನೆಯದಾಗಿ ಜನಸಂಖ್ಯೆಯ ಬೆಳವಣಿಗೆಯಿಂದ ಪರಿಸರ, ರಸ್ತೆ ಸಂಚಾರ, ಹಾಗೂ ನಾಗರಿಕ ಸೌಲಭ್ಯಗಳ ಕೊರತೆ ಮುಂತಾದವುಗಳ ಮೇಲೆ ಆಗುವ ಪರಿಣಾಮಗಳನ್ನು ಗಮನದಲ್ಲಿಟ್ಟುಕೊಂಡು ಪಟ್ಟಣ ಯೊಜನೆಯನ್ನು ಕೈಗೊಳ್ಳಬೇಕಾಗುತ್ತದೆ. ಪಟ್ಟಣದಲ್ಲಿ ಕೈಗಾರಿಕಾ ಚಟುವಟಿಕೆಗಳು ಹೆಚ್ಚಿದಂತೆ  ವಾತಾವರಣದಲ್ಲಿ ಹೊಗೆ ಹಾಗೂ ಕಲುಷಿತ ವಾಯು ಮಾಲಿನ್ಯ ಉಂಟಾಗುತ್ತದೆ. ಕಸ, ವ್ಯರ್ಥ ಹಾಗೂ ಕೊಳೆತ ವಸ್ತುಗಳ ಉತ್ಪತ್ತಿ ಹೆಚ್ಚುತ್ತದೆ. ಸರಿಯಾದ ಒಳಚರಂಡಿ ವ್ಯವಸ್ಥೆ ಇರದಿದ್ದರೆ ಕೆಸರು-ನೀರು ಶೇಖರಿಸುವುದರಿಂದ ಜನರ ಆರೋಗ್ಯದ ಮೇಲೆ ತೀವ್ರ ಪರಿಣಾಮ ಉಂಟಾಗುತ್ತದೆ. ರೋಗ ರುಜಿನಗಳು ಹೆಚ್ಚಾಗುತ್ತವೆ. ಅಲ್ಲದೇ ಸಾಂಕ್ರಾಮಿಕ ರೋಗಗಳು ಹರಡಬಹುದು. ಶುದ್ದ ಗಾಳಿ ಹಾಗೂ ಆರೋಗ್ಯಕರ ಪರಿಸರವನ್ನು ಕಲ್ಪಿಸುವ ದೃಷ್ಟಿಯಿಂಧ ಪಟ್ಟಣ ಯೋಜನೆಯಲ್ಲಿ ಕಸ, ಕೊಳೆತ ವಸ್ತುಗಳ ವಿಲೇವಾರಿ, ಸೂಕ್ತ ಒಳ ಚರಂಡಿ ವ್ಯವಸ್ಥೆ ಹಾಗೂ ಹಸಿರು ಗಿಡಗಳನ್ನ ಬೆಳೆಸುವಿಕೆ ಇತ್ಯಾದಿ ಕಾರ್ಯಕ್ರಮಗಳನ್ನು ಹಮ್ಮಿಕೊಳ್ಳಬೇಕಾಗುತ್ತದೆ. ಇತ್ತೀಚೆಗೆ ಗುಜಾರಾತ್‌ನ ಸೂರತ್‌ ನಗರದಲ್ಲಿ ಅಸಮರ್ಪಕ ಒಳ ಚರಂಡಿ ವ್ಯವಸ್ಥೆ ಹಾಗೂ ಕಸ-ಕಡ್ಡಿ, ಕೊಳೆತ ವಸ್ತುಗಳು ಸರಿಯಾಗಿ ವಿಲೇವಾರಿಯಾಗದೆ. ಇಡೀ ಪಟ್ಟಣವು ಪ್ಲೇಗ್‌ ರೋಗಕ್ಕೆ ತುತ್ತಾಗಿದ್ದನ್ನು ಇಲ್ಲಿ ಸ್ಮರಿಸಬಹುದು.
ಜನಸಂಖ್ಯೆ ಬೆಳೆದಂತೆಲ್ಲಾ ದೊಡ್ಡ ನಗರಗಳಲ್ಲಿ ರಸ್ತೆ ಸಂಚಾರ ವ್ಯವಸ್ಥೆಯ ನೀಲೆ: ತೀವ್ರ ಒತ್ತಡ ಉಂಟಾಗುತ್ತದೆ. ಆದ್ದರಿಂದ ವಾಹನಗಳ ಓಡಾಟದಿಂದ ಅಗಬಹುದಾದ ಅಪಘಾತಗಳನ್ನು ಆದಷ್ಟು ತಡೆಗಟ್ಟಲು ಸರಿಯಾದ ಸಂಚಾರ ವ್ಯವಸ್ಥೆ ಹಾಗೂ ರಸ್ತೆಗಳ ನಿರ್ಮಾಣದ ಬಗ್ಗೆ ಹೆಚ್ಚಿನ ಗಮನ ಹರಿಸಬೇಕಾಗುತ್ತದೆ.

ಕೊನೆಯದಾಗಿ ನಗರದ ಜನಸಂಖ್ಯೆಯು ಶರವೇಗದಲ್ಲಿ ಬೆಳೆಯುವ ಸಾಧ್ಯತೆಯಿರುವುದರಿಂದ ಸಾರಿಗೆ ಸೌಲಭ್ಯಗಳನ್ನು ಅದಕ್ಕೆ ತಕ್ಕಂತೆ ವ್ಯವಸ್ಥಿತಗೊಳಿಸಬೇಕು. ಅಲ್ಲದೇ ಮೂಲಭೂತ ನಾಗರೀಕ ಸೌಲಭ್ಯಗಳಾದ ನೀರು, ವಿದ್ಯುತ್, ವಸತಿ ಸೌಕರ್ಯಗಳನ್ನು ಒದಗಿಸುವ ಬಗ್ಗೆ ಪಟ್ಟಣ ಯೋಜನೆಯಲ್ಲಿ  ಮೊದಲೇ ಕಾರ್ಯಕ್ರಮ ರೂಪಿಸಿಕೊಂಡಿರಬೇಕು.



12. ಜನಸಂಖ್ಯಾ ನಿಯಂತ್ರಣಕ್ಕೆ ಸಾಮಾಜಿಕ
ಆರ್ಥಿಕಾಭಿವೃದ್ದಿ ಒಂದು ಸೂಕ್ತ ಪರಿಹಾರವಾಗಬಲ್ಲದೆ?

ಜನಸಂಖ್ಯೆಯ ಬೆಳವಣಿಗೆ ಇಂದು ಹಲವು ದೇಶಗಳು ಎದುರಿಸುತ್ತಿರುವ ಒಂದು ಪ್ರಮುಖ ಸಮಸ್ಯೆ. ಈ ಸಮಸ್ಯೆಗೆ ಪರಿಹಾರ ಮಾರ್ಗಗಳನ್ನು ಹಾಗೂ ಅದರ ಸಲುವಾಗಿ ಕೈಗೊಳ್ಳಬೇಕಾದ ಕಾರ್ಯಕ್ರಮಗಳನ್ನು ವಿಶ್ಲೇಷಣೆ ಮಾಡುವಾಗ ಅಭಿವೃದ್ದಿ ಹೊಂದಿರುವ ಹಾಗೂ ಅಭಿವೃದ್ಧಿ ಸಾಧಿಸದೇ ಇರುವ ರಾಷ್ಟ್ರಗಳ ಸಾಮಾಜಿಕ, ಆರ್ಥಿಕ ಹಾಗೂ ಚಾರಿತ್ರಿಕ ಪರಂಪರೆಯನ್ನು ಗಮನಿಸುವುದು ಅತ್ಯವಶ್ಯಕವಾಗುತ್ತದೆ. ಮುಂದುವರಿದ ರಾಷ್ಟ್ರಗಳಲ್ಲಿ ಈ ಸಮಸ್ಯೆಯ ಪರಿಹಾರ ಹೇಗೆ ಸಾಧ್ಯವಾಯಿತೆಂಬುದನ್ನು ವಿಶ್ಲೇಷಣೆ ಮಾಡಿದಾಗ ಕೆಲವು ಮುಖ್ಯ ಅಂಶಗಳು ನಮ್ಮ ಗಮನಕ್ಕೆ ಬರುತ್ತವೆ. ಮೊದಲನೆಯದಾಗಿ ಅಭಿವೃದ್ದಿ ಹೊಂದಿದ ಬಹಳಷ್ಟು ದೇಶಗಳ ಜನಸಂಖ್ಯೆಯ ಗಾತ್ರ ಅಷ್ಟು ಹೆಚ್ಚಿನದಲ್ಲ. ಎರಡನೆಯದಾಗಿ ಈ ದೇಶಗಳ ಅಭಿವೃದ್ಧಿಯ ಗತಿ ಹಾಗೂ ದಾರಿ ಒಂದೇ ತೆರನಾದುದಲ್ಲ. ಈ ದೇಶಗಳು ತಮ್ಮ ತಮ್ಮ ಅಭಿವೃದ್ಧಿಯ ದಾರಿಯಲ್ಲಿ ಕೆಲವು ಅನುಕೂಲಕರವಾದ ಪರಿಸ್ಥಿತಿಯನ್ನು ಹೊಂದಿದ್ದವು. ಕೆಲವು ದೇಶಗಳಲ್ಲಂತು ಜನಸಂಖ್ಯಾ
ಬೆಳವಣಿಗೆ ಒಂದು ದೊಡ್ಡ ಸಮಸ್ಯೆಯೇ ಆಗಿರಲಿಲ್ಲ. ಅಲ್ಲದೇ ಈ ದೇಶಗಳ ಬೆಳವಣಿಗೆಯಲ್ಲಿ ಕೈಗಾರಿಕೀರಣ, ನಗರೀಕರಣ ಮುಂತಾದವು ಉತ್ತಮ ಸಾಧನಗಳಾದವು. ಇದಲ್ಲದೇ ಗ್ರಾಮೀಣ ಪ್ರದೇಶಗಳಲ್ಲಿಯೂ ಸಹ ಆರೋಗ್ಯ, ಆಹಾರ, ವಿದ್ಯಾಭ್ಯಾಸ, ವಸತಿ ಮುಂತಾದ ಸೌಲಭ್ಯಗಳು ಸಹ ಲಭಿಸಿದವು. ಅಲ್ಲಿ ಅಭಿವೃದ್ಧಿ ಗತಿ ಹಾಗೂ ವೇಗ ನಿರಂತರವಾಗಿದ್ದುದರಿಂದ ಜನರ ಜೀವನ ಮಟ್ಟ, ನಂಬಿಕೆಗಳು ಹಾಗೂ ಮೌಲ್ಯಗಳು ಬದಲಾವಣೆ ಹೊಂದಲು ಅವಕಾಶವಾಯಿತು. ಆದ್ದರಿಂದ ಸ್ಥಿತಿಯಲ್ಲಿ, ಜನಸಂಖ್ಯಾ ನಿಯಂತ್ರಣ ಅಷ್ಟು ಕಷ್ಟಕರವಾದ ಅಥವಾ ಕ್ಲಿಷ್ಟವಾದ ಸಮಸ್ಯೆಯಾಗಿ ಪರಿಣಮಿಸಲಿಲ್ಲ.

ಈ ವಿಶ್ಲೇಷಣೆಯಿಂದ ಹಿಂದುಳಿದ ಹಾಗೂ ಕೃಷಿ ಪ್ರಧಾನವಾದ ದೇಶಗಳಿಗೆ ಏನಾದರೂ ಪಾಠ ದೊರೆತಿದೆಯೇ ಎಂಬುದು ನಮ್ಮ ಮುಂದಿನ ಪ್ರಶ್ನೆ. ಈ ರೀತಿಯ ಹೋಲಿಕೆಯಿಂದ ನಮಗೆ ಎದ್ದು ಕಾಣುವ ಅಂಶವೆಂದರೆ. ಈ ದೇಶಗಳ ಪರಿಸ್ಥಿತಿ ಅಭಿವೃದ್ದಿ ಹೊಂದಿದ ರಾಷ್ಟ್ರಗಳಿಗಿಂತ ಭಿನ್ನವಾಗಿರುವುದು. ಈ ದೇಶಗಳಲ್ಲಿ ಆರ್ಥಿಕ ಪರಿಸ್ಥಿತಿ, ಹಾಗೂ ಜನ ಜೀವನ ಮಟ್ಟ ಕೆಳಮಟ್ಟದಲ್ಲಿದೆ. ಇವು ಕೃಷಿ ಪ್ರಾಧಾನವಾದುದರಿಂದ ಕೈಗಾರಿಕಾ ಪ್ರಗತಿ: ಸಹ ಬಹಳ ಮಂದಗತಿಯಲ್ಲಿದೆ. 

ಅಭಿವೃದ್ಧಿ ಹೊಂದಿತ್ತಿರುವ ದೇಶಗಳಲ್ಲಿ ಕೈಗಾರಿಕೀರಣ ಮತ್ತು ನಗರೀಕರಣವು ಇತ್ತೀಚಿನ ಎಂದರೆ 20ನೇ ಶತಮಾನದ ಮಧ್ಯದಿಂದೀಚಿನ ಬೆಳವಣಿಗೆಯಾಗಿದೆ. ಆರೋಗ್ಯ, ನೈರ್ಮಲ್ಯ, ಆಹಾರ ಪೂರೈಕೆ, ವಸತಿ ಮುಂತಾದ ರಂಗಗಳಲ್ಲಿ ಇವು ಹಿಂದುಳಿದಿವೆ. ಅಲ್ಲದೇ ವೈಜ್ಞಾನಿಕ ಮಟ್ಟ, ಆಧುನಿಕ ತಂತ್ರಜ್ಞಾನ ಬಹಳಷ್ಟು ಸೀಮಿತವಾಗಿರುವುದು ಸಹ ಕಂಡು ಬರುತ್ತದೆ. ಇಂತಹ ಪರಿಸ್ಥಿತಿಯಲ್ಲಿ ಜನಸಂಖ್ಯೆಯ ಬೆಳವಣಿಗೆ ಈ ಶತಮಾನದ ಮಧ್ಯಭಾಗದಿಂದ ಹೆಚ್ಚಾಗಿ ಅಲ್ಲಿನ ಜನಸಂಖ್ಯೆಯ ಸಮಸ್ಯೆ ಉಲ್ಬಣಗೊಂಡಿದೆ. ಇದರ ಪರಿಣಾಮವಾಗಿ ರಾಷ್ಟ್ರೀಯ ಆದಾಯ, ತಲಾ ಆದಾಯ, ಉಳಿತಾಯದ ಪ್ರಮಾಣ ಹಾಗೂ ಜನರ ಜೀವನಮಟ್ಟ ಸುಧಾರಣೆ ಮುಂತಾದವುಗಳು ಕುಂಠಿತಗೊಂಡಿರುವುದನ್ನು ಕಾಣುತ್ತೇವೆ. ಸಾಮಾಜಿಕ ಹಾಗೂ ಆರ್ಥಿಕಾಭಿವೃದ್ಧಿಯಲ್ಲಿ ಜನಸಂಖ್ಯೆಯ ಬೆಳವಣಿಗೆ ಆತಂಕಕಾರಿಯಾಗಿ ಪರಿಣಮಿಸಿರುವುದು ಇಲ್ಲಿ ಗಮನಹರಿಸಬೇಕಾದ ಒಂದು ಪ್ರಮುಖ ಅಂಶ.

ಈ ರೀತಿಯ ಪರಿಸ್ಥಿತಿಯ ಉದ್ಭವದಿಂದಾಗಿ ಈ ಹಿಂದುಳಿದ ದೇಶಗಳಲ್ಲಿ ಜನಸಂಖ್ಯೆಯ ನಿಯಂತ್ರಣದ ಬಗ್ಗೆ ಸಾಕಷ್ಟು 'ಕಳಕಳಿ ಪ್ರಾರಂಭವಾಯಿತು. ಈ ದೇಶಗಳ ಸಾಮಾಜಿಕ-ಆರ್ಥಿಕ ಪರಿಸ್ಥಿತಿ ಉತ್ತಮಗೊಂಡು ಜನರ ಜೀವನ ಮಟ್ಟದಲ್ಲಿ ಸುಧಾರಣೆಯಾಗ ಬೇಕಾದರೆ ಜನಸಂಖ್ಯೆಯ ನಿಯಂತ್ರಣ ಅತ್ಯಾವಶ್ಯಕ ಎಂದು ಸಾರಲಾಯಿತು. ಅದಕ್ಕಾಗಿ ನಾನಾ ರೀತಿಯ ಕಾರ್ಯಕ್ರಮಗಳ ಯೋಜನೆ ಸಹ ಮಾಡಲಾಯಿತು.                             ಈ ಕಾರ್ಯಕ್ರಮಗಳ ಯೋಜನೆಯಲ್ಲಿ ಹಾಗೂ ಅವುಗಳನ್ನು ಕಾರ್ಯರೂಪಕ್ಕೆ ತರುವಲ್ಲಿ ಹಲವಾರು ಪಾಶ್ಚಿಮಾತ್ಯ ದೇಶಗಳು ಧನಸಹಾಯ, ತಂತ್ರಜ್ಞಾನ ಹಾಗೂ ಇತರ ನೆರವುಗಳನ್ನು ನೀಡಿದವು. ನಾನಾ ತರಹದ ಕುಟುಂಬ ನಿಯಂತ್ರಣ ಸಾಧನಗಳನ್ನು ಜನತೆಗೆ ಮುಟ್ಟಿಸುವಲ್ಲಿ ಯಶಸ್ಸು ಸಹ ದೊರೆಯುವಂತಾಯಿತು. ಇದರ ಜೊತೆಗೆ ಮಕ್ಕಳ ಪಾಲನೆ-ಪೋಷಣೆ, ಸ್ತ್ರೀ ಆರೋಗ್ಯ, ಹಾಗೂ' ಗರ್ಭದಾರಣೆ ಇವುಗಳ ಬಗ್ಗೆ ಸಹ ಅನೇಕ ಕಾರ್ಯಕ್ರಮಗಳು ರೂಪುಗೊಂಡವು.

ಈ ಎಲ್ಲಾ ಕಾರ್ಯಕ್ರಮಗಳ ಫಲಸ್ವರೂಪವಾಗಿ ಇತ್ತೀಚಿನ ವರ್ಷಗಳಲ್ಲಿ ಕೆಲವು ಹಿಂದುಳಿದ ರಾಷ್ಟ್ರಗಳಲ್ಲಿಯೂ ಸಹ ಜನಸಂಖ್ಯೆಯ ಬೆಳವಣಿಗೆಯ ಪ್ರಮಾಣದಲ್ಲಿ ಇಳಿಮುಖ ಕಂಡುಬಂದಿರುವುದನ್ನು ಕಾಣುತ್ತೇವೆ. ಅಲ್ಲದೇ ಮರಣ ಪ್ರಮಾಣದಲ್ಲಿ ಇಳಿಮುಖವು ಕಂಡು ಬಂದಂತೆಯೇ ಜನನ ಪ್ರಮಾಣದಲ್ಲಿಯೂ ಸಹ ಇಳಿಮುಖ ಕಂಡು ಬಂದು ಜನಸಂಖ್ಯೆಯ ನಿಯಂತ್ರಣ ಸಾಧ್ಯವಾಗಿದೆ. ಆದರೆ ಈ ಪರಿಸ್ಥಿತಿ ಎಲ್ಲಾ ದೇಶಗಳಲ್ಲಿ ಜನಸಂಖ್ಯಾ ಬೆಳವಣಿಗೆ ಹೆಚ್ಚಿನ ಮಟ್ಟದಲ್ಲಿಯೇ ಮುಂದುವರಿದು ಅಲ್ಲಿನ ಸಾಮಾಜಿಕ ಆರ್ಥಿಕ ಪ್ರಗತಿಗೆ ಮಾರಕವಾಗಿ ಪರಿಣಮಿಸಿದೆ. ಮತ್ತೆ ಕೆಲವು ದೇಶಗಳಲ್ಲಿ ಜನಸಂಖ್ಯೆಯ ನಿಯಂತ್ರಣ ಕಾರ್ಯದಲ್ಲಿ ಅಲ್ಪ ಯಶಸ್ಸು, ದೊರೆತಿದ್ದರೂ ಸಹ ಅವು ತಮ್ಮ ತಮ್ಮ ನಿಗಧಿತ ಗುರಿ ಮುಟ್ಟಲು ಸಾಧ್ಯವಾಗಿಲ್ಲ. ಇಂತಹ ಡೇಶಗಳ ಸಾಲಿನಲ್ಲಿ ಭಾರತವೂ ಸೇರಿದೆ ಎಂಬುದು ನಾವು ಇಲ್ಲಿ ಗಮನಿಸಬೇಕಾದ ಮುಖ್ಯ ಅಂಶ.

ಈ ಸಮಸ್ಯೆಯ ಪರಿಹಾರಕ್ಕೆ ಎರಡು ತೆರನಾದ ವಾದಗಳನ್ನು ಪ್ರತಿಪಾದಿಸಲಾಗಿದೆ. ಒಂದನೆಯದಾಗಿ, ಈ ದೇಶಗಳ ಅಭಿವೃದ್ದಿಯ ಮಟ್ಟ ಹಾಗೂ ಬೆಳವಣಿಗೆ ಬಹಳ ಮಂದಗತಿಯಲ್ಲಿದೆ. ಅಲ್ಲದೇ ಅಭಿವೃದ್ದಿಯಲ್ಲಿ ಸುಧಾರಣೆ ಹೊಂದದ ಹೊರತು ಜನಸಂಖ್ಯೆಯ ಬೆಳವಣಿಗೆಯಲ್ಲಿ ಇಳಿಮುಖ ಸಾಧ್ಯವಿಲ್ಲವೆಂದು ಪ್ರತಿಪಾದಿಸಲಾಗಿದೆ              (5, 6,7). ಎರಡನೆಯದಾಗಿ, ಜನಸಂಖ್ಯೆಯ ನಿಯಂತ್ರಣ ಕಾರ್ಯಕ್ರಮ ಯಶಸ್ವಿಯಾಗದ ಹೊರತು ಅಭಿವೃದ್ದಿ ಕಾರ್ಯ ಮುಂದುವರಿಯಲಾರದು. ಅಲ್ಲದೇ ಈ ದೇಶಗಳು ಹೀಗೆಯೇ ಹಿಂದುಳಿದಿರಬೇಕಾಗುತ್ತದೆಂಬುದು, ಈ ಎರಡು ವಾದಗಳಲ್ಲಿ ಸತ್ಯಾಂಶ ಎಷ್ಟೆಂಬುದನ್ನು ನಾವು ವಿಶ್ಲೇಷಣೆ ಮಾಡಿ ನೋಡಬೇಕಾಗುತ್ತದೆ. ಜನಸಂಖ್ಯೆಯ ನಿಯಂತ್ರಣಕ್ಕೆ ಬೇಕಾದ ಕಾರ್ಯಕ್ರಮಗಳ ಯೋಜನೆಯಿಂದಾಗಿ ಯಾವ ತರಹದ ಯಶಸ್ಸು ದೊರತಿದೆ, ಅಂದರೆ ಈ ದೇಶಗಳು ತಮ್ಮ ಕಾರ್ಯಕ್ರಮಗಳನ್ನು ಜನಸಂಖ್ಯೆಯ ನಿಯಂತ್ರಣಕ್ಕೆ ಸೀಮಿತಗೊಳಿಸಬೇಕೇ? ಅಥವ ಅಭಿವೃದ್ದಿ ಕಾರ್ಯಗಳ ಕಡೆ ಗಮನ ಹರಿಸಬೇಕೇ ಎಂಬುದು ಮುಖ್ಯ ಪ್ರಶ್ನೆ.

ಇದಕ್ಕೆ ಉತ್ತರವಾಗಿ 'ಅಭಿವೃದ್ದಿ' ಎಂದರೆ ಏನು? ಎಂಬುದನ್ನು ಸರಿಯಾಗಿ ಅರ್ಥಮಾಡಿಕೊಳ್ಳಬೇಕಾದ ಅವಶ್ಯಕತೆ ಇದೆ. ಅಭಿವೃದ್ದಿ ಎಂದರೆ ಆರ್ಥಿಕಾಭಿವೃದ್ದಿ ಎಂದಷ್ಟೇ ಅರ್ಥವಲ್ಲ. ವಿದ್ಯಾಭ್ಯಾಸ, ಆರೋಗ್ಯ, ನೈರ್ಮಲ್ಯ, ಕುಡಿಯುವ ನೀರು, ಆಹಾರ ಹಾಗೂ ವಸತಿ ಪೂರೈಕೆ ಮುಂತಾದವು ಸಹ ಈ ಅಭಿವೃದ್ದಿಯಲ್ಲಿ ಅಡಕವಾಗಿರುವ ಅಂಶಗಳು. ಅಲ್ಲದೆ ಈ ಅಭಿವೃದ್ದಿ ಕಾರ್ಯದಲ್ಲಿ ಜನರ ರೀತಿ ನೀತಿಗಳು, ನಂಬಿಕೆಗಳು, ವೌಲ್ಯಗಳು ಹಾಗೂ ಇನ್ನಿತರ ಸಾಮಾಜಿಕ ಅಂಶಗಳು, ಸಹ ಪರಿವರ್ತನೆಗೊಳ್ಳಬೇಕಾಗುತ್ತದೆ. ಜನರ ತಿಳುವಳಿಕೆಯ ಮಟ್ಟ, ಪರಿಸರ ಜ್ಞಾನ, ಸಾಮಾಜಿಕ ಪ್ರಜ್ಞೆ ಮುಂತಾದವುಗಳು ಸಹ ಈ ಅಭಿವೃದ್ಧಿಯ  ಅಂಶಗಳಾಗಿವೆ. ಅಂದರೆ ಅಭಿವೃದ್ಧಿಯನ್ನು ನಾವು ಬೇರೆ ಅಳತೆಗೋಲಿಂದ ಅಳೆಯ ಬೇಕಾಗುತ್ತದೆ. ಇತ್ತೀಚೆಗೆ ಸಾಕ್ಸರತೆ, ತಾಯಿ ಹಾಗೂ ಶಿಶು ಮರಣದ ಪ್ರಮಾಣ, ಆಯುರ್ಮಾನ ಮತ್ತು ವರಮಾನ ಮುಂತಾದ ಅಂಶಗಳ ಮೂಲಕ ಅಭಿವೃದ್ದಿಯ ಮಟ್ಟವನ್ನು ನಿರ್ಧರಿಸಲಾಗುತ್ತದೆ.             ಈ ರೀತಿಯ ಕಾರ್ಯ ಪಟ್ಟಿಯಲ್ಲಿ ಜನಸಂಖ್ಯೆಯ ನಿಯಂತ್ರಣ ಕಾರ್ಯವು ಸಹ ಒಂದು ಅವಿಬಾಜ್ಯ ಅಂಗವೆಂದು ಭಾವಿಸಲಾಗಿದೆ. ಇಂತಹ ಕಾರ್ಯದಿಂದ ಸಾಮಾಜಿಕ-ಆರ್ಥಿಕ ಪ್ರಗತಿ ಸಾಧ್ಯವೆಂದು ಪ್ರಭಲವಾದ ನಂಬಿಕೆ ಇದೆ. ಇದೇ ಅಭಿವೃದ್ಧಿಯ ಸರಿಯಾದ ಅರ್ಥವೆಂದು: ನಾವು ಭಾವಿಸುವುದಾದರೆ ನಮ್ಮ ಮೇಲಿನ ಪ್ರಶ್ನೆಗೆ ಉತ್ತರ ದೊರೆತಂತಾಗುತ್ತದೆ. 

ಈ ರೀತಿ ನಮ್ಮ ಸಮಸ್ಯೆಯನ್ನು ವಿಭಿನ್ನ ದೃಷ್ಟಿಕೋನದಿಂದ ನೋಡಿದಾಗ ನಮಗೆ ದೊರಕುವ ಉದಾಹರಣೆಗಳು ಹಲವಾರು. ನಮ್ಮ ದೇಶದ ವಿವಿಧ ಭಾಗಗಳಲ್ಲಿನ ಸಾಮಾಜಿಕ-ಆರ್ಥಿಕ ಸ್ಥಿತಿ ಒಂದೇ ತೆರನಾಗಿಲ್ಲ. ಅಲ್ಲದೇ ಜನಸಂಖ್ಯೆಯ ಬೆಳವಣಿಗೆಯ ಪ್ರಮಾಣ ಹಾಗೂ ಜನನ, ಮರಣ ಪ್ರಮಾಣಗಳಲ್ಲಿಯೂ ಸಹ ವ್ಯತ್ಯಾಸಗಳು ಕಂಡುಬರುತ್ತವೆ. ಉದಾಹರಣೆಗೆ ದಕ್ಷಿಣದ ಕೇರಳ ರಾಜ್ಯದಲ್ಲಿ ಜನಸಂಖ್ಯಾ ಬೆಳವಣಿಗೆಯಲ್ಲಿ ಇತ್ತೀಚಿನ ದಶಕಗಳಲ್ಲಿ ಹೆಚ್ಚಿನ ಇಳಿಮುಖ ಕಂಡುಬಂದಿರುವುದನ್ನು ನಾವು ಕಾಣುತ್ತೇವೆ. ಅದಕ್ಕೆ ಪ್ರಮುಖ ಕಾರಣಗಳಾಗಿ ಸಾಕ್ಷರತೆಯ ವೃದ್ಧಿ, ಆರೋಗ್ಯ, ವೈದ್ಯಕೀಯ ಸೌಲಭ್ಯ ಹಾಗೂ ನೈರ್ಮಲ್ಯದ ಸುಧಾರಣೆ, ಸ್ತ್ರೀಯರ ಮದುವೆಯ ವಯಸ್ಸಿನಮಟ್ಟ ಹಾಗೂ ಪರ ರಾಜ್ಯಗಳ, ಪರ ರಾಷ್ಟ್ರಗಳೋಡನೆ ಇರುವ ಸಂಪರ್ಕ ಇವುಗಳನ್ನು ಉದಾಹರಿಸಲಾಗಿದೆ. ಇಲ್ಲಿ ಮುಖ್ಯವಾಗಿ ಗಮನಿಸಬೇಕಾದ ಅಂಶವೆಂದರೆ, ಇಲ್ಲಿನ ಆರ್ಥಿಕ ಮಟ್ಟ ಅಥವಾ ಕೈಗಾರಿಕಾ ಪ್ರಗತಿ ಅಷ್ಟು ಸಮಂಜಸಕರ ವಾಗಿಲ್ಲದಿದ್ದರೂ ಸಹ ಸಾಮಾಜಿಕ ಸುಧಾರಣೆಯಿಂದಾಗಿ ಜನಸಂಖ್ಯೆಯ ಬೆಳವಣಿಗೆಯಲ್ಲಿ ಕಡಿತ ಸಾಧ್ಯವಾಗಿರುವುದು. ಇದೇ ರೀತಿ ಪಕ್ಕದ ರಾಜ್ಯವಾದ ತಮಿಳುನಾಡಿನಲ್ಲಿಯೂ ಸಹ ಜನಸಂಖ್ಯೆಯ ಬೆಳವಣಿಗೆ ಇತ್ತೀಚಿನ ವರ್ಷಗಳಲ್ಲಿ ಬಹಳ ಮಂದಗತಿಗೆ ಬಂದಿದೆ. ಇದಕ್ಕೆ ರಾಜಕೀಯ ನಾಯಕರಿಗೆ ಇರುವ ಸಾಮಾಜಿಕ ಪ್ರಜ್ಞೆ ಹಾಗೂ ಕಳಕಳಿ, ಶಾಲಾ ಮಕ್ಕಳ ಹಾಗೂ ಸ್ತ್ರೀಯರ ಪೌಷ್ಠಿಕ ಆಹಾರದ ಪೂರೈಕೆ, ಉತ್ತಮ ಸಾರಿಗೆ ವ್ಯವಸ್ಥೆಗಳನ್ನು ಮುಖ್ಯವಾಗಿ ಉದಾಹರಿಸಲಾಗಿದೆ. ಅದೇ ರೀತಿ ನಮ್ಮ ರಾಜ್ಯದ ಕೆಲವು ಜಿಲ್ಲೆಗಳಲ್ಲಿಯೂ ಸಹ ಜನಸಂಖ್ಯೆಯ ಬೆಳವಣಿಗೆಯಲ್ಲಿ ಇಳಿಮುಖವನ್ನು ಕಾಣಬಹುದು. ಮಲೆನಾಡು, ಕರಾವಳಿ, ಹಾಗೂ ರಾಜ್ಯದ ದಕ್ಷಿಣ ಭಾಗದ ಕೆಲವು ಜಿಲ್ಲೆಗಳಲ್ಲಿ ಇತ್ತೀಚೆಗೆ ಕುಟುಂಬ ಯೋಜನಾ ಕಾರ್ಯಕ್ರಮಗಳು ಯಶಸ್ವಿಯಾಗಿರುವುದನ್ನು ನೋಡುತ್ತೇವೆ. ಇದಕ್ಕೆ ಮುಖ್ಯ ಕಾರಣವಾಗಿ ಉತ್ತಮ ಸಾರಿಗೆ, ಆರೋಗ್ಯ ಘಟಕಗಳ ಪೂರೈಕೆ, ವಿದ್ಯಾಭ್ಯಾಸ ಮಟ್ಟದಲ್ಲಿನ ಸುಧಾರಣೆ ಅಲ್ಲದೇ ಗ್ರಾಮ ಹಾಗೂ ನಗರಗಳ ನಡುವೆ ವೃದ್ದಿಗೊಂಡಿರುವ ಸಂಪರ್ಕ ಮುಂತಾದವುಗಳನ್ನು ಮುಂದಿಡಲಾಗಿದೆ. ಅಂದರೆ ಜನಸಂಖ್ಯೆಯ ನಿಯಂತ್ರಣ ಕಾರ್ಯದಲ್ಲಿ ಕುಟುಂಬ ಯೋಜನಾ ಕಾರ್ಯಕ್ರಮಗಳು ಸಫಲತೆ ಸಾಧಿಸಬೇಕಾದರೆ ನಾನಾ ತರಹದ ಪೂರಕ ಕಾರ್ಯಕ್ರಮಗಳಿಂದ ಸಾಧ್ಯವೆಂದು ಸಾಭೀತಾಗಿದೆ. ಅಂದರೆ ನಾವು ಅಭಿವೃದ್ದಿ ಕಾರ್ಯಕ್ಕಾಗಿಯೇ ಕಾಯಬೇಕಾಗಿಲ್ಲವೆಂಬುದು ಈ ವಿಶ್ಲೇಷಣೆಯಿಂದ ಅರ್ಥವಾಗುತ್ತದೆ.

ಕೊನೆಯದಾಗಿ ನಾವು ತಿಳಿಯಬೇಕಾದ ಮುಖ್ಯ ಅಂಶವೆಂದರೆ ಜನಸಂಖ್ಯೆಯ ನಿಯಂತ್ರಣದ ದಿಸೆಯಲ್ಲಿ ಹೋದಾಗ ನಾವು ಯಾವುದನ್ನು ನಿರ್ಲಕ್ಷಿಸುವಂತಿಲ್ಲ. ಅಂದರೆ ಸಾಮಾಜಿಕ ಅರ್ಥಿಕ ಪ್ರಗತಿಗಾಗಿ ಕಾದು ಕುಳಿತು. ಬೇರೆ ಕಾರ್ಯಕ್ರಮಗಳ ಯೋಜನೆಯನ್ನು ನಾವು ಮುಂದೆ ಹಾಕುವುದು ಸಮಂಜಸವೆನಿಸುವುದಿಲ್ಲ. ಅದೇ ರೀತಿ ಈ ಕಾರ್ಯಕ್ರಮಗಳನ್ನು ಯೋಜಿಸುವುದರ ಕಡೆಗೆ ಸೀಮಿತವಾಗಿ ಅಭಿವೃದ್ದಿ ಕಾರ್ಯಗಳನ್ನು ಮರೆಯುವಂತಿಲ್ಲ. ಜೊತೆಗೆ ಈ ಅಭಿವೃದ್ಧಿಯ ಕಾರ್ಯದಲ್ಲಿ ಜನಸಂಖ್ಯೆಯ ನಿಯಂತ್ರಣ ಕಾರ್ಯವು ಒಂದು ಪ್ರಮುಖ ಅಂಗ ಎಂಬುದನ್ನು ನಾವು ಮರೆಯುವಂತಿಲ್ಲ.



13.  ರಾಷ್ಟ್ರ ನಿರ್ಮಾಣ ಮತ್ತು ಕುಟುಂಬ ಕಲ್ಯಾಣ

ಕುಟುಂಬ ಕಲ್ಯಾಣ ಯೋಜನೆಯು ಕುಟುಂಬದ ಗಾತ್ರದ ನಿಯಂತ್ರಣಕ್ಕೆ ಮಾತ್ರ ಸೀಮಿತಗೊಳ್ಳದೇ ತಾಯಿ ಮಕ್ಕಳ ಆರೋಗ್ಯ ಹಾಗೂ ಹದಿಹರೆಯದ ಯುವಕ ಯುವತಿಯರ ಆರೋಗ್ಯ, ಪೋಷಣೆ ಹಾಗೂ ವಿದ್ಯಾಭ್ಯಾಸ ಮುಂತಾದ ಕಾರ್ಯಕ್ರಮಗಳನ್ನು ಒಳಗೊಂಡಿದೆ. ಆದ್ದರಿಂದ ಕುಟುಂಬ ಕಲ್ಯಾಣ ಯೋಜನೆಯು ಕುಟುಂಬ ಯೋಜನೆಗಿಂತ ವಿಸ್ತಾರವಾದ ಕಲ್ಪನೆಯನ್ನು ಹೊಂದಿದೆ. ಕುಟುಂಬ ಗಾತ್ರದ ನಿಯಂತ್ರಣವು ಕುಟುಂಬ ಕಲ್ಕಾಣವನ್ನು ಹೆಚ್ಚು ಮಾಡಿದರೆ ಬದಲಾಗಿ ಕುಟುಂಬ ಕಲ್ಯಾಣವು ಕುಟುಂಬ ಗಾತ್ರದ ನಿಯಂತ್ರಣಕ್ಕೆ ಉತ್ತೇಜನ ನೀಡುತ್ತದೆ. ಹೀಗೆ ಕುಟುಂಬ ಕಲ್ಯಾಣವು ವೃದ್ಧಿಯನ್ನು ಪಡೆದರೆ ಇದು ದೇಶ ನಿರ್ಮಾಣ ಕೆಲಸದಲ್ಲಿ ಅಳತೆಗೋಲಾಗಿ ಮಾರ್ಪಡುತ್ತದೆ.  ಆದರೂ ಸಹ ವ್ಯಕ್ತಿ ಅಥವ ಕುಟುಂಬದ ದೃಷ್ಟಿಯಲ್ಲಿ   ಒಳ್ಳೆಯದೆನಿಸಿದ್ದು ಸಮಾಜದ ದೃಷ್ಟಿಯಲ್ಲಿ ಒಳ್ಳೇಯದೆನಿಸದೇ ಇರಬಹುದು. ಹೀಗೆ ವ್ಯಕ್ತಿ ಮತ್ತು ಕುಟುಂಬದ ವರ್ತನೆಗಳನ್ನು ನಿಯಂತ್ರಿಸುವುದರ ಮೂಲಕ ಸಮಾಜ ಮತ್ತು ದೇಶದ ಕಲ್ಯಾಣವನ್ನು ಕಾಪಾಡಬೇಕಾಗುತ್ತದೆ. ದೇಶದ ಮತ್ತು ರಾಜ್ಯಗಳಲ್ಲಿನ ಐತಿಹಾಸಿಕ ಹಾಗೂ ಸಮಕಾಲೀನ ಚಿತ್ರಣವನ್ನು ನೋಡಿದಾಗ ಕುಟುಂಬ ಗಾತ್ರದ ನಿರ್ಬಂಧವು ಅಂತಿಮವಾಗಿ ಸಮಾಜದ ಕಲ್ಯಾಣವನ್ನು ವೃದ್ಧಿಸುವಲ್ಲಿ ಸಹಕಾರಿಯಾಗುತ್ತದೆ. ಅಂತಿಮವಾಗಿ ಇದು ಯಾರು ಆಹಾರ, ಬಟ್ಟೆ, ವಸತಿ ಮತ್ತು ಇನ್ನಿತರ ದಿನ ನಿತ್ಯದ ಅವಶ್ಯಕತೆಗಳಿಲ್ಲದೇ ಬಳಲುತ್ತಿದ್ದಾರೆಯೋ ಅಂತಹವರ ಸಮಸ್ಯೆಗಳನ್ನು ಕಡಿಮೆ ಮಾಡಲು ಸಹಾಯವಾಗುತ್ತದೆ. 

ಮುಂದಿನ ವಿವರಣೆಯಲ್ಲಿ ವಿವಿಧ ರಾಜ್ಯಗಳ ಮತ್ತು ದೇಶದ ಜನಸಂಖ್ಯೆಯ ಚಿತ್ರಣವನ್ನು ಕೊಡಲಾಗಿದೆ. ಜೊತೆಗೆ ಜನಸಂಖ್ಯಾ ಬೆಳವಣಿಗೆಗೆ ಸಂಬಂಧಿಸಿದಂತೆ ರೂಪಿಸಿದ ನೀತಿಗಳು, ಕಾರ್ಯಕ್ರಮಗಳು, ವಿಧಾನಗಳು ಮತ್ತು ಅದರ ಪ್ರತಿಫಲದ ರೂಪರೇಷೆಗಳನ್ನು ವಿವರಿಸಲಾಗಿದೆ. ಕೊನೆಯದಾಗಿ ಈ ಕಾರ್ಯಕ್ರಮಕ್ಕಾಗಿ ಅನುಸರಿಸಿದ ನೀತಿಯ ಅಳತೆಗೋಲುಗಳನ್ನು ಸಂಕ್ಷಿಪ್ತವಾಗಿ ಚಿತ್ರಿಸಲಾಗಿದೆ. ಈ ಒಂದು
ಉದ್ದೇಶಕ್ಕಾಗಿ ಲಭ್ಯವಿರುವ ಭಾರತದ ಜನಗಣತಿಯ ಮಾಹಿತಿಯ ಜೊತೆಗೆ ಇನ್ನಿತರ ಮೂಲಗಳಿಂದ ಮಾಹಿತಿಗಳನ್ನು ಸಂಗ್ರಹಿಸಲಾಗಿದೆ. ಇದಲ್ಲದೇ 1992-93 ರಲ್ಲಿ ರಾಷ್ಟ್ರೀಯ ಕುಟುಂಬ ಆರೋಗ್ಯ ಸಮೀಕ್ಷೆ (NFHS) ಯ ಮೂಲಕ ವಿವಿಧ ರಾಜ್ಯಗಳು ಮತ್ತು ಕೇಂದ್ರಾಡಳಿತ ಪ್ರದೇಶಗಳಲ್ಲಿ ಸಂಗ್ರಹಿಸಿದ ವಿವರವಾದ ಮಾಹಿತಿಯನ್ನು                       ಈ ಕಾರ್ಯಕ್ಕಾಗಿ ಉಪಯೋಗಿಸಿಕೊಳ್ಳಲಾಗಿದೆ. ಅದರಂತೆ ಮರಣ ಮತ್ತು ಫಲಶಕ್ತಿ ಸೂಚಕಗಳು, ಕುಟುಂಬ ಯೋಜನೆಯನ್ನು ಬಳಸಿರುವ ಬಗ್ಗೆ ಮಾಹಿತಿ, ಕುಟುಂಬದ ಗಾತ್ರದ ಮೇಲಿರುವ ಆದ್ಯತೆ, ತಾಯಿ ಮಕ್ಕಳ ಆರೋಗ್ಯ ಮತ್ತು ಪೌಷ್ಠಿಕ ಆಹಾರ ಮುಂತಾದ ವಿಷಯಗಳ ಮೇಲೆ ಮಾಹಿತಿಯನ್ನು ದೇಶದಲ್ಲಿಯೇ ಪ್ರಥಮ ಬಾರಿಗೆ. ಸಂಗ್ರಹಿಸಿದ ದೊಡ್ಡ ಪ್ರಮಾಣದ ಸಮೀಕ್ಷೆಯಿಂದ ದೊರಕಿಸಿಕೊಳ್ಳಲಾಗಿದೆ. (13, 19).

ಜನಸಂಖ್ಯಾ ಚಿತ್ರಣ

ದೇಶದ ಸ್ವಾಂತ್ರ್ಯಾನಂತರ ಜನಸಂಖ್ಯಾ ರಂಗದಲ್ಲಾಗುತ್ತಿರುವ ಹೆಚ್ಚಿನ ಬೆಳವಣಿಗೆಗಳನ್ನು ಗುರುತಿಸಬಹುದಾಗಿದೆ. 1991 ರಿಂದ ಜನಸಂಖ್ಯೆ ಳವಣಿಗೆಯ ಪ್ರಮಾಣ ಮತ್ತು ವೇಗ ತಟ್ಟಸ್ಥವಾಗಿದೆ. ಇಂದಿನ ಜನನ ಪ್ರಮಾಣ ಸಾವಿರ ಜನಸಂಖ್ಯೆಗೆ ಸುಮಾರು 26 ಇದೆ. (ಗ್ರಾಮೀಣ ಪ್ರದೇಶಗಳಲ್ಲಿ 28 ಇದ್ದರೆ ನಗರ ಪ್ರದೇಶಗಳಲ್ಲಿ 22 ಇದೆ). ದೇಶದ ಹಲವಾರು. ರಾಜ್ಕಗಳಲ್ಲಿ ಜನನ ಪ್ರಮಾಣಲ್ಲಿ ಆದ ಇಳಿಮುಖದ ಫಲಸ್ವರೂಪ ಇದಾಗಿದೆ. ಅಲ್ಲದೇ ಈಗಿನ ಮರಣ ಪ್ರಮಾಣ ಸುಮಾರು 9 ರಷ್ಟಿದೆ. (ಗ್ರಾಮೀಣ ಪ್ರದೇಶಗಳಲ್ಲಿ 10 ಇದ್ದರೆ ನಗರ ಪ್ರದೇಶಗಳಲ್ಲಿ 6 ರಷ್ಟಿದೆ). ಜೊತೆಗೆ ಕುಟುಂಬ ಯೋಜನಾ ಸಂದೇಶವು ದೇಶದ ಮೂಲೆ ಮೂಲೆಗಳಿಗೂ. ತಲುಪಿರುವುದು ಆಶಾದಾಯಕವಾದ ವಿಚಾರವಾಗಿದೆ. ಸುಮಾರು ಅರ್ಧದಷ್ಟು ಅರ್ಹ ದಂಪತಿಗಳು ತಮ್ಮ ಕುಟುಂಬದ ಗಾತ್ರವನ್ನು ನಿಯಂತ್ರಿಸಲು ಗರ್ಭ ನಿರೋಧಕಗಳನ್ನು ಅಳವಡಿಸಿಕೊಂಡಿದ್ದಾರೆ. ಶಿಶು ಮತ್ತು ಮಕ್ಕಳ ಮರಣ ಪ್ರಮಾಣದ ಮಟ್ಟ ಕಡಿಮೆಯಾಗಿದ್ದು ಕ್ರಮವಾಗಿ 72 ಮತ್ತು 30 ರಷ್ಟಿದ್ದು ಮತ್ತಷ್ಟು ಕಡಿಮೆಯಾಗಲು ವಿಪುಲ ಅವಕಾಶಗಳಿವೆ. ಪುರುಷ ಮತ್ತು ಸ್ತ್ರೀಯರಿಬ್ಬರಲ್ಲಿಯೂ ಜೀವನಾವದಿಯು 60 ವರ್ಷಗಳಿಗಿಂತ ಹೆಚ್ಚಾಗಿದೆ. ಈ ಎಲ್ಲಾ ಬೆಳವಣಿಗೆಗಳಿದ್ದರೂ ಸಹ ತೀವ್ರವಾಗಿ ಗಮನ ಹರಿಸಬೇಕಾದ ಕೆಲವು ವಿಚಾರಗಳಿವೆ. ಅದೆಂದರೆ, ನಮ್ಮ ನಿವ್ವಳ ಸಂತಾನೋತ್ಪತ್ತಿ ಗುರಿಯಾದ 'ಒಂದ'ರ ಪ್ರಮಾಣವನ್ನು ಸಾಧಿಸಲು ಸಾಧ್ಯವಾಗದೇ ಇರುವುದು. ಇಂದಿನ ಜನಸಂಖ್ಯಾ ಬೆಳವಣಿಗೆಯ ದರವನ್ನು ಗಮನಿಸಿದರೆ                         ಈ ಗುರಿಯನ್ನು ಸಾಧಿಸಲು ಸುಮಾರು 37 ವರ್ಷಗಳು ಬೇಕಾಗುತ್ತದೆಂದು ಅಂದಾಜು ಮಾಡಲಾಗಿದೆ. ಈ ದಿಸೆಯಲ್ಲಿ ಗರ್ಭ ನಿರೋಧಕಗಳ ಬಳಕೆಯ ಪ್ರಮಾಣ ಹೆಚ್ಚಾಗಬೇಕಾಗಿದೆ. ಅದರಲ್ಲಿಯೂ ತಾತ್ಕಾಲಿಕ ವಿಧಾನಗಳ ಬಳಕೆಯ ಕಡೆ ಗಮನ ಹರಿಸಬೇಕಾಗಿದೆ. ದೇಶದ ಹಲವು ಭಾಗಗಳಲ್ಲಿ ಹೆಂಗಸರ ಮದುವೆಯ ವಯಸ್ಸು ಕಾನೂನಿನಿಂದ ನಿರ್ಧರಿಸಲ್ಪಟ್ಟ (18 ವರ್ಷಗಳು) ಮದುವೆಯ ವಯಸ್ಸಿಗಿಂತ ಕಡಿಮೆಯೇ ಇದೆ. ಇದರ ಜೊತೆಗೆ ಈ ರೀತಿಯ ನಿರ್ಧರಿತ ಕನಿಷ್ಠ ಮದುವೆ ವಯಸ್ಸಿನ ಕುರಿತು ಅವರ ತಿಳುವಳಿಕೆಯೂ ಸಹ ಕಡಿಮೆ ಮಟ್ಟದಲ್ಲಿದೆ. ದೇಶದಲ್ಲಿನ ಪ್ರಾಂತ್ಯ ಮತ್ತು ರಾಜ್ಯಗಳ ನಡುವೆ ಈ ವಿಚಾರದಲ್ಲಿ ವ್ಯತ್ಯಾಸ ಮತ್ತು ವೈವಿದ್ಯತೆಗಳು ಸ್ಪಷ್ಟವಾಗಿ ಮುಂದುವರಿಯುತ್ತಿವೆ. ಆದ್ದರಿಂದ ಈ ವಿಶಾಲವಾದ ಚಿತ್ರಣದಲ್ಲಿ ಇಲ್ಲವೆ ಒಟ್ಟಾರೆ: ಪರಿಸ್ಥಿತಿಯಲ್ಲಿ ಈ ವೈವಿದ್ಯತೆಯನ್ನು ಕಾಣಲು ಸಾಧ್ಯವಿದೆ. ಉದಾಹರಣೆಗೆ ತಮಿಳುನಾಡು, ಕೇರಳ, ಕರ್ನಾಟಕ ರಾಜ್ಯಗಳು.

ದೇಶದ ಪರಿಸ್ಥಿತಿಗೆ ಬಂದರೆ, ಸ್ವಾತಂತ್ರ್ಯಾನಂತರ ಜನಸಂಖ್ಯಾ ಕ್ಷೇತ್ರಗಳೆಲ್ಲಿ ಹಲವು ಬದಲಾವಣೆಗಳಾಗಿರುವುದನ್ನು ನೋಡಬಹುದಾಗಿದೆ. ಕಳೆದ ದಶಕದ ಅವಧಿಯಲ್ಲಿ ದೇಶದ ವಾರ್ಷಿಕ ಜನಸಂಖ್ಯಾ ಬೆಳವಣಿಗೆಯ ಪ್ರಮಾಣ 1.3 ರಿಂದ 2.4 ರ ನಡುವೆ ವ್ಯತ್ಯಾಸ ಹೊಂದುತ್ತದೆ. ಒಂದು ಕಡೆ ನಾವು ಕಡಿಮೆ ಮಟ್ಟದ ಸಂತಾನೋತ್ಪತ್ತಿಯ ಜೊತೆಗೆ ಕಡಿಮೆ ಜನಸಂಖ್ಯೆಯ ಬೆಳವಣಿಗೆಯನ್ನು ಸಾಧಿಸಿರುವ ರಾಜ್ಯಗಳನ್ನು ನೋಡಬಹುದು. ಅವು ಯಾವುವೆಂದರೆ ಗೋವಾ, ಕೇರಳ ಮತ್ತು ತಮಿಳುನಾಡು, ಮತ್ತೊಂದು ಕಡೆ ದೊಡ್ಡ ರಾಜ್ಯಗಳಾದ ಉತ್ತರ ಪ್ರದೇಶ, ಬಿಹಾರ, ಮಧ್ಯಪ್ರದೇಶ ಮತ್ತು ರಾಜಸ್ಥಾನಗಳಲ್ಲಿ ಹೆಚ್ಚಿನ ಬೆಳವಣಿಗೆಯ ಪ್ರಮಾಣವಿರುವುದನ್ನು ನೋಡಬಹುದಾಗಿದೆ. ಈ ರಾಜ್ಯಗಳಲ್ಲಿ ಸಂತಾನೋತ್ಪತ್ತಿಯ ಮಟ್ಟ ಕಡಿಮೆಯಾಗುತ್ತಿದ್ದರೂ ಸಹ ಬೆಳವಣಿಗೆಯ ಪ್ರಮಾಣದಲ್ಲಿ ಆಗುತ್ತಿರುವ ವಾಸ್ತವ ಬದಲಾವಣೆ ಹೇಳಿಹೊಳ್ಳುವ ಮಟ್ಟದಲ್ಲಿಲ್ಲ. ದೇಶದ ದಕ್ಷಿಣ ಮತ್ತು ಪಶ್ಚಿಮ ಭಾರತಗಳಲ್ಲಿ ಸಂತಾನೋತ್ಪತ್ತಿಯ ಮಟ್ಟ ರಾಷ್ಟ್ರದ ಸರಾಸರಿಗಿಂತ ಕಡಿಮೆ ಮಟ್ಟದಲ್ಲಿದೆ. ಇದೇ ರೀತಿಯ ವ್ಯತ್ಯಾಸಗಳನ್ನು ಗರ್ಭ ನಿರೋಧಕಗಳ ಬಳಕೆಯಲ್ಲಿಯೂ ಸಹ ನೋಡಬಹುದಾಗಿದೆ. ಉದಾಹರಣೆಗೆ ಕುಟುಂಬ ಯೋಜನೆಯ ರಕ್ಷಣೆಗೊಳಪಟ್ಟ ದಂಪತಿಗಳ ಪ್ರಮಾಣ ಕೇರಳದಲ್ಲಿ 70 ಇದ್ದರೆ ಉತ್ತರ ಪ್ರದೇಶದಲ್ಲಿ 26 ರಷ್ಟಿದೆ. ಅದೇ ರೀತಿ ಅತೀ ಹೆಚ್ಚಿನ ಮದುವೆ ವಯಸ್ಸು (22 ವರ್ಷಗಳು) ಕೇರಳದಲ್ಲಿದ್ದರೆ ಅತೀ ಕಡೆಇಮೆ ಮದುವೆಯ ವಯಸ್ಸು (16 ವರ್ಷಗಳು) ರಾಜಸ್ಥಾನದಲ್ಲಿದೆ. ಅಂತೆಯೇ ಶಿಶು ಮರಣ ಪ್ರಮಾಣವು ಮಿಜೋರಾಂನಲ್ಲಿ 15 ಇದ್ದರೆ ಒರಿಸ್ಸಾದಲ್ಲಿ 100 ರವರೆಗೆ ಇದೆ. ಇದೇ ರೀತಿ ಪ್ರತಿಯೊಂದು ರಾಜ್ಯ ಮತ್ತು ಪ್ರಾಂತ್ಯಗಳಲ್ಲಿ ಜನಸಂಖ್ಯೆಯ ಅಂಶಗಳಲ್ಲಿ ಬಹಳ ವ್ಯತ್ಯಾಸಗಳಿವೆ. ಅದರಂತೆ ರಾಜ್ಯದಿಂದ ರಾಜ್ಯಕ್ಕೆ, ಜಿಲ್ಲೆಯಿಂದ ಜಿಲ್ಲೆಗೆ ಬಹಳಷ್ಟು ವ್ಯತ್ಯಾಸಗಳಿರುವ ನಿದರ್ಶನಗಳಿವೆ. ಆದ್ದರಿಂದ ಸೂಕ್ಷ್ಮ ಪರಿಶೀಲನೆ ಮತ್ತು ಕ್ರಮದ ಅಗತ್ಯ ಇದೆ. 
 
ಭಾರತದಲ್ಲಿ ಜನಸಂಖ್ಯಾ ನೀತಿ ಮತ್ತು ಕುಟುಂಬ ಕಲ್ಯಾಣ ಯೋಜನೆ
1950ರಲ್ಲಿ ಜಸಾಭತವು ಯೊಜನಾ ಮಂತ್ರಿಗಳ ಅಧ್ಯಕ್ಷತೆಯಲ್ಲಿ ಜನಸಂಖ್ಯಾ ನೀತಿಗೆ ಸಂಬಂಧಿಸಿದಂತೆ ಒಂದು ಸಮಿತಿಯನ್ನು ನೇಮಿಸಿತು. ಆಗ ಜನಸಂಖ್ಯಾ ನಿಯಂತ್ರಣದ ಮೇಲೆ ಸಾಲುಗಟ್ಟಲೇ ವರದಿಗಳು ಮತ್ತು ನೀತಿನಿಯಮಗಳು ಪ್ರಾರಂಭವಾದವು. 1951 ರಲ್ಲಿ ಪ್ರಥಮ ಪಂಚವಾರ್ಷಿಕ ಯೋಜನೆಯ ಪ್ರಾರಂಭದೊಂದಿಗೆ ಜನಸಂಖ್ಯಾ ನೀತಿ ಮತ್ತು ಕಾರ್ಯಕ್ರಮಗಳನ್ನು ಸರ್ಕಾರದ ಅಧಿಕೃತ ಯೋಜನಾ ಕಾರ್ಯಕ್ರಮವನ್ನಾಗಿ ಪ್ರಾರಂಭಿಸಲಾಯಿತು. ಆಲ್ಲದೇ ಪ್ರಪಂಚದಲ್ಲಿಯೇ ಮೊದಲ ಬಾರಿಗೆ ಕುಟುಂಬ ಯೋಜನೆಯನ್ನು ಜಾರಿ ಮಾಡಿದ ಹೆಗ್ಗಳಿಕೆ ಭಾರತ ದೇಶಕ್ಕೆ ಸಲ್ಲುತ್ತದೆ. ಅಂದಿನಿಂದ ಈ ಕಾರ್ಯಕ್ರಮಕ್ಕೆ ದೊರೆಯುವ ಹಣಕಾಸು ಹಾಗೂ ಮಾನವ ಸಂಪನ್ಮೂಲಗಳು ಹೆಚ್ಚಾಗ ತೊಡಗಿವೆ. ಈ ಕಾರ್ಯಕ್ರಮಕ್ಕೆ ಸುಮಾರು 550 ಕೋಟಿಯಿಂದ 600 ಕೋಟಿ ರೂಪಾಯಿಗಳನ್ನು ವೆಚ್ಚ ಮಾಡಿದ್ದೇವೆ. ಇದರಲ್ಲಿ ಹಚ್ಚಿನ ಹಣವು ಕುಟುಂಬ ಯೋಜನೆಗೆ ಖರ್ಚಾಗಿದೆ. ಅದಾಗ್ಯೂ, ಈ ಕಾರ್ಯಕ್ರಮಕ್ಕೆ ವಿದೇಶಿ ಕೊಡುಗೆಯು ಒಟ್ಟು ಖರ್ಚಿನಲ್ಲಿ ಸುಮಾರು ಶೇಕಡ 10 ಕ್ಕಿಂತಲೂ ಕಡಿಮೆ ಇದೆ. 1976 ರಲ್ಲಿ ಸರ್ಕಾರವು ರಾಷ್ಟ್ರೀಯ ಜನಸಂಖ್ಯಾ ನೀತಿಗೆ ಸಂಬಂಧಿಸಿದ ವರದಿಯೊಂದನ್ನು ಜಾರಿಗೊಳಿಸಿತು. ಇದರ ಪ್ರಕಾರ
ದಂಪತಿಗಳನ್ನು ಉತ್ತೇಜಿಸಿ ತಮ್ಮ ಸಂತಾನೋತ್ಪತ್ತಿಯ ಮಟ್ಟವನ್ನು ಕ್ರಮಬದ್ಧ ಗೊಳಿಸಲೋಸುಗ ಹಲವಾರು ಹೊಸ ಮಾದರಿಯ ವಿಧಾನಗಳನ್ನು ರೂಪಿಸಲಾಯಿತು. ವಯಸ್ಕರ ಶಿಕ್ಷಣ, ಸುರಕ್ಷಿತ ತಾಯ್ತನ ಮತ್ತು ಮಗುವಿನ ರಕ್ಷಣೆ ಮತ್ತು ಪೌಷ್ಠಿಕ ಆಹಾರದ ಸರಬರಾಜು ಮುಂತಾದ ಪೂರಕ ಕಾರ್ಯಕ್ರಮಗಳಿಂದ ತಾಯಿಯ ಆರೋಗ್ಯ, ಮಗುವಿನ ರಕ್ಷಣೆ ಮತ್ತು ಅರ್ಹ ದಂಪತಿಗಳು ತಮ್ಮ ಸಂತಾನೋತ್ಪತ್ತಿಯನ್ನು ಕ್ರಮಬದ್ದ ಪಡಿಸುವಿಕೆ ಮುಂತಾದ ಕಾರ್ಯಗಳಲ್ಲಿ ಸ್ವಲ್ಪ ಮಟ್ಟಿಗೆ ಸುಧಾರಣೆಗಳನ್ನು ತರಲು ಸಾಧ್ಯವಾಗಿದೆ. ಆದರೆ ಯಶಸ್ಸಿನ ಮಟ್ಟ ವ್ಯತ್ಯಾಸ ಮತ್ತು ಮಿಶ್ರ ಫಲಿತಾಂಶಗಳಿಂದ ಕೂಡಿದೆ. ಆದರೂ ಸಹ ಈ ಎಲ್ಲಾ ಪ್ರಯತ್ನಗಳ ಫಲಿತಾಂಶಗಳು ಯಾವುದೇ ವಿಧದಲ್ಲಿಯೂ ಪ್ರಭಾವಯುಕ್ತವಾಗಿಲ್ಲ ಇಲ್ಲವೇ ಅರ್ಥವಿಲ್ಲದವುಗಳಾಗಿಲ್ಲ.

ಹಿಂದೆ ಕುಟುಂಬ ಕಲ್ಕಾಣ ಕಾರ್ಯಕ್ರಮಗಳ ಜಾರಿಯಲ್ಲಿ ಸಂತಾನಹರಣ ಶಸ್ತ್ರಚಿಕಿತ್ಸೆಗೆ ಹೆಚ್ಚು ಮಹತ್ವ ಕೊಟ್ಟು ಅದನ್ನೆ ಅನುಸರಿಸಲಾಗುತ್ತಿತ್ತು; ಅಲ್ಲದೇ ಜನಸಂಖ್ಯೆಯ ಗುರಿಯು ಸಂತಾನಹರಣ ಶಸ್ತ್ರಚಿಕಿತ್ಸೆಗಳ ಸಂಖ್ಯೆಗಳನ್ನು ಆಧರಿಸಿತ್ತು. ಈ ರೀತಿಯ ಕಾರ್ಯಕ್ರಮಗಳನ್ನು ಬಳಸಿಕೊಂಡವರಿಗೆ ಗುಣಾತ್ಮಕ ಸೇವೆಗಳನ್ನು ಒದಗಿಸಿಕೊಡುವಲ್ಲಿ ಹಲವಾರು ತೊಂದರೆಗಳು ಎದುರಾಗುತ್ತಿದ್ದವು. ಈಗ ಕುಟುಂಬ ಯೋಜನಾ ಸಂದೇಶವು ವಿವಿಧ ಸಾಂಸ್ಕೃತಿಕ, ಧಾರ್ಮಿಕ ಗುಂಪುಗಳನ್ನಲ್ಲದೇ ರಾಜ್ಯ-ರಾಜ್ಯಗಳನ್ನು ದಾಟಿ ದೇಶದ ಮೂಲೆ ಮೂಲೆಗಳನ್ನು ತಲುಪಿದೆ. ಊಹಿಸಿದಂತೆ ಭಾರತದಲ್ಲಿನ ಹೆಚ್ಚಿನ ಮಹಿಳೆಯರು ಸ್ತ್ರೀ ಸಂತಾನಹರಣ ಶಸ್ತ್ರಚಿಕಿತ್ಸೆಯ ಬಗ್ಗೆ ಹೆಚ್ಚು ತಿಳಿದುಕೊಂಡಿದ್ದಾರೆ. ಆದರೆ ಕೇವಲ ಶೇಕಡ 6 ರಷ್ಟು ಅರ್ಹ ದಂಪತಿಗಳು ಆಧುನಿಕ ತಾತ್ಕಾಲಿಕ ವಿಧಾನಗಳನ್ನು ಉಪಯೋಗಿಸುತ್ತಿದ್ದಾರೆ. ಆದ್ದರಿಂದ ತಾತ್ಕಾಲಿಕ ವಿಧಾನಗಳ ಬಗ್ಗೆ ತಿಳುವಳಿಕೆ ತುಂಬಾ ಕಡಿಮೆ ಇದೆ ಎಂದು ತಿಳಿದು ಬರುತ್ತದೆ. ಅಲ್ಲದೇ ಗ್ರಾಮೀಣ ಪ್ರದೇಶದ ಮಹಿಳೆಯರಲ್ಲಿ ಇದರ ತಿಳುವಳಿಕೆ ತುಂಬಾ ಕಡಿಮೆ ಇದೆ.

ಪ್ರಸಕ್ತ ಕುಟುಂಬ ಯೋಜನಾ ವಿಧಾನಗಳನ್ನು ಉಪಯೋಗಿಸುವವರಲ್ಲಿ, ಸ್ತ್ರೀ  ಸಂತಾನಹರಣ ಶಸ್ತ್ರಚಿಕಿತ್ಸೆ ಮತ್ತು ಪುರಷ ಸಂತಾನಹರಣ ಶಸ್ತ್ರ ಚಿಕಿತ್ಸೆ ಎರಡೂ ಕೂಡ ಗ್ರಾಮೀಣ ಪ್ರದೇಶಗಳಲ್ಲಿ ತುಂಬಾ ಪ್ರಚಲಿತವಾಗಿವೆ ಅದಕ್ಕೆ ಬದಲಾಗಿ ಎಲ್ಲಾ ರೀತಿಯ ತಾತ್ಕಾಲಿಕ ವಿಧಾನಗಳು ನಗರ ಪ್ರದೇಶಗಳಲ್ಲಿ ಕೆಲಮಟ್ಟಿಗೆ ಜನಪ್ರಿಯತೆಯನ್ನು ಪಡೆದುಕೊಂಡಿವೆ. ಶಿಕ್ಷಣದ ಮಟ್ಟ ಹೆಚ್ಚಿದಂತೆ ಹೆಂಗಸರು, ಸಂತಾನ ಹರಣ ಶಸ್ತ್ರಚಿಕಿತ್ಸೆಗಿಂತ ಸಾಂಪ್ರಾದಾಯಿಕ ವಿಧಾನಗಳೂ ಸೇರಿದಂತೆ ಹೆಚ್ಚು ತಾತ್ಕಾಲಿಕ ವಿಧಾನಗಳ ಮೊರೆ ಹೋಗುವುದು ಕಂಡುಬಂದಿದೆ. 1992-93ರಲ್ಲಿ ದೇಶದಾದ್ಯಂತ ನಡೆಸಿದ ರಾಷ್ಟ್ರೀಯ ಕುಟುಂಬ ಆರೋಗ್ಯ ಸಮೀಕ್ಷೆಯ ಪ್ರಕಾರ ಶೇಕಡ 30 ರಷ್ಟು ದಂಪತಿಗಳು ಎರಡು ಮಕ್ಕಳಿಗೆ ಸಂತಾನ ಹರಣ ಶಸ್ತ್ರಚಿಕಿತ್ಸೆ ಮಾಡಿಸಿಕೊಂಡಿದ್ದಾರೆ. ಅಲ್ಲದೇ ಸುಮಾರು ಅರ್ಧದಷ್ಟು ದಂಪತಿಗಳು ಎರಡು ಮಕ್ಕಳಿಗೆ ಒಮದಲ್ಲ ಒಂದು ರೀತಿಯ ಗರ್ಭನಿರೋಧಕಗಳನ್ನು ಉಪಯೋಗಿಸುತ್ತಿರುವುದು ಕಂಡುಬಂದಿದೆ. ಆದರೂ ಸಹ ಗರ್ಭನಿರೋಧಕಗಳ ಬಳಕೆಯು ರಾಜ್ಯದಿಂದ ರಾಜ್ಯಕ್ಕೆ ವ್ಯತ್ಯಾಸ ಹೊಂದುತ್ತದೆ. ಗರ್ಭ ನಿರೋಧಕಗಳನ್ನು ಉಪಯೋಗಿಸುವವರ ವಯಸ್ಸಿನಲ್ಲಿ ಅಂತಹ ವ್ಯತ್ಯಾಸ ಕಂಡು ಬರುವುದಿಲ್ಲ. ಜೊತೆಗೆ ಇದರ ಉಪಯೋಗದ ಪ್ರಮಾಣವು ಅಂತಿಮ ವಯಸ್ಸಾದ 35 ರಿಂದ 39 ವರ್ಷಗಳಿಗೆ ಮುಟ್ಟಿದೆ (13, 19, 27).

ನಗರ ಪ್ರದೇಶಗಳಲ್ಲಿ ಕುಟುಂಬ ಯೋಜನಾ ವಿಧಾನಗಳು ಮತ್ತು ಸೇವೆಗಳು ಹೆಚ್ಚಾಗಿ ಸರ್ಕಾರಿ ಆಸ್ಪತ್ರೆಗಳು ಮತ್ತು ಕುಟುಂಬ ಕಲ್ಯಾಣ ಕೇಂದ್ರಗಳ ಮೂಲಕ ದೊರೆಯುತ್ತಿದೆ. ಗ್ರಾಮೀಣ ಪ್ರದೇಶಗಳಲ್ಲಿ ಉಪಕೇಂದ್ರಗಳು ಮತ್ತು ಪ್ರಾಥಮಿಕ ಆರೋಗ್ಯ ಕೇಂದ್ರಗಳ ಮೂಲಕ ದೊರೆಯುತ್ತದೆ. ಇದರ ಜೊತೆಗೆ ಖಾಸಗಿ ಆಸ್ಪತ್ರೆಗಳು ಮತ್ತು ಸರ್ಕಾರೇತರ ಸಂಸ್ಥೆಗಳೂ ಕೂಡ ಈ ಸೇವೆಗಳನ್ನು ಒದಗಿಸಲು ಮುಂದೆ ಬಂದಿವೆ. ಹಿಂದಿನ ದಿನಗಳಲ್ಲಿ ಸಾಮೂಹಿಕ ಶಿಬಿರಗಳಿಗೆ ದಂಪತಿಗಳನ್ನು ಬರುವಂತೆ ಪ್ರೋತ್ಸಾಹಿಸುತ್ತಿದ್ದ ವಿಧಾನಗಳು ಆಶಾದಾಯಕವಾಗಿರಲ್ಲಿಲ್ಲ. ಅದರ ಸ್ಥಳದಲ್ಇ ಮಿನಿ ಕ್ಯಾಂಪುಗಳು ಹೆಚ್ಚು ಪ್ರವರ್ಧಮಾನಕ್ಕೆ ಬರುತ್ತಿವೆ. ಸುಮಾರು ಶೇಕಡ 90 ರಷ್ಟು ಸಂತಾನಹರಣ ಶಸ್ತ್ರಚಿಕಿತ್ಸೆಗಳು ಸಾರ್ವಜನಿಕ ಸಂಸ್ಥೆಗಳಿಂದ ನಡೆಯುತ್ತಿವೆ. ನಗರ ಪ್ರದೇಶಗಳಲ್ಲಿ ಖಾಸಗೀ ಸಂಸ್ಥೆಗಳು ತಾತ್ಕಾಲಿಕ ವಿಧಾನಗಳನ್ನು ಉಪಯೋಗಿಸುವ ಶೇಕಡ 50 ರಷ್ಟು ದಂಪತಿಗಳಿಗೆ ಸೇವೆ ಸಲ್ಲಿಸುತ್ತಿವೆ. ಬದಲಾಗಿ ಸಾರ್ವಜನಿಕ ವಲಯವು ಗ್ರಾಮೀಣ ಪ್ರದೇಶಗಳಲ್ಲಿ ಈ ಸೇವೆಗಳನ್ನು ಒದಗಿಸುವಲ್ಲಿ ಸಾರ್ವಭೌಮತ್ವವನ್ನು ಪಡೆದುಕೊಂಡಿದೆ.

ತಾಯಂದಿರ ಮತ್ತು ಮಕ್ಕಳ ಆರೋಗ್ಯ ಸೇವೆ, ದೇಶದಲ್ಲಿ ಕುಟುಂಬ ಕಲ್ಯಾಣ ಕಾರ್ಯಕ್ರಮಗಳ ಯಶಸ್ವಿಗೆ ಪ್ರಮುಖ ಅಸ್ತ್ರವೆಂದು ಪರಿಗಣಿಸಲಾಗಿದೆ. ಈ ರೀತಿಯ ಒಂದು ವಾದ ಚಾಲ್ತಿಯಲ್ಲಿದೆ. ಅದೆಂದರೆ, ತಂದೆ ತಾಯಿಗಳು ತಮ್ಮ ಮಕ್ಕಳ ಬದುಕಿಗೆ ಒಂದು ಭರವಸೆಯನ್ನು ಒದಗಿಸಿದಾಗ ಅವರು ತಾವಾಗಿಯೇ ತಮ್ಮ ಕುಟುಂಬದ ಗಾತ್ರವನ್ನು ನಿಯಂತ್ರಿಸಿಕೊಂಡಂತೆ. ಅಲ್ಲದೇ ಮಕ್ಕಳ ಬದುಕಿನ ಭರವಸೆಯ ಜೊತೆಗೆ ತಾಯಂದಿರ ಕಲ್ಯಾಣವು ಸಹ ಕುಟುಂಬ ಕಲ್ಯಾಣ ಕಾರ್ಯಕ್ರಮದ ಯಶಸ್ವಿಗೆ ಇರುವ ಪೂರ್ವ ಪರಿಸ್ಥಿತಿ ಎಂದು ಪರಿಗಣಿಸಲಾಗಿದೆ. ಆದ್ದರಿಂದ ಹೊಸದಾಗಿ ಅಸ್ಜಿತ್ವಕ್ಕೆ ಬಂದ MCH ಕಾರ್ಯಕ್ರಮವನ್ನು 'ಮಗುವಿನ ಸಂರಕ್ಷಣೆ ಮತ್ತು ಸುರಕ್ಷಿತ ತಾಯ್ತನದ ಕಾರ್ಯಕ್ರಮ' (Child Survival and Safe Motherhood Programme) ಎಂದು ಅರ್ಥೈಸಲಾಗಿದೆ.

ತಾಯಂದಿರ ಕಲ್ಯಾಣ ಕಾರ್ಯಕ್ರಮದಲ್ಲಿ ಇದುವರೆಗಿನ ಬೆಳವಣಿಗೆಗಳು ಸಾಕಷ್ಟು ಪ್ರಭಾವಕಾರಿಯಾಗಿವೆ. ಆದರೂ ಈ ದಿಸೆಯಲ್ಲಿ ಮತ್ತಷ್ಟು ಹೆಚ್ಚು ಸಾಧನೆಗಳಾಗ ಬೇಕಾಗಿದೆ. ಆರೋಗ್ಯ ಕಾರ್ಯಕರ್ತರ ಭೇಟಿಯ ಮೂಲಕ ಕಬ್ಬಿಣ ಮತ್ತು ಪೋಲಿಕ್‌ ಆಸಿಡ್‌ ಮಾತ್ರೆಗಳ ವಿತರಣೆ, ಧುನುರ್ವಾಯು ನಿರೋಧಕ ಚುಚ್ಚು ಮದ್ದು ಮುಂತಾದವುಗಳನ್ನು ವಿತರಿಸುವುದರ ಮೂಲಕ ಹೆಚ್ಚಿನ ಪ್ರಮಾಣದ ತಾಯಂದಿರ ಸೇವೆಗಳು ದೊರೆಯುತ್ತಿವೆ. ಸುಮಾರು ಶೇಕಡ 60 ರಷ್ಟು ತಾಯಂದಿರು ತಮ್ಮ ಕೊನೆಯ ಮಗು ಗರ್ಭದಲ್ಲಿದ್ದಾಗ ಕನಿಷ್ಟ ಒಂದಾದರೂ ಧನುರ್ವಾಯು ನಿರೋಧಕ ಚುಚ್ಚುಮದ್ದನ್ನು ಹಾಕಿಸಿಕೊಂಡಿರುವುದು ಕಂಡುಬಂದಿದೆ. ವಯಸ್ಕ ತಾಯಂದಿರಲ್ಲಿ. (35 ವರ್ಷಗಳಿಗಿಂತ ಕಡಿಮೆ ವಯಸ್ಸಿನ ತಾಯಂದಿರು) ಕಡಿಮೆ ಜನನ ನೀಡುವ ಗರ್ಭಿಣಿಯರು, ಅಕ್ಷರಸ್ಥರು ಮತ್ತು ವಿದ್ಯಾವಂತರಲ್ಲಿ ಇದರ ಬಳಕೆಯು ಹೆಚ್ಚಿನ ಪ್ರಮಾಣದಲ್ಲಿದೆ. ಅದೇ ರೀತಿ, ಸುಮಾರು ಅರ್ಥದಷ್ಟು ತಾಯಂದಿರು ಅಪೌಷ್ಠಿಕತೆಯಿಂದ ಉಂಟಾಗುವ ರಕ್ತ ಹೀನತೆಯನ್ನು ತಡೆಗಟ್ಟಲು ಕಬ್ಬಿಣ ಮತ್ತು ಪೋಲಿಕ್‌ ಆಸಿಡ್‌ ಮಾತ್ರೆಗಳನ್ನು ಪಡೆದುಕೊಂಡಿದ್ದಾರೆ. ಗ್ರಾಮೀಣ ಪ್ರದೇಶಗಳಲ್ಲಿ ಆರೋಗ್ಯ ಕಾರ್ಯಕರ್ತರ ಮನೆ ಮನೆಗಳ ಭೇಟಿ ಸರ್ವೇಸಾಮಾನ್ಯವಾಗಿದೆ. ಅಲ್ಲಿ ಒಬ್ಬ ಆರೋಗ್ಯ ಕಾರ್ಯಕರ್ತರು ಸುಮಾರು ಕಾಲು ಭಾಗದಷ್ಟು ಗರ್ಭಿಣಿ ಸ್ತ್ರೀಯಯರನ್ನು ಸಂದರ್ಶಿಸಿದ್ದಾರೆ. ಸುಮಾರು ಶೇಕಡ 50ರಷ್ಟು ಗರ್ಭಿಣಿ ಸ್ತ್ರೀಯರು ವೈದ್ಯರಿಂದ ಇಲ್ಲವೇ, ಆರೋಗ್ಯ  ಕಾರ್ಯಕರ್ತರುಗಳಿಂದ ಪರೀಕ್ಷಿಸಲ್ಪಟ್ಟಿದ್ದಾರೆ. ಆದ್ದರಿಂದ ಗರ್ಭಿಣಿ ಸ್ತ್ರೀಯರ ಪರೀಕ್ಷೆಯಲ್ಲಿ
ಆರೋಗ್ಯ ಕಾರ್ಯಕರ್ತರ ಭೇಟಿ ಹೆಚ್ಚು ನಿರ್ಣಾಯಕ ಪಾತ್ರವನ್ನು ವಹಿಸುತ್ತಿದೆ ಎನ್ನಬಹುದು. ಆದರೂ ಈ ದಿಸೆಯಲ್ಲಿ ಮತ್ತಷ್ಟು ಸುಧಾರಣೆ ತರುವ ಅವಶ್ಯಕತೆ ಇದೆ.
ಕಳೆದ ಕೆಲವು ವರ್ಷಗಳ ಅವಧಿಯಲ್ಲಿ ಮಾಡಿದ ಮತ್ತೊಂದು ಸಾಧನೆ ಎಂದರೆ, ತರಬೇತಿ ಹೊಂದಿದ ದಾದಿಯಂದಿರಿಂದ ಅಥವ ವೈದ್ಯಕೀಯ ಸಂಸ್ಥೆಗಳಲ್ಲಿ ಹೆರಿಗೆಗಳಾಗುವಂತೆ ನೋಡಿಕೊಂಡಿರುವುದು. ಇದರ ಮುಖ್ಯ ಉದ್ದೇಶವೇನೆಂದರೆ, ಸರಿಯಾದ ನಿರ್ಮಲ ಪರಿಸರದಲ್ಲಿ ಹೆರಿಗೆಗಳಾಗುವಂತೆ ನೋಡಿಕೊಳ್ಳುವುದು. ಇತ್ತೀಚಿನ ದಿನಗಳಲ್ಲಿ ಸುಮಾರು ಕಾಲು ಭಾಗದಷ್ಟು ಹೆರಿಗೆಗಳು ಆರೋಗ್ಯ ಸಂಸ್ಥೆಗಳಲ್ಲಿ ನಡೆದರೆ. ಉಳಿದವುಗಳು ಮನೆಗಳಲ್ಲಿ ನಡೆದಿವೆ. ಈ ವಿಚಾರದಲ್ಲಿಯೂ ಸಹ ರಾಜ್ಯ ರಾಜ್ಯಗಳ ನಡುವೆ ಹೆಚ್ಚಿನ ಪ್ರಮಾಣದ ವ್ಯತ್ಯಾಸಗಳಿರುವುದನ್ನು ಗುರುತಿಸಬಹುದಾಗಿದೆ. ಎಲ್ಲಾ ರಾಜ್ಯಗಳಲ್ಲಿಯೂ ಸಹ, ನಗರ ಪ್ರದೇಶಗಳಲ್ಲಿ ಆರೋಗ್ಯ ಸೌಲಭ್ಯಗಳಿಂದಾದ ಹೆರಿಗೆಗಳ ಪ್ರಮಾಣ ಗ್ರಾಮೀಣ ಪ್ರದೇಶಗಳಿಗಿಂತ ತು0ಬಾ ಹೆಚ್ಚಿನ ಪ್ರಮಾಣದಲ್ಲಿರುವುದು. ಕಂಡುಬರುತ್ತದೆ. ಇದರ ಫಲ ಇನ್ನಿತರ ಚುಚ್ಚುಮದ್ದು ಮತ್ತು ಕುಟುಂಬ ಯೋಜನೆಯ ಬಳಕೆಗೆ ಅವಕಾಶ ಮಾಡಿಕೊಟ್ಟಿದೆ. 

ಮಕ್ಕಳ ಆರೋಗ್ಯ
ಮಕ್ಕಳ ಆರೋಗ್ಯಕ್ಕೆ ಸಂಬಂಧಿಸಿದಂತೆ, ಇತ್ತೀಚಿನ ದಿನಗಳಲ್ಲಿ ಕೆಲವು ಕಾರ್ಯಕ್ರಮಗಳನ್ನು ಜಾರಿಗೊಳಿಸಲಾಯಿತು. ಇದು ಮಕ್ಕಳ 6 ಮಾರಕ ರೋಗಗಳ ವಿರುದ್ದ ಹಾಕುವ ಚುಚ್ಚುಮದ್ದು, ಮಗುವಿನ ಅತಿಸಾರ ಬೇಧಿಯ ವಿರುದ್ಧ ಪುನರ್‌ ಜಲೀಕರಣ (ಜೀವಜಲ) ಕಾರ್ಯಕ್ರಮ (ORS), ಅಪೌಷ್ಠಿಕತೆಯಿಂದ ನರಳುವ ಮಕ್ಕಳಿಗೆ ವಿಶೇಷ ಪೌಷ್ಠಿಕ ಆಹಾರ ಮುಂತಾದ ಕಾರ್ಯಕ್ರಮಗಳನ್ನು ಒಳಗೊಂಡಿದೆ. ಈ ಎಲ್ಲಾ ಕಾರ್ಯಕ್ರಮಗಳು ಮಕ್ಕಳ ಉಳಿಯುವಿಕೆಯ ಸಾಧ್ಯತೆಗಳನ್ನು, ಆರೋಗ್ಯ ಮತ್ತು ಪೌಷ್ಠಿಕತೆಯನ್ನು ಹೆಚ್ಚಿಸುವ ದಿಸೆಯಲ್ಲಿ ಕೆಲಸ ಮಾಡಿವೆ. ಮಕ್ಕಳ 6 ಮಾರಕ ರೋಗಗಳ ವಿರುದ್ಧ ನಡೆಸುವ ರಕ್ಷಣಾ ಚುಚ್ಚುಮದ್ದು (ಕ್ಷಯ, ಪೋಲಿಯೋ, ಗಂಟಲುಬೇನೆ, ನಾಯಿ ಕೆಮ್ಮ, ಧನುರ್ವಾಯು ಮತ್ತು ದಢಾರ) ದೇಶದ ಮಕ್ಕಳ ಆರೋಗ್ಯದಲ್ಲಿ ಒಮದು ಆಧಾರ ಸ್ಥಂಭವೆಂದು ಪರಿಗಣಿಸಲಾಗಿದೆ. 1985-86 ರಲ್ಲಿ ಪ್ರಾರಂಭವಾದ ಸಾರ್ವತ್ರಿಕ ರಕ್ಷಣಾ ಚುಚ್ಚುಮದ್ದು ಕಾರ್ಯಕ್ರಮ (UIP) ವು 7 ತಾಂತ್ರಿಕ ರಾಯಭಾರಿಗಳಲ್ಲಿ ಒಂದು ಎಂದು ಪರಿಗಣಿಸಲಾಗಿದೆ. ಈ ಕಾರ‍್ಯಕ್ರಮದ ಒಂದು ಮುಖ್ಯ ಉದ್ದೇಶವೆಂದರೆ, 1990 ರ ವೇಳೆಗೆ ಸುಮಾರು ಶೇಕಡ 80 ರಷ್ಟು ಮಕ್ಕಳನ್ನು ಲಸಿಕಾ ಕಾರ್ಯಕ್ರಮದ ವ್ಯಾಪ್ತಿಗೆ ಒಳಪಡಿಸುವುದಾಗಿತ್ತು. ಇದರಲ್ಲಿ 9 ತಿಂಗಳ ನಂತರ ಕೊಡುವ ಮೀಸಲ್ಸ್‌ ಬಿಟ್ಟು ಉಳಿದ ಎಲ್ಲಾ ಲಸಿಕಾ ಕಾರ್ಯಕ್ರಮದ ಸುಧಾರಣೆಯು ಸಾಧಾರಣವಾಗಿತ್ತು. ಬಿಸಿಜಿ, ಡಿಪಿಟಿ ಮತ್ತು ಪೋಲಿಯೋ ಬಳಕೆ ಶೇಕಡ 70 ರಿಂದ 80 ರಷ್ಟಿದ್ದರೆ ಮೀಸಲು ಅಳವಡಿಕೆಯು ತುಂಬಾ ಕಡಿಮೆ ಪ್ರಮಾಣದಲ್ಲಿರುವುದು ತಿಳಿದು ಬಂದಿದೆ. ಇದು ಸುಮಾರು ಶೇಕಡ 52 ರಷ್ಟಿದ್ದುದರಿಂದ ಈ ಕಾರ್ಯಕ್ರಮದಲ್ಲಿ ಒಟ್ಟಾರೆ ಅಳವಡಿಕೆಯ ಪ್ರಮಾಣ ಕಡಿಮೆಯಾಗಿದೆ. ಈ ಕಾರ್ಯಕ್ರಮದಲ್ಲಿ ಸಂಪ್ರದಾಯದಂತೆ ಗಂಡು ಮಕ್ಕಳು ಹೆಣ್ಣು ಮಕ್ಕಳಿಗಿಂತ ಹೆಚ್ಚು ಅನುಕೂಲ ಪಡೆದಿರುತ್ತಾರೆ. ನಗರ ಪ್ರದೇಶಗಳು ಗ್ರಾಮೀಣ ಪ್ರದೇಶಗಳಿಗಿಂತ ಉತ್ತಮ ಸ್ಥಾನ ಪಡೆದಿವೆ. ಅಲ್ಲದೇ ಅನಕ್ಷರಸ್ಥರಿಗಿಂತ ವಿದ್ಯಾವಂತ ತಾಯಂದಿರು ತಮ್ಮ ಮಕ್ಕಳನ್ನು ಈ ರೋಗಗಳಿಂದ ಉತ್ತಮವಾಗಿ ರಕ್ಷಿಸಬಲ್ಲರು. ಆದರೂ ಸಹ, ದೇಶದ ವಿವಿಧ ಪ್ರದೇಶ ಮತ್ತು ರಾಜ್ಯಗಳಲ್ಲಿ ಹೆಚ್ಚಿನ ಪ್ರಮಾಣದ ವ್ಯತ್ಯಾಸಗಳಿರುವುದು ಕಂಡು ಬಂದಿದೆ.

ಪುನರ್‌ ಜಲೀಕರಣ ಅಥವಾ ಜೀವಜಲ (ORS) ಕಾರ್ಯಕ್ರಮವು ಮಗುವಿನ ಉಳಿಯುವಿಕೆಯಲ್ಲಿ ಬಹಳ ಮಹತ್ವಪೂರ್ಣ ಕಾರ್ಯಕ್ರಮವಾಗಿದೆ. ಈ ಕಾರ್ಯಕ್ರಮದ ಪ್ರಮುಖ ಉದ್ದೇಶವೇನೆಂದರೆ ಮಗುವಿಗೆ ಬರುವ ಅತಿಸಾರ ಬೇಧಿಯ ಕಾರಣ ಹಾಗೂ ಗುಣಪಡಿಸುವಿಕೆಯ ಬಗ್ಗೆ ಸ್ತ್ರೀಯರಿಗೆ ಮತ್ತು ಸಮಾಜದ ವಿವಿದ ವರ್ಗಗಗಳಿಗೆ ತಿಳುವಳಿಕೆಯನ್ನು ಹೆಚ್ಚಿಸುವುದಾಗಿದೆ. ಅಲ್ಲದೇ ಈ ಕಾರ್ಯಕ್ರಮವು ಶಿಫಾರಸ್ಸು ಮಾಡಿದ ಉಪ್ಪುನೀರು ಮತ್ತು ಸಕ್ಕರೆಯಿಂದ ತಯಾರಿಸಲ್ಪಟ್ಟ ಮನೆಯಲ್ಲಿ ನಿರ್ಮಿಸಿದ ದ್ರಾವಣದ ಉಪಯೋಗವನ್ನು ಉತ್ತೇಜಿಸುವುದಾಗಿದೆ. ಮಾಧ್ಯಮಗಳು ORS ಮತ್ತು ORHS ಗಳನ್ನು ಪ್ರಸಾರ ಮಾಡುವಲ್ಲಿ ಹೆಚ್ಚು ಆಸಕ್ತಿ ವಹಿಸಿವೆ. ಆದರೂ ಸಹ ORS ನ ಉಪಯೋಗವು ಹೆಚ್ಚಿನ ಪ್ರಮಾಣದಲ್ಲಿ ಚಾಲ್ತಿಯಲ್ಲಿರುವುದು ಕಂಡುಬಂದಿಲ್ಲ. ರಾಷ್ಟ್ರೀಯ ಕುಟುಂಬ ಆರೋಗ್ಯ ಸಮೀಕ್ಷೆಯ (NFHS) ಪ್ರಕಾರ ಕೇವಲ ಸುಮಾರು ಮೂರನೆಯ ಒಂದು ಬಾಗದಷ್ಟು ಅತಿ ಸಾರ ಬೇಧಿಯ ಮಕ್ಕಳು ORS ಇಲ್ಲವೆ. RHS ನಿಂದ ಉಪಚರಿಸಲ್ಪಟ್ಟಿದ್ದಾರೆ (13,19).

ಇನ್ನಿತರ ಕಾರ್ಯಕ್ರಮಗಳಲ್ಲಿ, ಮಗುವಿನ ಸಮಗ್ರ. ಅಭಿವೃದ್ಧಿ ಯೋಜನೆ (ICDS) ಕಾರ್ಯಕ್ರಮವನ್ನು ದೇಶದಲ್ಲಿನ ಕೆಲವೊಂದು ಆಯ್ದ ಮತ್ತು ಅಭಿವೃದ್ಧಿ ಹೊಂದಿದ ಬ್ಲಾಕ್‌ಗಳಲ್ಲಿ ಜಾರಿಗೊಳಿಸಲಾಗಿದೆ. ಜೊತೆಗೆ ಆಯೋಡಿನ್‌ಯುಕ್ತ ಉಪ್ಪನ್ನು, ಬಳಸದೇ ಇರುವುದರಿಂದ ಉಂಟಾಗುವ ತೊಂದರೆಗಳ ವಿರುದ್ದ ಕಾರ್ಯಕ್ರಮ ಮತ್ತು ಫಲ್ಸ್‌ ಪೋಲಿಯೋ ಕಾರ್ಯಕ್ರಮಗಳನ್ನು ಇತ್ತೀಚೆಗೆ ಪ್ರಾರಂಭಿಸಲಾಗಿದೆ. ತಾಯಿ ಮತ್ತು ಮಗುವಿನ ಕಲ್ಯಾಣದಲ್ಲಿ ಗುರುತರವಾದ ಸಾಧನೆಯನ್ನು ಮಾಡಿದ್ದರೂ ಸಹ ICDS ಕಾರ್ಯಕ್ರಮದ ಒಟ್ಟಾರೆ ಬೆಳವಣಿಗೆಯನ್ನೂ ಬೆರಳು. ಮಾಡಿ ತೋರಿಸುವುದು ಕಷ್ಟದ ಕೆಲಸವಾಗಿದೆ. ಆದರೂ ಸಹ, ರಾಷ್ಟ್ರೀಯ ಕುಟುಂಬ ಆರೋಗ್ಯ ಸಮೀಕ್ಷೆಯ (NFHS) ಪ್ರಕಾರ ಸುಮಾರು ಅರ್ಧದಷ್ಟು ಮಕ್ಕಳು ದೇಶದಲ್ಲಿ ತೀವ್ರವಾದ ಅಪೌಷ್ಠಿಕತೆ ಅಲ್ಲದೇ ಬಹುಕಾಲದಿಂದ ಅಪೌಷ್ಠಿಕತೆಯಲ್ಲಿರುವುದು ತಿಳಿದು ಬಂದಿರುವ ವಿಚಾರವಾಗಿದೆ.

ಜನಸಂಖ್ಯಾ ನಿಯಂತ್ರಣದ ಈ ಎಲ್ಲಾ ಪ್ರಯತ್ನಗಳ ಪ್ರತಿಫಲವೇನು ಎಂದಾಗ, ಖಂಡಿತವಾಗಿಯು ನಾವು ಗುರುತಿಸುವಂತಹ ಸಾಧನೆಗಳನ್ನು ಮಾಡಿದ್ದೇವೆ ಎಂದು ಹೇಳಬೇಕಾಗುತ್ತದೆ. ಈಗ ಅತ್ಯಗತ್ಯವಾಗಿ ಮಾಡಬೇಕಾದ ಕೆಲಸವೇನೆಂದರೆ ಹೆಚ್ಚು ವಿಸ್ತೃತವಾದ ವಿಶ್ಲೇಷಣೆ. ಇದ ಸಂಬಂಧಿಸಿದ ಅಂಶಗಳನ್ನು ಗುರುತಿಸಿ ಸ್ಥಳೀಯ ಪರಿಸ್ಥಿತಿಗಳನ್ನು ಅರ್ಥಮಾಡಿಕೊಂಡು ಅಲ್ಲಿನ ಅಗತ್ಯಗಳಿಗೆ ಹೊಂದಿಕೊಳ್ಳುವಂತಹ ನೀತಿಗಳನ್ನು ರೂಪಿಸಬೇಕಾಗಿದೆ: ಅದಕ್ಕೆ ಹೊಂದಿಕೊಳ್ಳುವಂತಹ ಕಾರ್ಯಕ್ರಮಗಳು ಮತ್ತು ಕೌಶಲ್ಯಗಳೊಡನೆ ಹೊರ ಬರಬೇಕಾಗಿದೆ. ಸ್ಥಳೀಯ ಅಗತ್ಯಗಳು ಮತ್ತು ಅವಶ್ಯಕತೆಗಳಿಗೆ ಹೊಂದಿಕೊಳ್ಳುವಂತಹ ಪ್ರಾಂತೀಯ ದೃಷ್ಟಿಕೋನದ ಉಪಯುಕ್ತವಾದ ಆಳತೆಗೋಲಿನಿಂದ ವಿಶ್ಲೇಷಣೆ ಮಾಡಬೇಕಾಗಿದೆ. ಈ ಒಂದು ಪರಿಸ್ಥಿತಿಯು ರಾಜ್ಕದ ಗಡಿಯನ್ನು ದಾಟಿ ನಿಲ್ಲಬಹುದು. ಈ ಸನ್ನಿವೇಶದಲ್ಲಿ ಸಂಪೂರ್ಣ ನೀತಿ. ನಿರೂಪಣೆ, ಸಂತಾನೋತ್ಪತ್ತಿಯನ್ನು ಕ್ರಮಪಡಿಸುವಿಕೆ, ಜಾರಿ ಕಾರ್ಯಕ್ರಮಗಳಲ್ಲಿ ಕೇಂದ್ರ ಸರ್ಕಾರವು ತಟಸ್ತವಾಗಿ ಹಣಕಾಸಿನ, ತಾಂತ್ರಿಕ ಮತ್ತು ವ್ಯವಸ್ಥಾಪಕನಂತೆ ಬೆಂಬಲ ನೀಡುವಾಗ ರಾಜ್ಯ ಸರ್ಕಾರಗಳು ಪ್ರಮುಖವಾದ ಪಾತ್ರ ವಹಿಸಬೇಕಾಗಿದೆ. ಜನಸಂಖ್ಯಾ ನೀತಿ, ಕಾರ್ಯಕ್ರಮದ ಗುರಿ ಮತ್ತು ಕಾರ್ಯಕ್ರಮದ ಕೌಶಲ್ಯತೆಗಳು ರಾಜ್ಯಗಳ ಜವಬ್ದಾರಿಯಾಗಿರುವಾಗ ಭಾರತವು ನಿಜವಾಗಿಯೂ ಜನಸಂಖ್ಯಾ ಬದಲಾವಣೆಯ ಮಟ್ಟವನ್ನು ತಲುಪಿದೆ ಎಂದು ಹೇಳಬಹುದು. ಆದ್ದರಿಂದ ಸ್ಥಳೀಯ ಪರಿಸ್ಥಿತಿಗಳನ್ನು ಮತ್ತು ಹಿನ್ನೆಲೆಗಳನ್ನು ದೃಷ್ಟಿಯಲ್ಲಿಟ್ಟುಕೊಂಡು ಕಾರ್ಯಕ್ರಮಗಳು ಮತ್ತು ಕೌಶಲ್ಯಗಳನ್ನು ಹೆಚ್ಚು ವಿಸ್ತೃತವಾಗಿ ನಿರೂಪಿಸಬೇಕಾಗಿದೆ ಎಂದು ಯಾರಾದರೂ ವಾದಿಸಬಹುದು. ಇದಕ್ಕೆ ಸಂಬಂದಿಸಿದಂತೆ ಜನಸಂಖ್ಯಾ ನೀತಿಯ ಪರಿಣಿತ ಗುಂಪು ರಾಷ್ಟ್ರೀಯ ಜನಸಂಖ್ಯಾ ನೀತಿಯ ಕರಡು ವರದಿಯಲ್ಲಿ ಇದೇ ರೀತಿಯ ಅಭಿಪ್ರಾಯವನ್ನು ವ್ಯಕ್ತಪಡಿಸಿದೆ (8) ಜನಸಂಖ್ಯಾ ಸ್ಥಿರೀಕರಣದ ಕೌಶಲ್ಯಗಳು, ಸಂತಾನೋತ್ಪತ್ತಿಯ ಪ್ರಮಾಣ, ಮರಣಪ್ರಮಾಣ ಮತ್ತು ಶಿಶುಮರಣ ಪ್ರಮಾಣಗಳು ರಾಜ್ಯಗಳಲ್ಲಿ ಪ್ರಬಲವಾಗಿ ಮತ್ತು ಹೆಚ್ಚು ವಿಸ್ತಾರವಾಗಿ ವೈವಿಧ್ಯತೆಯಿಂದ ಕೂಡಿರುವುದನ್ನು ದೃಷ್ಟಿಯಲ್ಲಿಟ್ಟು ಕೊಳ್ಳಬೇಕಾಗುತ್ತದೆ. ಪ್ರತಿಯೊಂದು ಸ್ಥಳದಲ್ಲಿಯೂ ಪ್ರಭಲವಾಗಿರುವ ಸಾಮಾಜಿಕ ಮತ್ತು ಆರ್ಥಿಕ ಅಂಶಗಳಿಗೆ ಅನ್ವಯವಾಗುವಂತಹ ನೀತಿಗಳನ್ನು ಮತ್ತು ಕಾರ್ಯಕ್ರಮಗಳನ್ನು ಹೆಣೆಯಬೇಕಾಗಿದೆ. ಆದ್ದರಿಂದ ಈ  ಜನಸಂಖ್ಯಾ ನೀತಿಯು ವಿಷಯವನ್ನಾದರಿಸಿ ರಚಿತವಾಗಬೇಕಾಗಿದೆ. ಅಲ್ಲದೇ ಇದನ್ನು ಸ್ಥಳೀಯವಾಗಿ ಯೋಚಿಸಿ ಯೋಜಿಸಬೇಕಾಗಿದ್ದು ರಾಷ್ಟ್ರೀಯ ಮಟ್ಟದಲ್ಲಿ ಪೋಷಿಸಬೇಕಾಗಿದೆ.

ಶಬ್ದ ಕೋಶ
(GLOSSARY)

ಜನನ ದರ 				:	ಒಂದು ವರ್ಷದ ಅವಧಿಯಲ್ಲಿ ಪ್ರತಿಸಾವಿರ
                                           ಜನಸಂಖ್ಯೆಗೆ ಸಂಭವಿಸುವ ಜೀವಂತ 
                                           ಜನನಗಳ ಸಂಖ್ಯೆ.

Crude Birth Rate (CBR)	:	Number of live births per 1000   
                                                         Population during the year.

ಮರಣ ದರ				:	ಒಂದು ವರ್ಷದ ಅವಧಿಯಲ್ಲಿ ಪ್ರತಿ ಸಾವಿರ 
                                           ಜಸಂಖ್ಯೆಗೆ ಸಂಭವಿಸುವ ಮರಣಗಳ ಸಂಖ್ಯೆ.

Crude Date Rate (CBR)	:	Number of live Deaths per 1000   
                                                         Population during the year.

ಶಿಶುಮರಣ ದರ			:	ಒಂದು ವರ್ಷದ ಅವಧಿಯಲ್ಲಿ ಪ್ರತಿ ಸಾವಿರ 
ಜೀವಂತ ಜನನಗಳಲ್ಲಿ ಒಂದು ವರ್ಷ ತುಂಬುವ ಮೊದಲೇ ಸಂಭವಿಸುವ ಶಿಶುಗಳ ಮರಣಗಳ ಸಂಖ್ಯೆ.

Infant Mortality Rate (IMR)	:	Number of Infant deaths under one 
year of age in a year per 1000 live 
births of the same year.

ಲಿಂಗ ಪ್ರಮಾಣ			:	ಪ್ರತಿ ಸಾವಿರ ಪುರುಷ ಜನಸಂಖ್ಯೆಗೆ ಇರುವ 
                                           ಸ್ತ್ರೀಯರ್‍ ಸಂಖ್ಯೆ.
Sex Ratio				:	Number of Females per 1000 males in 
a population.

ಜನಸಾಂದ್ರತೆ			:	ಒಂದು ಚದರ ಕಿ.ಮೀ. ವಿಸ್ತೀರ್ಣ ಪ್ರಾದೇಶದಲ್ಲಿ 
                                           ವಾಸಿಸುವ ಒಟ್ಟು ಜನಸಂಖ್ಯೆ.

Population Density		: 	Number of persons per Sq. K.M. Area.


ಸಾಮಾನ್ಯ ಫಲಶಕ್ತಿ ದರ 		:	ಹೆಂಗಸರು ತಮ್ಮ ಸಂತಾನೋತ್ಪತ್ತಿಯ 
                                           ಕಾಲದಲ್ಲಿ ಅಂದರೆ 15 ರಿಂದ 49 ವರ್ಷಗಳ  
                                           ಅವಧಿಯಲ್ಲಿ ಪಡೆಯುವ ಸರಾಸರಿ ಜೀವಂತ           
                                           ಮಕ್ಕಳ ಸಂಖ್ಯೆ

General Fertility Rate (GFR)  :	Number of live births per 1000 
                                                         women in the Reproductive age group 
                                                         (15-49) in a given year.

ಅರ್ಹದಂಪತಿಗಳು			 :	15 ರಿಂದ 49  ವರ್ಷ ವಯೋಮಿತಿಯಲ್ಲಿರುವ            
                                           ವಿವಾಹಿತ ದಂಪತಿಗಳು

Eligible Couples (EC)		 :	Married Couples under the age of 
                                                         15- 49 years.

ಜೀವನಾವಧಿ				 :	 ಪುಸ್ತಕ ಮರಣದರದ ಪರಿಸ್ಥತಿಯಲ್ಲಿ     
                                            ಹೊಸದಾಗಿ ಹುಟ್ಟಿದ ಮಗುವಿನ ಸರಾಸರಿ  
                                            ಬದುಕುವ ವರ್ಷಗಳು.


Expectation of Life at birth	:	 Average number of years a new born                  
                                                          child is expected to live under current  
                                                          mortality conditions.

ನಗರೀಕರಣ				:	 ಪಟ್ಟಣ – ನಗರಗಳ ಬೆಳವಣಿಗೆಯ ಪ್ರಕ್ರಿಯೆ

Urbanisation			:	  The process of urban growth and 
                                                           concentration.

  ಪಟ್ಟಿ 1 : ಜನಸಂಖ್ಯಾ ಮೂಲ ಸೂಚಕಗಳು – ಕರ್ನಾಟಕ ಮತ್ತು ಭಾರತ
Table 1 : Basic Demographic Indicators – Karnataka and India
							 ಅವಧಿ	 ಕರ್ನಾಟಕ 	   ಭಾರತ
INDEX						(Period)    (Karnataka)    (India)
ಜನಸಂಖ್ಯೆ ಶೇಕಡವಾರು ಬೆಳವಣಿಗೆ
(Per cent population increase)		          (1981-91) 	       21.1	      23.9
ಜನಸಾಂದ್ರತೆ (ಪ್ರತಿ ಚದರ ಕಿ,ಮೀ.ಗೆ ಜನಸಂಖ್ಯೆ)
(Density population /Km)		                        (1991) 	       235	       273
ನಗರ ಜನಸಂಖ್ಯೆ ಶೇಕಡ 
(Per cent Urban)		                                    (1991) 	       30.9	      26.1
ಲಿಂಗ ಪ್ರಮಾಣ
(Sex Ratio)		                                               (1991) 	       960	       927
ಸಾಕ್ಷರತಾ ಪ್ರಮಾಣ
(Per cent Literate)		                                   (1991) 	       56.0	      52.2
ಜನನ ಪ್ರಮಾಣ
(Crude Birth Rate)		                                   (1994) 	       24.9	      28.6
ಒಟ್ಟು ಪಲಶಕ್ತಿಯ ಪ್ರಮಾಣ
(Total Fertility Rate)		                        (1992) 	        3.0	       3.6
ಕುಟುಂಬಯೋನೆಗೊಳಪಟ್ಟ ದಂಪತಿಗಳ ಪ್ರಮಾಣ
(Couple protection Rate)		                        (1993) 	       48.2	      43.5
ಕುಶಲ ಸೇವೆಗಳಿಂದಾದ ಹೆರಿಗೆಗಳ ಪ್ರಮಾಣ
(Percentage of Deliveries 
Receiving Medical Attention)		            (1992) 	       66.0	      47.4
ಮರಣಿ ಪ್ರಮಾಣ
(Crude Death Rate)		                       (1994) 	         8.1	       9.2
ತಾಯಂದಿರ ಮರಣ ಪ್ರಮಾಣ
(Maternal Mortality Rate)		            (1992) 	        450	      453
ಶಿಶು ಮರಣ ದರ
(Infant Mortality Rate)		                       (1992) 	          72	        78

ಐದು ವರ್ಷದೊಳಗಿನ ಶಿಶು ಮರಣ ಪ್ರಮಾಣ
(Under-Five  Mortality Rate)		            (1990) 	        107	       125
ನಿರೀಕ್ಷಿತ ಬದುಕುವ ಕಾಲವಧಿ
(Expectation of Life at Birth)		            (1990) 	       62.2	      58.7
ವೈದ್ಯಕೀಯ ಜನಶಕ್ತಿ ಪ್ರತಿ ಲಕ್ಷ ಜನಸಂಖ್ಯೆಗೆ
(Medical Manpower/Lakh Population)         (1991-92) 	         3.6	        3.6
ಅರೆವೈದ್ಯಕೀಯ ಜನಶಕ್ತಿ ಪ್ರತಿ ಲಕ್ಷ ಜನಸಂಖ್ಯೆಗೆ
(Paramedical Manpower/Lakh Population) (1991-92) 	       58.6	      43.7

ಸಾರ್ವಜನಿಕ ಆಸ್ಪತ್ರೆಗಳಲ್ಲಿ ಪ್ರತೀ 10,000 ಜನಸಂಖ್ಯೆಗೆ ಹಾಸಿಗೆಗಳು        
(Beds per 10,000 Population in public 
Hospitals) 						(1991) 	         8.4                7.0

ಸುರಕ್ಷಿತ ಕುಡಿಯುವ ನೀರು ಪಡೆಯುವವರು
(Access to Safe Drinking Water)    		(1991) 	       71.7              62.3
SOURCES : Office of the Registrar General and Census Commissioner, (Various    Years).
National Family Health Survery – 1992 – 93, Karnataka. K.Srinivasan and A. Shariff (eds), India : Towards population and Development Goals (1998), UNFPA.







ಪಟ್ಟಿ ೨ : ಜನಸಂಖ್ಯಾ ಸೂಚಕಗಳಲ್ಲಿನ ಪ್ರವೃತ್ತಿಗಳು, ಕರ್ನಾಟಕ, 1971-91
Table 2 : Trends in Basic Demographic Indicators – Karnataka, 1971-91
INDEX						              1971	      1981	      1991
ಜನಸಂಖ್ಯೆ 
(population)		                                             28299014 	  37135714      44977201
ಜನಸಂಖ್ಯೆಯ ಶೇಕಡ ಹೆಚ್ಚಳ ಹಿಂದಿನ ದಶಕದಿಂದ
(per cent population increase previous
 decade)		                                                24.2 	                  26.8	       21.1
ಜನಸಾಂದ್ರತೆ (ಪ್ರತಿ ಚದರ ಕಿ,ಮೀ.ಗೆ ಜನಸಂಖ್ಯೆ)
(Density population /Km)		                          153	                   194	        235
ನಗರ ಜನಸಂಖ್ಯೆ 
(Per cent Urban)		                                    24.3 	                  28.9	       30.9
ಲಿಂಗ ಪ್ರಮಾಣ
(Sex Ratio)		                                                957 	                   963	        960
0-14 ವಯೋಗುಂಪಿನ ಜನಸಂಖ್ಯೆ ಶೇಕಡ
(Per cent 0-14 years Old)	                                    42.4                   39.5	       35.5
65 + ವಯೋವೃದ್ಧರು
(Percent 65 + Years Old)	                                      3.5	                    3.9	         4.1
ಪರಿಶಿಷ್ಟ ಜಾತಿ ಜನರು
(Percent Scheduled Caste)		             13.1 	                  15.1	       16.4
ಪರಿಶಿಷ್ಟ ಪಂಗಡ ಜನರು
(Percent Scheduled Tribe)		                0.8 	                    4.9	         4.3
ಸಾಕ್ಷರತಾ ಪ್ರಮಾಣ
(Percentage Litrate)		
ಪುರುಷರು
(Male)		                       		  41.6 	                   48.8	        67.3
ಮಹಿಳೆಯವರು
(Female)		           				21.0 	        	        27.7	        44.3
ಒಟ್ಟು
(Total)		                       	            31.5 	                   38.5              56.0

ಜನನ ಪ್ರಮಾಣ
(Crude Birth Rate)		                       	 31.7 	                   28.3              26.2**
ಮರಣ ಪ್ರಮಾಣ 
(Crude Death Rate)		                       12.1	                    9.1                 8.5**
ಬೆಳವಣಿಗೆಯ ದರ
(Exponential Growth Rate)		            2.17 	                   2.37              1.92
ಪಲವತ್ತತೆಯ ದರ
(Total Fertility Rate)		                        4.4 	                    3.6                 3.1
ಶಿಶು ಮರಣ ದರ
(Infront Mortality Rate)		                         95 	                     69                 73**
ನಿರೀಕ್ಷಿತ ಆಯಸ್ಸು
(Life Expectancy)		                                      -                             -                     -
ಪುರುಷರು
(Male)		                                               U 	                  60.2+            62.1++
ಮಹಿಳೆಯರು
(Male)		                                               U	                  61.1+            63.3++

ಕುಟುಂಬ ಯೋಜನೆಗೊಳಪಟ್ಟ ದಂಪತಿಗಳ ಪ್ರಮಾಣ
(Couple protection Rate)		                        9.3 	                  23.4               48.2
U 	: 	Not Available
‘           : 	Based on the Population 5 and above for 1971 and 1981 and the   population age 7 and above for 1991.
**        :		1992, Provisional
+          :	1981-86
++        :	1986-91
Source :	Office of the Registrar General (1982, 1985, 1992, 1993, 1994),
                       Office of the Registrar General and Census Commissioner (1974), 1976, 1984a, 1987). Ministry of Health and Family Welfare (1989, 1991, 1992), National Family Health Survey, 1992, Karnataka.





ಪಟ್ಟಿ 3 :  ದಶಕವಾರು ಜನಸಂಖ್ಯಾ ಬೆಳವಣಿಗೆಯ ದರ ಶೇಕಡದಲ್ಲಿ 1901-1ಗೆ 1981-91
Table 3 : Decemal Population Grwoth Rates 1901-11 to 1981-91(per cent)
	ವಿಭಾಗಗಳು ಜಿಲ್ಲೆಗಳು
Divisions / Districts
	

1981-11
	

1911-21
	

1921-31
	

1931-41
	

1941-51
	

1951-61
	

1961-71
	

1971-81
	

1981-91

	ಬೆಂಗಳುರು ವಿಭಾಗ
Bangalore / Division
	

7.01
	

3.20
	

12.04
	

13.20
	

27.56
	

22.45
	

26.61
	

33.19
	

23.32

	ಬೆಂಗಳುರು Bangalore 
	8.47
	12.25
	22.79
	25.11
	69.77
	19.61
	48.55
	59.02
	38.00

	ಬೆಂಗಳುರು ಗ್ರಾಮೀಣ
Bangalore Rural
	

7.63
	

4.60
	

14.47
	

12.73
	

22.92
	

15.07
	

16.22
	

24.30
	

14.70

	ಚಿತ್ರದುರ್ಗ
Chitradurga
	10.43
	1.96
	14.35
	10.47
	19.56
	26.02
	27.71
	27.20
	22.67

	ಕೋಲಾರ
Kolar
	7.80
	1.57
	7.15
	14.36
	16.13
	14.18
	17.56
	25.84
	16.34

	ಶಿವಮೊಗ್ಗ 
Shimoga
	-2.59
	-4.64
	5.45
	5.93
	20.02
	53.38
	27.93
	27.30
	15.27

	ತುಮಕೂರು
Tumkur
	10.02
	5.10
	11.10
	10.73
	20.16
	18.76
	19.04
	21.51
	16.68

	ಬೆಳಗಾಂ ವಿಭಾಗ
Belgaum Division
	-1.04
	-2.23
	9.13
	1.10
	17.32
	22.36
	20.92
	23.68
	19.52

	ಬೆಳಗಾಂ
Belgaum
	-4.19
	0.46
	13.63
	13.97
	16.71
	20.53
	22.16
	22.93
	20.30

	ಬಿಜಾಪುರ
Bijapur
	13.67
	-6.65
	9.25
	12.31
	18.79
	18.87
	19.60
	20.96
	21.91

	ಧಾರವಾಡ
Dharwad
	-7.30
	0.52
	6.59
	9.08
	16.06
	23.80
	20.01
	25.76
	18.93

	ಉತ್ತರ ಕನ್ನಡ
Uttara Kannada
	-5.27
	-6.69
	4.01
	5.58
	17.37
	33.17
	23.14
	26.43
	13.65




	ಗುಲ್ಬರ್ಗಾ ವಿಭಾಗ
Gulbarga Division
	

7.75
	

-8.77
	

10.19
	

10.17
	

13.41
	

16.80
	

25.12
	

24.46
	

26.59

	ಬಳ್ಳಾರಿ
Bellary
	-0.51
	-13.45
	13.41
	9.31
	19.21
	18.29
	22.86
	32.65
	26.92

	ಬೀದರ್
Bidar
	18.95
	5.81
	9.51
	16.90
	7.45
	20.35
	24.26
	20.83
	26.12

	ಗುಲ್ಬರ್ಗಾ
Gulbarga
	9.22
	-7.94
	11.56
	8.99
	14.52
	15.31
	24.28
	19.63
	24.10

	‍ರಾಯಚೂರು
Raichur
	7.38
	-7.78
	6.58
	11.08
	11.21
	15.44
	28.75
	26.00
	29.49

	ಮೈಸೂರು ವಿಭಾಗ
Mysore Division
	

2.23
	

1.96
	

6.33
	

9.46
	

16.71
	

23.09
	

24.16
	

23.46
	

15.96

	ಚಿಕ್ಕಮಗಳೂರು
Chikkmagalur
	-5.79
	-1.45
	4.25
	3.04
	16.54
	43.05
	23.33
	23.77
	11.57

	ದಕ್ಷಿಣ ಕನ್ನಡ 
Dakshina Kannada
	
4.82
	
4.50
	
8.04
	
10.38
	
13.41
	
17.50
	
24.01
	
22.55
	
13.36

	ಹಾಸನ
Hassan
	1.61
	0.63
	2.61
	5.16
	13.93
	25.27
	23.05
	23.10
	15.67

	ಕೊಡಗು
Kodagu
	-3.12
	-6.35
	-0.31
	3.31
	35.96
	40.72
	17.18
	22.10
	5.75

	ಮಂಡ್ಯ
Mandya
	4.47
	7.59
	7.27
	9.09
	12.90
	25.49
	28.38
	22.85
	15.96

	ಮೈಸೂರು
Mysore
	3.11
	0.00
	8.16
	14.33
	20.84
	17.32
	24.28
	24.97
	21.92

	ರಾಜ್ಯ 
State
	3.60
	-1.19
	9.38
	11.09
	19.36
	21.57
	24.22
	26.75
	21.12


Source : K.N.M. Raju et. Al., Selected Indicators of population and Health, Karnataka, Bangalore, 1995 (Mimeo)



ಪಟ್ಟಿ 4 : ಕರ್ನಾಟಕದಲ್ಲಿ ಕುಟುಂಬ ಯೋಜನೆಗೊಳಪಟ್ಟ ದಂಪತಿಗಳ ಪ್ರಮಾಣ ಜಿಲ್ಲಾವಾರು ಮತ್ತು ಆಡಳಿತ ವಿಭಾಗವಾರು (ಶೇಕಡದಲ್ಲಿ)
Table 4 :  (Percentage of Couples protected by Districts and Administrative Divisions in Karnataka, 1996)

ಜಿಲ್ಲೆ ವಿಭಾಗ								ದಂಪತಿಗಳ ರಕ್ಷಣೆ
District  / Division				       (Percent Couples Protected)
ರಾಜ್ಯ
State										56.97
ಬೆಂಗಳೂರು ವಿಭಾಗ
Bangalore Division	 58.86	
ಬೆಂಗಳೂರು (ನಗರ)
Bangalore (Urban)								54.75
ಬೆಂಗಳೂರು ಗ್ರಾಮೀಣ
Bangalore Rural								65.84
ಚಿತ್ರದುರ್ಗ
Chitradurga									57.12
ಕೋಲಾರ
Kolar                                                                                                         61.16
ಶಿವಮೊಗ್ಗ 
Shimoga									64.00
ತುಮಕೂರು
Tumkur                                                                                                    58.22
ಬೆಳಗಾಂ ವಿಭಾಗ
Belgaum Division								56.10
ಬೆಳಗಾಂ
Belgaum                                                                                                  60.76
ಬಿಜಾಪುರ
Bijapur									51.67
ಧಾರವಾಡ
Dharwad                                                                                                  57.86
ಉತ್ತರ ಕನ್ನಡ
Uttara Kannada								47.05
ಗುಲ್ಬರ್ಗಾ ವಿಭಾಗ
Gulbarga Division                                                                                  45.76
ಬಳ್ಳಾರಿ
Bellary									49.43‍
ಬೀದರ್
Bidar										54.66
ಗುಲ್ಬರ್ಗಾ
Gulbarga									43.01
ರಾಯಚೂರು
Raichur									41.01
ಮೈಸೂರು ವಿಭಾಗ
Mysore Division								64.02
ಚಿಕ್ಕಮಗಳೂರು
Chikmagalur									69.12
ದಕ್ಷಿಣ ಕನ್ನಡ
Dakshina Kannada								48.44
ಹಾಸನ
Hassan									70.10
ಕೊಡಗು
Kodagu									66.49
ಮಂಡ್ಯ 
Mandya									72.75	
ಮೈಸೂರು
Mysore									67.62
Source : D & E Cell, Department of Health and Family Welfare, Government of Karnataka, Bangalore.

   ಪಟ್ಟಿ 5 :  ಕರ್ನಾಟದಲ್ಲಿ ಜಿಲ್ಲಾವಾರು ಜನಸಂಖ್ಯಾ ಬೆಳವಣಿಗೆಯ ದರ ದಂಪತಿಗಳ 
                 ರಕ್ಷಣಾದರ, ಮತ್ತು ಜನನದರ
Table 5 :  (Population Grouth Rate, Couple proctection Rate and Crude  
                 Birth Rate for Districts in Karnataka)
	ರಾಜ್ಯ 
State
ಜಿಲ್ಲೆ
Districts
	ಜನಸಂಖ್ಯಾ ಬೆಳವಣಿಗೆ
Population growth Rate
	ಕುಟುಂಬ ಯೋಜನೆಗೊಳ ಪಟ್ಟ ದಂಪತಿಗಳ ದರ
Couple protection 
Rate
	ಜನನದರ
Crude Birth 
Rate

	
	
1971-81
	
1981-91
	
1985
	
1992
	
1974-80
	
1984-90

	ಕರ್ನಾಟಕ
(Karnataka)
	
26.75
	
20.69
	
32.8
	
48.2
	
32.2
	
28.0

	ಬೆಂಗಳುರು ನಗರ
Bangalore Urban
	
59.08
	
38.0
	
28.9
	
46.9
	
31.3
	
24.6

	ಬೆಂಗಳುರು ಗ್ರಾಮೀಣ
Bangalore Rural
	
24.30
	
14.70
	
34.6
	
52.5
	
-
	
25.2

	ಬೆಳಗಾಂ
Belgaum
	
22.94

	
18.18
	
32.5
	
47.8
	
31.1
	
28.8

	ಬಳ್ಳಾರಿ
Bellary
	
32.65
	
27.09
	
30.2
	
40.3
	
35.4
	
33.4

	ಬೀದರ್
Bidar
	
20.83
	
25.65
	
25.8
	
46.9
	
34.2
	
34.9

	ಬಿಜಾಪುರ
Bijapur
	
20.96
	
21.35
	
26.2
	
46.4
	
34.3
	
32.6

	ಚಿಕ್ಕಮಗಳೂರು
Chikkmagalur
	
23.77
	
11.52
	
41.8
	
65.9
	
30.0
	
23.7

	ಚಿತ್ರದುರ್ಗ
Chitradurga
	
27.20
	
22.51
	
35.6
	
50.3
	
33.8
	
28.5

	ದಕ್ಷಿಣ ಕನ್ನಡ 
Dakshina Kannada
	
22.55
	
13.27
	
25.2
	
41.9
	
27.3
	
22.3

	ಧಾರವಾಡ
Dharwad
	
25.76
	
18.79
	
32.2
	
47.5
	
33.6
	
29.5

	ಗುಲ್ಬರ್ಗಾ
Gulbarga
	
19.63
	
23.71
	
23.3
	
32.8
	
34.8
	
35.1

	ಹಾಸನ
Hassan
	
23.10
	
15.43
	
41.1
	
64.8
	
31.0
	
25.0

	ಕೊಡಗು
Kodagu
	
22.10
	
5.05
	
39.0
	
62.9
	
27.9
	
23.1

	ಕೋಲಾರ
Kolar
	
25.64
	
16.05
	
37.8
	
51.3
	
32.6
	
26.5

	ಮಂಡ್ಯ
Mandya
	
22.85
	
15.90
	
43.5
	
65.6
	
31.9
	
24.2

	ಮೈಸೂರು 
Mysore 
	
24.97
	
21.58
	
37.4
	
63.0
	
31.1
	
25.9

	‍ರಾಯಚೂರು
Raichur
	
26.00

	
29.33
	
24.8
	
35.9
	
35.8
	
36.2

	ಶಿವಮೊಗ್ಗ 
Shimoga
	
27.30
	
14.71
	
36.1
	
57.8
	
31.6
	
25.6

	ತುಮಕೂರು
Tumkur
	
21.51
	
16.36
	
33.2
	
50.1
	
31.6
	
25.6

	ಉತ್ತರ ಕನ್ನಡ
Uttara Kannada
	
26.38
	
13.49
	
28.6

	
41.6
	
30.3
	
24.9


Source : 
1. Ashish Bose. 1991 “Demographic Diversity of India, 1991 Census, State and District level Data a Reference Book”. B.R. publishing Corporation, Delhi.
2. Evaluation and Intelligence Division, Ministry of Health and Family Welfare, Department Family Welfare, 1987. District-wise Couple protection Rates as on 31 st March 1987.
3. Evaluation and Intelligence Division, Ministry of Helath and Family Welfare Department of Family Welfare, Ministry of Health and Family Welfare.
4. Government of India, New Delhi, 1922, “ Analytical Review of Couple protection Rates 1991-92.
5. P.N. Mari Bhatt, Contouts of Fertility Decline in India: A District Level Study Based on the 1991 Census, in K. Srinivasan (ed) Population policy and Reproductive Health, Hindustan publishing Corporation, New Delhi, 1996 PP.169


ಪಟ್ಟಿ 6 :  ಸರಾಸರಿ ವಿವಾಹದ ವಯಸ್ಸು ಆಯ್ದ ಮೂಲಗಳಿಂದ, ಕರ್ನಾಟಕ 1961-92
Table 6 : Singulate Mean Age at Marriage from Selected Sources, Karnataka 1961-92/93
	SOURCE
	ಸರಾಸರಿ ವಿವಾಹದ ವಯಸ್ಸು
Singulate Mean Age at Marriage

	
	
	
	

	1961 ಜನಗಣತಿ
(1961 Census)
	
24.7
	
16.4
	
8.3

	1971 ಜನಗಣತಿ
(1971 Census)
	
25.2
	
17.9
	
7.3

	1981 ಜನಗಣತಿ
(1981 Census)
	
26.0
	
19.3
	
6.7

	1991-93 ರಾಷ್ಟ್ರೀಯ ಕುಟುಂಬ ಆರ‍್ಯೋಗ ಸಮೀಕ್ಷೆ
(1991-93 NFHS)
	
	
	

	ನಗರ
(Urban)
	
27.0
	
20.8
	
6.2


	ಗ್ರಾಮೀಣ
(Rural)
	
25.0
	
19.0
	
6.6


	ಒಟ್ಟು
(Total)
	
26.1
	
19.6
	
6.5




Source: National Family Health Survey, 1992-93, Karnataka.




ಪಟ್ಟಿ 7 :  ಸಾಕ್ಷರತಾ ಪ್ರಮಾಣ ಲಿಂಗ ಹಾಗೂ ವಸತಿಗನುಸಾರವಾಗಿ
(Table 7 : Percentage of Litrates by sex and Residence).
	ವಿಭಾಗಗಳು ಜಿಲ್ಲೆಗಳು
Divisions / Districts
	
                                                                            ಗ್ರಾಮೀಣ                   ನಗರ

	
	ಒಟ್ಟು
Total
	ಗ್ರಾಮೀಣ
Rural 
	ನಗರ
Urban
	ಪುರುಷ
Male
	ಮಹಿಳೆ
Female
	ಪುರುಷ
Male
	ಮಹಿಳೆ
Female
	ಪುರುಷ
Male
	ಮಹಿಳೆ
Female

	ಬೆಂಗಳುರು ವಿಭಾಗ
Bangalore Division
	
61.50
	
49.31
	
77.52
	
71.48
	
50.82
	
61.76
	
36.30
	
83.90
	
70.46

	ಬೆಂಗಳುರು  ನಗರ Bangalore Urban
	
76.27
	
56.68
	
79.33
	
82.94
	
68.81
	
67.97
	
44.09
	
85.28
	
72.68

	ಬೆಂಗಳುರು ಗ್ರಾಮೀಣ
Bangalore Rural
	
50.17
	
46.37
	
67.39
	
61.51
	
38.15
	
58.61
	
33.43
	
74.56
	
59.68

	ಚಿತ್ರದುರ್ಗ
Chitradurga
	
55.48
	
48.69
	
73.52
	
66.88
	
43.36
	
61.36
	
35.42
	
81.20
	
65.06

	ಕೋಲಾರ
Kolar
	
50.45
	
43.16
	
74.09
	
62.69
	
37.75
	
56.79
	
29.06
	
81.63
	
66.15

	ಶಿವಮೊಗ್ಗ 
Shimoga
	
61.53
	
55.48
	
78.01
	
71.24
	
51.42
	
66.38
	
44.24
	
84.23
	
71.35

	ತುಮಕೂರು
Tumkur
	
54.48
	
50.23
	
75.61
	
66.49
	
41.93
	
63.12
	
36.98
	
82.51
	
67.79

	ಬೆಳಗಾಂ ವಿಭಾಗ
Belgaum Division
	
56.85
	
51.12
	
71.82
	
69.99
	
43.10
	
65.38
	
36.26
	
81.90
	
61.12

	ಬೆಳಗಾಂ
Belgaum
	
53.00
	
46.47
	
73.59
	
66.65
	
38.69
	
61.23
	
31.07
	
83.54
	
62.99

	ಬಿಜಾಪುರ
Bijapur
	
55.13
	
50.91
	
68.42
	
69.69
	
40.06
	
66.09
	
35.29
	
80.88
	
56.27

	ಧಾರವಾಡ
Dharwad
	
58.68
	
52.34
	
70.20
	
71.37
	
45.20
	
66.70
	
37.13
	
79.82
	
59.93

	ಉತ್ತರ ಕನ್ನಡ
Uttara Kannada
	
66.73
	
62.10
	
81.10
	
76.39
	
56.77
	
72.58
	
51.31
	
88.12
	
73.79

	ಗುಲ್ಬರ್ಗಾ ವಿಭಾಗ
Gulbarga Division
	
40.49
	
33.68
	
61.78
	
54.01
	
26.52
	
47.71
	
19.36
	
73.23
	
49.49

	ಬಳ್ಳಾರಿ
Bellary
	
45.57
	
38.71
	
60.93
	
58.71
	
31.97
	
52.73
	
24.34
	
71.39
	
49.32

	ಬೀದರ್
Bidar
	
45.11
	
39.43
	
68.02
	
58.97
	
30.59
	
53.85
	
24.51
	
78.76
	
55.91


	ಗುಲ್ಬರ್ಗಾ
Gulbarga
	
38.54
	
30.36
	
64.36
	
52.08
	
24.49
	
44.22
	
16.06
	
75.96
	
51.87

	‍ರಾಯಚೂರು
Raichur
	
35.96
	
30.42
	
56.38
	
49.53
	
22.15
	
44.26
	
16.48
	
68.58
	
43.59

	ಮೈಸೂರು ವಿಭಾಗ
Mysore Division
	
58.49
	
52.53
	
77.49
	
67.79
	
49.15
	
62.66
	
42.48
	
16.24
	
70.97

	ಚಿಕ್ಕಮಗಳೂರು
Chikkmagalur
	
61.05
	
57.46
	
78.59
	
70.56
	
51.31
	
67.59
	
47.19
	
84.73
	
72.03

	ದಕ್ಷಿಣ ಕನ್ನಡ 
Dakshina Kannada
	
75.86
	
72.37
	
84.51
	
84.40
	
67.96
	
81.65
	
64.00
	
90.87
	
78.21

	ಹಾಸನ
Hassan
	
58.86
	
52.40
	
77.76
	
68.87
	
44.90
	
65.51
	
39.55
	
84.02
	
71.08

	ಕೊಡಗು
Kodagu
	
68.35
	
66.50
	
83.27
	
75.35
	
61.22
	
72.79
	
58.16
	
88.43
	
71.78

	ಮಂಡ್ಯ
Mandya
	
48.15
	
44.19
	
68.46
	
59.18
	
36.70
	
55.89
	
32.12
	
75.75
	
60.69

	ಮೈಸೂರು
Mysore
	
47.32
	
36.00
	
73.50
	
56.23
	
37.95
	
46.01
	
25.53
	
79.69
	
66.91

	ರಾಜ್ಯ 
State
	
56.04
	
47.69
	
74.20
	
67.26
	
44.34
	
60.30
	
34.76
	
82.04
	
65.74


Source : K.N.M. Raju et. al., Selected Indicators of population and Health, Karnataka, Bangalore, 1995 (Mimeo)

